
straktem ze dinn hunn, mee dass d’'Klimakris och
zu Létzebuerg ukomm ass.

Mir mussen agéieren, a wat méi séier, wat besser.
Dat heescht, dass mer eis mussen a Fro stellen, wéi
mer fonctionéieren als Eenzelnen an awer och als
Gesellschaft. Mir mussen nodenken an de Berdicher
Logement, Mobilitéit, Energieversuergung a villes
méi. An dat verlaangt vu jiddwerengem, vun all Een-
zelnem e Mentalitéitswiessel. An dee kréie mer ném-
men hin, wa mer och jiddweree mat op de Wee hue-
len. Dat ass fir d'Demokratesch Partei ganz kloer.

Klimapolitik mécht een net géint d'Leit, Klimapolitik
mécht een net laanscht d’Leit, mee Klimapolitik
kann een némme mat de Leit zesumme maachen.
Mir brauchen d’Akzeptanz vun de Mesuren, zum
Beispill andeem d'Leit aktiv matagebonne ginn, fir
weider Schrétt am Klimaschutz ze goen.

An de Klimaschutz wéert eis déi nachst Jore vill,
vill Geld kaschten. Och hei ass et deemno émsou
méi wichteg, dass eis Klimapolitik matgedroe gétt.
Mir mussen derfir suergen, dass dés Politik sozial
ofgefiedert gétt - do, wou et ubruecht ass.

Mir mussen eis awer och bewosst sinn, dass mer
keen anere Wee hunn, ewéi d'Klimakris zesummen
unzegoen. Well keng ambitiéis Klimapolitik, dat
gétt eis herno e vill, vill, vill méi deiere Wee!

Am rezentsten IPCC-Rapport ass den Eescht vun
der Lag nach eng Kéier kloer duergestallt. Wa mer
keng staark Mesuren énnerhuelen, da waerte mer
déi +1,5 C-Erhéijung vun den Temperature schonn
2035 erreechen, also an e bésse méi wéi zéng Joer.

Mir sollen awer elo guer net fatalistesch sinn, well
de Rapport ass et och net. Mee mir hunn et an der
Hand, fir elo eist Land an eis Welt an déi richteg
Richtung ze lenken.

Dés Regierung huet vun Ufank un hir Responsabili-
téiten am Klimaschutz ganz, ganz eescht geholl a
Prioritéite gesat. A mai Kolleeg Max Hahn waert de
Métteg méi am Detail drop agoen, mee ech wéll elo
schonn &nnerstrdichen, dass considerabel Efforte
gemaach gi sinn, notamment fir eng klimafréndlech
Mobilitéit ze férderen, fir déi erneierbar Energié
massiv auszebauen a fir d’Emissiounsneutralitéit
am Wunnen an Heizen hinzekréien.

D'Regierung huet Rekordinvestitiounen an den éf-
fentlechen Transport énnerholl, sief dat den Tram,
den Ausbau vum Schinnennetz, Park & Ride-Anla-
gen oder natierlech och de gratis éffentlechen
Transport.

Jo, an et gouf eng CO,-Steier agefouert! Ech hu vir-
drun dovu geschwat, dass mer jiddweree mathuele
mussen. A genau dat gétt hei gemaach. Virun allem
Leit mat klenge Revenuen, déi awer op den Auto
ugewise sinn, do ass dés CO,-Steier eng Belaasch-
tung. A mir hunn dowéinst fir déi méi kleng Reve-
nuen de Crédit d'imp06t fir Salariéen, Independanten
a Pensiondren ém 96 Euro d'Joer erhéicht. Et ass
eng wichteg Mesure, fir dat heite sozial ofzefiede-

ren. D’Klimapolitik kann némmen Hand an Hand
goe mat enger sozialer Gerechtegkeet.

De Budget 2022 wéert dés Efforten nach eemol
verstderken. Joer fir Joer wderte méi héich Inves-
tissementer an de Klimaschutz getategt ginn. Ronn
765 Milliounen Euro, dat ass de Montant, dee fir
d'nachst Joer virgesinn ass fir Investissementer am
Berdich Nohaltegkeet. An eleng dés Investissemen-
ter waerte bis 2024 op 975 Millioune klammen.

Zum Logement: Dat, mengen ech, ass fir jiddwer-
een heibannen eng vun den Haaptprioritéiten an
och fir eis. A mir mussen, gradesou gutt wéi mer un
déi Klimakris eruginn, och de Logementsproblem
an Ugréff huelen. Et ass eng absolutt Prioritéit, ech
mengen, net némme vun der Regierung, mee vu
jiddwerengem, deen heibanne sétzt.

De Wunnengsbauproblem ass jo net vu géscht op
haut entstanen. A wa mer éierlech sinn, wderte mer
de Wunnengsbauproblem och net vun haut op muer
geléist kréien. Fakt ass awer, dass de Logement
och émmer méi zu engem grousse soziale Problem
hei am Land gétt, an dat musse mer eis agestoen.

Parteie vun alle Faarwen hunn et bis ewell net faer-
degbruecht, fir déi Praisspiral ze briechen. An
d’Pandemie an och hiren Impakt op d’Liwwerketten
hunn d'Prdisser nach eng Kéier massiv an d’Luucht
gedriwwen. An och iwwert déi nachst Zait waert déi
Evolutioun do Spueren um Wunnengsbhaumarché
hannerloossen.

Dés Regierung huet awer scho gewisen, dass se
sech net scheit, alles drunzesetzen, fir der Situa-
tioun Har ze ginn. Enner anerem gouf mam Pacte
Logement 2.0, dee mer virum Summer hei ge-
stémmt hunn, awer e Paradigmewiessel agelaut, an
zwar andeems Staat a Gemengen endlech an de
Besétz vu Bauterrain kénne kommen, op dar enger
Sdit, an op dar anerer Siit, well awer och méi dense
ka gebaut ginn.

D'Gemenge kénnen a se mussen am Logement och
hir Responsabilitéit iwwerhuelen. A menger Ge-
meng, zu Jonglénster, schaffe mer grad un zwee
Wunnengsbauprojete fir abordabele Wunnraum op
Terrainen, déi eis gehéieren. Do entstinn eelef Hai-
ser, zéng Appartementer an eng Surface commer-
ciale. Mir waerten op désen Terrainen, déi der Ge-
meng gehéieren, Wunnunitéite schafen, déi mer
iwwer e Bail emphytéotique iwwer 99 Joer un d’Leit,
déi e Lien mat eiser Gemeng hunn, verkafen. Si
dderfen net scho Proprietdr vun engem Immeubel
sinn, si musse selwer an déi Wunneng plénneren a
si kréien och déi Plus-value, déi herno kéint eraus-
kommen, vun Ufank u fixéiert, soudass mat deem
doten Objet net ka spekuléiert ginn.

Dat ass némmen ee Beispill, wéi um lokalen Niveau
Wunnraum zu engem erschwéngleche Prais kann
entstoen, well ech kennen och de Préis vum Meter-
karee, deen hei waert gefrot ginn, an dee ldit dait-
lech énnert dem Marchésprais, deen am Moment
zu Jonglénster gefrot gétt.

Um nationalen Niveau, do ass och vill passéiert.
Mir hunn Abusen ofgeschaaft - Stéchwuert FIS im-
mobilier - an awer och aner steierlech Mesuren er-
graff. A mat enger Ur-DP-Iddi, dem Baulandvertrag,
wderte mer derfir suergen, dass weider méi Ter-
raine kénne mobiliséiert ginn.

Doriwwer eraus waerten zwou Ukénnegunge vum
Premier, d'Grondsteierreform an d'Schafe vun en-
gem nationale Wunnengsregéster, wichteg Hiewele
sinn, fir dem Logementsproblem entgéintzesteie-
ren. An och dorobber widert méi Fraktiounskolleeg
Max Hahn méi am Detail agoen.

Har President, ech komme scho bal zum Schluss.
Mat désem Budget setze mer alles drun, fir d'Lie-
wensqualitéit vun de Bierger zu Létzebuerg weider
ze verbesseren, Aarbechtsplazen ofzesécheren a
besonnesch deene Schwachsten an eiser Gesell-
schaft weider &nnert d’Aerm ze gréifen.

Mam Budget 2022 énnerstrdicht d'Majoritéit op en
Neits hir Bestriewungen, fir Létzebuerg méi gerecht
ze maachen. Mam Budget 2022 gétt de soziallibe-
rale Fuedem vun déser Koalitioun weidergespon-
nen. Mam Budget 2022 leet d'Regierung ganz kloer
no beim Kampf géint de Klimawandel. Mam Budget
2022 lafen d'Investitioune weider op Rekordniveau.
A mam Budget 2022 gétt weider déi Politik ém-
gesat, déi d'Regierung an de leschte Joren op
d'Schinne bruecht huet. Mir notzen déi Chancen,
déi sech eis bidden, an dat trotz der Kris.

An am Numm vu menger Fraktioun dderf ech soen,
dass mir dése Budget natierlech waerte muer de
Moie matstémmen.

B Plusieurs voix.- Trés bien!

B M. Fernand Etgen, Président.- Merci villmools,
Har Gilles Baum.

B M. Gilles Baum (DP).- Ech sinn nach net faerdeg.
(Hilarité)
B M. Fernand Etgen, Président.- A ...

B M. Gilles Baum (DP).- Ech hétt misse Bescheed
soen. Ech wéll awer, ech hu virdru gesot, dass et
wierklech en aussergewéinleche Budget an ausser-
gewéinlechen Zaite war. De Budget 2022 ass och
aussergewéinlech, well et dee leschten ass vum
Finanzminister, vum Hér Pierre Gramegna.

Ech wéilt hei vun der Geleeénheet profitéieren,
Pierre, fir dir am Numm vun der Fraktioun e ganz
grousse Merci ze soen. Merci fir déi kolleegial Ze-
summenaarbecht, déi mer an deenen aacht Joer
haten, a merci och fir ddin onermiddlechen Asaz an
all deene Joren.

Wa mer haut zu Létzebuerg do stinn, wou mer stinn,
dann ass dat och e Verdéngscht vum Pierre
Gramegna! Heiheem an awer och op der europde-
scher an internationaler Biin hues du, Pierre, Emmer
d'Interéte vu Létzebuerg, awer och vun der
Europdescher Unioun als Ganzt an de Vierdergrond

gesat. Du hues mat Wiitsiicht fir d'Wuel vum Land
gehandelt. Du hues dech och derfir agesat, dass
mer gesond Staatsfinanze kritt hunn, dass mer ge-
sond Staatsfinanzen halen an och dass mer
d'Scholdespiral gebrach kréien.

Net ze vergiessen d'Steierreform vun 2017, déi be-
sonnesch déi kleng a méttel Akommesse ganz
staark entlaascht huet.

B Une voix.- Trés bien!

B M. Gilles Baum (DP).- An déi Steierreform huet
derzou bdigedroen, fir d'Kompetitivitéit vun eise Be-
triber ze stderken. D'Steierreform vun 2017 huet
och d'Dier opgemaach zu engem méi moderne
Steiersystem - Stéchwuert: optional Individualiséie-
rung.

Mir hunn haut eng Finanzplaz, déi sech net méi op
groen oder schwaarze Léschte befénnt. Trotz ville
Widderstann si mer konsequent de Wee vun der
Transparenz gaangen a mir halen haut all europa-
esch an international Standarden an, ouni dass dat
eiser Finanzplaz geschuet hatt. Ganz am Géigen-
deel, eis Finanzplaz steet esou gutt do wéi nach ni
virdrun. Eis Finanzplaz ass haut esou grouss, wéi
se virdrun nach ni war.

Eis Finanzplaz huet sech déi lescht Joren - elo gétt
et schwéier, et komme vill ,z“ - an der Spezialisa-
tioun diversifizéiert, wéi de Kolleeg André Bauler
elo op déser Plaz hei géif soen, well fréi erkannt
gouf, dass an den nohaltege Finanzen, dat ass ganz
wichteg, en enormt Potenzial géif leien. A mir ge-
héieren haut zu de Leaderen op deem dote Gebitt.

An net ze vergiessen, dass mer e considerabelen
Ekosystem am FinTech-Beraich opgebaut hunn.

B Une voix.- Trés bien!

B M. Gilles Baum (DP).- Pierre, du bass an deenen
aacht Joer och duerch ganz stiermesch Ziite
gaangen. D'Transitioun vun eiser Finanzplaz, wéi
ech elo just gesot hunn, awer och de Brexit an
d'Coronakris gehéiere sonnerzweifel zu de gréiss-
ten Erausfuerderungen, déi s du als Finanzminister
an deenen aacht Joer ze geréieren has, an du hues
dat mat vill Geschéck am Interét vu Létzebuerg ge-
maach.

Pierre, mir soen dir Merci dofir a mir wénschen dir
elo ganz, ganz vill Zdit an eng ganz, ganz flott Ziit
mat denger ganzer Famill.

B Plusieurs voix.- Trés bien!
(Applaudissements)

B M. Fernand Etgen, Président.- Merci villmools,
Har Gilles Baum.

Mir fueren haut de Métten um 14.00 Auer mat den
Debatten iwwert de Budget weider.

D’Sitzung ass opgehuewen.
(La séance publique est levée a 11.50 heures.)

1. Ouverture de la séance publique

B M. Fernand Etgen, Président.- Ech maachen
d'Sitzung op. Huet d’Regierung eng Kommunika-
tioun ze maachen?

(Négation)

Dat ass net de Fall.

2.7878 - Projet de loi concernant le
budget des recettes et des dépenses de
I'Etat pour I'exercice 2022 |...]

7879 - Projet de loi relative a la program-
mation financiéere pluriannuelle pour la pé-
riode 2021-2025 (suite)

D'Chamber fiert de Métte mat den Debatten iwwert
de Staatsbudget fir d'Joer 2022 an iwwert d'Pro-
grammation financiere pluriannuelle weider. An den
éischten ageschriwwene Riedner fir de Métten ass
den honorabelen Har Georges Engel. Har Engel, Dir
hutt d'Wuert.

B Une voix.- Trés bien!
Discussion générale (suite)

B M. Georges Engel (LSAP).- Merci, Har President.
Léif Kolleeginnen a Kolleegen, jo, dat heite waert
méi eng faarweg Ried ginn, eng ...

B Une voix.- O mei!

B M. Georges Engel (LSAP).- ... rout-blo-gréng-faar-
weg Ried ...

(Interruption)

... par rapport, oder am Géigesaz zu dar Schwaarz-
molerei, déi aner Leit hei gemaach hunn.

B M. Georges Engel (LSAP).- Esou schlecht, wéi
eist Land hei gemaach gouf oder d'Situatioun an
désem Land gemaach gouf, sou schlecht ass se
iwwerhaapt net.

B Une voix.- Ganz richteg!

B M. Georges Engel (LSAP).- Eist Land steet haut
daitlech besser do wéi nach virun engem Joer!

Et ass net selbstverstandlech, wéi gutt onst Land
bis elo duerch déi Pandemie komm ass,an et ass
och keen Zoufall, au contraire. Et ass d’Resultat vun
enger ganzer Panoplie vu politeschen Decisiounen,
zesumme mat engem ausseruerdentlechen Asaz vu
ganz ville Salariéen hei aus eisem Land.

Ech hu meng Ried a fénnef Kapitelen opgedeelt.
Deen éischten Deel geet ém é&ffentlech Finanzen,
ém Investissementer an ém Steiergerechtegkeeten.
Deen zweeten Deel geet ém méi Soziales. Deen
drétten Deel geet ém Emwelt. Duerno schwitzen
ech iwwer Aarbecht an zum Schluss nach iwwer
Educatioun. D'Reiefolleg huet keng Waertung, wéll
ech just soen, vun der Wichtegkeet vum Suijet!

2020, Dir Dammen an Dir Haren, ass de Réckgang
vun eisem PIB grad emol 1,8 % gewiescht par rap-
port zu engem Abroch vu 6,5 % an der Eurozon. Eis
Ekonomie, déi jo bekanntlech virun allem op dem
Déngschtleeschtungssecteur, an hei virun allem op
dem Finanzsecteur, berout, huet der Pandemie
kénne relativ gutt trotzen. Mir hate just e klengen
Abroch erlieft, suivéiert duerch eng zolidd Reprise.
Am drétten Trimester 2020 hu mir schonn erém eis
Wirtschaftskraaft vu virun der Kris erreecht. Am
zweeten Trimester 2021 louch eise PIB ém 3,5 %
doriwwer. Zum nammlechten Zaitpunkt ass an der
Eurozon de PIB nach 3 % énnert dem Niveau Prekris
bliwwen. Insgesamt gétt vum Statec fir 2021 eng

Reprise vun am Ganze 7 % gerechent, a fir 2022 vun
engem Wuesstum vun net manner wéi 3,5 %.

Den FMI an d’EU-Kommissioun leien an hire Previ-
sioune fir dést Joer mat 5,5 % respektiv 5,8 % zwar
liicht dodrénner, mee fir d’'ndchst Joer si béid Insti-
tutiounen dofir méi optimistesch.

Wéi et an nachster Zdit an eiser wirtschaftlecher
Entwécklung wéert weidergoen, dat hankt natier-
lech och ganz staark vun der sanitdrer Situatioun
of. Eis wirtschaftlech Aktivitéit grad ewéi dat so-
ziaalt Liewen hanken och dervun of, wéi et mat der
Covidsituatioun weidergeet. An déi evoluéiert jo
och a Wellen, grad ewéi dann och eis soziaalt
Liewen och e béssen an deene Welle matevoluéiert.

Wann et eis d'sanitar Situatioun erlabe wéert, erém
gréisstendeels an enger langerer Ziitfénster zu
enger Normalitéit zréckzefannen, da waerten d'Leit
och erém hiert Erspuertes méi an d'Ekonomie
zréckfléisse loossen. Hei ass iwwregens e wichte-
gen Hiewel fir eise wirtschaftleche Wuesstum, well
de Statec huet ausgerechent, dass mer e Surplus
hei zu Létzebuerg hu vun Erspuertem, dee sech ém-
merhin op 1,8 Milliarden Euro beziffert.

Verschidde Secteure sinn natierlech méi staark vun
der Pandemie betraff gewiescht wéi anerer. Nach
ass et esou, dass déi besser sanitdr Situatioun
iwwert de Summer der Ekonomie insgesamt erém
Loft ginn huet.

D'Industrie konnt an deenen éischten aacht Méint
vun désem Joer hire Chiffre d'affaires ém 15,8 %
ausbaue par rapport zum leschte Joer. An der Kon-
struktioun ginn zwee Dréttel vun den Entrepreneu-
ren am Moment vun enger Stabiliséierung vun hirer
Aktivitéit aus, an dat trotz den Erausfuerderunge
vun hirer Aktivitéit, trotz der Penurie vun de Ma-
tiere-premiéren an trotz dem Manktum u Personal.

Wéi scho kuerz beschriwwen, hilt sech de Finanz-
secteur relativ gutt. D’Unzuel vun de Banken am
Grand-Duché bleift stabel. D'Bilanen am Bankesec-
teur sinn am Juli ém 7 % geklomme par rapport zum
Joer virdrun. Dat weist, dass an der Zomm de Létze-
buerger Bankesystem op ganz zolitte Féiss steet.

D’Fongenindustrie, eng ganz wichteg Industrie bei
eis, huet den éischte Schock vun der Pandemie
ganz gutt ofgefiedert kritt. D’Aarbechtsplazen, déi
um Bankesecteur drunhanken, bleiwen éischter sta-
bel. Mir hunn do eng kleng Hausse vun 0,3 % am
zweeten Trimester 2021.

Aussergewéinlech gutt ass d’Entwécklung um Lét-
zebuerger Aarbechtsmaart insgesamt gewiescht.
Mir sinn an der EU bei Wéitem dat Land, dat um Ni-
veau vum Emploi d’Pandemie am beschte ge-
meeschtert huet. D’lescht Joer hu mir, alle Widdreg-
keeten zum Trotz, nach bal 2 % Croissance um Ni-
veau vum Emploi gehat. An der Eurozon, just zum
Verglach, ass den Emploi d'lescht Joer ém 1,5%
agebrach. Am Oktober ass de Chomagetaux erém
op 5,4 % zréckgaangen an huet esou zum Niveau vu
virun der Kris zréckfonnt.

Dés aussergewéinlech glécklech Situatioun ass na-
tierlech keen Zoufall, mee se ass d'Resultat vun
enger generéiser an effikasser Politik vum Cho-
mage partiel, dee wadrend der Pandemie griife
konnt an deen dem Statec no an der éischter Well
vun der Pandemie 15.000 - 15.000! - Aarbechts-
plaze gerett huet. Déi 810 Milliounen, déi de Cho-
mage partiel eis kascht huet, waren all Su waert! All
Su waert!

B Une voix.- Richteg!

B M. Georges Engel (LSAP).- Fir 2021 gesinn d'Pre-
visioune vum Statec eng Croissance vum Emploi
vun net manner wéi 3 % vir. Och wa mir zu Létze-
buerg vlaicht esou favorabel Zuele gewinnt sinn a
se duerfir scho bal als selbstverstandlech ophue-
len, esou muss een dach feststellen, dass dést al-
les anescht wéi selbstverstandlech ass.

An dofir bitt sech och emol hei eng Kéier de Ver-
glach un, iwwert d'Grenzen ze kucken. D'EU-Kom-
missioun geet fir 2021 um Niveau vun der Europde-
scher Unioun vun enger Croissance vum Emploi vun
0,8 % aus. Mir leien an eiser Croissance hei also
verhaltnisméisseg draimol!, draimol sou héich wéi
den Niveau vun der EU.

Grad ewéi an anere Regioune vun der Welt sinn och
mir zu Létzebuerg betraff vun der Inflatioun. Am
Oktober ass den Inflatiounstaux bei 3,6 % par rap-
port zum Virjoer gewiescht. Net manner wéi d'Hall-
schent explizéiert sech natierlech duerch d’Energie-
praisser, dat ass jo och schonn de Moien uge-
schwat ginn. Am November ass d’Inflatioun par
rapport zum Virjoer bei 4,5 %. D’Praisser vun de
Produiten, déi aus dem schwaarze Gold gewonne
ginn, sinn am Oktober ém 49 %, op ee Joer gekuckt,
geklommen. An op ee Mount gekuckt ass d’'Hausse
am Oktober bei 10,5 %.

Dés Evolutioun tréfft allequer d'Bierger, mee si
tréfft se net alleguer d'selwecht. Et ass aus deem
Grond eng wichteg politesch Decisioun gewiescht,
d'Allocation de vie chére fir d'nachst Joer ém min-
destens 200 Euro ze héijen, nodeems dést Joer
schonn eng strukturell Hausse vun 10 % bei der
Allocation de vie chére gewiescht ass.

B Une voix.- Trés bien!

B M. Georges Engel (LSAP).- Net ze vergiessen ass
och d’Augmentatioun vum Crédit d'impét fir dést
Joer, déi bei deenen énneschte 40 % vun de Mena-
gen d’CO,-Steier en moyenne souguer integral aus-
glaiche konnt. Et duerf op kee Fall esou sinn, dass
an engem raiche Land wéi Létzebuerg et zu Situa-
tioune kénnt, an deene Leit am Wanter doheem kal
sétze mussen!

Wann de makroekonomesche Kontext méi erfree-
lech gétt, dann huet dat natierlech e positiven Nid-
derschlag op déi éffentlech Finanzen. Dést stécht
net némmen an deene béide Budgetsdokumenter
eraus, wann ee mam PSC vun 2021, vun désem
Fréijoer, oder mam Pluriannuel 2020-2024 vum Ok-
tober 2020 verglaicht. Déi besser Konjunktur huet e
ganz evidenten Nidderschlag an de Previsiounen
zur Exekutioun vum Budget fir 2021. Den 31. Okto-
ber hu mir effektiv en Iwwerschoss vu 96 Milliou-
nen Euro am Zentralstaat gehat. Och wann een net
duerf ze séier vun désem Etat des lieux op dat
ganzt Budgetsjoer schléissen, esou ass et awer er-
freelech, dass d'Recetten ém bal 17 % méi héich
leie wéi an der nammlechter Zait vum leschte Joer.

Dés Dynamik erkldert sech zu engem substanziel-
len Deel aus dem Impdt sur la production an dann,
innerhalb vun déser Kategorie, aus der Perceptioun
vun der TVA. 95% vun den TVA-Recetten, déi am
Budget voté ageschriwwe sinn, hu mir Enn Oktober
schonn erakritt. Bei der Taxe d’abonnement hu mer
115 % vun den ageschriwwene Recetté vum Budget
voté erakritt. Bei der Lounsteier hu mir schonn Enn
Oktober eng Progressioun vu bal 8 % par rapport
zum nammlechten Zaitraum vum Joer virdrun.

D’'Depensé si plutot stabel bliwwen, wat sech an
gischter Linn doduerjer erklaert, dass manner
Jprestations sociales autres qu'en nature” ausbe-
zuelt gi sinn. Dat generéist soziaalt Netz, dat mir zu
Létzebuerg hunn, huet also dést Joer scho missen
an Usproch geholl ginn. Mir sinn awer frou, dass
mer esou e generéist Netz hunn an ech kommen
herno nach dorobber ze schwitzen.

Fir eis als LSAP ass et vun zentraler Bedeitung,
dass mir e gesonden Equiliber behalen téschent der
Steierlaascht op der Aarbecht an der Steierlaascht
um Kapital. 2013 hate mir, wann een déi grouss
Steierkategorié kuckt, 60 % vun der Steierlaascht
op de Personnes physiques a 40 % op de Person-
nes morales. Duerch d'Steierreform vun 2017 huet
dés Majoritéit et faerdegbruecht, dass mir am Joer
2019 nach just 53 % vun der Steierlaascht op de
Personne-physiqué leien haten a 47 % vun der
Steierlaascht vun de Firmen hu misse gedroe ginn.

Mir wéerten analyséiere mussen, inwiefern d'Pan-
demie dés Entwécklung am Sénn vun der Steierge-
rechtegkeet beaflosse waert, an den Trend, dee
geet fir eis an déi richteg Richtung, nach musse
mer eis awer net mat deem Resultat hei zefridde
ginn.

De Solde nominal vum Gesamtstaat waert dem Pro-
jet de loi relatif a la programmation financiére plu-
riannuelle no fir d'Joer 2024 erém en Iwwerschoss
affichéieren. Dés Entwécklung ass eng wichteg
Saach, well mir als LSAP der Meenung sinn, dass
gesond Staatsfinanzen de Prerequis sinn, fir eise
staarke Sozialstaat ze erhalen an och nach weider
kontinuéierlech auszebauen.

Par rapport zum Pluriannuel 2020-2024 vum
leschte Joer sinn d’Recetté vum Gesamtstaat fir
2021 ém 7,7 % no uewe revidéiert ginn, fir d'ndchst
Joer ém 6,8 %. Dee bessere Solde vum Gesamt-
staat ...

Ech drénken eppes. Wann et elo roueg ass, da ku-
cken d'Leit och émmer.

Dee bessere Solde vum Gesamtstaat ass natierlech
enk verbonne mam Assainissement um Niveau vum
Zentralstaat. Den Defizit vum Zentralstaat geet vun
1.247 Milliounen - also minus 1,7 % vum PIB -
d’'ndchst Joer graduell erof a wéert um Enn vun der
Projektiounsperiod 2025 nach bei 732 Millioune
leien, 0,9 % vum PIB.

An och bei de Gemenge waert sech déi finanziell
Situatioun daitlech entspanen. Alleguer d'Gemen-
gepolitiker si jo bestémmt elo frou, dat ze héieren,
well en moyenne waert sech iwwert d'Period 2022-
2025 de jarlechen Iwwerschoss bei der Administra-
tion locale op 249 Millioune belafen. An deene
leschte véier Joer virun der Pandemie louch den Iw-
werschoss bei 190 Milliounen. Vun 190 also elo op
249 Milliounen. Dat ass och eng gutt Entwécklung,
well d'Gemenge brauchen och genuch budgetar
Méttelen. Si kréien émmer méi Aufgaben, si sinn
awer och e ganz wichtege wirtschaftleche Facteur
a si brauchen déi Suen och, fir hire villfaltegen Auf-
gaben och kénne gerecht ze ginn.

Manner favorabel gesiit d'Situatioun beim Secteur
vun der Sécurité sociale aus. Par rapport zu eisem
direkten Ausland natierlech ass déi finanziell Situa-
tioun vun der Sécurité sociale excellent, mee par
rapport zu eisen historesche Moyennen zu Létze-
buerg ass dat awer manner de Fall. 2022 ass den
Iwwerschoss vun der Sécurité sociale bei 1,2 %

vum PIB. Désen Iwwerschoss waert 2025 nach bei
0,9 % leien. En moyenne waert deemo de jarlechen
Iwwerschoss téschent 2022 an 2025 bei 795 Mil-
lioune leien. An absolutten Zuelen ass d’Evolutioun
manner dramatesch wéi wann een déi relativ Zue-
len am Verhéltnis zum PIB als Referenz hélt.

Et ass och néEmmen eng logesch Konsequenz, dass
sech bei der Sécurité sociale den Impakt vun der
Covid-19-Pandemie an engem besonnesche Mooss
erémspigelt. Par rapport zum PSC 2021, vum Abréll
dést Joer, sinn d’Projektiounen awer Emmer nach e
gutt Stéck besser. En moyenne sinn am Pluriannuel
2021-2025 eng gutt 100 Millioune méi am jarleche
Solde projezéiert, wéi dat nach am PSC vun 2021
de Fall war.

Dee Solde do erklaert sech jo zu engem substan-
ziellen Deel duerch den Excedent um Niveau vum
Régime général des pensions. Et ass natierlech
evident, dass déi demografesch Entwécklung bei
den Depensé vun der Pensiounskeess eng eminent
wichteg Roll spillt. Op d'Period 2019-2021 gekuckt
ass d'Zuel vun de Beneficiairen en moyenne ém
3,6 % geklomm. Téschent 2017 an 2019 waren et
der 3,2. Et stellt een deemno fest, dass hei eng Ent-
wécklung stattfénnt an déi muss ee genau suivéie-
ren. Mee och hei muss een nuancéieren, well och
hei ass net alles schwaarz a waiss.

De rezentsten ,Ageing Report” weist eis nach eng
Kéier, dass eis Sozialsystemer musse méi viabel
opgestallt ginn, mee och den ,Ageing Report” huet
seng methodologesch Limitten, wéi eis de Conseil
national des finances publiques nach eng Kéier
confirméiert huet. Wichteg ass an deem Kontext,
dass mir d’Aarbechtsleeschtung vun eise Frontalie-
ren, déi Dag fir Dag op Létzebuerg schaffe kom-
men, hei brauchen, fir eise Sozialsystem weider ze
finanzéieren. An an deenen ndchste Jore musse
mer eis wierklech heimadder besonnesch beschéf-
tegen.

2020 ass fir d'Sécurité sociale natierlech e ganz
exzeptionellt Joer gewiescht. D’Depensé sinn
d'lescht Joer ém 10,7 % geklommen. Op der Sait
vun de Recetten ass eng exzeptionell budgetar Do-
tatioun vun 386 Millioune gemaach ginn, eng Kéier
ee groussen Deel direkt, an déi aner kommen dann
op déi ndchst Jore verdeelt. Déi Mesures d'urgence,
déi d'Regierung geholl huet an déi d'CNS émgesat
huet, waren néideg, well esou sozial Mesuré wéi de
Congé pour raisons familiales eis wierklech gehol-
lef hunn, gutt duerch déi schlémmsten Z&it vun der
Pandemie ze kommen, mat engem Minimum, wann
een dat kann esou soen, u sozioekonomeschen a
psychologesche Sequellen.

(Interruption)

Ech komme bei d'Investissementer. Iwwert d'Period
2020-2025 wuessen eis Ausgaben um Niveau vun
den Investissementer am Zentralstaat ém 7,9 %
d'Joer. Deemno ldit eisen Effort d'investissement
iwwert déi Period en moyenne bei 4,5% vum PIB.
Mat désen Zuele stelle mir d'Weiche fir dat Létze-
buerg vu muer. E Létzebuerg, dat dynamesch ass. E
Létzebuerg, dat eng héich Liewensqualitéit bitt, well
et all eise Bierger qualitativ héichwaerteg Infra-
strukturen zur Verfiigung stellt.

Op d'Period 2022-2025 belafe sech déi direkt an in-
direkt Investissementer am Zentralstaat op 13,9
Milliarden Euro! Dat alles si Sue fir eis Leit, déi hei
wunnen, a fir eis zukiinfteg Generatiounen. Dat sinn
Invester an d'Zukunft. An och dat ass en Apel fir
den Duuscht!

B Plusieurs voix.- Trés bien!

B M. Georges Engel (LSAP).- Wann déi ambitiéis In-
vestissementspolitik vun déser Regierung sech
méttlerweil an eng gewésse Kontinuitéit aschreift,
sou ass et awer derwéert ze gesinn, dass ons Am-
bitiounen nach eng Kéier acceleréiert ginn. Déi
direkt Investissementer vum Gesamtstaat louchen
téschent 2000 an 2018 bei 4,13 % vum PIB. Si be-
lafe sech 2021 - 4,13 % hunn ech virdru gesot - elo
op 43 %, an 2025 waerte se bei 4,7 % vum PIB
leien. Also eng kontinuéierlech Steigerung. A Pro-
zenter mécht dat net vill aus, mee a Sue mécht dat
herno ganz vill aus!

Als LSAP begréisse mer, datt d'Regierung net op de
Wee vun der Austeritéit gaangen ass. Elo de Rimm
wélle méi enk zéie wier net némmen dat falscht
Signal no baussen, et géif virun allem och riskéie-
ren, déi fragill Reprise ofzewiergen. Héich Investis-
sementer, och a Krisenzditen, halen dogéint d’Eko-
nomie um Lafen. An doriwwer eraus séchere se de
kommende Generatiounen hir Perspektiven och
nach eng Kéier zousatzlech mat of.

Ech kommen zu deem sozialen Deel. An do kann
ech mengem Kolleeg, dem Gilles Roth, leider net
Recht ginn. En huet gesot, et war keng sozial Di-
mensioun an désem Budget mat dran. Ech mengen,
en huet en anere Budget gelies, well 47 % - 47 %! -
vun den Ausgabe vun désem Budget kann een én-
nert dat Soziaalt schreiwen. Dat ass eng enorm
Zomm an dat ass och gutt esou! A mir wéerten dat
och weider esou verteidegen. Duerfir kann ech do
leider net mam Gilles Roth d'accord sinn.

De Projet de budget 2022 ass e Budget, deen no vir
kuckt. Mir investéieren éischtens konsequent an de
Meénsch, mir setzen zweetens en Akzent op eng so-
lidaresch Gesellschaft an dréttens preparéiere mer
d'Zukunft.

B Une voix.- Trés bien!

B M. Georges Engel (LSAP).- D'Participatioun um
Finanzement vun eiser Pensiounskeess geet ém
164 Milliounen erop. D'Alimentatioun vum Fonds de
la coopération au développement geet ém 58 Mil-
liounen erop. De Fonds national de solidarité gétt
mat 367 Milliounen alimentéiert, wouvun der 196 fir
de REVIS reservéiert sinn. Fir d’Allocation de vie
chere sinn ongeféier ronn 54 Millioune virgesinn,
mat enger struktureller Hausse vu mindestens 200
Euro.

Fir d’Participatioun vum Staat un de Fraise vun de
Services conventionnés en faveur vun de Persoune
mat engem Handicap sinn 2022 ronn 97 Millioune
virgesinn. Fir d’'Schafe vun engem Centre de la
communication accessible a tous, mat deem mer
d’Kommunikatioun vun &ffentlecher Sait dem Bier-
ger méi verstandlech kénne verméttelen an esou fir
méi Inklusivitéit suergen, sinn am Budget och nach
eng Kéier 425.000 Euro virgesinn.

D'Zukunftskeess, Dir Dammen an Dir Haren, fir
d’Kanner huet hirerséits eng Alimentatioun vu ronn
1,3 Milliarden! Och hei ass et eng Kéier vldicht gutt,
drun ze erénneren, wa gesot gétt: ,Jo, mir mussen"” -
an dat hu mer jo och gemaach! - ,d'Kannergeld in-
dexéieren.” Dat kascht och Suen a mir sinn och der
Meenung, datt et richteg ass, dat ze maachen. Et
kascht! Dat huet 22,3 Millioune kascht fir 116.000
Familljen an 195.000 Kanner. Dat si gutt investéiert
Sue gewiescht.

Déi finanziell Moyene vun der Commission natio-
nale pour la protection des données, der CNPD,
waerten och nach eng Kéier ém 10 % klammen op
insgesamt 8 Milliounen Euro.

(Interruption)

Jo, déi CNPD, déi ass net onwichteg. Si spillt eng
essenziell Roll, och fir d'Vertraue vun de Bierger an
eis Institutiounen nach eng Kéier ze staerken.

(Interruption)

Wat sech unhand vun deenen némmen e puer Bei-
spiller hei, déi ech elo grad genannt hunn, weist,
ass, datt de Budget 2022 ganz ambitiéis ass. Et ass
e Budget, deen d’Reprise erméiglecht an dobéi ganz
kloer sozial Leitplanke setzt, fir dass keen duerch
d’'Netz fale soll, mee fir dass mer alleguerten ze-
summe Bestanddeeler vun enger inklusiver an en-
ger egalitarer Gesellschaft kénne sinn.

B Plusieurs voix.- Trés bien!

B M. Georges Engel (LSAP).- Dofir ass et mir och
wichteg, nach eng Kéier de Message vun dem
LSAP-Budgetsrapporteur ze énnerstraichen. Déi so-
zial Ausgaben an de Ménsch, déi déngen net just
dem Eenzelnen, deen déi Ennerstétzung dann och
kritt, mee si déngen eiser Gesellschaft als Ganzt.
All Eenzelnen dréit derzou bdi, dass eis Gesell-
schaft gutt fonctionéiert. An duerfir sinn déi Suen
alleguerten net némme fir den Eenzelnen, mee fir
eis ganz Gesellschaft geduecht.

D’Pandemie huet eis méi wéi jee gewisen, dass mir
als Land némme weiderkommen, wa mir als Eenzel-
nen och Empathie, Respekt a Riicksicht vis-a-vis
vun eise Matménschen opbrénge kénnen. De Staat
an de Staatsbudget kénnen do natierlech net alles
maachen, mee e generéise Sozialstaat ass de Ga-
rant, dass keen am Stach gelooss gétt. Als LSAP
énnerstétze mir duerfir kloer d’Recommandatioune
vun eisem Budgetsrapporter, fir d'Baremé bei der
Allocation de vie chére unzepassen, fir dass méi
Leit kénnen dovunner profitéieren!

Dés Mesuré géifen enger ganzer Partie Leit d'Méig-
lechkeet opmaachen, fir déi Heéllefen ze kréien.
Nach muss een oppassen, dass een de Bierger, dee
schonn an enger prekérer Lag ass, net zu engem
renge Bittsteller gi léisst. De Gang zum Office so-
cial, fréier den ,Aarmebiiro” genannt, ass sécher-
lech dacks vun enger falsch verstanener an awer
ménschlecher Schimmt begleet.

Niewent der Upassung vun de Baremen énnerstétze
mir dofir weider dee ganz, ganz gudde Mechanis-
mus vun de Crédit-d'impoten, wou ech weess, datt
och aner Lanner eise System hei ganz staark appre-
ciéieren a sech hei ukucke kommen, wéi mer dat
mat deene Crédit-d'impote gereegelt hunn. Crédit-
d'imp6ten, déi eiser Meenung no wierklech e ganz
gudden an e ganz effikassen Outil sinn, fir de Leit,
déi et brauchen, dann och richteg ze héllefen.

Parallell fanne mer d'lddi vum Budgetsrapporter, fir
den Effectif bei den Office-socialle jee no der so-
zioekonomescher Situatioun vun der Gemeng unze-
passen, besonnesch nennenswaert. Am Moment
sinn et 6.000 Leit, wann ech dat richteg am Kapp
nach hunn. Pro 6.000 Leit, déi an enger Gemeng
wunnen, hues de dann en Usproch, dass de en As-
sistant social rembourséiert kriss. An ech mengen
awer, dass et wichteg ass, och de sozioekonome-
sche Kontext an d'Situatioun an der Gemeng nach

eng Kéier ze kucken. 6.000 Leit op dar enger Plaz a
6.000 Leit op ddr anerer Plaz mussen net émmer
onbedéngt déi selwecht Demanden an Heéllefen an
Usproch huelen.

B Plusieurs voix.- Trés bien!

B M. Georges Engel (LSAP).- Jo, de Rapporter huet
et géschter gesot: Mir hunn e generéist soziaalt
Netz an eng vun de Kadraufgabe vun engem demo-
kratesche Staat ass et, Sécherheet ze assuréieren,
an dat op ville verschiddenen Eebenen. Dat ass e
ganz staarke ménschleche Besoin. An do gehéiert
och besonnesch déi sozial Sécherheet derzou. An
ech wéll elo net nach eng Kéier alles dat opzielen,
wat de Pierre Gramegna de Moien opgezielt huet. Et
ass effektiv ganz vill um soziale Plang gemaach
ginn. Et bleift natierlech nach émmer eppes ze maa-
chen, dat ass ganz evident. Mee et ass awer och
net, wéi Verschiddener dat soen, ndischt geschitt.

B Une voix.- Trés bien!

B M. Georges Engel (LSAP).- Déi meeschte Leit am
Land verstinn, dass eng grouss Steierreform wéinst
der Pandemie an hire Suitten haut net wéi geplangt
kann duerchgezu ginn. Dat déerf eis awer net drun
hénneren, och elo schonns iwwer méi Steiergerech-
tegkeet nozedenken an ze diskutéieren. An et ass
duerfir gutt, dass d’Chamber amgaangen ass, eng
grouss Debatt an deem Sénn ze preparéieren. An
dar Diskussioun muss et an den Ae vun der LSAP
&m Aarmutsbekdmpfung goen!

Et muss ém e méi gerechten Equiliber téschent der
Besteierung vum Kapital an der Besteierung vun der
Aarbecht goen. Et muss och ém Spekulatiouns-
bekampfung um Immobiliemarché goen. An et
mussen och déi Ongerechtegkeeten ofgebaut ginn,
déi sech leider an eisem Steiersystem an deene
leschte Joren ageschlach hu respektiv déi sech och
vergréissert hunn. Ech denken do &nner anerem
och un d'Situatioun vun de Monoparentallen.

B Plusieurs voix.- Trés bien!

B M. Georges Engel (LSAP).- Vergiessen dierfe mer
awer net, dass an déser Legislaturperiod schonn
eenzel Schrétt an déi richteg Richtung gemaach
goufen. Ech erénneren do un de Crédit d'imp6t zur
Kompenséierung vun der CO,-Besteierung, un d'0f-
schafe vun de wierklech ongerechtfertegte Privilee-
gie bei de Fonds d'investissements spéciaux ...

B Une voix.- Trés bien!

B M. Georges Engel (LSAP).- ... oder nach un den
iwwerdriwwenen Amortissement accéléré, dee mer
reduzéiert hunn an deen an eisen Aen och mét-
telfristeg zu engem normalen Amortissement misst
zréckgefouert ginn.

(Brouhaha)

Ech kommen zur Emwelt. De Rapporter huet a sen-
gem méi perséinlechen Deel vum Rapport e
Schwéierpunkt gesat, wéi ech et virdru gesot hunn,
op d'Theema Sécherheet, a virun allem op d'Sé-
cherheetsgefill vun de Leit, wat e wichtegen Afloss
op hiert Wuelbefannen huet. Wie sech sécher
spiert, deen ass oppe fir Neies, dee geet Verdnne-
runge mat Zouversiicht un an ass och fdeg, nei
Chancen ze erkennen an ze notzen.

Mir liewen an enger Z&it vu Verannerungen. Mir
brauchen d’Faegkeet vun de Leit, fir Erausfuerde-
rungen unzegoen a sech un nei Bedéngungen unze-
passen. An eng vun deene ganz groussen Eraus-
fuerderungen, Dir Dammen an Dir Haren, ass sé-
cherlech de Klimawandel a seng Auswierkungen.
D'Politik muss an hirer Kommunikatioun do awer e
schwierege Spagat maachen. Engersdits muss jid-
deree verstoen, wéi eescht de Problem ass a wéi
grouss d’Urgence ass fir ze handelen. Esou wéi mer
d’Leit mussen iwwerzeegen, dass de Covid-19 net
just eng kleng Gripp ass, esou musse mer och er-
klaren, wat geschitt, wa mer net séier a konsequent
Mesuren huelen, fir de Klimawandel ze limitéieren.

An anerersdits dierfe mer de Leit awer och net
Angscht maache virun der Zukunft. Mir musse wei-
sen, dass et Léisunge gétt. Et gétt Léisungen! Dass
den Eenzelnen net hélleflos de Changementer aus-
geliwwert ass. Dass et net egal ass, ob mer elo rea-
géieren. Dass nach net alles verluer ass, mee dass
een Ennerstétzung kritt an och hei Deel vun der Léi-
sung ka sinn. Dass déi Verannerungen an Efforten,
déi mer akzeptéiere mussen, och Sénn maachen.

Dés Regierung mécht hei ganz grouss Efforten an
deem Sénn. An dat spigelt sech och an désem Bud-
get erém, énner anerem an der Form vu Subsiden
an och anere finanzielle Baihéllefen, déi Ureizer
schafen, déi et engem méi breede Public erméig-
lechen, nei Technologien ze notzen an Emissioune
vun Zaregasen ze reduzéieren.

Fir d’'LSAP ass et donieft ganz wichteg, dass an ei-
ser Bevélkerung d'Vertrauen erhale bleift, dass
Riicksicht geholl gétt op déi, déi sech net esou
liicht upasse kénnen, an dat aus deenen énner-
schiddlechste Grénn, dass net vum Eenzelnen On-
méigleches verlaangt gétt, dass net vun uewen erof
Ziler festgesat ginn an hannendru kee sech dréms
kémmert, wéi d'Emsetzung an der Praxis soll
ausgesinn.

Fir Onsécherheet an e Gefill vun Heélleflosegkeet
suergen och déi extreem Wiederkonditiounen an
Naturkatastrophen, déi émmer méi heefeg ginn. Am
Budget stinn duerfir Sue bereet, fir eis Infrastruk-
ture besser géint esou Wiederphenomeener ofzesé-
cheren an de Schutz vun de Leit ze verbesseren.

Gldichzaiteg hu mer zu Létzebuerg eise Budget ém-
mer esou opgestallt, dass genuch Moyenen zur Ver-
fiigung stinn, fir Leit kénnen énnert d’Aerm ze gréi-
fen, déi an Existenznout geroden, sief et duerch eng
Naturkatastroph oder duerch eng Pandemie. Dat
ass an désem Budget natierlech net anescht a géllt
souwuel fir Privatpersoune wéi och fir Betriber. Bei
Naturkatastrophen, ob se elo e Lien zum Klimawan-
del hunn oder net - se musse jo och net onbedéngt
e Lien zum Klimawandel hunn -, mussen déi Betraf-
fen, déi op ee Coup alles verléieren, séier an zouver-
lasseg gehollef kréien. Dass dat an der Praxis net
émmer esou einfach ass, wéi ee sech dat wénscht,
dat ass eng Saach, mee mir mussen eist Méig-
lechst drusetzen, dass kee sech am Stach gelooss
fillt.

An deene leschte fénnef Joer huet de Létzebuerger
Staat net manner wéi 160 Milliounen Euro deblo-
ckéiert, fir de Biergerinnen a Bierger, déi betraff
ware vun enger Naturkatastroph, ze héllefen. Fir
d'lwwerschwemmungen dése Juli huet d'Regierung
100 Milliounen Euro mobiliséiert. Ze wéssen, dass
de an deene schwieregste Situatioune gehollef
kriss, dass de net aleng bass, jo, och dat gétt Sé-
cherheet.

Sécher ass awer och: « Mieux vaut prévenir que
guérir. » Aus deem Grond huet de Plan national in-
tégré en matiere d'énergie et de climat, de PNEC,
eng zentral Bedeitung. De PNEC féiert Mesuren ze-
summen, déi am Kader vu fénnef Dimensioune sol-
len nom Horizont 2030 Realitéit ginn. A fir d’'Joer
2022 gesdit de Budgetsprojet net manner wéi 1,87
Milliarden Euro vir. An och do kann ech nach eng
Kéier dem Gilles Roth net Recht ginn. Niewent der
sozialer Dimensioun huet dése Budget hei ganz
kloer och eng gréng Dimensioun.

2024 sollen d'Depensen en faveur vum PNEC
iwwert de Seuil vun 2 Milliarden Euro erausgoen.
Dat ass net ndischt! Mee et ass virun allem sénn-
voll an néideg, well wa mer dat net maachen, wa
mer net elo agéieren, da gétt d’Rechnung duerno
nach vill méi héich. An duerfir musse mer déi zwou
Milliarden, déi mer do asetzen, och gutt asetzen an
d’'Leit och mathuelen op dee Wee, fir datt se ver-
stinn, ém wat et geet, dass et Sénn mécht an dass
et och fir si ass, fir déi dat do alles gemaach gétt!

B Une voix.- Trés bien!

B M. Georges Engel (LSAP).- Mii véierte Punkt
handelt vun der Aarbecht. De Rapporter ass a sen-
gem perséinlechen Deel vum Rapport och op
d'Onsécherheet um Aarbechtsmaart agaangen.

D’Coronakris huet déi leschte Méint en déift Gefill
vun Onsécherheet geschaf an hat och scho wee-
sentlech Auswierkungen op den Aarbechtsmaart.
Mee wéi de Rapporter et och scho géschter ervirge-
huewen huet, ass d’Entwécklung um Aarbechts-
maart fir Létzebuerg aussergewéinlech gutt am
Verglach mam Ausland. Eis solidaresch Politik vun
deene leschte Méint huet sécherlech hir Friichte ge-
droen, wat de Choémage ugeet. De Chémagetaux,
dat hunn ech scho gesot, louch am Oktober 2021
bei grad emol 5,4 % an huet souguer elo op den Ni-
veau vu virun der Kris erém zréckfonnt.

Jo, et ass eng aussergewéinlech Situatioun am Ver-
glach zum Ausland, mee dést ass d'Resultat vun all
deenen Héllefen, déi warend der Coronakris vu Re-
gierungsséit ugebuede gi sinn, an am meeschte
vun enger effikasser Kuerzaarbecht, déi warend der
Pandemie konnt gréifen. Jo, et ass gekuckt ginn,
keen op der Streck ze loossen. Et ass garantéiert
ginn, datt d’'Indemnitéit Emmer op d'mannst esou
héich wéi de soziale Mindestloun war. Esou si siit
Ufank vun der Pandemie 1,164 Milliarden Euro un
Héllefen u Betriber ausbezuelt ginn.

An ech soen et nach emol: Laut Statec konnten an
der éischter Well vun der Pandemie 15.000 Aar-
bechtsplaze gerett ginn. Et kann een et net genuch
soen! Dat ass extreem wichteg, well hanner all Aar-
bechtsplaz hanken och Schicksaler, hanke Famillen,
hanken Existenzen. An duerfir ass et ganz wichteg,
datt déi 15.000 Aarbechtsplaze konnte gerett ginn!

D’LSAP waert sech weider, wéi an der Vergaangen-
heet, fir e staarke Sozialsystem an alle Berdicher
vun eiser sozialer Sécherheet staarkmaachen, deen
alle Ménsche gldichermoossen zeguttkénnt.

Och wann d'Chomagezuelen nees erofginn, sou
maachen awer d'Zuele vun de Laangzaitaarbechts-
losen eis Suergen, well déi tendenziell méi grouss
ginn. An dat hu mer jo och am Ufank vun désem
Mount an enger Heure d'actualité hei an der
Chamber énnerstrach, eng Heure d'actualité, déi de
Marc Spautz ugefrot hat a bei dar mer hei och
wierklech iwwert deen Theema do en long et en
large konnte schwiatzen. Dést géllt och fir de
Jugendchémage, deen een am A muss behalen. An
do muss een och géigesteieren. Ech kommen herno
nach eng Kéier dorobber zréck.

Fir d'LSAP bleift dat iwwergrdifend Zil d’'Bekampfe
vun der Aarbechtslosegkeet! An eisen Ae muss on-
bedéngt un der Formation continue geschafft ginn.
Do ass nach vill Loft no uewen. Well wann d’Pande-
mie eis eppes gewisen huet, dann dat, datt eis
Gesellschaft a puncto Digitalisatioun nach wierk-
lech an de Kannerschong stécht an och do nach
ganz vill Potenzial no uewen ass.

Ob een dés Evolutioun elo gutt fénnt oder net, mir
kommen net do derlaanscht. D’Aarbechtswelt be-
fénnt sech an engem Wandel an do musse mer ...

B Une voix.- Genau!

B M. Georges Engel (LSAP).- ... d'Leit mathuelen.
Och déi, déi vldicht net esou den Zoch hunn, fir mat
deenen neien Outilen, mat deenen neie Medien
émzegoen, respektiv déi net déi néideg Formatioun
hunn, fir mat deenen neien Technologien op enger
Aarbechtsplaz émzegoen. Well och hei géllt et: Et
soll keen op der Streck gelooss ginn! Duerfir &n-
nerstétze mer d’Fuerderung, dass am Kader vun der
digitaler Inklusioun genuch Formatiounen uge-
buede ginn, déi alleguer d'Generatiounen émfaas-
sen an och, dass um Aarbechtsmaart déi ver-
schidde Kompetenzbedierfnesser op d'Leit geziilt
sinn, besonnesch op déi mat engem niddrege For-
matiounsniveau, mat niddrege Kompetenzen.

Dat selwecht géllt och fir de Jugendchémage. De
Jugendchomage geet tendenziell erof. Mir haten
am Juni 2020 en Taux vun iwwer 30 %. Am Juni
2021 louch e bei 18,8 %. Dat ass eng gutt Evolu-
tioun! Mee haut hu mer nach émmer net den Niveau
vu virun der Pandemie erém. Dofir musse mer alles
drusetzen, fir d’Klamme vum Jugendchomage ze
verhénneren. A fir d'LSAP muss hei méi an d'Léier
an och an d’Entwécklungskompetenzen investéiert
ginn.

Moossname wéi staark Efforten am Berdich vun der
Kompetenzentwécklung oder d'Ouverture vu Stagé
fir berufflech Qualifikatioune fir Leit &énner 30 Joer
si schonns warend der Kris elo ageleet ginn. Och
hei ass d'Schlésselelement d'Weiderbildung. De
Staat muss wierklech alles maachen, fir esou vill
wéi méiglech un der Weiderbildung ze schaffen, fir
do ze investéieren an dat opzemaache fir sou vill
wéi méiglech Leit. Lifelong learning lasst griissen!

Léif Kolleeginnen a Kolleegen, ech hunn d'Digitali-
séierung an de Wandel um Aarbechtsmaart uge-
schwat. Dat bréngt mech dann och op sécherlech
de gréisste Gewénner an déser Kris: den Teletravail.
Virun der Pandemie hitt kee geduecht, datt e Virus
d'Digitaliséierung an d'Flexibiliséierung vun der
Aarbecht géif esou virundreiwen.

Zu Létzebuerg war virun der Pandemie den Trend
zum Teletravail wéineg verbreet. Do, wou 2019 laut
Statec 20 % vun de Beschaftegten heiansdo op den
Teletravail zréckgegraff hunn, huet op eemol eng
ongewollte Flicht zu enger méi breeder intensiver
Notzung gefouert. Am éischte Lockdown hu mer
bis zu 69 % vun de Beschaftegte gehat, déi Tele-
travail hu misse maachen - missen! -, mee a den Ae
vu ville Leit och endlech kénne maachen.

Esou huet zénter engem Joer d’Pandemie d'Aar-
bechtswelt ganz séier an d'Zukunft katapultéiert.
Net némmen d’Aarbechtsweis, mee och eis Rela-
tioun mat der Aarbecht huet sech radikal verannert.
Mee gutt, datt op den Teletravail konnt zréckgegraff
ginn, well dést huet sécherlech och derzou baige-
droen, datt et zu manner Entloossunge komm ass
an datt an de Betriber d'Aarbecht konnt weider ge-
leescht ginn. Déi ekonomesch Kris konnt gréiss-
tendeels och mat Héllef vum Teletravail verhénnert
ginn.

Déi aktuell Kris huet awer gewisen, datt den Teletra-
vail net némmen eng Erhéijung vun der Liewens-
qualitéit bréngt, mee och, datt d'Aarbecht méi flexi-
bel kann ...

B Une voix.- Trés bien!

B M. Georges Engel (LSAP).- ... organiséiert ginn,
warenddeems d'Produktivitéit bei de Salariéen
trotzdeem bestoe bleift.

B Une voix.- Trés bien!

B M. Georges Engel (LSAP).- Als LSAP sti mir ganz
kloer zum Teletravail an deene Berdicher, wou et
méiglech ass. Jo, et geet dréms, dem Teletravail
och no der Kris eng Chance, e legale Kader ze ginn.
An esou begréisse mir dann och d'Sous-commis-
sion Télétravail an der Chamber, déi eng grondsatz-
lech Analys mécht, an dar alleguer d’Aspekter, déi
ekonomesch, déi sozial, finanziell, fiskalesch a ju-
ristesch, waerte gekuckt ginn, fir duerno e globale
Rapport ze maachen.

B Une voix.- Trés bien!

B M. Georges Engel (LSAP).- Némme wann een all
d’Aspekter a Betruecht zitt, kann een dés nei zu-
kunftsorientéiert Aarbechtsmethod weiderdreiwen.
A sécherlech wéaert den Teletravail iwwert d'Aar-
bechtswelt eraus ...

(Brouhaha)

... Auswierkungen hunn. Ech gesinn do zum Beispill
och, dass am Businesstourismus den Teletravail

sécher Auswierkunge waert hunn an dass dee sech
och muss enger neier Situatioun hei upassen.

Do, wou ee vldicht nach viru Jore vu Bréissel op
Létzebuerg komm ass fir eng Reunioun, kann ech
mer virstellen, dass dat fir déi eng Reunioun och
ganz gutt iwwer Teletravail waert goen.

Wéi gesot huet d'Coronakris d'Bezéiung vum
Ménsch zur Aarbecht verdnnert. Haut si mer nach
méi wéi jee mat Hyperkonnexioun, digitaler Sucht a
permanenter Disponibilitéit beschaftegt wéi vir-
drun. Wat e Virdeel fir deen een ass, kann och zur
Laascht fir deen anere ginn, an dofir setzt d'LSAP
sech aktiv fir d'Rechter vun de Salariéen an, soudatt
et fir eis onémganglech war, hei ze legiferéieren.
D'Gesetz zum Droit a la déconnexion ass depo-
séiert an dat heescht, datt de Salarié net muss Dag
an Nuecht accessibel sinn an och duerf sdin Handy
ausschalten, ouni Scholdgefiller ze hunn.

Mir schaffen, fir kénnen ze liewen an net émgedréit!
B Une voix.- Trés bien!

B M. Georges Engel (LSAP).- D'LSAP verdeedegt
déi duebel Funktioun vum Létzebuerger Modell, mat
engersdits den Interesse vun den Employéen an
anerersdits enger dynamescher an nohalteger wirt-
schaftlecher Entwécklung. Den Dialogue social
waert och weider vun enger primordialer Wichteg-
keet bleiwen. Am Dialog kann ee villes reegele mat
deem néidege Verstdandnis vu jiddwerengem fir
d'Situatioun vun deem aneren.

Trotz Kris sétze mir all zesummen an engem Boot
an hunn e gemeinsamen Interét, weiderhi gutt an
och praktikabel Léisungen auszeschaffen.

Ech kommen zu mengem leschte Punkt, der Edu-
catioun. An d’Kanner vun haut investéieren heescht,
och muer nach eng zukunftsfaeg Gesellschaft ze
hunn. Educatiounspolitik ass Zukunftspolitik an
duerfir l3it se der LSAP och ganz besonnesch um
Haerz.

Fir eis géllt et, d'Chancégerechtegkeet an der an
duerch d'Schoul weider oprechtzehalen an doriw-
wer eraus och nach ze stderken. Heifir muss een de
Kanner déi Moyenen an d’Hand ginn, déi si brau-
chen, fir hire ganz individuelle Parcours ze meesch-
teren. An hei spillt eng zentral Roll sécherlech d'0-
rientatioun. Mir kénne beispillsweis net méi an der
Logik funktionéieren, dass déi mat deene gudde
Punkten an de Classique an déi mat de manner
gudde Punkten dann automatesch an de Général
orientéiert ginn. Eng Orientation par échec dierf et
net méi ginn.

B Plusieurs voix.- Trés bien!

B M. Georges Engel (LSAP).- Et muss sech also vill
méi mat de reelle Wénsch, mat de Virstellungen,
mat den Ambitiounen a virun allem mat de Motiva-
tioune vun de Kanner an deene Jonken auserneege-
sat ginn.

(Brouhaha)

Wat wélle se herno erreechen? U wat fir Aufgaben
hu se Spaass? Wéi een Job waert si herno erféllen?
A woubdi brénge si och der Gesellschaft am
meeschten?

Et muss vu virera kloer sinn, wéi een dés ganz ver-
schidden Ziler erreeche kann. D'Maison de l'orienta-
tion muss hei zu engem Acteur ginn, deen all Jonke
kennt an deen ouni Problem fir jiddwereen zou-
ganglech ass.

Gradesou wichteg wéi eng gutt Orientatioun ass et
awer, déi néideg Passerellen ze schafen, wa sech
mol déi eng oder déi aner Decisioun, a wéi eng
Richtung och émmer et goe soll, als net déi richteg
erausgestallt huet.

Dem Rapporter seng Prioritéit louch op der Sécher-
heet, an zu dar perséinlecher Sécherheet gehéiert
et och, kloer Strukturen ze erkennen an d'Héllef bei
der Orientatiounsdecisioun ze kréien. D’Fuerderung,
all d'Orientatiounsprozesser emol ze analyséieren,
schéngt mer duerfir hei och essenziell ze sinn.

B Une voix.- Trés bien!

B M. Georges Engel (LSAP).- Har President, dass
d'Orientatioun émmer méi eng wichteg Roll spille
waert ldit och, wéi ech dat scho virdrun ugeschwat
hunn, un de Verannerunge vum Aarbechtsmaart.
Huet ee sech fréier mol fir eng Richtung, jo, e Beruff
entscheet, esou huet een dee ganz oft sdi ganzt
Liewe laang ausgeiilibt. Haut ass dat awer net méi
esou. D'Aarbechtswelt gétt émmer méi schnell-
lieweg a Changementer an enger Karriar sinn ém-
mer méi heefeg. Duerfir ass et vun enormer Wich-
tegkeet, d'Weiderbildung, de Lifelong Learning och,
ech hunn et virdru gesot, weider auszebauen. Hei
soll och e weidert Element eng wichteg Roll spillen:
D'Université populaire soll do en zentralen Acteur
ginn, eng Plaz, wou stanneg Formatiounen a Wei-
derbildungen ugebuede ginn, mee awer och eng In-
formatiouns- an Orientatiounsstell fir Erwuessener
soll sinn. Jidderee soll sai Liewe laang richteg
kénne berode ginn an déi Karridr aschloen, déi fir
hie richteg ass.

Et soll ee Freed u senger Aarbecht fannen. Dat ass
gutt fir seng eege mental Gesondheet an Zefridden-

heet an némmen da bréngt een der Gesellschaft am
meeschten.

B Une voix.- Trés bien!

B M. Georges Engel (LSAP).- D'Santé mentale uge-
schwat, do si mir als LSAP der Meenung, dass dés
iwwert déi nachst Jore grad am Enseignementswie-
sen eng grouss Prioritéit muss zougeschriwwe
kréien, an dat muss och mat den néidege Moyenen
énnerstétzt ginn.

B Une voix.- Trés bien!

B M. Georges Engel (LSAP).- D'Zuele vu jonke Leit,
jo, Kanner mat Troubles mentaux bis zur Depres-
sioun a Suicidegedanke sinn iwwert déi lescht Jore
stanneg geklommen an d’Pandemie, respektiv
d’Auswierkungen a moyen an och a long terme vun
déser Pandemie waerten dés Situatioun mat Sé-
cherheet net verbessert hunn. Duerfir musse mer
alles drusetzen, dass all Kand déi Héllef kritt, déi et
braucht, an do musse mer och evitéieren, dass op
de Portmonni gekuckt gétt. Do muss all Kand kén-
nen déi Héllef eeben an Usproch huelen.

Léif Kolleeginnen a Kolleegen, de Volet Educatioun
ass iwwert déi lescht Joren am Budget émmer wei-
der geklommen an dat ass och gutt an och richteg
esou. Mir brauchen eng staark éffentlech Schoul an
déi muss eis all Moyen waert sinn. Méi wéi 14 %
vun den Depensé fléissen an d’Educatioun an an
d'Jeunesse.

D'LSAP waert sech weider fir eng staark éffentlech
Schoul asetzen, well si den eenzege Wee ass, fir
nohalteg fir Chancégerechtegkeet an der Gesell-
schaft a grad bei de Kanner ze suergen.

B Plusieurs voix.- Trés bien!

B M. Georges Engel (LSAP).- D'Kanner a Jonker
sinn d'Zukunft a si brauchen déi beschtméiglech
Ausbildungs- an Developpementsméiglechkeete
grad hei zu Létzebuerg.

Har President, de Budget 2022 ass, wéi de Rappor-
ter et gesot huet - an deem ech vun hei aus awer
och wierklech e ganz haerzleche Merci wéll gi fir
seng enorm Aarbecht, déi en an de leschte Méint
gemaach huet, fir sdin exzellente schréftlechen a
méndleche Rapport - e Budget vun der wirtschaftle-
cher Reprise, deen duerch déi Akzenter, déi gesat
ginn, keen dobdi vergésst.

Dése Budget kritt natierlech dann och den Accord
vun der LSAP, net awer, ier ech mengem Kolleeg
aus dem Minett, dem Escher Jong Pierre
Gramegna, dem Minister vun der leschter a vun
déser Regierung vun de Finanzen, wierklech e ganz,
ganz grousse Merci wéll soe fir sdin onermid-
dlechen Asaz, fir seng Duerstellung vu Létzebuerg,
net némmen hei zu Létzebuerg, mee och iwwert
d'Grenzen ewech, an der EU an international. Ech
weénschen him, dass en am Kader vu senger Famill
vill Tennis ka spillen an dass e bei enger gudder Ge-
sondheet bleift an dass e seng politesch Pensioun
kann a vollen Zich genéissen. E grousse Merci.

B Plusieurs voix.- Trés bien!

B M. Georges Engel (LSAP).- Merci fir d’'Nolausch-
teren.

B M. Fernand Etgen, Président.- Merci villmools,
Har Engel. An nachsten ageschriwwene Riedner
ass déi honorabel Madamm Josée Lorsché.
Madamm Lorsché, Dir hutt d'Wuert.

B Mme Josée Lorsché (déi gréng).- Merci, Har
President, Dir Hare Ministeren, Dir Dammen an Dir
Haren, et mécht keng Freed, et ze soen, mee et ass
richteg: Eist Land ass mat enger Rei vu Krise
konfrontéiert an de Begréff Resilienz bezeechent
d'Fédegkeet, widderstandsfdaeg vis-a-vis vun deene
Krisen ze ginn a gestaerkt aus hinnen erauszegoen.
Dat ass eist Zil.

Leider si Krisen haut keng Ausnam méi. Se sinn zu
eisem stannege Begleeder ginn a werfen d’Fro vun
der Resilienzfaegkeet an de leschte Jore méi wéi
jee virdrun op. Dofir war et och keen Zoufall, datt
de Begréff Resilienz sech d'lescht Joer wéi e rout-
blo-grénge Fuedem duerch dem Frangois Benoy sai
Budgetsrapport gezunn huet.

B Une voix.- Trés bien!

B Mme Josée Lorsché (déi gréng).- De Rapporter
vun désem Joer, den Dan Biancalana, huet de Be-
gréff vun der Sécherheet an de Fokus gestallt an en
huet opgewisen, datt d'Fro vun der Sécherheet sech
queesch duerch all d'Politikfelder zitt an enk un déi
sozial Gerechtegkeet, un de Prinzip vun der Inklu-
sioun an un eis demokratesch Waerter gekoppelt
ass. Als Gréng deele mir dés Vue a mir sinn och der
Meenung, datt et un der Politik ass, d'Onsécherheet
am breede Sénn vum Wuert ze bekampfen a weider
Onsécherheeten a Krisephenomeener ze verhénne-
ren. An ech wéilt mengem fréiere Schiiler och ver-
sécheren, ...

B Une voix.- A!

B Mme Josée Lorsché (déi gréng).- ... datt mir eng
Rei Recommandatiounen, déi en a sengem Rapport
formuléiert huet, deelen.

B Une voix.- Trés bien!

B Mme Josée Lorsché (déi gréng).- An éischter
Linn déi, déi geduecht sinn, fir déi Vulnerabelst an
eiser Gesellschaft ze schiitzen an eis Demokratie
ze stderken. Dat ass och ganz an eisem Sénn, Har
Rapporter.

Har President, en Theema, op dat de Rapporter net
esou déifgrdifend agaangen ass a wat eis als Gréng
net manner wichteg ass wéi déi sozial Gerechteg-
keet, ass natierlech d’Klimakris. De Rapporter sot
awer zu Recht, an en huet et betount, datt de Klima-
wandel eis, nieft der Digitaliséierung an dem tech-
nologesche Fortschrétt, viru grouss Erausfuerde-
runge stellt an datt all dés Erausfuerderungen déi
Vulnerabelst émmer fir d'éischt treffen. Dat ass
richteg.

Jo, a fir eis ass et och evident, Dir Dammen an Dir
Haren, datt d'Klimakris an d'Sozialfro enk matenee
verbonne sinn. A fir eis ass et evident, datt d'Kli-
makris e grousse Facteur vun Onsécherheet ass.
Eischtens stellen d’Auswierkunge vun der Klimakris
eng Bedroung fir d’Sécherheet a fir de Fridden an
der ganzer Welt duer a brénge vill Konflikter mat
sech. Zweetens verstderkt de Klimawandel déi
scho bestoend Sécherheetsrisiken an d'Vulnerabili-
téit vun de sozial benodeelegte Bevélkerungsgrup-
pen och zu Létzebuerg. De Klimawandel mécht et
der Regierung an de Gemengen och émmer méi
schwéier, fir d'Sécherheet vun de Biergerinnen a
Bierger bei extreeme Wiederverhaltnisser beispills-
weis ze garantéieren an e werft émmer op en Neits
déi schwiereg Fro vun der gerechter Verdeelung vun
de Ressourcen op, déi émmer méi knapp ginn a
konsequent geschiitzt musse ginn.

Well de Kampf géint d’Klimakris eng vun den Haapt-
erausfuerderunge vun eiser Zdit ass an déi sozial
Dimensioun émmer matgeduecht muss ginn, kom-
men ech zum Schluss nach emol drop zréck, wann
ech op d’'Moossname vun der Regierung aginn.

Dir Dammen an Dir Haren, nieft der Klimakris gétt
et natierlech nach aner Onsécherheetsfacteuren an
och si stellen eis viru grouss Erausfuerderungen.
Ech denken hei natierlech un d’Pandemie an un déi
wuessend Problemer vun der mentaler Gesondheet,
ech denken un d’'Drogekriminalitéit, un d'Drogenof-
hangegkeet an un d'Suchtverhalen, wat sech am
héijen Drogekonsum zréckspigelt, mee och an der
steigender Vente vun Alkohol an Tubak, déi 2021 all
Rekorder brécht, wuel wéssend, datt Alkohol an Tu-
bak och Droge sinn! Ech denken awer och un
d'Wunnengsnout an ech denken un déi wuessend
Schéier téscht aarm a rdich.

D’Zil vun den &ffentleche Politicken an domat och
vun der Finanzpolitik muss et natierlech sinn, all
dése Problemer a Krisephenomeener mat klore
Strategien entgéintzesteieren an d'Ménschen opze-
fanken amplaz auszegrenzen, wa se an Nout ge-
roden, woumat ech och de Rapporter zitéieren.

Dat setzt engersdits politesch Koharenz viraus,
esou wéi den oft benotzten Numm Cohérence des
politiques publiques et seet. Anerersaits setzt et
awer och viraus, datt dés Gesellschaft net weider
auserneegedriwwe gétt an datt Grief verhénnert
ginn. Grief entstinn net némmen duerch sozial On-
gerechtegkeeten an Ausgrenzung, Grief entstinn
och duerch Angschten, déi mat rationale Strategien
a mam Allgemengwuel eigentlech naischt ze dinn
hunn.

Natierlech sinn Angschten a Suergen eng ménsch-
lech Reaktioun op verschidde bedrolech Entwéck-
lungen a Phenomeener. Esou zum Beispill d’Angscht
virum Coronavirus, d'Angscht virun extreeme Wie-
derverhaltnisser mat Orkaner, extreemen Hétztwel-
len, Béschbrann an Iwwerschwemmungen, oder
awer d'Angscht, net méi genuch Méttelen ze hunn,
fir ménschewierdeg kénnen ze liewen an ze wun-
nen.

Dob#i kommen awer aner Angschten. Et sinn déi
Angschten, déi vu bestémmte Gruppe bewosst ge-
schiilirt ginn, an zwar aus politeschem Eegecalcul
an aus taktesche Grénn, ...

(Brouhaha)

... fir politesche Benefiss doraus ze zéien, an déi ei-
ser Demokratie net wierdeg sinn.

B Plusieurs voix.- Trés bien!

B Mme Josée Lorsché (déi gréng).- Dés Angscht-
schiirerei fiiligt eiser Gesellschaft an eise funda-
mentale Waerter vill Schued zou an ass net akzep-
tabel.

Zu déser Strategie gehéiert €nner anerem déi
bewosst Angschtmaacherei virum Vaccin, neier-
déngs och virun den Tester, d’Angschtmaacherei
virun den negative Konsequenze vum Wuesstum,
d’Angschtmaacherei virun Awanderer a Frontalie-
ren, d’Angschtmaacherei viru Kannerrechter an
neierdéngs och d'Angschtmaacherei virun eisen
éffentlechen Institutiounen.

B Une voix.- Trés bien!

B Mme Josée Lorsché (déi gréng).- Esou eng Zort
vun Angschtschiirerei, kann ee soen, zu politeschen
Zwecker huet mat de reellen Onsécherheeten, mat
deenen eis Gesellschaft ze kdmpfen huet, ndischt

ze dinn. Dowéinst distanzéiere mir eis ausdréck-
lech vun deene Strategien!

B Plusieurs voix.- Trés bien!

B Mme Josée Lorsché (déi gréng).- Har President,
Dir Dammen an Dir Héren, eis Strategie vun der
Koalitioun besteet villméi doran, de reellen Onsé-
cherheeten a Krisephenomeener, déi duerch d'Pan-
demie zum Deel nach verstderkt gi sinn, mat kon-
kreete Moossnamen entgéintzetrieden.

Dozou gehéiert éischtens eng émweltfréndlech a
ressourcéschounend Politik, déi sech transversal
duerch alleguer d’Ressorte muss zéien. Dozou ge-
héiert zweetens eng Politik, déi de sozialen Inegali-
téite konsequent entgéintwierkt, wuel weéssend,
datt déi sozial benodeelegt Bevélkerungsgruppen,
wéi ech et scho gesot hunn, besonnesch a Krisen-
zdite wéi dar vum Covid-19 manner Ressourcen zur
Verfligung hunn, fir hiert Verhalen unzepassen a
sech selwer ze schiitzen.

Dréttens féiert kee Wee laanscht de Prinzip vun der
Nulltoleranz géintiwwer der Verbreedung vu Gewalt
an Haass, vu Sexismus, Antisemitismus an Homo-
phobie, oft verbonne mat der Verbreedung vun
Onwourechten an Intimidatioun.

Wéi wichteg désen Aspekt an der Debatt ronderém
de Budget ass, kann ech mat engem klengen tref-
fende Beispill illustréieren: Et ass dat, datt d’'Métte-
len, déi de leschte Samschdeg an déi massiv Mobi-
liséierung vun der Police hu misse fléissen, zwar
ganz wichteg waren, fir d'Sécherheet vun der Popu-
latioun géintiwwer Randalen ze garantéieren, an et
ass mir och wichteg, deene villen Agentinnen an
Agente vun der Police e grousse Merci auszedré-
cken, well se munches verhénnert hunn.

Op wat ech awer erauswéll, ass, datt d’Méttelen, déi
an eng iwwerméisseg staark Mobiliséierung vu Sé-
cherheetskrafte musse fléissen, net méi fir nohal-
teg Investissementer zur Verfligung stinn. Dést
Geld steet net méi zur Verfiigung fir Investissemen-
ter, déi notamment bei der Police gebraucht ginn, fir
de Corps méi staark opzestellen, fir d'Aarbechts-
konditiounen ze verbesseren a fir déi wichteg Roll
vun der Police um Niveau vun der Preventiounsaar-
becht ze staerken.

Als Gréng si mer jiddwerfalls iwwerzeegt, datt dése
Staatsbudget do ukénnt, wou en dringend ge-
braucht gétt an zwar bei enger effikasser a preven-
tiver Gesondheets- a Sozialpolitik, enger sozialer an
nohalteger Logementspolitik, enger kohdrenter
Klimapolitik an domat verbonnen enger ressour-
céschounender an émweltfréndlecher Wirtschafts-
an Agrarpolitik.

B Une voix.- Trés bien!

B Mme Josée Lorsché (déi gréng).- Dir Dammen an
Dir Haren, mam virleiende Budgetsprojet leeé mer
jiddwerfalls de finanzpolitesche Grondsteen, fir
esou eng Politik émzesetzen an dat an der Konti-
nuitéit vun de Jore virdrun. Dowéinst fénnt de Bud-
get 2022 an och de Budget pluriannuel eis voll En-
nerstétzung.

Grad wéi meng Virriedner geheien ech dann och e
Bléck op déi gesamtekonomesch Situatioun,
laanscht déi a Budgetsdebatten natierlech kee Wee
ka féieren.

Léif Kolleeginnen a Kolleegen, ech denken, mer
sinn eis eens, jiddwerfalls d’'Membere vun der Koa-
litioun si sech do eens: E kuerze Bléck op eis
Staatsfinanze geet duer fir festzestellen, datt Létze-
buerg gesamtwirtschaftlech gesi vill besser duerch
d'Kris komm ass wéi déi aner Lanner an der EU. Dat
ass virun allem op eisen zimmlech stabille Finanz-
an Déngschtleeschtungssecteur zréckzeféieren,
dee séier nees op feste Féiss stoung.

Op dar anerer Sdit daerf een eis staark Ofhangeg-
keet vun désem Secteur trotz allem net ignoréieren
an dofir ass et och wichteg a richteg, weiderhin op
wirtschaftlech Diversifizéierung an op nohalteg
wirtschaftlech Aktivitéiten ze setzen. An et ass de
Frangois Benoy, mai Fraktiounskolleeg, deen duer-
no méi am Detail op d'Wirtschaftspolitik waert
agoen.

Dir Dammen an Dir Haren, datt Létzebuerg am Ver-
glach zu anere Lanner besser duerch d’Kris komm
ass a besser dosteet, ass awer net just eisem nach
stabille Finanzsecteur an eisem kriseresistenten
Déngschtleeschtungssecteur ze verdanken. Eis gutt
Situatioun vun haut ass och de Verdéngscht vun de
massiven Héllefsmoossnamen, déi d'Regierung am
Kader vun der Kris deblockéiert huet. Am Ganze
goufe bis elo bal 3 Milliarden Euro fir d'Gestioun
vun der Kris investéiert. Dat si knapp 4 % vum PIB.

Trotz désen Ausgabe si mer bis haut besser duerch
d’Kris komm, wéi d'Experten et d’lescht Joer nach
virausgesot hunn. Am leschte Budget war e Réck-
gang vu 6 % vum PIB prophezeit ginn. Um Enn wa-
ren et just 1,8 %.

An och de Chdmage ass net an deem Mooss explo-
déiert, wéi de Statec et nach d'lescht Joer ausge-
rechent hat. Amplaz vu 7,1 % waerte mer dést Joer
op 6,5% kommen - natierlech ass all Prozent ee
Prozent ze vill - an et gétt vu verschiddene Previ-

sioune virausgesot, datt de Chomagetaux an den
nachste Joren nach waert falen. Allerdéngs gétt déi
Vue net vu jiddwerengem gedeelt.

De President vum Conseil national des finances pu-
bliques gesdit dat namlech méi kritesch. Hien ass
der Meenung, datt de Wirtschaftswuesstum net
héich genuch ass, fir de Chdmagetaux laangfristeg
no énnen ze drécken an e geet souguer dervun aus,
datt de Chomage bis 2025 nach waert klammen.
Dat huet en esou an der Finanzkommissioun er-
kldert.

An deem Kontext wéilt ech e Lien zum ganz ak-
tuelle Bildungsbericht hierstellen. Doraus geet ervir,
datt de Bildungsniveau vun eiser Schoulpopula-
tioun net dramatesch énnert der Kris gelidden huet
an datt d'Leeschtungen, trotz Homeschooling a
ville Quarantanen, eenegermoosse konstant bliwwe
sinn. De sprangende Punkt ass fir eis awer deen,
datt d’Léierdefiziter vun de Schiilerinnen a Schiiler
aus sozial benodeelegte Milieuen zougeholl hunn.
Dat weist sech besonnesch am Cycle 3.1, dem
fréieren drétte Schouljoer, wou d'Kanner net méi
wéi 8, 9 Joer al sinn a virun allem an der daitscher
Sprooch gréisser Defiziter opweisen, also grad an
dar Sprooch, an dar vill Schoulfacher enseignéiert
ginn.

Et sinn dés Kanner, déi scho fréi am Liewe riskéie-
ren, den Uschloss un eise Bildungssystem ze ver-
passen an d'Bildungsstandarden net ze erreechen.
Datt de Jugendchomage an, an dorop wéll ech
eraus, och de Laangzaitchomage a spéidere Jore
grad op dés Kategorié vu Schiilerinnen a Schiiler
laueren, lait op der Hand. An dat ass ee Grond méi,
fir sech beim Kampf géint de Jugendchémage an
de Laangzaitchdmage net just op de Secondaire an
op d'Beruffsausbildung ze konzentréieren. Och den
Enseignement fondamental muss déifgraifend ana-
lyséiert ginn, fir d'Bildungsdefiziter direkt un der
Wuerzel ze verhénneren, an hei spillt eis Sprooche-
villfalt eng wichteg Roll.

B Une voix.- Trés bien!

B Mme Josée Lorsché (déi gréng).- An dofir be-
gréisse mir als Gréng, datt de LUCET, de Luxem-
bourg Centre for Educational Testing, zesumme
mam Observatoire national de la qualité scolaire op
deem Terrain nach méi aktiv gétt wéi an der Ver-
gaangenheet. E wéllt dés Entwécklung geziilt analy-
séieren a Léisungen ausschaffen. Dat just als bil-
dungspolitesch kleng Klammer, déi mer am Kontext
vun deene méi negative Previsiounen a puncto Cho-
mage awer dach staark um Haerz lait.

Suerge mécht de Conseil national des finances pu-
bliques sech dann och a puncto Inflatioun, déi mat
3,62 % den héchste Stand zanter 2011 erreecht
huet. Dir wésst, wou d'Grénn leien. Dés Entwéck-
lung ass op d'Problemer an de globale Liwwerket-
ten, op d'Effekter vun der Pandemie an net zulescht
och op d'Steigerung vun de Prdisser op den interna-
tionalen Energiema@ert zréckzeféieren. D'CO,-Be-
prdisung, déi sozial ofgefiedert gétt duerch zwou
Mesuren, félt hei kaum an d'Gewiicht. Och dat gétt
vun den Experten énnerstrach.

Déi méi beonrouegend Previsiounen a puncto Cho-
mage an Inflatioun dderf een natierlech kengesfalls
ignoréieren. Trotz allem ass a bleift et richteg ze
behaapten, dass eist Land, u blanke Chiffere ge-
mooss, d'Kris bis haut besser iwwerstan huet wéi
déi aner Lanner. Dést Joer soll de PIB de Progno-
sen no ém 6 % klammen. An der EU sinn et am
Duerchschnétt just 5 %.

Dés Entwécklung schléit sech dann natierlech och
an de Staatsfinanzen nidder. Den Defizit ass méi
kleng, wéi am Virfeld geduecht. D’Schold bleift dait-
lech énnert dem Seuil vun 30 %, dee mer eis gesat
hunn - 30 % vum PIB wuelgemierkt. An am Budget
pluriannuel waerte mer ab 2024 nees en Excedent
am Budget vum Gesamtstaat erreechen. Alles an
allem kléngt dat berouegend!

Am Hibléck op d'Zukunft dnnert et awer ndischt
drun, datt eist Land, wéi scho gesot, virun extreem
groussen Erausfuerderunge steet. A fir dés Eraus-
fuerderungen ze meeschteren, musse mer vill in-
vestéieren. An dat féiert mech direkt erém zréck bei
d'Staatsschold. Oft gétt d'Dette publique, d'Staats-
schold, am selwechten Otemzuch genannt wéi déi
héich Investissementer, an dat aus der Angscht
eraus, Létzebuerg géif an der Iwwerverschéldung
landen. Net fir ndischt ass d’Staatsschold och an
der Finanzkommissioun vu verschiddene Gremien
thematiséiert ginn.

Esou hunn d'Vertrieder vun der Cour des comptes
beispillsweis virun der Scholdefal gewarnt an hunn
derzou opgeruff, eemol eng fundamental Debatt
iwwert den Outil vun der Staatsverschéldung ze
féieren. Déi Recommandatioun fanne mer eigent-
lech ganz interessant.

Glaichzditeg ass och betount ginn, datt d’'Netinves-
téieren d'Land méi deier ze stoe kénnt, wéi déi ak-
tuell Staatsverschéldung eis jee waert kaschten. An
zu Recht huet d’Cour des comptes och drop hige-
wisen, datt déi finanziell Fluxen engersdits an de
Kampf géint d’Klimakris orientéiert musse ginn an
anerersdits a Sozialmoossnamen, fir den Impakt

vun der Klimakris op schwaach Akommesschichten
ofzefiederen. Et ass och dat, wat d'EU-Kommissarin
fir Finanzugeleeénheeten e Méindeg hei an der
Chamber bei hirem Besuch &nnerstrach huet. An et
ass och genee dat do, wat d’Regierung mécht.

Mat esou enger Politik verbonnen ass natierlech
eng schwiereg Gratwanderung: Se besteet doran,
dass d'Staatsschold net explodéieren déerf, an datt
déi genannt Erausfuerderunge gldichzditeg ge-
meeschtert musse ginn, och wa se vill Investisse-
menter viraussetzen.

Har President, schonn am Réimesche Raich huet
déi berililimt-beriichtegt Staatsverschéldung wid-
derhuelt zu Krise gefouert, warend se am Méttelal-
ter en éischten Héichpunkt erreecht huet. De Grond
war deen, datt d’Krichsausgaben d'Schold massiv
an d’Luucht gedriwwen hunn. Zu Létzebuerg ass
d'Staatsschold an der Lescht daitlech geklomm a
waert bis 2025, wéi gesot, bei knapp 27 % vum PIB
leien.

Schold un der Schold ass allerdéngs net e Krich
géint déi aner Lanner, mee de Krich géint de Co-
vid-19, dee weeder gewollt nach geplangt war. Hatt
d'Pandemie eist Land net erwéscht, da léiche mer
elo bei knapp 19 % Staatsschold, also daitlech
manner wéi 2013, wou dés Koalitioun d'Geschécker
vum Land iwwerholl huet. Deemools waren et
22,4 %.

Et ass also falsch ze behaapten, dass d'Regierung
d'Staatsfinanze schlecht geréiert hatt. An ech men-
gen, et ass och keen, deen dat behaapt. Oder?

Dés Regierung huet ganz einfach hir Verantwortung
iwwerholl an huet nei Scholden opgeholl, fir déi so-
zial an ekonomesch Schied vun der Kris a Grenzen
ze halen.

D'Tatsaach, datt mer dés zousatzlech Montante
séier an zu gudde Konditioune konnte mobiliséie-
ren, wat och um Triple-A l3it, a finanziell nach ém-
mer gutt dostinn, liwwert dee beschte Beweis fir
déi intelligent Finanzpolitik vu Blo-Rout-Gréng zan-
ter 2013.

Hatte mer eng Spuerpolitik bedriwwen, da géife vill
Zuelen eng aner Sprooch schwatzen: Vill Biergerin-
nen a Bierger hitte keng Aarbecht méi, d'Faillitte
wieren explodéiert a beim Ausbau vun den Infra-
strukture ware mer nees a Verzuch geroden, no-
deems den Nohuelbedarf am Joer 2013 scho sou-
wisou extreem grouss war.

Dir Dammen an Dir Haren, Scholde maachen ass
also net per se schlecht. An d'Staatsschold ass och
net den Daiwel, dee sou garen un d’'Mauer gemoolt
gétt, fir d’'Regierung ze diskreditéieren. Et ass en
Instrument, wat dozou déngt, fir d’Zukunft vu Létze-
buerg nohalteg ze gestalten, wat vill Expertegremie
vum Staat verlaangen a wat dés Koalitioun bis haut
kategoresch gemaach huet.

A genee dat selwecht, Dir Dammen an Dir Haren,
maache mer och an Zukunft, wa mer wichteg Em-
welt- an Naturschutzprojete finanzéieren, wa mer
an den Ausbau vun erneierbaren Energien an an déi
nohalteg Mobilitéit investéieren, wa mer éffentlech
Gelder fir d'Recht op d'Wunne mobiliséieren, wa
mer déi wirtschaftlech Entwécklung sozial verant-
wortlech a ressourcéschounend gestalten an d'Be-
triber an hiren Efforten énnerstétzen.

Dobadi muss ee jo wéssen, datt all Euro, dee mer
haut an déi Berdicher investéieren, en enorme Re-
turn-on-Invest fir d'Zukunft bedeit. Dat heescht, all
Euro, dee mer haut investéieren, spuere mer an Zu-
kunft drai- bis véierfach nees an. Dat ass am Sénn
vun der follgender Generatioun an net zu hirem No-
deel!

Dir Dammen an Dir Haren, d'Erausfuerderungen,
mat deene mer konfrontéiert sinn, sinn des Efteren
an der Finanz- a Budgetskommissioun zur Sprooch
komm. Se hunn eppes gemeinsam: Se sinn alleguer
mat sozialen a gesellschaftspolitesche Krise ver-
bonnen, déi musse verhénnert ginn.

A sengem Rapport huet den Dan Biancalana eng
Rei vun de wichtege Sozialfroe méi speziell analy-
séiert, ugefaange bei de Volete vun der Aarmut, den
Ongldichheeten an dem Zougang zu der Aarbecht.
Am Numm vun der grénger Fraktioun wéilt ech
kuerz drop agoen a fir d'éischt emol betounen, datt
d'Regierung warend der Kris alles gemaach huet, fir
d'Leit an der Aarbecht ze halen. Ech brauch net an
d'Detailer anzegoen, se si schonn e puermol er-
nimmt ginn.

Dat war immens wichteg fir déi sozial Kohasioun an
huet och déi sozial Konsequenze vun der Kris ofge-
fiedert, inklusiv den héije Chomagetaux. D’Aarbecht
muss och weiderhin e wichtege Stellewdert beha-
len an ass weiderhin e schiitzende Facteur géint
Aarmut.

Ma d'Aarbecht aleng ass awer kee Garant derfir, vi-
rum Aarmutsrisiko geschiitzt ze sinn. Et ass kee
Garant derfir, net an d’Aarmut ze falen. D'Statistike
weisen dat ganz kloer, jo, se weise souguer en ne-
gativen Trend, well d’Inegalitéiten an den Aarmuts-
risiko nach klammen. Virun allem Elengerzéier a
Famillje mat méi wéi drai Kanner sinn dovu betraff.
Bei Famille mat zwee Elterendeeler a méi wéi drai

Kanner ldit den Aarmutsrisiko bei 35 %. Dat ass vill!
Bei Monoparentalle mat méi wéi drdi Kanner ldit en
iwwer 40 %. Dat ass nach vill méi! An et sinn och si,
déi d’Enner um Schluss vum Mount nach am mann-
sten zesummekréien.

Dése Budget liwwert heirop eng Rei Antwerten, zum
Beispill mat der Reindexéierung vum Kannergeld,
wou och derfir gesuergt gouf, dass déi rezent In-
dextranche réckwierkend aushezuelt gétt. An och
d'Allocation de vie chére, déi jee no Gréisst vum
Stot am Montant klémmt, gétt ém 200 Euro er-
héicht. Zesumme mat der Erhéijung vun 10 % aus
dem leschte Joer schwatze mer also zum Beispill
fir eng Famill mat iwwer drdi Kanner vun engem
Plus vun am Ganze 460 Euro.

Och Elengerzéier profitéieren dovun, mee grad hei
ass, wéi gesot, den Aarmutsrisiko besonnesch
héich. An dofir gétt an der &ffentlecher Diskussioun
an deem Kontext oft iwwert d'Individualiséierung
vun der Akommessteier geschwat. Déi misst émge-
sat ginn, fir dése Problem unzegoen.

Ech denken, Dir Dammen an Dir Haren, datt mer hei
zwou Saache mussen trennen.

Zum engen ass d’'Individualiséierung vun der Akom-
messteier an eisen Ae positiv, well doduerch all
d'Biergerinnen a d'Bierger, onofhangeg vun hirem
Bezéiungsstatus, méi gerecht besteiert ginn, an do-
wéinst ass et richteg, un désem Zil festzehalen.

Zum anere besaitegt d'Individualiséierung awer net
zwangsleefeg den Aarmutsrisiko. D'Monoparentalle
mat klenge Revenuen, zum Beispill mam Mindest-
loun, bezuele jo haut scho relativ wéineg Steieren.
Doru géif och d'Individualiséierung net entschee-
dend vill anneren. Och d'Iddi, déi émmer nees ge-
dussert gétt, d'Monoparentalle missten einfach an
d'Steierklass 2 gesat ginn, grdift an eisen Aen ze
kuerz. Eng Elengerzéierin - meeschtens sinn et jo
Fraen, munchmol och Méanner - géif mam net quali-
fizéierte Mindestloun just knapp 17 Euro am Mount
manner Steiere bezuelen, wa se zum Beispill vun
der Klass 1A an d'Klass 2 géif steigen.

Als gréng Fraktioun bezweifele mer also, datt déi
Emklasséierung den Aarmutsrisiko substanziell
géif reduzéieren. D’Fro vun der Individualiséierung
ass éischter eng vu Steiergerechtegkeet par rapport
zu der Liewenssituatioun am gesellschaftspolite-
sche Sénn an net eng vun der Aarmutsbek@mpfung.

Wa mer awer eppes géint d’Aarmut vun Alenger-
zéiende maache wéllen, da musse mer un anere
Schrauwen dréien, dat besonnesch, fir d'Monopa-
rentalle mat klenge Revenuen ze entlaaschten.

Wat dés Problematik ugeet, esou huet den Dan
Biancalana a sengem Rapport eng Recommanda-
tioun gemaach, déi mer énnerstétzen, a mir be-
gréissen och, datt de Premier a senger Ried zur Lag
vun der Natioun eng entspriechend Ouverture ge-
maach huet.

Konkreet geet et dréms, d'Barémen, fir an de Ge-
noss vun der Allocation de vie chére ze kommen,
no uewen ze adaptéieren. A firwat net och hei bei
Alengerzéier e besonneschen Akzent setzen?

Eng aner Pist, déi muss diskutéiert ginn, gesi mer
bei der Erhéijung vum Crédit d'impdt fir Alenger-
zéier.

B Mme Djuna Bernard (déi gréng).- Trés bien!

B Mme Josée Lorsché (déi gréng).- Dat ass dat
eent. Dat anert ass, datt de Steier- a Sozialsystem
generell esou opgestallt muss ginn, dass en et faer-
degbréngt, déi steigend sozial Onglaichheeten an-
zeddmmen. D'Zuele vum Statec weisen, dass d'Ine-
galitéiten an de leschte Joren net vum Steiersys-
tem opgefaange konnte ginn. A grad dowéinst ass
et wichteg, d'Fro vun der Emverdeelung méi genee
a méi breet énnert d'Lupp ze huele wéi his elo. Dofir
gétt se och deemnachst diskutéiert an all hiren
Aspekter.

B Une voix.- Trés bien!

B Mme Josée Lorsché (déi gréng).- Dir Dammen an
Dir Haren, fir eis ass et jiddefalls kloer, datt méi e
fairen Equiliber téscht der Besteierung vun der Aar-
becht an der Besteierung vum Kapital néideg ass,
fir déi klammend Ongldichheeten anzeddammen,
wuel wéssend, datt Emmer méi Benefisser iwwert
d'Digitaliséierung, awer net iwwert d'Aarbechts-
kraaft, zustane kommen, wuel wéssend, fir digital
Gerater brauchen d'Betriber keng sozial Chargen a
keng Laaschten ze bezuelen. De geplangten Débat
d'orientation iwwert d'Moderniséierung vum Steier-
system gétt eis dann och d'Geleeénheet, eis nach
eng Kéier méi am Detail dozou ze positionéieren.

Ech kommen zu enger anerer sozialer Fro, net
némme sozial, mee émmer méi sozial: Et ass déi
vun der Logementskris, an déi beschéftegt eist
ganzt Land. D'Wunnen ass zu engem Facteur ginn,
deen d'Gesellschaft émmer méi auserneendreift a
vill Ménschen, virun allem Jonker, mee och Eelerer,
zur Verzweiflung bréngt. Net jiddwereen huet
d’Chance, scho bei der Gebuert Proprietar ze sinn,
well en eng Wunneng oder eng Villa ierft, ouni jee
dofir geschafft ze hunn. Op dar anerer Sait stinn
déi, déi zwar vill schaffen, mee sech net emol eng

Locatiounswunneng kénne finanzéieren. Domat
verbonnen ass déi net onwichteg Feststellung, datt
de Fokus zu Létzebuerg vill ze vill laang op den
Acces zur Proprietéit geluecht ginn ass, warend
d’Locatiounswunnege vill ze vill laang als manner-
wierteg Noutléisung fir sozial schwaach Familljen,
Reesender oder Studenten a Studentinnen ugesi gi
sinn. An dofir ass et och kee Wonner, datt den
Acces zur Privatproprietéit mat Steierbegénschte-
gungen, wéi zum Beispill dem béllegen Akt, erliich-
tert ginn ass.

Haut stellt sech eraus, datt esou Erliichterungen
d'Prdisser weider no uewe gedriwwen hunn, well se
d'Demande ugeheitzt hunn, ouni datt d'Offer der
wuessender Demande gerecht konnt ginn an ouni
awer och de Problem vun de feelende Locatiouns-
wunnengen ze |éisen.

Eng Steiererliichterung beim Kaf vun engem Loge-
ment fir Locatiounszwecker ass den Amortisse-
ment accéléré, dee geduecht war, fir d'Investisse-
menter an d'Immobilien ze férderen. An och bei
deem Instrument stellt sech eraus, datt et keen Im-
pakt op d'Steigerung vun der Wunnoffer hat.

Glaichzaiteg kaschten dés sougenannten Dépenses
fiscales de Staat awer 50 Milliounen Euro d'Joer.
Dat ass eng gewalteg Zomm. An dat si Suen, déi an
anere Berdicher feelen.

Fir eis ass d’Erofsetze vum Taux beim Amortisse-
ment accéléré duerch de Budget 2020 (veuillez lire:
2021) en éischte wichtege Schrétt gewiescht an déi
gutt Richtung. An et schielt sech lues a lues an-
scheinend e Konsens eraus, datt dést Instrument
lues a lues muss ofgeschaaft ginn. Dat ass erfree-
lech.

An der Vergaangenheet gouf doriwwer eraus ver-
passt, eng staatlech Reserv vu bezuelbarem Wunn-
raum opzebauen, deen an éffentlecher Hand bleift an
och zu Locatiounszwecker genotzt ka ginn. Leider
ass de Contraire erfollegt: Vill &ffentlech Immobilie
goufen un de private Marché verkaaft mam Resultat,
datt de Staat an d'Gemengen haut just e Brochdeel
vun de Wunnengen zu Létzebuerg besétzen.

Dir Dammen an Dir Haren, Dir wésst, op wat ech
eraus wéll: Mir brauchen eng Logementspolitik, déi
der &ffentlecher Hand méi Gewiicht a méi Verant-
wortung gétt an déi d'Schafe vum éffentlechen, no-
haltegen a bezuelbare Wunnraum finanzéiert a
laangfristeg ofséchert.

Stéchwuert Pacte Logement, deen d’Gemenge mat
an d'Boot hélt. Stéchwuert Fonds spécial logement,
wou d'Depensé vun 170 Milliounen am Joer 2021
op 327 Milliounen am Joer 2022 klammen, fir &f-
fentleche Wunnraum ze schafen.

B Une voix.- Trés bien!

B Mme Josée Lorsché (déi gréng).- Dat ass quasi
eng Verduebelung.

Duerno klammen d'Depensen am Pluriannuel wei-
der op 351 Millioune fir d'Joer 2023. Dat ass méi
wéi jee an der Geschicht.

Donieft mussen natierlech Wunnflache mobiliséiert
ginn, déi am Aklang mat der Landesplanung stinn,
sech also landesplaneresch an émweltpolitesch
gutt fir Bauzwecker eegnen an och tel quel an de
PAGe vun de Gemenge klasséiert musse ginn oder
klasséiert sinn. D'Instrumenter, déi mer brauchen,
fir dee Prozess ze beschleunegen, nenne sech Re-
form vun der Grondsteier an Aféierung vun enger
Spekulatiounssteier, déi an engem Land mat net vil-
len, mee dofir émsou méi dominante Spekulante
langst iwwerfdlleg ass.

Har President, all dés Schrétt huet de Logements-
minister zesumme mat senge Regierungskolleegin-
nen a -Kolleegen agelaut. An et ass erfreelech ze
héieren, datt scho vill Gemengen de Pacte Loge-
ment &nnerzeechent hunn a matschaffe wéllen, ak-
tiv wélle ginn a bereet sinn, deem Instrument eng
Chance ze ginn.

Wann een da bemangelt, mam geplangte Bau vu
4.300 éffentleche Wunnenge bis 2025 géif et bei
Wditem net duer an déi Zuel misst dann ém dat
x-facht multiplizéiert ginn, dann ass déi Fuerderung
gewéssermoosse verstandlech, well d'Demande ef-
fektiv extreem héich ass. Allerdéngs stellt sech
dann d'Fro, wien déi Wunnengen alleguer a kuerzer
Ziit soll bauen, wann ee weess, datt d'Betriber
schonn elo voll ausgelaascht sinn, an datt d'Sala-
riéen net 24 op 24 Stonnen a siwen Deeg op siwe
kénne schaffen.

Mir sinn e Land, wat op gutt Kollektivvertrag setzt
an op gutt Aarbechtskonditiounen a wou d’Sécurité
an d’'Santé au travail eng weesentlech Roll musse
spillen, fir Aarbechtsaccidenter ze verh&nneren.
Also kann een hei net d’Utopie erbdizauberen. Dést
emol ofgesi vun de Liwwerenkpdss um Niveau vun
de Baumaterialien, déi momentan am Bausecteur
zu ville Retarde féieren.

Als Gréng begréisse mer jiddwerfalls, datt an der
Logementspolitik endlech Neel mat Kapp gemaach
ginn, déi realistesch sinn an net utopesch, an datt
esou vill investéiert gétt wéi ni virdrun. Mir sinn
awer net esou arrogant ze behaapten, muer wéren

all d'Problemer geléist, dat hunn anerer virun eis
gemaach.

Vill investéiert ...
(Brouhaha)
... gétt awer net just an de Logement.

D’Investissementer briechen och global gekuckt all
Rekorder fir d'Joer 2022. An de Jore virun der Kris
louche mer am Duerchschnétt bei 3,6 % vum PIB.
Fir d’Joren 2022-2025 si mer bei enger Moyenne vu
4,5 %.

(Brouhaha)

Domat leie mer daitlech iwwert der europdescher
Moyenne a beweisen eng weider Kéier, datt dés
Koalitioun net zéckt, fir Létzebuerg fit ze maache fir
d'Zukunft, och a grad a Krisenziten!

Dat zielt an éischter Linn fir den Ausbau vum éf-
fentlechen Transport an der Multimodalitéit,
zesumme mat der duusser, der aktiver Mobilitéit,
mee och fir aner wichteg Infrastrukture wéi zum
Beispill Lycéeén oder Alters- a Fleegeheimer.

Wat den Ausbau vun der Schinn ugeet, sou klémmt
d’Alimentatioun fir de Fonds du rail am Budget
2022 ém weider 7,5 % op elo iwwer 410 Milliounen
Euro am Joer.

Sinn dat keng grouss Projeten, Iéiwe Vertrieder vun
der CSV? A wat stellt Der lech konkreet €nnert
deene grousse Projete vir, déi Der de Moien erbai-
gewénscht hutt? Dat géif mech wierklech interes-
séieren. Dir hutt gesot: dés Koalitioun géif keng
grouss Projete realiséieren, déi géife feelen. Et war
interessant ze héieren, ...

(Interruption)

... Wéi eng Projeten Dir lech hei géift wénschen. An
da war dat jo eng Diskussioun waert!

B M. Fernand Etgen, Président.- Madamm Lorsché,
erlaabt Der, datt den Har Gilles Roth lech eng Ant-
wert gétt?

B Mme Josée Lorsché (déi gréng).- Ma garen.

B M. Gilles Roth (CSV).- Nee, nee! Ech stellen eng
Fro, an dat wér zur Ukénnegung, dass Ar Regierung,
dass Ar Majoritéit an Are grénge Wunnengsbaumi-
nister an der Deklaratioun vun der Lag vun der Na-
tioun gesot hunn, bis 2025 géifen 8.200 nei Wun-
nengen duerch éffentlech Bautrdger gebaut ginn.
An ech hitt gare vun lech dann d’Antwert, well Dir
sidd d'Fraktiounspresidentin ...

B Mme Josée Lorsché (déi gréng).- Jo.

B M. Gilles Roth (CSV).- ... vun der Fraktioun vun
deene Gréngen, wéi a wou déi solle kommen. Well
d'budgetar Moyenen, déi do sinn, dat sinn 300
Milliounen, déi pro Joer virgesi sinn. An ech hunn
lech de Moie gesot, um Beispill vun dem Projet
,Weéltgebond”, deen Ar Parteipresidentin, d'Djuna
Bernard, ganz gutt kennt, dass do fir eng Wunneng
500.000 Euro gebraucht ginn. Also hunn ech mat ...

B Mme Josée Lorsché (déi gréng).- A, da verstinn
ech lo, wat Der gesot hutt. Okay.

B M. Gilles Roth (CSV).- ... einfache bescheidene
Méttele gerechent, dass Der der elo just 600 mat
deene budgetare Méttele kénnt realiséiere pro Joer.
An dat geet duer fir 2.000 an net fir 8.200. An duer-
fir stellen ech lech d'Fro, ...

B Mme Josée Lorsché (déi gréng).- A.

B M. Gilles Roth (CSV).- ... dass Dir mer sot: Wou
kommen déi 8.200 hin? A wéini sollen déi ugoen, a
wéini solle se faerdeg sinn?

B Mme Josée Lorsché (déi gréng).- A. Merci, Har
Roth. Ech hat lech de Moien esou verstanen, wéi
wann Dir zousdtzlech grouss Infrastrukturprojete
géift wénschen, wou ech net richteg wousst, wéi
eng Der géift mengen. Dir hutt et just am Kontext
vum Logement gesot.

B M. Gilles Roth (CSV).- Nee. Et ass eigentlech
sou, wann een eppes an enger Regierungserklarung
seet, dass een dat dann awer och kann an daerf kri-
tesch als Oppositiounspartei hannerfroen, an ech
kréien do keng Antwert. An duerfir hunn ech gesot,
dass dat do eigentlech am Logement eng blo-rout-
gréng Ukénnegungspolitik ass, déi ouni Doten han-
nendru geschitt.

B Mme Josée Lorsché (déi gréng).- Also, dés Koali-
tioun setzt sech immens héich Ziler. A se mécht
dat, ...

(Brouhaha)

... a se mécht dat, wat an deenen Ziler maachbar
ass. Ech hunn elo op d'mannst zéng Minutten iw-
wert de Logement geschwat. Ech hunn erzielt an er-
kldert, ...

B Une voix.- Et gétt dach néischt gebaut!

B Mme Josée Lorsché (déi gréng).- ... wat do ge-
maach gétt.

(Brouhaha)
Dach, et gétt gebaut! Et gi 4.300 Wunnengen ...
B Une autre voix.- Nee.

(M. Marc Spautz prend la présidence.)

B Mme Josée Lorsché (déi gréng).- ... elo zousatz-
lech gebaut. Et gi grouss Wunnprojeten émgesat.

B Une voix.- Trés bien!

B Mme Josée Lorsché (déi gréng).- Déi sinn a Ge-
setzer gefloss. Mir hunn de Pacte Logement an de
Gemengen, wou d’'Gemenge mobiliséiert ginn. Mir
hunn eng ganz Rei Projeten, déi an de Gemenge
schonn ugeleiert ginn. An ech mengen, Dir als Buer-
germeeschter hat selwer deslescht jo nach e Projet
hei, deen héich gelueft ginn ass, wann ech mech
net ieren.

(Brouhaha)

Ech denken, Dir sidd och énnerwee. A wa mer all
zesummeschaffen an net émmer d’'Wunnengspoli-
tik géinteneen ausschluechten, da komme mer och
vldicht an désem Land eng Kéier weider.

(Brouhaha)

B Une voix.- Trés bien!

B M. Claude Wiseler (CSV).- Ar Zuele gi just net op!
B Mme Josée Lorsché (déi gréng).- Majo da ...

B M. Claude Wiseler (CSV).- Déi ginn net op!

B Mme Josée Lorsché (déi gréng).- ... maache mer
eng Tabell an da kritt Der déi geschenkt.

(Interruption par M. Gilles Roth)

B M. Claude Wiseler (CSV).- Déi hatte mer awer
wierklech gar.

B M. Gilles Roth (CSV).- Jo.

B M. Claude Wiseler (CSV).- Déi hatte mer wierk-
lech gar. Awer wierklech!

B Mme Josée Lorsché (déi gréng).- Ech hunn elo
meng Tabellen net hei. Ech sinn och elo grad net
am Ministere énnerwee. Mee ech kann déi awer be-
suergen.

(Brouhaha)

Ech sinn och net Wunnengsbauminister mat allen
Zuelen, déi do virleien.

B M. Marc Spautz, Président de séance.- Madamm
Lorsché, erlaabt Der nach eng Fro vum Har Roth?

B M. Gilles Roth (CSV).- Jo.

B Mme Josée Lorsché (déi gréng).- O, wann e
Spaass drun huet.

(Hilarité)

B M. Gilles Roth (CSV).- Merci. Jo, Har Chambers-
president Spautz, mir hatten eigentlech garen, dass
Dir déi Léscht géift vun der Madamm Lorsché an

Empfank huelen, wa si als Deputéiert am Ministére
énnerwee ass.

(Hilarité)

B Mme Josée Lorsché (déi gréng).- Ech hu gesot:
,Ech sinn net am Ministére énnerwee”, Har Roth!

(Hilarité)
Dir hutt net gutt nogelauschtert!
B Une voix.- Fuert weider!

B Mme Josée Lorsché (déi gréng).- Ech fueren
awer elo |éiwer weider mat der Mobilitéitspolitik an
hu scho laang vun der Logementspolitik geschwat.
An ech betounen nach eng Kéier, dass ech gesot
hunn, ech war net am Wunnengsbauministere
énnerwee. Da verdréit de Leit och hei net d'Wierder
am Mond!

B Une voix.- 0!

B Mme Josée Lorsché (déi gréng).- Ech komme bei
de Fonds du rail, wou konstant eng hallef Milliard
am Joer investéiert gétt. An och dat ass en décke
Batz. A terme schafe mer mat déser Politik en at-
traktiven éffentlechen Transport, deen net just gra-
tis ass, mee och praktesch an zouverlasseg.

B Une voix.- Trés bien!

B Mme Josée Lorsché (déi gréng).- Dem Statec no
stellt dés Gratuitéit besonnesch fir akommes-
schwaach Famillen eng grouss Plus-value duer. An
dowéinst kann een och hei effektiv vun enger sozia-
ler Moossnam schwatzen. Mat der schréttweiser,
mee konstanter Verbesserung vun der Offer suerge
mer derfir, datt eng émweltschounend Mobilitéit
lues awer sécher Realitéit gétt a fir jiddwereen zou-
ganglech gétt. Grad wéi am Logement kénne mer
natierlech och hei keng Wonner wierken. Et kann
een némmen eng Zill no dar anerer leeén. Et kénnen
awer couragéiert Decisioune geholl ginn an et ka
konsequent weidergeschafft ginn. An dat gétt ge-
maach.

An hei sprécht de Budget Bann. D'Resultat erlieft ee
schonn aleng, wann ee gratis, sécher a pénktlech
mam Tram vun der Gare an den Utopolis oder an
d'Ausstellungshalen um Kierchbierg fiert. Wien hatt
dat virun zéng Joer geduecht! An ech mengen, sou-
guer d'Géigner fueren hautdesdaags mat.

B Une voix.- Jo.

B Mme Josée Lorsché (déi gréng).- En anere Be-
raich, wou d'Investitioune massiv klammen, a wou

ech och am Ufank schonn dervu geschwat hunn,
ass natierlech dee vum Emwelt- a Klimaschutz, wou
et dréms geet, eist Land a Richtung Klimaneutrali-
téit ze orientéieren, sief et beim Ausbau vun den er-
neierbaren Energien an de Stroumnetzer, sief et am
Natur- a Klimaschutz, déi mat der wirtschaftlecher
Entwécklung Hand an Hand musse goen. An deem
Sénn erneiere mer mat désem Budget eist Enga-
gement fir eng klimaneutral Zukunft.

D'Ausgabe fir d’Emsetzung vum Klima- an Energie-
plang klammen am Joer 2022 op 1,9 Milliarden
Euro a waerte bis d'Joer 2025 op iwwer 2 Milliarde
pro Joer eropgoen.

Léif Kolleeginnen a Kolleegen, och d’'Klimakris ass
wéi déi aner Krisen eng sozial Fro, eng Fro vun der
gesellschaftlecher Kohdsioun, eng Fro vun der Sé-
cherheet a vun der Existenz. Ech hunn et schonn
am Ufank &nnerstrach a wéilt dés Ausso mat e puer
Punkten illustréieren.

Global gekuckt sinn et virun allem déi méi aarm
Lanner, déi als Eischt vun de Konsequenze vum Kli-
mawandel betraff sinn, och wa si net déi gréisste
Pollueuré sinn. Datt 1 % vun eisem RNB, also onge-
féier 380 Milliounen Euro, an d’Kooperatioun fléis-
sen, ass begréissenswaert, et dnnert leider awer
ndischt un de Geforen an un den Auswierkunge
vum Klimawandel, mat deenen dés Lanner konfron-
téiert sinn.

Zweetens si Stéit mat niddregem Akommes och zu
Létzebuerg méi grousse Risiken ausgesat a finan-
ziell vill méi schlecht virbereet, fir de materielle
Konsequenze vun der Klimakris ze begéinen.

Ech ginn hei e Beispill: Et ass dat vun den Iwwer-
schwemmungen, wou vill Stéit sech weeder nei Ge-
rater a Miwwele konnte leeschten, nach hiert Haus
séier a Stand setze konnten, well d'Méttelen hinne
gefeelt hunn. Et bleiwen natierlech d'Assurancen,
déi awer net endlos belaaschtbar sinn, wann esou
Katastrophen émmer op en Neits optrieden.

Har President, net anescht war et och direkt am
Ufank vun der Pandemie, déi bei d'Klimakris derbai-
koum. Vun Ufank u waren déi sozial schwaach
Schichten esouwuel duerch hir Wunnsituatioun wéi
och op hirer Aarbechtsplaz méi engem grousse Ri-
siko ausgesat. An et steet fest, datt et grad déi so-
zial Schwaach sinn, déi och a Pandemiezaiten am
séiersten duerch d'Netz vum Gesondheets- a So-
zialsystem falen an am meeschte geférdert musse
ginn. Net, well eise solidaresche Santéssystem se
fale Iéisst, mee well d'Preventioun an déi wichtegst
Informatiounen dés Ménschen net am selwechte
Mooss erreechen wéi déi bessergestallt a gutt in-
forméiert Bevélkerungsschichten.

Hei mussen an eisen Ae weiderhi vill Efforte ge-
maach ginn, fir dés Ménsche besser ze erreechen.
Oft scheitert et ganz aleng un der Kommunikatioun.

Dréttens dderf een net vergiessen, dass Stéit mat
manner Akommes statistesch gesi méi heefeg Em-
weltbelaaschtungen ausgesat si wéi zum Beispill
Kaméidi a Loftverschmotzung. Dés Stéit wunnen, et
ass bekannt, méi heefeg op villbefuerene Stroossen
an net op der grénger Wiss a sinn domat och de
Konsequenze vun der Loftverschmotzung op d'O-
temweeér méi staark ausgesat an dat, obwuel se
statistesch gesi vill manner Zaregasemissioune
verursaachen.

Alles dat weist, wéi wichteg et ass, dés Bevélke-
rungsgruppen ze schiitzen an ze énnerstétzen.
Engersdits um Niveau vun der gesondheetlecher
Virsuerg, der Preventioun an der Emweltmedezinn,
déi am Koalitiounsvertrag festgehalen ass, a wou
mai Fraktiounskolleeg Marc Hansen eng Interpella-
tioun ugefrot huet. Anerersdits awer och um Niveau
vun der Energie a vun der Energieeffizienz, wou
d'Regierung direkt op zwee Niveauen handelt.

Eischtens ginn akommesschwaach Famillje kuerz-
fristeg énnerstétzt, fir de steigenden Depensen ze
begéinen. Dat geschitt mat der Erhéijung vun der
Allocation de vie chere ém mindestens 200 Euro -
et ass betount ginn. Donieft huet den Energieminis-
ter Claude Turmes och bei de Gas- a Stroumliwwe-
rante séchergestallt, datt keen aus Geldnout d'Ener-
gieversuergung ofgestallt kritt.

Op europdeschem Niveau ass en intervenéiert, fir
datt esou Prdishaussen an Zukunft mat méi streng
reguléierte Gasreserve verhénnert ginn. An doriw-
wer eraus kénnen d'Beneficiairé vun engem Office
social vun hirem jeeweilegen Office gehollef kréien,
fir hir Gas- oder Stroumrechnung ze bezuelen. Hei
geet et ém d'Garantie vum Service universel vum
Stroum a vum Gas.

Zweetens gétt d'Onofhdangegkeet vun de fossillen
Energié weidergedriwwen. Dat ass déi aner Pist.
Dat geschitt op dar enger Sdit doduerch, datt de
Staat an erneierbar Energien an an den Ausbau vun
de Stroumnetzer investéiert a manner a fossill
Energien. Op dar anerer Siit lafen d’Primmen op
Rekordniveau weider, fir d'Stéit beim Emklamme vu
fossillen op klimafréndlech Energien ze énnerstét-
zen.

Net anescht ass et an der Mobilitéit, wou de Kaf
vun Elektroautoe massiv énnerstétzt gétt. Mir sinn

eis bewosst: Elektroautoe reduzéiere kee Stau. Se
droen awer derzou bdi, datt d’Loft an de Stied prop-
per bleift, datt manner Kaméidi ass an datt den In-
dividualverkéier als ee vun de gréissten CO,-Verur-
saacher vun de fossillen Energié lasskénnt.

(Brouhaha)

Weider Propose sinn och an der Diskussioun, no-
tamment d'sozial Staffelung vun der sougenannter
PRIMe House fir energeetesch Sanéierung, d'Virfi-
nanzéierung vun déser Primm an d'Analys vun der
Praisentwécklung op den Energiemdert am Hibléck
op weider Mesuren.

(Brouhaha)

Har President, Dir Dammen an Dir Haren, ech kom-
men zur Konklusioun a wéilt déi wichteg Roll vun ei-
sem Sozialstaat a Krisenzditen nach emol énner-
strdichen.

De reguléierenden a schiitzende Staat huet sech an
der Pandemie nach ausgedeent. Am Fong ass eise
Staat zu engem émfaassende Virsuergestaat ginn,
dee sech den Erausfuerderunge vun de Krisen
unhélt a kee fale Iéisst. D'Gefor, déi sech dohanner
verstoppt ass natierlech déi, datt d'Biergerinnen an
d'Bierger, mee och d'Betriber, hir Verantwortung un
de Staat ofginn, nom Motto: De Staat kann et riich-
ten!

Dés Astellung, Dir Dammen an Dir Haren, daerf net
zur Reegel ginn, well jiddweree seng Verantwortung
fir d'Kollektivitéit muss iwwerhuelen, esouwait seng
Méttelen him dat erlaben.

An awer ass et fir eis kloer, datt mir weiderhin e
staarke Sozialstaat brauchen, fir déi vill Erausfuer-
derungen ze meeschteren, mat deenen eis Gesell-
schaft konfrontéiert ass. Datt bal 50 % vun den De-
pensé vum Zentralstaat an déi sozial Sécherheet
fléissen, ass an dar Hisiicht e staarkt Zeechen Et
liwwert dee beschte Beweis, datt eis engagéiert
Klimapolitik an d’Sozialpolitik net géinteneen aus-
gespillt ginn. Se ginn Hand an Hand a sinn zwou
Sdite vun dar selwechter Medail.

Fir ofzeschléisse wéilt ech dann nach zwee Mercie
lassginn. Deen Eischten, Dir kénnt lech et denken,
geet un den Dan Biancalana fir sdi gudde Rapport a
seng Presentatioun vu géschter.

B Une voix.- Trés bien!

B Mme Josée Lorsché (déi gréng).- Et gi keng
Notte méi verdeelt, mee ech mengen, Dir géift ganz
uewe landen.

(Hilarité)
Een zweete Merci, ...
(Brouhaha)

... en zweete Merci geet natierlech dann un den
Nach-Finanzminister Pierre Gramegna, mat deem
mer och als Gréng gutt a kollegial zesummege-
schafft hunn, och wann et munchmol ustrengend
war, wéi Dir et de Muere selwer behaapt hutt.

Als gréng Fraktioun wénsche mer lech, Har Nach-Fi-
nanzminister, Escher Jong, eng erféllend Pensioun,
wou Dir aneren Interessensgebidder, net némmen
dem Tennis, nogoe kénnt a vldicht och entdecke
kénnt, an dat hoffentlech nach vill Joren a Joren.

Alles Guddes vun eiser Sdit. Merci.
B Plusieurs voix.- Trés bien!

B M. Marc Spautz, Président de séance.- Merci der
Madamm Lorsché. An deen nachsten agedroene
Riedner ass den honorabele Fernand Kartheiser.

B M. Fernand Kartheiser (ADR).- Villmools merci,
Har President, Dir Dammen an Dir Héren, ech wéll
dés Ried op eng ganz harmonesch Manéier ufanken
an duerno, ...

(Brouhaha)

...an duerno op eng ganz harmonesch Manéier
virufueren.

(Hilarité)
A wéi kéint ech dat anescht maachen, wéi fir
d'éischt dem Pierre Gramegna villmools Merci ze

soen fir eng laangjareg Aarbecht an eng exzellent
Zesummenaarbecht!

Wésst Der, Har Gramegna, Dir waart émmer e Minis-
ter mat Kompetenz, mat Experienz a mat Eloquenz.
An Dir hutt wierklech Létzebuerg dacks dobausse
vertrueden, gutt vertrueden, och a schwierege Si-
tuatiounen, wa mol nees iergend e Journalistekon-
sortium éffentlech zougénglech Dokumenter ent-
deckt huet oder wann d'Europaparlament mol nees
kritiséiert huet. An dofir hutt Der eis Unerkennung.
Mir woren net émmer an der Saach mat lech
d'accord, vldicht och emol net dacks mat lech d'ac-
cord, awer Dir hutt lech engagéiert an Dir hutt Res-
pekt verdéngt. Dir hutt eise Respekt an eis Unerken-
nung, an och vun eiser Sit aus alles Gutts fir Ar
Zukunft!

Och Arer Nofollgerin, der Madamm Backes, wélle
mer alles Gutts wénschen. Mir hoffe vldicht, et ass
e klenge Message, datt hir Europa-Begeeschterung
net derzou féiert, fir an eng Fal ze falen, déi Dir
awer evitéiere konnt, an an d'Europaparlament ze

goen, fir do Rechenschaft ofzeleeén. En nationale
Minister leet viru sengem nationale Parlament Re-
chenschaft of a soss néierens.

Dat war den harmoneschen Ufank.

(Hilarité)

An dofir wollt ech awer elo och vlaicht soen, zu der
Analys, déi Der iwwert de Stabilitéitspakt gemaach
hutt: Mir hunn dat zur Kenntnis geholl, datt Der do
en aneren Numm proposéiert, mee u sech ass et
méi wichteg, wéi dee Stabilitéitspakt dann émgesat
gétt, och an den nationale Parlamenter, wéi wéi en
heescht. Wann en, wéi d'leschte Kéier, iwwer e
reglementaresche Wee geet, wou déi national Par-
lamenter praktesch ausgeschloss sinn, hu mer en
Demokratiedefizit. An ech mengen, an den Ae vun

der ADR ass dat méi e grousse Problem wéi den
Numm vun deem Ganzen.

Ech wéllt och dem Har Dan Biancalana e ganz
hderzleche Merci soe fir dee Rapport, deen en eis
géschter gemaach huet.

An en huet den Akzent gesat op déi existenziell Sé-
cherheet. Dat wor e ganz interessante Rapport. Et
muss ee soen, datt en eng ganz Partie Saachen op-
geworf huet, an deene mer, mengen ech, zesumme
sollten no Léisunge sichen. An ech wéll hei d’Kapi-
tel iwwert d'Justiz besonnesch betounen. Dir hutt
jo och eng berufflech Erfarung, déi ganz no un dar
Thematik ldit. An ech wéll lech dat Kompliment
maachen, datt Der do wierklech eng Rei vun interes-
sante Suggestioune gemaach hutt.

Ech wéll awer och soen, datt mer bei anere Saa-
chen ...

(Brouhaha)

... net d'accord sinn. Dat ass eeben esou an enger
Demokratie. Mir mengen zum Beispill, datt de Cen-
tre pour l'égalité de traitement genuch Kompeten-
zen huet. Mir denken och, datt ee bei de Crimes de
haine - dat ass e Kapitel, deem Der lech och ugeholl
hutt - keng Circonstances aggravantes soll maa-
chen, well et kénnen net Affer un éischter oder
zweeter Kategorie ginn, wann elo zum Beispill ge-
sot gétt, wann dat elo aus homophoben, trans-
phoben oder rassistesche Grénn war, war dat eng
Circonstance aggravante. An eisen Ae kann et net
Affer vun éischter oder zweeter Kategorie ginn.
Deen ale waisse Mann, heterosexuell och nach, dee
soll genausou geschiitzt ginn wéi déi jonk
schwaarz lesbesch Fra. Et kann do keen Enner-
scheed téschent Affer ginn. Dofir mengen ech,
muss een do awer ganz virsiichteg sinn. De Staat
soll do keng Ennerscheeder maachen.

(Brouhaha)

Et ass e Wee, deen ee ganz liicht kann an eng Situa-
tioun féieren, wann iwwerall en Haassverbrieche
gesi gétt, wou een herno an enger Situatioun ass,
datt praktesch all Revendicatioun vun enger relativ
militanter Minoritéit muss akzeptéiert ginn, soss
huet ee scho vldicht e Prozess um Hals. An ech
mengen, dat ass e Wee, op dee mer net sollte goen.

B Une voix.- Trés bien!

B M. Fernand Kartheiser (ADR).- An Arer Ried, Har
Biancalana, wéi och den Har Gramegna, hutt Dir
allen zwee insistéiert, datt Létzebuerg déi Covidkris
relativ gutt iwwerwonnen huet. Doriwwer freegé mer
eis alleguer. Dat ass och richteg, wéinstens bis elo.
Hoffentlech bleift dat och esou! An et géllt also elo,
d'Jalone fir d'Zukunft ze setzen.

An ech wéilt désen Ausfluch an d’Budgetspolitik
dann och vldicht ufdnke mat engem Ausfluch an
déi international Politik. Ech mengen, och Dir, Har
Biancalana, wéi och den Har Gramegna, hutt dat
och émmer gemaach: Fir d'éischt mat deem inter-
nationalen Emfeld ugefaangen an da gekuckt, wéi
mir hei zu Létzebuerg reagéieren, well mir sinn nun
emol kleng, et ass émmer derwaert, och eng Kéier
kuerz an oder op Europa ze kucken, ier mer deen
nationale Budget diskutéieren.

Eng éischt Bemierkung betréfft d'Politik vun der eu-
ropaescher Zentralbank. Do musse mer gesinn, datt
zénter der Bankekris vun 2007/2008 enorm vill Sue
gedréckt goufen, fir d’Solvabilitéit vun de Banken ze
retten. Net némmen d'Solvabilitéit vun de Banken,
mee och, fir d'Vertrauen téschent de Banken ze re-
tabléieren an d’Realekonomie mat Suen kénnen ze
alimentéieren, well et eebe bei de Banke praktesch
keng Kreditter méi gouf.

Dat huet Efforte kascht. Et ass och lues a lues erém
gelongen, fir de System erém un d'Rullen ze kréien,
mee trotzdeem, 15 Joer no der Subprimekris,
musse mer eis awer froen, ob déi Kris wierklech
ganz iwwerwonnen ass. Mir hunn nach émmer on-
heemlech vill wéertlos, sougenannten ,toxesch”
Pabeieren, an de Bilane vun de Banken a vun den
Zentralbanke leien. Wéivill Eegekapital verlaange
mer vun eise Banken? A wéi sollen d'Banken haften,
wa si sech verspekuléieren? Mir hunn enorm nid-
dreg Eegekapitalufuerderungen un d’Banken. Wann
Der als Privatpersoun wéllt e Kreditt kréien, da leit
Der bei engem Dréttel oder wéi och émmer, jee no-
deem, wat Der garen hatt a wou Der et frot. Mee bei
de Banken ass déi Eegekapitalratio daitlech méi

niddreg, dofir muss een oppassen, datt sech net
verspekuléiert gétt.

An et ass och prinzipiell nach émmer falsch, de
Risiko vum Bankegeschaft ze vergesellschaften an
eventuell Gewénner ze privatiséieren. Och do mus-
se mer en An drop halen.

D’Reegele vun der Bankenopsiicht, sinn dat déi rich-
teg? Gesi mir och e Feeler, deen deemools ge-
maach ginn ass, e politesche Feeler, gesi mir deen?
Zéie mer déi richteg Konsequenzen, datt deemools
aus politesche Grénn an den USA decidéiert ginn
ass, datt d’Leit, och wa se keng Garantié kénnen of-
fréieren, solle Kreditter kréien, eng vun den Haapt-
ursaache fir déi Bankekris an déi mer deemools ge-
rode sinn?

Déi zweet grouss Kris, déi mer an deene leschte 15
Joer erlieft haten, war natierlech d’Kris am Méttel-
mierraum, zum Beispill d’Griicheland-Kris, awer net
aleng Griicheland. Och do muss ee gesinn, datt et
nach émmer enorm Ennerscheeder gétt an der
Kompetitivitéit téschent dem Siiden an dem Norde
vun der Eurozon, an do stelle sech och ganz grouss
Erausfuerderungen.

Mir hunn als ADR do émmer dréi konkreet eko-
nomesch Virschléi gemaach. Deen éischten ass,
datt d'Léisung vun den Zénsspannungen téschent
dem Siiden an dem Norden net kann eng Transfert-
unioun sinn, mee d’'Méiglechkeet fir eenzel Lanner
am Euroraum, fir d’'Warungsunioun zaitweileg ze
verloossen. Et ass och dat, wat mer bei Griicheland
proposéiert haten: zitweileg eraus fir kénnen ofze-
wderten. Dat war deemools eis Meenung. Et bleift
sel

Deen zweete Punkt, deen am Eurosystem reformbe-
diirfteg ass, ass den TARGET-System. Do hu mer e
Problem iwwert d'Zéit, deen net méi kleng gétt.
D’Amerikaner hate ganz am Ufank, wou d’USA sech
constituéiert hunn, och esou e Problem, si sinnop e
System eriwwer gaangen, am federale Reservesys-
tem, wou se einfach all Joer en Ausgldich maachen
téschent de Bundesstaaten. Mir sinn hei, wat d'Wa-
rungsunioun ugeet, an enger vergldichbarer Situa-
tioun an dofir denke mer och, datt e jarlechen Aus-
glaich téschent den Zentralbanke sollt geschéien.

An deen drétte Punkt ass, datt d'Politik vun de ge-
meinsame Scholden an der EU falsch ass. Den
Euroraum ass keng Haftungsunioun, wou ee fir
deem anere seng Scholde muss bezuelen oder ee
fir deem anere seng schlecht ekonomesch Ges-
tioun muss riichtstoen. Gemeinsam Scholde sinn
och e Vertragsbroch! Et ass erschreckend, wann ee
gesdit, mat wéi enger Nonchalance, mat wéi enger
Nonchalance! déi westlech EU-Lanner sech émmer
nees iwwer Vertrdg ewechgesat hunn, notamment
de Vertrag vu Maastricht. Ech weess net, wéi oft -
wait iwwer honnertmol - déi Reegele verletzt goufen
am Laf vun der Ziit, an dat ass kee Problem
gewiescht. Mee an anere Froen, net monetdre
Froen, ginn eenzel Memberstaaten, virun allem am
Oste vun Europa, awer ganz staark epingléiert
wéinst Vertragsbréch oder och Netvertragsbréch,
well déi Kriticken, déi se mussen erdroen, dacks
emol net an de Vertrdg stinn. Also, hei gesi mer eng
Diskrepanz téschent dem Behuele vun dem west-
lechen Deel vun der Europdescher Unioun par rap-
port zu deene méi &stleche Memberldnner.

An eng aner Kris, niewent Subprime a Méttelmier,
wou ganz vill Sue gedréckt goufen, war natierlech
elo déi rezent Covidkris. An dat hu mir och énner-
stétzt, well et muss ee jo kucken, datt een esou eng
Kris da gemeeschtert kritt. Mee an deene leschte
15 Joer, duerch déi dréi Krisen, ass d'Geldmass an
den Zentralbanken enorm gewuess a lait wait iw-
wert dem reelle Besoin vun der Ekonomie. Do ass
eng Diskrepanz, an dee Facteur, zesumme mat de
Liwwerschwieregkeeten an der Héicht vum uge-
spuerten oder thesauriséierte Kapital, féiert zu en-
ger eminenter Inflatiounsgefor. Mir gesinn dat haut
schonn a ville Berdicher, bei de Bauprdisser zum
Beispill. An aktuell ldit d'Inflatioun hei zu Létze-
buerg bei 4,52 %, wat schonn héich ass. De Mazout
ass duebel sou deier ginn an engem Joer! De
Piraten ass en nach net héich genuch, krute mer
viru Kuerzem erkldert, mee dat ass awer eng dra-
matesch Entwécklung.

Inflatioun ass ndischt Guddes an ndischt Harmlo-
ses. Wann och eng liicht Inflatioun bis zu ongeféier
2 % allgemeng nach als Praisstabilitéit géllt, ass
awer all Inflatioun doriwwer eraus eng direkt Gefor
fir all déi Leit aus méi modeste Verhltnisser an
och fir de gréissten Deel aus de Méttelschichten.
Wien net an Immobilien oder an déi fest Waerter
konnt investéieren, riskéiert eng schldichend
Enteegnung duerch d'Inflatioun. Wie gespuert huet
fir sdin Alter, muss &m déi Sue faerten. Normaler-
weis missten an Zaite vun Inflatioun d'Zénsen och
nees klammen, wat och fir vill Leit eng grouss
Laascht duerstellt, zum Beispill, wa se Immobi-
liekreditter hu mat variabelem Zénssaz.

Mee an enger Inflatioun wéi elo stellt sech awer
d'Fro - an dat ass eng vun de Konsequenze vun
deene Krise vun deene leschte Joren -, ob d'Euro-
paesch Zentralbank iwwerhaapt nach handlungs-
faeg ass. Well wa se d’Zénsen erhéicht, gétt et

Spannungen zwéschent dem Norden an dem Siide
vun Europa, a wa se se net erhéicht, da verléieren
natierlech d'Spuerer am Norde vun Europa hiert
Gutt. Dat ass e Spannungsverhaltnis an et muss ee
kucken, ob se elo an déser neier Inflatiounssitua-
tioun handlungsféeg ass.

D'ADR ass der Opfaassung, datt d’'Geldmass an den
Zentralbanke muss progressiv zréckgeschrauft
ginn an d'Geldmass muss deenen normale Besoine
vun der Ekonomie ugepasst ginn. Den normale Wee
dofir ass de Verkaf vun deene Pabeieren, déi awer
praktesch ndischt waert sinn. Also musse mer eis
drop astellen, datt d'Zentralbanken, och d'EZB sel-
wer, Verloschter mussen an hire Bilanen aplangen,
progressiv, fir awer erém déi Upassung ze hunn
téschent der Geldmass an de Besoine vun der Eko-
nomie.

Bei dar Inflatiounsgefor, déi mir elo skizzéiert hunn,
ass et kloer, datt d’ADR sech daitlech fir d’Erhale
vun eisem Indexsystem aussprécht. Mir mussen eis
awer émmer nees froen, ob den Index a sdi Wuere-
kuerf och wierklech d’Evolutioun vun de Liewens-
kdschte bei eis am Land nach korrekt duerstellen.
Dat ass awer némmen deelweis de Fall.

D’Energiepraisser sinn zum Beispill net genuch
matberiicksichtegt. Dir wésst, datt d’ADR fir d’Of-
schafung vun der Kuelendioxidsteier ass, wéi den
Har Keup et hei scho méi dacks erklaert huet. Eiser
Meenung no dderf déi Steier, esoulaang et si nach
gétt, net méi weider erhéicht ginn. Jiddefalls muss
si awer och an den Index kommen.

Mir sinn och derfir, datt de Prdis vum Wunne méi
am Index beriicksichtegt gétt. Dat ass ee vun deene
wichtegste Facteure bei de Késchte vun engem
Stot iwwerhaapt an an deem Sénn wéilt ech hei, Har
President, och eng Motioun iwwerreechen.

Motion 1
D’Chamber vun den Deputéierten
stellt fest, datt

- d'Wunnkéschte fir vill Leit, a besonnesch fir akom-
messchwaach Familljen an Eenzelpersounen, een
émmer méi héije Kaschtefacteur duerstellen;

- d’Inflatioun an der Eurozon unzitt, an dat beson-
nesch och bei den Energiepraisser,

ass sech bewosst, datt

- d'’Kafkraaft vun de Bierger opgrond vun désen Ent-
wécklunge weider ofhélt, och well zum Beispill
d’'Wunnkéaschten an d’Energiekdschten net be-
zéiungsweis net integral indexéiert sinn;

-den Index doduerch net dee reale Kafkraaftver-
loscht kann erémspigelen an opfénken,

fuerdert d’Regierung op,

- d’Késchte fir d’'Wunnen a fir d’Energie op eng rea-
listesch Manéier an den Indexwuerekuerf mat opze-
huelen.

(s.) Fernand Kartheiser.
B Une voix.- Ganz richteg, Har Kartheiser.

B M. Fernand Kartheiser (ADR).- Har President, eng
vun deene gréisste Suergen, déi mir hunn, ass
d'Scholdelaascht. Mir leien no un der 30 %-Mark,
gemooss um PIB, wat fir esou e klengt Land vill ze
héich ass! Déi héich Staatsschold ass och nach
laang net d’'Resultat vun der Covidkris eleng - déi
huet sécher an deene leschten zwee Jor eng bedei-
tend Roll gespillt -, mee si ass d'Resultat vun enger -
ech muss et soen, Har Gramegna - awer liichtfanke-
ger Budgetspolitik, an dat zénter 2013.

Si ass dat direkt Resultat vum Regierungsstil och
vun déser Regierung: Jidderee kritt e béssen, wat e
wéllt, jiddereng vun deenen dréi Parteien, Prioritéite
gi praktesch keng gesat, Arbitragé sinn dann och
net néideg, dofir awer gi Scholde gemaach. Dat ass
deen einfache Wee, an dat och nach an deenen
ndchste Joren: D'Scholde gi weider an d'Luucht.
2012, dat Joer viru Gambia, hate mir pro Kapp eng
Schold hei am Land vun 18.000 Euro an dat war
scho vill. 2022 leie mir bei 29.000 Euro op de Kapp.
D’Populatioun ass staark gewuess an der Téschen-
zdit, an awer gesitt Der de risege Wuesstum: iwwer
19 Milliarden Euro am Ganzen um Enn vum néchste
Joer! An d'Scholde ginn déi nachst Joren dann och
weider an d’Luucht.

Dat ass an eisen Aen absolutt verantwortungslos.
All deene Jonken, déi op d'Strooss fir de Klima
ginn, muss ee soen, dass d'Scholdelaascht fir si an
hir perséinlech Zukunft eng vill méi direkt Gefor ass
wéi e méigleche Klimawiessel. Just, et arrangéiert
d'Regierung net, fir de Schiiler fréizegi fir Fridays-
against-public-debt-Demonstratiounen oder esou
eppes. Dee Problem gétt net ugeschwat an et ass
awer e risege Problem! Et geet net, fir einfach dann
d'Klimaproblematik, oder esou... Dat ass eng
laangfristeg Saach, déi soll een och eescht huelen.
Mee dofir gétt da fraiginn, awer déi grouss eko-
nomesch Problemer, mat deenen eis jonk Leit
konfrontéiert sinn, ginn net weider thematiséiert.

Ech wéll an deem Zesummenhang just soen, datt
och an dar neier Verfassung rieds geet vum Kampf
géint e sougenannten ,déreglement climatique”,

woubdi ee muss weéssen, datt et keng wéssen-
schaftlech oder eng aner Definitioun gétt vun dem
Wuert ,déréglement climatique”. Wat ass d’Regle
climatique a wat ass en Déreglement climatique?
Dat ass eng Notioun, déi ass eemoleg hei zu L&tze-
buerg. Se wéllt ndischt heeschen, awer et kann een
herno all Méigleches dermat ufanke politesch.

Konkreet ass d'Situatioun vun eisem Land déi hei:
Dést Land huet kee finanzielle Spillraum méi, wann
déi nachst Kris kénnt. 30 % Schold ass elo schonn
definitiv ze villl Mir si kleng, mir si vulnerabel, eis
Ekonomie an eis Revenue sinn zu engem ganz héi-
jen Undeel vun engem eenzege Wirtschaftszweig
ofhdngeg. Mir mussen aus déser exposéierter a fra-
giller Situatioun eraus an eis fir d'Zukunft besser
opstellen.

Och ass eng ekonomesch Reprise, déi haaptsach-
lech op staatlech garantéierte Scholden opbaut,
wéi dat elo och massiv duerch déi Europdesch
Kommissioun bedriwwe gétt, keng zolidd Basis fir
eng Ekonomie. Si bréngt méttelfristeg Inflatioun a
politesche Strdit amplaz eng konkurrenzfieg a
leeschtungsorientéiert europaesch Ekonomie. Esou
gesdit et och den FMI, dee sech géint eng institutio-
naliséiert Scholdepolitik ausgeschwat huet.

D’ADR fuerdert dowéinst, datt de Staatsbudget
scho vun deem anere Joer u soll an d'Gldichge-
wiicht bruecht ginn, datt keng nei Scholde méi op-
geholl ginn an d'Scholden endlech och zréckbezuelt
ginn, d’Kapital. Et ass dat, wat mir deenen nachste
Generatioune schélleg sinn: natierlech och eng
propper Emwelt hannerloossen - do si mer all
d'accord -, awer mir dderfen och net op hir Kaschte
liewen! Mir hitte gar eng Scholdebrems, an an
deem Sénn wéilt ech hei eng zweet Motioun depo-
néieren. Wannechgelift.

B Une voix.- Trés bien!

Motion 2

D’Chamber vun den Deputéierten
stellt fest, datt

- d’Neiverschéldung vum Staat virugeet an domat
d’Gesamtscholdelaascht weider zouhélt,

ass sech bewosst, datt

-dés Scholden iergendwann zréckbezuelt musse
ginn an, wéinst der Inflatioun, d’Zénsen an der Euro-
zon méttelfristeg warscheinlech nees klammen;

- de Staat e gewéssene finanzielle Spillraum muss
behalen, fir an enger Krisesituatioun, wann néideg,
kuerzfristeg kénnen nei Scholden opzehuelen,

fuerdert d’Regierung op,

- der Chamber am Joer 2022 fir d'Budgetsjoer 2023
een ausgeglachene Budget an der Administration
centrale virzeleeén, deen op nei Scholde verzicht a
Remboursementer op d’Kapital vun deenen existéie-
rende Scholde virgesait.

(s.) Fernand Kartheiser.

B M. Marc Spautz, Président de séance.- Merci, Har
Kartheiser.

B M. Fernand Kartheiser (ADR).- Déi prekar finan-
ziell Situatioun vum Land ass och eng vun deenen
zwou wichtegen Ursaachen, firwat d’ADR dergéint
ass, den Tanktourismus ofzeschafen. Eischtens
brauche mir Recetten, fir eis Scholden ofzebauen,
net fir Walkaddoen ze maachen- ech soen dat elo,
well geschwé Wale sinn. Zweetens hélleft et dem
Klima absolutt ndischt, wann an der Belsch getankt
gétt amplaz zu Létzebuerg.

(M. Fernand Etgen reprend la présidence.)

Déi Kuelendioxidsteier ass och ekonomesch a so-
zialpolitesch net ze vertrieden. Mir wéssen iwwre-
gens bis haut och nach net, wat déi aner Parteie
sech virstellen a puncto Entwécklung vun der Kue-
lendioxidsteier iwwert déi nachst Joren, och d'CSV
net, Har Roth. Dir hutt de Moie gesot, Dir bekennt
lech zu dar Steier, mee och Dir sot eis net, wéi Dir
gesitt, wéi déi Steier sech iwwert déi nachst Jore
soll entwéckelen. Dir bekennt lech zu de Klimaziler,
zu der Kuelendioxidsteier, mee d'CSV kéint eis och
vldgicht soen, wéi déi sech da soll entwéckelen an
ob déi soll klammen a wéi vill all Joer.

Ech soen lech op jidde Fall, wéi vill se bei der ADR
klémmt, bis op déi zweet Plaz hannert dem Komma,
d’'Kuelendioxisteier: 0,00. Mat dar Virgab, Har Roth,
kénnt Dir elo och dann noleeén.

B Une voix.- Trés bien!

B M. Fernand Kartheiser (ADR).- An ech invitéieren
och all déi aner Parteien, fir eis ze soen, wéi genau
si sech d’Héicht vun dar Kuelendioxidsteier an dee-
nen nachste Joren da virstellen!

B Une voix.- Trés bien!

B M. Fernand Kartheiser (ADR).- Datt mir mat eise
Finanze musse méi virsiichteg sinn a ginn, huet vil-
lerlee Ursaachen, énner anerem och déi, datt sech
dat internationaalt steierlecht Emfeld, an deem mir
eis musse beweegen, permanent @nnert. D'Betribs-
besteierung gétt méi uniform, d’'Banken an d'Versé-
cherunge gi méi reguléiert an dat selwecht waert
warscheinlech och geschwé fir d’Fongenindustrie
géllen.

Niewent der Reduktioun vun de Scholden ass do-
wéinst déi zweet Fuerderung vun der ADR, datt mir
eis Ekonomie endlech vill méi proaktiv an deci-
déiert diversifizéiere mussen. Vill ze vill grouss ass
déi eesditeg Ofhangegkeet vun der Finanzplaz. Déi
gréisste Stderkt vun eiser Ekonomie, namlech datt
mir haaptsachlech vu Servicer liewen, ass gldich-
zditeg och hir gréisste Schwacht. Déi Kéier - an der
Covidkris - war de Finanzsecteur relativ resistent,
mee wéi ass et an dar nachster Kris?

Mir sollten net némme vun engem Secteur esou
ofhdngeg sinn, wéi mir et am Abléck vun der
Finanzplaz sinn. Dowéinst verlaangt d’ADR eng reell
a volontaristesch Reindustrialiséierung an Europa,
an dar Létzebuerg muss participéieren. D'Covidkris
huet eis ons Ofhadngegkeet, haaptsdchlech vun
Asien, drastesch illustréiert! Mir mussen déi onbe-
déngt reduzéieren. Mir brauche Veraarbechtungsin-
dustrie, cheemesch a pharmazeutesch Industrie,
elektronesch an aner Spétzenindustrien.

Natierlech hu mir naischt géint d'Secteure vun der
Digitaliséierung oder vun de Weltraumressourcen,
déi d'Regierung am Abléck no vir stellt, ganz am
Géigendeel! Awer dat geet bei Waitem net duer. Wa
mir wéllen d'Léieren aus der Covidkris zéien, musse
mir bereet sinn, eist Land ekonomesch vill méi
breet opzestellen. An dat heescht och, datt eis ee-
gen Entreprisen hei am Land mussen exzellent Aar-
bechtskonditioune kréien, dat heescht, Terrainen a
méi Flexibilitéit fir eis PMEen, eng besser Ausbil-
dung, besonnesch och am Handwierk an eng zou-
verldsseg a méiglechst bélleg Energieversuergung,
en absolutte Schlésselfacteur. An do sinn déi gréng
déi gréisste Brems. Si hu bis haut eng industrie-
feindlech Approche an och bei der Energie kann
ech vldicht nach e puer Saache soen.

Mir brauchen en industriefréndlecht Europa, wa mir
wélle kompetitiv an exportorientéiert bleiwen. Mir
brauchen och oppe Madert ouni Protektionismus.
Den Héar Turmes hat hei elo viru Kuerzem vun der
Aféierung vun Douanestariffer un de Grenze vun der
EU geschwat. Déi aktuell Tendenz, fir énnert dem
Virwand vun der Klimafréndlechkeet Emmer nei an
émmer méi héich Zollbarridre ronderém déi Euro-
pdesch Unioun opzeriichten, ass awer genee
falsch. Létzebuerg brauch oppe Weltméert an en
héije konkurrenziellen Drock, fir un der Spétzt kén-
nen ze bleiwen.

Protektionismus féiert zu engem Verloscht vu Kom-
petitivitéit an domat iwwert d'Zait zu Aarmut a
Réckstdnnegkeet. Zolltariffer verdeieren déi impor-
téiert Gidder zulaaschte vun de Konsumenten a
féiere mat Sécherheet zu Retorsiounsmoossname
vun deene viséierte Staaten, wat eis Exportcapaci-
téiten dann drastesch reduzéiert. Douanestariffer
schueden eiser Innovatiounsfaegkeet. Douanesta-
riffer maachen d'Leit méi aarm. Douanestariffer
hunn en inflationadren Effekt.

D’ADR wéllt dat alles net a stellt fest: Et spillt ee
mam Feier, wann een an de Protektionismus wéllt
goen! An ech faerten, datt eis Regierung an d'Regie-
rungsparteien do op deem falsche Wee sinn.

Mir brauchen aner Saache wéi nei Douanestariffer.
Zum Beispill brauche mir eng méi grouss Diversifi-
zéierung an der Finanzplaz selwer. Och si huet hir
strukturell Schwachten, wéi zum Beispill am Be-
rdich vun der Finanztechnologie. Dowéinst musse
mir méi an dee Secteur investéieren, Startuppen én-
nerstétzen a fir eng héichwaerteg Ausbildung am
Finanzberdich suergen. Mir sollten och ganz genee
kucken, wat déser Deeg a Spuenie geschitt, e Land,
dat sech am Berdich vun der Digitaliséierung wéllt
ganz nei opstellen.

A mir brauchen e steierlech attraktiivt Emfeld, fir
ausldnnesch Investissementer unzelackelen an dat
nationaalt Kapital am Land ze behalen. Also musse
mir och oppassen, datt mir weider d’'Méiglechkeet
hunn, an engem steierlech kompetitiven, also net
ze vill harmoniséierten Emfeld kénnen ze operéie-
ren. Mir brauchen e Level-Playingfield a keng Steier-
harmoniséierung!

Har President, mir wésse bei der ADR ganz gutt,
datt eis @émmer nees eng Fro gestallt gétt, wa mir
fuerderen, datt Schluss mat der Scholdepolitik
muss sinn. Déi Fro ass: A wou géift Dir da spueren?
Wat géift Dir dann anescht maachen? Eis Antwert
ass déi, datt mir de ganze Budget géifen duerchlie-
sen, duerchkucken, Linn fir Linn, fir en an Aklang
mat eiser Politik an eise Prioritéiten ze bréngen.
Well déi Antwert fir Verschiddener awer net dait-
lech genuch ass, wéll ech hei e puer Beispiller ginn,
déi glaichzaiteg Beispiller fir d'Verschwendungswut
vun déser Regierung sinn.

Bei eis am Land ginn all Joer extreem vill Sue fir
d'Klimapolitik ausginn. Déi gréng haten an der Ant-
wert vun der Regierung op eng parlamentaresch Fro
déi Zuel 1,1 Milliard an de Raum gesat. Wéi mer
haut héieren hunn, sollen an deenen nachste Joren
elo 2 Milliarden ausgi ginn. Also, et ass egal, mir
kommen an eng Gréisstenuerdnung zwéschent 5 %
an 10 % vun den Depensé vum Staatshudget. Dat
ass also ganz substanziell, an da froe mer eis na-
tierlech: Wat erreeche mer domadder?

An der Energieproduktioun ass d’Antwert: esou gutt
wéi ndischt! Alternativ Energié si souwisou onzou-
verldsseg a mussen dowéinst duerch fossill oder
nuklear Energie doubléiert ginn. Dat ass och déi
wichtegst Ursaach fir d'Prdisexplosioun beim Aerd-
gas. Déi enorm Deierecht ass en direkt Resultat vun
der grénger Politik. Kuel kénnt net méi a Fro.
Nuklear kénnt net a Fro. Jo, da bleift némmen de
Gas an da gétt de Gas deier.

Bei der Elektromobilitéit ass d’Antwert dnlech. Si
ass deier a spillt esou gutt wéi keng Roll. Den Har
Keup hat dat hei virun e puer Deeg nach ganz dait-
lech thematiséiert. D'Elektromobilitéit ass absolutt
negligeabel an eisem nationale Fuerpark: an der
Gréisstenuerdnung vun 2 % plus nach e béssen Hy-
brid derbdi. Mee dat ass net vill. Et ass illusoresch,
datt d'Elektromobilitéit an aacht Jor soll 49 % vum
Fuerpark hei am Land ausmaachen, esou wéi d'Re-
gierungsparteien dat gar hatten.

Virun allem baséiert déi Politik, d’Motivatioun fir
déi Politik, op enger Ligen. Erénnert lech dach
wannechgelift un déi riseg Campagne géint den
Diesel, nodeem VW an anerer d'Ofgaswaerter bei
hiren Autoe manipuléiert haten! Jo, dat war gefud-
delt, an et soll een net fuddelen - iwwregens och
net an der Politik, mee dorobber komme mer nach
eng aner Kéier zréck.

Dat Gefuddels ass awer guer ndischt am Vergldich
mat den effrontéierte Ligen, d'Elektromobilitéit war
emissiounsfrdil De Géigendeel ass wouer. Eleng
schonn d'Fabrikatioun vun esou engem Auto pro-
duzéiert esouvill Kuelendioxid, datt e gewéinlechen
Diesel jo schonn ekologesch 200.000 Kllometer
géintiwwer engem Elektroauto ...

(Interruption)
... am Virdeel ass.
(Brouhaha)

Déi Klimapolitik, déi mir elo maachen, ass ekolo-
gesch sénnlos an ekonomesch selbstmdrderesch.
Mir brauche vill a bélleg Energie fir eis Privatstéit
an natierlech och fir eis Ekonomie. Mir kénnen net
aus ideologesche Grénn eis Kompetitivitéit op
d'Spill setzen an domat och eise Sozialstaat. Kuckt,
wat d’Konkurrenz an Asie mécht, wéi do nei Tech-
nologien émmer nees ausprobéiert ginn an no vir
bruecht ginn. Dat sinn innovativ Gesellschaften. Eis
Konkurrente maachen dat. A mir hei, &nnert dem
Afloss notamment vun deene Gréngen, liewen an
enger Welt vu géschter a verstinn d'Welt vu muer
net méi!

Et geet net, datt mir eis duerch esou eng, ech géif
soen, op jidde Fall ganz ideologesch Engstirneg-
keet an eng Situatioun versetzen, wou mer noze-
kucken hunn, wann herno aner Lanner no vir kom-
men.

Natierlech, jo, solle mir dekarbonéieren, oder dekar-
boniséieren, wéi d'Leit dat da wéllen ausdrécken.
Dat ass an der Rei. Mir sollen dat maachen, awer
an engem Rhythmus an op eng Manéier, déi eis er-
laben, kompetitiv ze bleiwen iwwert dee ganze Pro-
zess an net déi létzebuergesch an déi europaesch
Ekonomie ze afferen, fir Amerikaner, Inder, Chinee-
sen an aneren herno den Terrain ze iwwerloossen.
Wat hédtte mer da gewonnen? Dekarboniséierung
geet och némmen, wa mir Ersatzenergien hunn, déi
allzdit an zouverlasseg disponibel sinn.

Bei der Entwécklungshéllef géife mir eng iewescht
Grenz bei 0,7 % vum Bruttonationalakommes set-
zen an alles maturechnen, wat no de Reegele vun
der OECD kann ugerechent ginn. Domat géife mir
weltwait nach émmer am Spétzepeloton leien. Mir
géifen d’Additionalitéit ofschafen an Handelsbe-
zéiungen, och mat gebonnener Héllef, de Virzuch
géintiwwer der klassescher Entwécklungspolitik
ginn. Well si mer dach emol éierlech: Se huet dach
iwwer 60 Jor Erfarung net vill bruecht! Net heivu
betraff war selbstverstandlech déi humanitar Héllef
am Katastrophefall. D'ADR huet émmer gesot, datt
mir am Katastrophefall ganz groossziigeg wéllen
héllefen.

Eis Kontributiounen zu internationalen Organisa-
tioune géife mir iwwert d'Jore progressiv reduzéie-
ren, fir si an Aklang mat eiser reeller Gréisst ze
bréngen. Erénnere mir eis un deen neie Finanzkader
vun der Europdescher Unioun bis 2027, deen dés
Regierung mat ausgehandelt huet. Et war fir Létze-
buerg e katastrophaalt Verhandlungsresultat an e
ganz geféierlechen Text fir d’Zukunft vun der Euro-
paescher Unioun. Fir Létzebuerg ginn eis Kontribu-
tiounen un d’Europdesch Unioun an deenen néachste
Joren ém 42,7 % an d'Luucht. Warscheinlech huet
Létzebuerg do nees méi wéi all anert Memberland
an d'Tasch gegraff.

Mir wéllen als ADR net leegnen, datt eist Land vill
ekonomesch Virdeeler duerch seng Memberschaft
an der EU huet. Mir hatten awer gar eng Proportio-
nalitéit an eng Gerechtegkeet vun eise finanziellen
Ustrengungen a vun eise finanzielle Kontributiou-
nen zu deene vun deenen anere Memberstaaten.

Mir stelle fest: Nach 2014 huet d’EU eis 248 Milliou-
nen Euro am Joer kascht. Elo leie mer geschwé bei
540 Milliounen, wait méi wéi dat Duebelt. Dat ass

énner Gambia verhandelt ginn, d’Responsabilitéit
ass kloer.

An déi nei ,facilité pour la reprise et la résilience”
Next-Generation-EU vun der EU bezuele mer iwwer
e puer Jor ronn 1,4 Milliarden eran a kréie grad
emol 93,5 Milliounen Euro zréck. Och esou eppes
géif et mat der ADR net ginn.

D'ADR ass och géint nei Ressources propres fir
d'EU, well de facto géif dat heeschen, datt euro-
pdesch Steieren zousatzlech nach zu deenen natio-
nalen erhuewe ginn. Et ass mat der Plastiksteier
iwwregens schonn op dee Wee gaangen.

Begrénnt gétt dés enorm finanziell Kontributioun
énner anerem domat, datt d’Ambitioune vun der EU
misste virugefouert ginn trotz dem Brexit. Mir ge-
sinn dat als ADR anescht. Wann déi zweetwichtegst
Ekonomie an der EU dés verléisst, da muss ee sech
eeben duerno der Decken no strecken.

Elo si mer konfrontéiert mat enger enormer bud-
getarer Méibelaaschtung. Eng Regierung mat der
ADR géif an der EU op jidde Fall zu deene gehéie-
ren, déi géife ganz virsiichteg mat de Suen émgoen,
déi d'Leit mat hire Steiere bezuelen.

Anlech Iwwerleeungen hu mir bei eise Kontribu-
tioune fir aner international Organisatiounen, Spe-
zialfongen an esou weider, déi dacks iwwerpropor-
tional héich sinn.

Leider huet den Har Bettel dést Jor och eng Bereet-
schaft vu Létzebuerg fir eng Finanztransaktiouns-
steier op europaeschem Niveau signaliséiert.
Loosst mech dowéinst hei nach emol soen, datt fir
d’ADR dat némmen a Fro kénnt, wann all wichteg Fi-
nanzplazen op der Welt do mat agebonne sinn, also
datt op d'mannst net den europdeschen, mee den
OECD-Niveau dofir geholl gétt.

Och op nationalem Plang géife mir vill méi virsiich-
teg mat de Suen émgoen. Am Schoulwiese géife
mir deen administrative Waasserkapp, dee vun alle
kritiséiert gétt, reduzéieren an eise Schoulsystem
straffen. Nee, mir wéllen net fir all Kand eng ver-
schidde Schoul, mee mir hatte gér eng Schoul fir
méiglechst vill Kanner.

E ganz deiere Posten ass och dem Har Asselborn
seng Migratiounspolitik. Déi géife mir direkt stop-
pen an eng Asyl- an Immigratiounspolitik privile-
giéieren, déi souwuel op Basis vum internationale
Recht steet wéi och den Interessie vun eisem Land
entsprécht. Den Asyltourismus an déi massiv illegal
Immigratioun aus ekonomesche Grénn ware mat
der ADR eriwwer. Et solle bleiwen: Asyl fir Leit, déi
verfollegt sinn an eng legal Immigratioun, déi eisen
nationalen Interessien déngt.

Eisem Gesondheetssystem géife mir et erlaben,
sech no der Covidkris méi staark opzestellen: de
Spideeler nei Ausbauméiglechkeete ginn, den Dok-
teren an dem medezinnesche Personal attraktiv
Perspektive bidden.

De Staat allgemeng wélle mir esou opbauen, datt e
sech nees méi kann op seng Karaufgabe konzen-
tréieren, a fir déi ze erféllen, soll de Staat och all déi
néideg Méttele kréien. Dozou gehéiert och virun
allem déi extern an intern Sécherheet vum Land wéi
och d'Justiz.

Allgemeng stelle mir fest, datt mir och weiderhin
eng ganz rapid Croissance beim Personal vum
Staat hunn: 2.300 nei Emploien d’'ndchst Joer. Dést
huet selbstverstandlech staark budgetar Konse-
quenzen an dowéinst géif d’ADR déi Entwécklung
och allzait am A behalen. De Staat soll a muss qua-
litativ a quantitativ exzellent opgestallt sinn, fir
seng Aufgaben ze erféllen. Awer net alles ass eng
Aufgab vum Staat a mir musse gutt oppassen, datt
mir kee plethoreschen, omnipresenten a vldicht och
eng Kéier omnipotente Staat kréien.

Mir brauchen och e neien Ulaf am Berdich vun der
Reduzéierung vun der Biirokratie, en Theema, wat
iwwert déi lescht Joren net méi vill diskutéiert
gouf. Mir daerfen net noloossen, fir géint eng iw-
wergrouss administrativ Belaaschtung vun de Leit a
vun den Entreprisen unzegoen. Mir sollen nees e
Land vun de kuerzen an einfache Weeér ginn.
D'Progrese bei der Digitaliséierung héllefen do.
Awer och hei musse mer oppassen, datt mer net
verschidde Leit ausklameren. Wou mer Digitaliséie-
rung aféieren, muss et och émmer en anere Wee gi
fir Leit, déi net kénnen oder net wéllen op dee Wee
goen.

En anere Punkt, bei deem mir ganz sécher géife
spueren, ass alles, wat déi ideologesch Politik
ugeet. Och hei vldicht séier e puer Beispiller. Mir
brauche sécher eng grouss Ennerstétzung fir d'Kul-
tur, mir brauchen awer kee Kulturentwécklungs-
plang. Dat erénnert een u vergaangen Zaiten am
Oste vun eisem Kontinent.

En anert Beispill ass d'Gender-Politik, wou mer
Suen erastieche fir d’Feminiséierung an d'Politiséie-
rung vun der Sprooch. Et ass bal net ze gleewen,
datt d'Regierung esou Positiounen hélt wéi déi hei,
fir ze rechtfertegen, datt se d'Sprooch wéll dnneren:
«Des regles de grammaire », schreift d'Madamm
Bofferding an der Antwert op eng parlamentaresch
Fro: « des régles de grammaire, comme celle de la

langue francaise, ou “le masculin I'emporte sur le
féminin”, ne sont pas innocentes dans la mesure ol
elles confirment au quotidien les inégalités entre
les sexes et, en 'occurrence, de la domination mas-
culine ». Do gétt e biologescht Geschlecht bei de
Ménsche verwiesselt mat dem grammatesche Ge-
schlecht, Genus a Sexus. An dat ass Regierungspo-
litik! Dat ass wierklech keng Reklamm fir dés Re-
gierung, wann een déi Saache mol net auserneen-
halt.

Do soll och nach d'nachst Jor eng nei sproochlech
Direktiv d’Land beglécken. Ma d'ganzt Land waart
scho mat Freed dorobber. Dat ass wierklech e Pro-
gres!

Den Har Bettel léisst eng Etiid maachen iwwert
d'Létzebuerger Kolonialpolitik. Déi ass ganz kleng,
well mir haten ni eng Kolonie! Mir brauche keng
esou eng Etlid! Et war éischter esou, datt eng Rei
vun europdesche Lanner geduecht hunn, mir wéren
hir Kolonie, awer mir hate keng. Esou Etiide kénne
mer eis spueren!

B Une voix.- Trés bien!

B M. Fernand Kartheiser (ADR).- Mir hunn, wéi ge-
sot, aner wichteg reell a prioritar Problemer an dé-
sem Land, an dozou gehéiert d’Aarmut, de Risiko a
fir vill Leit och déi reell Aarmut. Dat gétt duerch déi
aktuell Praisentwécklung am Logement a bei den
Energiepraisser sécher net besser. Dowéinst musse
mir eis émmer konsequent fir eng sozial a solida-
resch Politik engagéieren.

Mir hu Berdicher, wou mir als ADR bereet waren,
méi auszegi wéi dés Regierung.

Mir géifen eis Famillje massiv énnerstétzen duerch
d’Aféierung vum ADR-Elteregeld. Op dar anerer Sdit
kéinte mer da bei de Créché spueren.

Den nodréiglechen Ausglaich vum Kannergeld
wéinst dar laangjdreger Netindexéierung géife mer
maachen.

Mir géifen de Liewensschutz stderken. An an deem
Kontext wéilt ech hei eng Motioun deponéieren, fir
datt déi Organisatiounen, déi sech fir de Liewens-
schutz asetzen, solle méi énnerstétzt ginn. Wann-
echgelift, Har President.

Motion 3
D’Chamber vun den Deputéierten
stellt fest, datt

- Liewensschutzorganisatiounen, déi souwuel d’Fraen
an d’Meedercher an aneren Emstdnn wéi och dat
ongebuere Liewen am Bléck hunn, kaum vum Staat
énnerstétzt ginn;

-esou Liewensschutzorganisatiounen een onver-
zichtbare Baitrag fir d'Gesellschaft leeschten an datt
hir Héllef fir Fraen, déi trotz finanzieller, psychologe-
scher oder materieller Nout e Kand op d'Welt
bruecht hunn oder brénge wéllen, net héich genuch
anzeschatzen ass,

ass sech bewosst, datt

-dés Organisatiounen domat eng Aufgab erféllen,
déi de Staat sollt Ennerstétzen,

fuerdert d’Regierung op,

- groussziigeg finanziell Héllefe fir Liewensschutzor-
ganisatiounen am Staatsbudget ze verankeren.

(s.) Fernand Kartheiser.
B M. Fernand Etgen, Président.- Merci!

B M. Fernand Kartheiser (ADR).- D'Aféierung vum
SAMU social a Foyeren och fir Manner, déi Affer vu
Gewalt sinn, e Berdich, wou et bis elo praktesch
naischt gétt. Dat sinn alles relativ kleng Zomme fir
de Staatsbudget. Si hatten awer en enorme sozia-
len Impakt.

Et iergert eis och, datt, wéi mir an der Covidkris ge-
frot haten, fir de Chdmage partiel op 100 % amplaz
vun 80 % ze héijen, d'Regierungsparteie gesot hunn,
dat war net ze finanzéieren. Dat huet iwwregens
och eng LSAP gesot. Also ausgerechent déi Sozia-
listen, déi sech jo &mmer - soe sil - fir sozial Froe
besonnesch interesséieren an asetzen, wollten net
an dar Situatioun de Chomage partiel op 100 % set-
zen, ausser beim Mindestloun, dat stémmt, domat
ware se d'accord. Mee et war net vill méi deier
gewiescht, an et hétt esou ville Famillje wierklech
gehollef!

Anescht wéi d'Sozialisten géife mir och d’Indepen-
dante vill besser ofsécheren. An der Covidkris hu
mir gesinn, datt dat eng absolutt Noutwendegkeet
ass.

Den Haaptprojet vun déser Legislaturperiod, nie-
went der Verfassungsreform, war ganz bestémmt
déi grouss Steierreform. Aus dar gétt elo mol
ndischt. Awer esou richteg leed deet eis dat net,
well si hatt derzou gefouert, datt eng radikal Indivi-
dualiséierung stattfonnt hatt, an dat war konzep-
tuell politesch a vldicht och anescht zulaaschte vun
de Famillje gaangen. Mir sinn net fir eng radikal In-
dividualiséierung. Mir halen d’Familljen als Karzell
vun der Gesellschaft héich.

B M. Fred Keup (ADR).- Trés bien!

B M. Fernand Kartheiser (ADR).- D'ADR mengt
awer, datt et vun zentraler Wichtegkeet ass, datt,
och wann et elo net zu enger grousser Steierreform
kénnt, e puer Reforme musse méiglech sinn. Dovu
wéilt ech der drai nennen. Eischtens: Mir hu propo-
séiert, de Mindestloun steierlech ze befreien. Zwee-
tens: déi automatesch Upassung vun der Steierta-
bell un d'Inflatioun, fir déi kal Progressioun an do-
mat permanent verstoppt Steiererhéijungen ze ver-
hénneren.

Do wéll ech awer och dem Har Roth op seng Ried
vun de Moien dntwerten, well mir haten hei als ADR
viru Kuerzem an deem Sénn eng Motioun abruecht
iwwert déi kal Progressioun, an d’CSV huet déi net
matgestémmt. De Moie war dat awer eng Fuerde-
rung, ...

(Brouhaha)
... war dat awer eng Fuerderung vun ém, en huet, ...

B M. Fernand Etgen, Président.- Har Kartheiser, er-
laabt Der, datt den Har Roth lech eng Fro stellt?

B M. Fernand Kartheiser (ADR).- Jo, ganz, ganz gar.
Ech wéll just mdi Saz faerdeg maachen, fir datt den
Har Roth seng Fro nach kann e béssen aushauen.

(Hilarité)

Den Hér Roth hat deemools gesot, d'CSV hitt dat
mat esou decidéiert a si kéinte jo net hannert dat
zréckgoen, wat si deemools gesot haten. Ech kann
dat novollzéien. Mee haut de Moien hutt Der awer

de Contraire gefrot. An elo, Har Roth, da sot eis elo,
wéi Dir stitt zu der kaler Progressioun.

B M. Gilles Roth (CSV).- Ech si ganz frou, dass Der
mer déi Fro stellt. An ech soen lech nach eng Kéier
dat, wat ech bei dem Etat de la nation sot, well ech
mengen, et war do, wou mer déi Diskussioun haten:
D'CSV huet, wéi se an der Regierung nach d'Verant-
wortung am Finanzministere gedroen huet - an ech
war Rapporter vun deem Projet - effektiv den Arti-
kel 125 aus dem Steiergesetz dohigoend &mgean-
nert, dass et keng automatesch Upassung vun der
Steiertabell un d'Inflatioun géif ginn. Dat géif also
heeschen - well elo den 1. Oktober eng Indextran-
che erfall wier -, dass dann automatesch d'Steierta-
bell och deementspriechend ugepasst géif ginn. Dat
ass och an der Vergaangenheet net gemaach ginn.

An dat, wat ech gesot hunn, dat ass eng Inflatiouns-
berengegung. Dat heescht, dass ee kuckt, wann
eng oder zwou Indextranchen erfall sinn, dass een
dann d'Steiertabell dohigoend émgestallt, fir dass
een deem Rechnung dréit. Dat ass dat, wat d'CSV
émmer vertrueden huet, d'ailleurs énner successive
Regierungen, mat der DP, mat der LSAP. An da sinn
oft déi Steiererliichterunge méi héich gewiescht wéi
dat, wat effektiv d’Inflatioun war. Dat war de Fall
1990, 1991, ech hunn de Moien dat Beispill ginn,
dat war de Fall 2001, 2002 an et war de Fall 2009,
2010. Dat ass eis Positioun. An zu dar sti mer!

B Plusieurs voix.- Trés bien!

B M. Fernand Kartheiser (ADR).- Fein. Gutt. Ech
soen lech Merci, Har Roth, fir déi Erklarung. Trotz-
deem bleift Ar Positioun hannert eiser Fuerderung
awer daitlech zréck.

Well mir hatten, ...
(Interruption)

... mir hatten namlech gar, datt et keng verstoppte
Steiererhéijung gétt. An Dir maacht aus dar Upas-
sung praktesch e Gest vun der Regierung, eeben,
wann d'Regierung en da wéllt maachen. Mee et
bleift émmer eng verstoppte Steiererhéijung fir déi
Ziit, wou déi Upassung net geschitt. Dat ass eppes,
wat mir wéllen aus der Welt schafen. Gutt.

Da steierlech Moossname géint Haertefall a fla-
grant Ongerechtegkeeten. Mir sinn der Meenung,
datt d'Wittleit sollen an der Steierkategorie 2 bleiwe
kénnen a mir si fir eng Neesaféierung vu Steierbare-
men, déi der Zuel vun de Kanner Rechnung droen.
Mir sinn allgemeng fir steierlech Erliichterunge fir
Famillje mat ville Kanner a mir si fir eng steierlech
Besserstellung vun elengerzéiende Leit.

Ech hunn elo emol hei nach zwou Motioune vun der
ADR, Har President, déi ech lech hei och wéll iwwer-
reechen.

Motion 4
D’Chamber vun den Deputéierten
stellt fest, datt

- Wittleit drédi Joer nom Doud vun hirem Partner ze-
réck an d'Steierklass 1A falen,

ass sech bewosst, datt

-sech de Revenu vun de Wittleit a ville Fall op hir
Pensioun beschrdnkt an e méi héije Steiersaz fir si
eng schwéier finanziell Zousazbelaaschtung bedeit,

fuerdert d’Regierung op,

-eng Gesetzesédnnerung op de Wee ze bréngen, fir
datt d'Wittleit zukiinfteg dauerhaft an der Steier-
klass 2 verbleiwen.

(s.) Fernand Kartheiser.

Motion 5
D’Chamber vun den Deputéierten
stellt fest,

- datt de Risiko, an d’Aarmut ze falen, bei den eleng-
erzéiende Famillje besonnesch héich ass;

- datt, esou wéi dat d’Zuele vum Statec vum Joer
2021 am ,Rapport travail et cohésion sociale - Des
inégalités de revenus inchangées malgré la crise
Covid-19“ weisen, 38 Prozent vun den elenger-
zéiende Familljen dem Aarmutsrisiko ausgesat sinn,

ass sech bewosst,

- datt den Aarmutsrisiko e ganz entscheedende Fak-
tor ass, deen déi weider Entwécklung vum Kand am
gesellschaftlechen, schouleschen a soziale Beraich
negativ beaflosst,

- datt d'Noutwendegkeet, den elengerzéiende Famill-
jen entgéintzekommen, e finanziellen Opwand fir de
Staat bedeit, deen absolutt proportionéiert a ge-
rechtfertegt ass,

fuerdert d’Regierung op,

- déi elengerzéiend Familljen direkt, an ouni eng glo-
bal Steierreform ofzewaarden, an d’Steierklass 2 ze
reklasséieren;

-de Crédit d’impét monoparental fir elengerzéiend
Famillje baizebehalen an op 2.500 Euro unzepassen,
an dat ouni Konditiounen, déi un d’Pai oder Alimen-
ter gebonne sinn.

(s.) Fernand Kartheiser.

B M. Fernand Etgen,
Kartheiser.

B M. Fernand Kartheiser (ADR).- Déi eng betréfft
d'Wittleit an déi aner déi Elengerzéiend.

Président.- Merci, Har

Har President, loosst mech och kloer soen, datt mir
als ADR eng ganz Rei vu Konsequenzen aus der
Covidkris zéien an eist Land méi widderstandsfaeg
géint Krise wélle maachen. Dozou gehéiert &nner
anerem, datt mir eis national Pétrols- a Gasreser-
ven op eisem eegenen Territoire wélle stockéie-
ren ...

B M. Roy Reding (ADR).- Trés hien!

B M. Fernand Kartheiser (ADR).- ... an och Reserve
mat liewenswichtege Versuergungsgidder op eisem
Territoire uleeén - et muss ee jo kénne Konse-
quenzen aus Krisen zéien, mee déi heiten ass nach
net laang hier-, béides an enker Zesummenaar-
becht mam private Secteur.

Har President, der ADR ldit et besonnesch um
Héerz, déi laangfristeg Problemer unzegoen, déi
sech an eisem Land deenen ndchste Generatioune
stellen. Dowéinst stellt sech d’Fro vun der forcéier-
ter Wuesstumsspiral, dat heescht, datt mir am Inte-
ressi vun deenen ndchste Generatiounen endlech
mussen d'Diskussioune ronderém déi laangfristeg
Ofsécherung an Organisatioun vun eisem Pen-
siounssystem féieren.

Um Ufank vum anere Joer kréie mir nei Statistiken,
déi mir da mussen diskutéieren. Mir freeén eis jo
doriwwer, datt d'Liewenserwaardung an d'Luucht
geet, mee deen Emstand mécht et awer nach méi
wichteg, datt mir iwwer eis Pensiouns- a Verséche-
rungssystemer diskutéieren.

Dés Koalitioun huet an deem Berdich eng onverant-
wortlech Politik. De Sujet derangéiert, also gétt ein-
fach net driwwer geschwat.

D’ADR huet do vill méi eng verantwortungsvoll Ap-
proche. Mir wéssen, do ass e Problem, e grousse
Problem, also hu mir och de Courage, fir driwwer ze
schwatzen! Mir wéllen net, datt déi Europdesch
Kommissioun ufankt, Létzebuerg seng Pensiouns-
politik virzeschreiwen. Mir hate viru Kuerzem déi
Stellungnam vun der Kommissioun, datt de Pen-
siounsalter zu Létzebuerg soll op 72 Joer eropge-
sat ginn. Also loosst eis de Problem dach endlech
selwer an d’'Hand huelen!

Fréier hunn och déi gréng Kolleegen de Problem
nach gesinn, haut hale si Pressekonferenzen do-
riwwer, wivill Honnertdausende Leit si nach zou-
sdtzlech an deenen nachste Jore kénnen an eis
Dierfer pressen. Si freeé sech elo mol op 142.000
Wunnengen an 300.000 Leit méi. Dat war d'Presse-
konferenz vum Har Turmes virun e puer Deeg. An
do sinn nach eng Dose Gemengen net mat derbdi.

Wann déi Terrainen an de Perimeteren da bis ver-
baut sinn, da gétt et bestémmt erém nei Iddien:
Erweiderunge vum Perimeter an esou weider an
esou virun. Dat huet jo keen Enn! Dat hélt jo keen
Enn! Mir mussen einfach ufanken, d’Ursaachen ze
bekampfen.

D’ADR seet kloer: Mir packen d’Konsequenze vun
dar aktueller Politik net a mir fuerderen déi aner
Parteien op, mat eis zesummen en Zukunftsdésch
anzeberuffen - och mat der Bedeelegung vun de So-
zialpartner, eng serio Bedeelegung, net wéi déi
leschten Tripartite -, op deem d'Zukunft vum Wues-
stum a vun de Sozial- a Pensiounssystemer soll
diskutéiert ginn. Mir mussen eis dar ganzer Dimen-
sioun vun der Problematik bewosst sinn. Enger-
sdits geet et ém d'Ofsécherung vun de Pensiounen

heiheem, mee och ém d’Problemer vun engem ém-
mer méi massive Kapitalexport doduerch, datt ten-
denziell émmer méi e groussen Undeel vun de Pen-
siounen an anere Leeschtungen, och d'Assurance
dépendance, an d'Ausland exportéiert ginn. Mir
mussen déi Situatioun analyséieren. Wat mer méi
laang domat waarden, émsou méi grouss ginn
d’Problemer an émsou méi schwéier gétt et, fir si
ze léisen. Och heizou hu mer eng Motioun virbereet,
Har President.

Motion 6
D’Chamber vun den Deputéierten
stellt fest, datt

-eis Sozialversécherung, notamment eise Pen-
siounssystem a senger aktueller Form, laangfristeg
waert énner finanziellen Drock geroden,

ass sech bewosst, datt

- dés Situatioun besonnesch déi jonk Leit wéert be-
laaschten an d’Sécherheet vun hirer Alterssécherung
kéint a Fro stellen;

- eng progressiv Verschéerfung vun désem Problem
méttelfristeq e Konflikt téschent de Generatiounen
entziinde kann;

- e Staat, dee seng Finanzen net am Gréff huet, Ge-
for leeft, seng Souveranitéit ze verléieren,

fuerdert d’Regierung op,

-am Joer 2022 en Zukunftsdésch anzeberuffen, un
deem d'Vertrieder vun deenen interesséierte gesell-
schaftlechen Acteuren, inklusiv de politesche Par-
teien an de Sozialpartner, eng Léisung fir déi laang-
fristeg Ofsécherung vum Pensiounssystem an de
Sozialversécherungen ausschaffe kénnen.

(s.) Fernand Kartheiser.

B M. Fernand Etgen,
Kartheiser.

B M. Mars Di Bartolomeo (LSAP).- 5/6 fir keen!

B M. Fernand Kartheiser (ADR).- Mir hunn och den
Androck ...Jo, et kann een eng Politik maachen, déi
30 Joer hannendru leeft, Har Mars Di Bartolomeo.

B M. Mars Di Bartolomeo (LSAP).- 5/6 fir keen.
B M. Fernand Kartheiser (ADR).- Har ...

B M. Mars Di Bartolomeo (LSAP).- Dat ass, wann e
seng Geschicht vergésst.

B M. Fernand Kartheiser (ADR).- ...jo, Héar Di
Bartolomeo, ...

Président.- Merci, Har

(Coups de cloche de la présidence)
... wéllt Dir, wéllt Dir hei, ...
(Interruption)

... Har Di Bartolomeo, wéllt Dir hei als Alternativ
proposéieren, datt mir Problemer wéi d'Zukunft vun
den nachste Generatiounen net diskutéieren, well
Dir hei mat Slogane vu virun 30 Joer operéiert ...

(Interruption)

... a bélleg Poleemik maacht?

(Coups de cloche de la présidence et interruption)
Bélleg Poleemik amplaz ...

B M. Mars Di Bartolomeo (LSAP).- Har President, ...

B M. Fernand Kartheiser (ADR).- ... amplaz hei eng
konstruktiv ...

B M. Mars Di Bartolomeo (LSAP).- ... Har President, ...

B M. Fernand Kartheiser (ADR).- ... Diskussioun fir
d'Zukunft.

B M. Mars Di Bartolomeo (LSAP).- ... amplaz ...

B M. Fernand Kartheiser (ADR).- An ech soen
lech, ...

B M. Mars Di Bartolomeo (LSAP).- ... amplaz mat
Sloganen ...

B M. Fernand Kartheiser (ADR).- ... an ech soen
lech, ech hunn d'Wuert, Har Di Bartolomeo, an ech
soen lech, ...

B M. Mars Di Bartolomeo (LSAP).- ... amplaz hei
mat Sloganen ze operéieren, ...

(Brouhaha)

B M. Fernand Etgen, Président.- Hei, wannechge-
lift, ...

B M. Mars Di Bartolomeo (LSAP).- ... hunn ech eng
Pensiounsreform gemaach.

B M. Fernand Etgen, Président.- ... e bésse méi zivi-
liséiert.

B M. Fernand Kartheiser (ADR).- An ech soen
lech, ...

B M. Mars Di Bartolomeo (LSAP).- 5/6 fir keen!

B M. Fernand Kartheiser (ADR).- ... wann d’ADR net
gewiescht wier, ...

B M. Mars Di Bartolomeo (LSAP).- 5/6 fir keen!

B M. Fernand Kartheiser (ADR).- ... da wieren am
private Secteur haut nach vill Leit mat Hongerpen-
siounen énnerwee, well Dir ...

B M. Mars Di Bartolomeo (LSAP).- 5/6 fir keen!

B M. Fernand Kartheiser (ADR).- ... mat Arer LSAP-
Politik net kapabel waart, eppes fir se ze maachen!

B M. Mars Di Bartolomeo (LSAP).- 5/6 fir keen!

B M. Fernand Kartheiser (ADR).- Et ass deene Leit
ze verdanken, ...

B M. Fred Keup (ADR).- Ganz richteg!
B M. Fernand Etgen, Président.- Wannechgelift!

B M. Fernand Kartheiser (ADR).- ... déi hei op der
Trap waren, ...

B M. Mars Di Bartolomeo (LSAP).- 5/6 fir keen!

B M. Fernand Kartheiser (ADR).- ... déi hunn et
faerdegbruecht, fir Reformen anzeféieren.

B M. Roy Reding (ADR).- An den Har Gibéryen krut
d’Eeér op d'Gesiicht, net op d’Fassad!

B M. Fernand Kartheiser (ADR).- Voila! Dat dozou.
B M. Mars Di Bartolomeo (LSAP).- 5/6 fir keen!

B M. Fernand Etgen, Président.- Den Har
Kartheiser ...

B M. Fernand Kartheiser (ADR).- Zu bélleger Polee-
mik, ...

B M. Fernand Etgen, Président.- ... huet d’'Wuert,
Har Reding, Dir net.

B M. Fernand Kartheiser (ADR).- ..Hér Di
Bartolomeo, hu mir eng Antwert. Har President, ...

B M. Fernand Etgen, Président.-
Kartheiser, fuert Dir elo virun.

B M. Fernand Kartheiser (ADR).- Merci.

B M. Georges Engel (LSAP).- Dir hutt iwwerhaapt
ndischt gemaach.

B M. Fernand Kartheiser (ADR).- Mir hunn och den
Androck, datt vill Parteien heibannen de Pensiouns-
fong am léifste wéilte selwer geréieren.

(Brouhaha)

Domat hatte si dann déi perfekt dirigistesch, ideolo-
gesch Kontroll iwwert d'Investissementer an d'Pla-
cementer, déi mat deene Sue gemaach ginn. D’ADR
seet: Fanger ewech vum Pensiounsfong! Deen ass
net do, fir gréng oder lénk Politik ze maachen, mee
fir d'Pensiounen ofzesécheren, an dowéinst soll e
rentabel an ekonomesch vernénfteg geréiert ginn.

B M. Roy Reding (ADR).- Trés bien!

B M. Fernand Kartheiser (ADR).- Déi Politik vun
deene Gréngen a Lénke féiert just dozou, datt
d'Pensioune manner sécher ginn.

Sou. Har

Ee vun de Problemer bei der Wuesstumsspiral ass,
datt d'Prdisser am Logement direkt betraff sinn.

(Brouhaha)

D’ADR huet iwwert den Har Reding scho ganz vill
konkreet Propositioune gemaach, wéi mir op de
Marché kénnen awierken, duerch eng méi liberal
Approche a méi generéis Héllefen.

Iwwregens hu mer eis och gewonnert, datt eis
gréng Kolleegin, d'Madamm Lorsché, virdrun an hi-
rer Ried gesot huet, den Amortissement accéléré
hatt net derzou baigedroen, datt méi Wunnenge ge-
baut ginn. Selbstverstandlech war dat en Instru-
ment, wat dozou bdigedroen huet.

Haut, wou mir déi Situatioun ...
B M. Roy Reding (ADR).- Substantiellement.

B M. Fernand Kartheiser (ADR).- Substantielle-
ment, Har Reding, do hutt Der ganz Recht.

Haut, wou mir déi Situatioun vum Logement an
enger Budgetsdebatt solle mat enger gewésser Dis-
tanz beliichten, wélle mir drdai makroekonomesch
Aspekter betounen, wa mir wéllen de Problem vum
Logement an de Gréff kréien.

Eischtens, mir mussen d’Wuesstumsspiral an de
Gréff kréien, fir d'Demande ze reduzéieren.Dofir ass
et och wichteg, datt mer en Zukunftsdésch kréien.

Mir brauchen och eng aner Europolitik, fir d’Flucht
vum Kapital an Immobilien ze reduzéieren. Mir
brauchen um nationalen Niveau nees Investitiounen
an d’Entreprisen. Mir mussen dat steierlech favori-
séieren, fir datt d'Leit net d'Immobilien als eenzege
sécheren Investissement ugesinn. Mir hunn hei am
Land grouss ugespuerte Kapitalreserven a mir wéil-
ten, datt dat Kapital kéint an eis Entreprisen inves-
téiert ginn. Steierlech soll dat op d'mannst genee-
sou interessant sinn a begénschtegt gi wéi Inves-
tissementer an Immobilien.

Och eisen Entreprisé musse mir esou wdit wéi
méiglech entgéintkommen. Do, wou de Staat ém-
mer nei Virschréfte mécht, muss dat och steierlech
kompenséiert ginn. Dat géllt besonnesch bei dee-
nen émmer méi strengen Emweltoplagen.

Har President, dat, wat d’ADR proposéiert, sinn also
couragéiert, awer vernénfteg strukturell Reformen.
Dofir brauch et e gewésse Courage a Waitbléck. Mir
constatéieren awer, datt d'Regierung e ganz anere
Wee proposéiert, dee mir konsequent refuséieren,
an dat ass dee vun de Steiererhéijungen. Wat soll

do net alles un Erhéijunge kommen: Grondsteier,
Autosteier, Kuelendioxidsteier, déi émmer méi héich
gétt, nei Steiere beim Logement, LEschten iwwer
Wunnengen an esou weider an esou virun.

Den Har Minister Kersch wollt esouguer eng
Coronasteier aféieren. Bon, en ass elo net méi an
der Regierung. An ech mengen, den Har Baum ...

(Brouhaha)
B Une voix.- En ass nach an der Regierung.

B M. Fernand Kartheiser (ADR).- Ech gesinn ein-
fach e béssen no vir.

(Brouhaha)

Op jidde Fall mengen ech net, datt dat e grousse
Succes war, |éif Kolleege vun der LSAP, well wann
ech den Har Baum vun der DP virdrun héieren hunn,
dann, mengen ech, huet en Arer Iddi eng ganz kloer
Ofso ginn a senger Ried. An ech ka soen, den Har
Baum, ech ginn ém net émmer Recht, net an allem,
mee en hat eng wonnerbar Ried gehalen, wou et ém
d’'Coronasteier gaangen ass. Dat kénnt och fir eis
net a Fro. D’Entreprisen, déi méi verdéngt hunn, be-
zuele souwisou méi Steieren. An et geet net, datt
iergendeen, deen innovativ a couragéiert matgehol-
lef huet, géint eng Kris virzegoen, och nach soll
steierlech bestrooft ginn. D'DP huet do Recht a mir
deelen déi Meenung an énnerstétzen dat.

B M. Roy Reding (ADR).- Trés bien!

B M. Fernand Kartheiser (ADR).- Jiddefalls ass
d’ADR iwwerzeegt, datt d'Steiererhéijungen d’Leit
just méi aarm maachen. D'’ADR-Politik vun de struk-
turelle Reforme stellt d’Land awer besser op a
mécht d'Leit dowéinst laangfristeg méi raich. Lét-
zebuerg muss am internationale Verglaich kompeti-
tiv a leeschtungsfdeg bleiwen. Méi Steiere sinn do
definitiv dee falsche Wee.

Wa mir eist Land wéllen no vir bréngen, musse mir
innovativ a kreativ sinn. Dofir wélle mir d’Investi-
tiounen a Bildung an Aushildung stéerken. D'Univer-
sitéit Létzebuerg wélle mir dowéinst ausbauen, an
zwar virun allem bei der Mathematik, der Informa-
tik, den Naturwéssenschaften, den Ingenieurswés-
senschaften an der Medezinn. Do, wou nach na-
turwéssenschaftlech Fakultéite feelen - Chemie,
Pharmakologie an esou wieder-, sollt een déi
ariichten.

Niewent aller Freed un der Zukunft an un der Inno-
vatioun verléiere mir awer och aner Secteuren net
aus den Aen, déi fir eist Land vun historescher
Wichtegkeet sinn an och haut nach vun zentraler
Wichtegkeet sinn. Ech denken do un d’Baueren an
d'Wenzer.

D’ADR weéllt haut een Aspekt besonnesch ervirhie-
wen, dee ville Bauere Problemer mécht, an dat ass
dee vun der deloyaler Konkurrenz, déi de Staat de
Bauere mécht, wann en Terraine keeft. Déi Suen am
Fonds de compensation ginn dofir benotzt a kee
Bauer kann nach mam Staat konkurréieren, wann e
wéllt Terraine kafen, fir sai Betrib ze vergréisseren.
Mir gesinn eng progressiv Verstaatlechung vun der
Flach an der Landwirtschaft.

D’ADR wiert sech do dergéint an huet och zu deem
Zweck eng weider Motioun preparéiert.

Motion 7
D’Chamber vun den Deputéierten
stellt fest,

- datt de Staat als Keefer a Verpiechter vun Terraine
ganz aktiv an d’Landwirtschaft agréift an hei, an den
Ae vu villen Observateuren, eng deloyal Konkurrenz
géintiwwer de privaten Acteure bedreift. Sou
heescht et an engem Bréif vun der Landwirtschafts-
kummer un d'Regierung vum 12. November: «S'a-
joute & cela que I'Ftat et les communes, en raison
notamment [...] des mesures de compensations
prescrites en matiére d’environnement, acheétent tres
activement de plus en plus de terrains situés en
zone verte, en partie a des prix qui avoisinent le dou-
ble du prix du marché, ce qui a pour conséquence
une augmentation non négligeable du prix de ces
terrains, de sorte que les agriculteurs ne peuvent
plus les acheter. Les propriétaires ont, en outre, tout
intérét a vendre leurs terrains a I'Etat au lieu d’un
particulier afin de profiter de I'exemption de taxation
de la plus-value. » A weider heescht et am Budget fir
2022, op der Séit 114: « La loi du 18 juillet 20718
concernant la protection de la nature et des res-
sources naturelles prévoit entre autres la constitu-
tion d'un cadre Iégal plus précis a la compensation
écologique. [...] Ces dépenses couvriront I'indemnité
des sites de compensation, la planification de me-
sures, la réalisation des mesures, les mesures de
gestion sur 25 ans, l'achat de terrains et d'éven-
tuelles conventions avec des tiers (projets d'agricul-
ture extensive). »,

ass sech bewosst, datt

-de Prinzip vun der Privatautonomie och an der
Landwirtschaft zu de Grondlage vun eiser Ekonomie
gehéiert;

- de Staat zu Létzebuerg traditionell de Kader fir de
Fonctionnement vun deenen eenzelen ekonomesche

Secteuren definéiert an och eng Rei vu Participatiou-
nen an Entreprisen huet, awer datt hien duerch seng
eege kommerziell Aktivitéiten d’Entreprisen net soll
behénneren,

fuerdert d’Regierung op,

-de Kaf vu weidere landwirtschaftlechen Terrainen
duerch de Staat esou ze gestalten, datt en net zu
enger Konkurrenzverzerrung zulaaschte vun de
Bauerebetriber féiere kann doduerch, datt de Staat
keng steierlech Virdeeler, sief et direkt oder indirekt,
bidden déerf, wann hien als Keefer optrétt.

(s.) Fernand Kartheiser.
B M. Fernand Etgen, Président.- Merci.

B M. Fernand Kartheiser (ADR).- Voila. Villmools
merci, Har President.

Och d'Handwierk kampft mat ville Problemer.
Enkpass bei der Versuergung mat Gidder, Inflatioun
an onmoosseg Energieprdisser dreiwen d'Produk-
tiounskdschten an d'Luucht. Dat bréngt Onsécher-
heet bei der Rentabilitéit an domat bei hiren Investi-
tiounsplang.

Har President, an deene leschte Joren hate mir dee
Pech, datt mir e puermol un d'Gewalt vun der Natur
erénnert goufen. Mir denken un den Tornado zu
Kaerjeng an zu Péiteng, un d'lwwerschwemmungen
an der Fiels an am Méllerdall an dést Joer op ganz
ville Plazen uechtert d'Land.

(Interruption)

An eisen Ae war et gutt, e Katastrophenindemni-
séierungsfong anzeriichten, fir genuch Sue kénne
ganz séier ze mobiliséieren an och d’Kompensa-
tioune vun deene Geschiedegten no objektive Krit-
tare ganz séier kénnen ze organiséieren. An deem
Kontext misst och un eng Zesummenaarbecht mat
eisen Assurancégesellschafte geduecht ginn. Och
an deem Sénn proposéieren ech lech hei eng wei-
der Motioun.

Motion 8
D’Chamber vun den Deputéierten
stellt fest,

- datt de Létzebuerger Staat an deene leschte Joren,
am Zesummenhang mat diversen Naturkatastrophen
(Iwwerschwemmungen am Aerenzdall 2016, Iwwer-
schwemmungen am Méllerdall 2018; Tornado 2019;
Iwwerschwemmunge vum 14. a 15. Juli 2021), op
d’'mannst 160 Milliounen Euro un Direkthéllef agesat
huet, fir d’Konsequenze vun deenen Naturkatastro-
phen ofzefiederen,

fuerdert d’Regierung op,

-am Sénn vun enger gréisserer Effikassitéit, Trans-
parenz a Visibilitéit, wat d’Direkthéllef vum Staat bei
Naturkatastrophen ugeet, e Kompensatiounsfong fir
d’Finanzéierung vun de Schied anzeriichten, déi
duerch eventuell Naturkatastrophen an deenen
néchste Jore verursaacht kéinte ginn;

- dése Kompensatiounsfong am Kontakt mam Versé-
cherungssecteur ze konzipéieren;

- transparent Reegele fir eventuell Dedommagemen-
ter festzeleeén.

(s.) Fernand Kartheiser.

B M. Fernand Etgen,
Kartheiser.

B M. Fernand Kartheiser (ADR).- Har President,
dése Budget ass am Defizit. E weist 19,5 Milliarde
Recetten a bal 21 Milliarden Depensen op. Et feelen
also bal 1,5 Milliarden Euro am Zentralstaat, déi
dann nees duerch nei Scholde finanzéiert ginn. Dat
ass an eisen Aen onverantwortlech, an et beweist
eise Rasonement: Mir kommen net no, fir d'Kon-
sequenze vum onkontrolléierte Wuesstum an de
Gréff ze kréien!

Président.- Merci, Har

Eng vun deene gréissten Ursaache bei déser bud-
getdrer Entwécklung ass eeben zu engem groussen
Deel déi vum wuesstumsbedéngten ultrarapide
Wuesstum vum Personal bei der Fonction publique.
Dat gétt énner anerem och vum Staatsrot staark kri-
tiséiert, an et illustréiert eise Rdsonement op eng
beandrockend Manéier.

Et mécht eis och Suergen, datt de Staat domat dem
private Secteur de Rekrutement vu sengem Nowuess
nach méi schwéier mécht. An et gétt och émmer méi
schwéier, genuch Létzebuerger fir d’Fonction publi-
que ze fannen a Leit, déi Létzebuergesch schwatzen.
Mir hunn elo schonn an der Létzebuerger Fonction
publique eng relativ héich Unzuel u Leit, déi kee Lét-
zebuergesch kénnen. Dat ass eng Entwécklung, déi
mir net wéllen! Mir betounen dat ganz kloer.

Dés Regierung, amplaz déi Problemer resolutt unze-
goen, wéllt och nach en alljarlechen Defizit beim
Zentralstaat bis 2025 aplangen. E weidert Argu-
ment, fir eng nei Regierung ze wielen!

Mat der ADR gétt et zwar keng esou wichteg Saa-
che wéi eng Etiid iwwert d’'Létzebuerger Kolonialge-
schicht, dofir gétt et awer bei eis och keen Defizit
am Budget.

Fir d’ADR sinn déi budgetar besonnesch relevant
Prioritéiten an deenen nachste Joren déi budgetar

Sanéierung, en Zukunftsdésch a konkreet Schrétt
eraus aus dem onkontrolléierte Wuesstum, d’En-
nerstétzung vun eisen Entreprisen a vum Entrepre-
neuriat, eng besser Bildung an Ausbildung, en neien
Elan am Gesondheetswiesen, d'Stderkung vun eise
Familljen, méi Sécherheet am Land an e resolutte
Kampf géint Kriminalitéit, en Enn vun dar aktueller
Asyl- a Migratiounspolitik.

Doniewent bleiwe mir eiser Identitéit trei. Zum Bei-
spill engagéiere mir eis decidéiert fir déi Létzebuer-
ger Sprooch a Kultur a bedreiwen och eng volonta-
ristesch Integratiounspolitik. Ech erénnere mech,
datt d'Madamm Cahen hei eng Kéier gesot hat, an
enger vun hire Rieden, si wéilt guer net, datt d'Leit
sech integréieren, oder, ech weess net méi genau,
wéi d'Wuertwal war, mee de Sénn war ganz kloer.

Mir hunn do eng aner Politik. D’Madamm Cahen hat
och eng Kéier gesot, si wéilt keng natalistesch
Politik. D’ADR wéllt eng natalistesch Politik! Et gétt
also scho weesentlech Ennerscheed zwéschent
deem, wat d'DP wéllt, an deem, wat mir wéllen.

Mir brauche fir dést Land politesche Courage, och
nei politesch Iddien, déi hei kommen, fir dést Land
besser op d’Zukunft virzebereeden. Mir als ADR
hunn déi Iddien. Mir si bereet se émzesetzen.

Ech soen lech Merci fir Ar Opmierksamkeet.
B Plusieurs voix.- Tres bien!

B M. Fernand Etgen, Président.- Merci villmools,
Har Kartheiser. An nachsten ageschriwwene Ried-
ner ass déi honorabel Madamm Nathalie Oberweis.
Madamm Oberweis, Dir hutt d'Wuert.

B Mme Nathalie Oberweis (déi Lénk).- Merci, Har
President. Léif Kolleeginnen a Iéif Kolleegen, Har
Finanzminister, wollt ech elo soen, mee deen ass
net méi do. E kénnt da warscheinlech erém.

B M. Max Hahn (DP).- En ass sech e Glas Waasser
sichen.

B Mme Nathalie Oberweis (déi Lénk).- Jo, dat ass
ganz legitimm.

Fir d'éischt e grousse Merci an och e grousse Bravo
un de Rapporter. Ech denken, et ass awer émmer
erém vill Aarbecht, esou e Rapport ze maachen. Do-
fir e grousse Bravo fir déi Aarbecht. Do kann ech
mer virstellen, dass dat e gutt Stéck Aarbecht ass.

Fir eis awer ass dése Budget 2022 eigentlech e
Budget vum politesche Stéllstand, an ech mengen,
ech maachen do e Plagiat vum Gilles Roth. Deen
hat dat, mengen ech, de Moien oder de Métten och
esou gesot. Dat war awer net express, mee ech hat
dat och esou virgesinn.

(Interruption et hilarité)

Mee mir sinn op jidde Fall do averstane mateneen.
(Interruption)

De politesche Stéllstand!

Fir eis setzt e keng nei Akzenter, en huet keng Am-
bitioun a virun allem geet en déi grouss Defien net
un, mat deenen eis Gesellschaft eiser Meenung no
konfrontéiert ass.

Fir eis als déi Lénk gétt et dréi zentral politesch
Erausfuerderungen, op déi mer ganz schnell Ant-
werte brauchen an net a 5, 10 oder 15 Joer. Eisch-
tens déi vun der sozialer Gerechtegkeet, der Be-
kampfung vun der Aarmut, den Inegalitéiten an der
sozialer Exklusioun, zweetens déi vun der Loge-
mentskris, an dréttens d’Erausfuerderunge vun der
Emweltzerstéierung, dem Verloscht vun der Biodi-
versitéit an natierlech dem Klimawandel.

Mir hunn eng sozial Kris, mir hunn eng Wunnengs-
kris a mir hunn eng Emweltkris. Natierlech sinn dés
drai Krise enk matenee verbonnen. Et sinn Urgen-
cen, déi net kénne waarden, déi mir mussen direkt
an onméttelbar ugoen, wou all verluere Woch a
Mount d'Situatioun verschiémmert an irremedia-
bele Schued verursaacht.

Dat ass fir eis den Hannergrond, virun deem mir
dése Budget liesen. An an esou engem Kontext vun
Urgence kann an daerf d'Politik net ee Joer laang
am Leerlauf lafen. An trotzdeem ass et genee dat,
wat mir hei gesinn a wat mir hei erausliesen.

Mir brauchen net just e puer nei Citéen, fir de Loge-
mentsproblem an de Gréff ze kréien. Mir brauchen
eng national Offensiv beim Bau vun &ffentleche
Wunnengen, en effektive Mieterschutz, eng radikal
Bekdmpfung vun der Spekulatioun an e kategore-
sche Paradigmewiessel bei der Steierpolitik an
deem Berdich. Mir brauchen net just eng punktuell
Erhéijung vu sozialen Héllefen, fir den Aarmutspro-
blem an désem Land ze léisen, mir brauche struktu-
rell Reforme bei der Aarbechtsmaartpolitik, bei der
Individualbesteierung, beim Mindestloun a bei dee-
ne klenge Renten!

Et waert net duergoen, e puer Subventiounen a
Primmen ze verdeelen, fir de Klimawandel opzeha-
len. Mir brauche kollektiv Antwerten a grondleeénd
Changementer an eiser Aart a Weis fir ze produ-
zéieren an ze consommeéieren.

Dat ass de Grond, firwat mir mengen, dass dése
Budget net op der Héicht ass vu senger Zait a vu

sengen Erausfuerderungen, déi sech eis als Gesell-
schaft an och eis als Politik stellen. Dés dréi Krise
sinn enk matenee verbonnen a si fir eis och eng
Klassefro.

Grouss Deeler vun de schaffenden, mee och vun
den net schaffende Leit - well et huet jo net jiddwer-
een Accés zu enger Aarbecht, och wann en dat
wéilt-, hu mat enger Situatioun ze kdampfen, déi
hinne vun den ieweschte Klassen imposéiert gétt.
D'Beispill vum Logement weist dat op eng evident
Manéier: Eng kleng Minoritéit vun Entrepreneuren,
Promoteuren a Spekulanten diktéiert d'Spillreege-
len an hirem Sénn a schaaft domadder eng Situa-
tioun um Wunnengsmaart, déi d'Méttelschichten
énner Drock setzt an déi sozial schwaach Schichte
carrement erstéckt.

Mir kénnen net akzeptéieren, datt déi eng émmer
méi ofgehaange ginn an déi aner emol net méi wés-
sen, wou se hire Raichtum sollen uleeén. An eisen
Ae muss déi éffentlech Hand déi Konflikter - an dat
si sozial Konflikter - ugoen, fir fir en Ausgldich té-
schent de Liewensrealitéiten ze suergen. Mat dé-
sem Budget mécht d'Regierung - eiser Lektiir no -
dat net.

Har President, ufanke wéll ech mat der ugespaanter
sozialer Situatioun an deenen dach ganz beschei-
denen an zaghafte Versich vun der Regierung,
deem iergendeppes entgéintzesetzen. D’Aarmutsin-
dicateure stagnéieren op engem ganz héijen Niveau
hei zu Létzebuerg mat 17 % vun de Ménschen hei
am Land, déi dem Aarmutsrisiko an der sozialer
Exklusioun ausgesat sinn. 2020 ass den Taux zwar
net weider eropgaangen, gottseidank, mee ver-
schidden net monetéar Indicateure weisen awer op
eng weider Verschlechterung vun der sozialer Lag
hin.

Och d'Inegalitéiten téscht aarm a raich bleiwe wei-
derhin op engem historesch héijen Niveau, genee
wéi den Taux vun de Working Poor, dat heescht, de
Leit, déi trotz Aarbecht an der Aarmutsfal gefaange
sinn.

Den Taux vun de Working Poor, dee bei ronn 12 %
hei zu Létzebuerg l3it, ass fir eis skandaléis a be-
sonnesch bedenklech. Wann d'Aarbecht net méi
virun Aarmut schiitzt, dann ass e grondleeénd Fun-
dament vun eiser Gesellschaft a Fro gestallt.

17 % vun de Leit, déi an Aarmut liewen oder dem
Aarmutsrisiko ausgesat sinn, dat si ronn 125.000
Ménschen hei am Land! 125.000 Ménschen, déi
dagdeeglech struewelen an zu deene ganz vill
alengerzéiend Mammen a Pappe gehéieren an och
ganz vill Kanner a Jugendlecher, an dat an engem
vun deene materiell a finanziell rdichste Lanner vun
der Welt.

Et ass net akzeptabel, dass d'Politik sech domad-
der zefridde gétt, den Aarmutsrisiko bei 17 % ze
stabiliséieren. D'Zil muss et sinn, deen Taux esou
no wéi méiglech bei 0 % ze bréngen, an dat esou
schnell wéi méiglech. Dat muss eisen Usproch hei
sinn!

Der Explosioun vun den Energiepradisser gétt dann
an désem Budget och net Rechnung gedroen. Do
mierkt een, wéi wiit sech dés Regierung scho vun
de soziale Realitéiten am Land entfernt huet. Et
puer Honnert Euro méi fir Gas a Stroum ass fir ganz
vill Menagen zu Létzebuerg kee Klacks. Do muss
een eng Reaktioun weisen. D’Erhéijung vun der Allo-
cation de vie chere, déi virgesinn ass, kann dat net
opfanken.

Mir hunn an deem Kontext scho Fuerderungen hei
am Parlament gestallt a fuerderen och weider drén-
gend Mesuré vun der Regierung, fir deene sozial
schwiachste Stéit iwwert de Wanter ze héllefen a
laangfristeg der Fro vun der Energieaarmut eng
Prioritéit anzeraumen.

D'Reaktioun vun der Regierung op déi sozial Situa-
tioun resuméiert sech op e puer Eenzelmesuren:
nieft der Erhéijung vun der Allocation de vie chére
nach d'Reindexéierung vum Kannergeld souwéi gra-
tis lessen an de Schoulkantinnen a gratis Maisons
relais. Dat si fir eis awer punktuell Schéss aus der
HEft, déi keng strukturell Problemer léisen an dee-
nen et doriwwer eraus och nach un Ambitioun feelt.
Notamment bei der Reindexéierung vum Kanner-
geld hu mer jo en eegene Gesetzesvirschlag depo-
séiert, deen eng Erhéijung vun 10 % virgesdit am-
plaz vun deenen 2,5 %, déi d'Regierung plangt.

Dofir soe mir ganz kloer: Déi sozial Mesuré vun der
Regierung ginn net wait genuch! Et gétt een d'Gefill
net lass, datt hei just e puer Bonbone verdeelt ginn,
well d’Regierung et grad fir néideg halt, hire soziale
Profill ze stderken.

Ech wéll op déser Plaz nach eng ganz kuerz Klam-
mer opmaachen: Déi Tendenz, virun allem an der
Familljepolitik, fir Geldleeschtungen duerch Saach-
leeschtungen ze ersetzen, verfollegt fir eis och en
Zil, an zwar dat, d'Frontalieren auszeschléissen. Déi
Frontalieren, déi mat hirer Aarbecht zu eisem Raich-
tum bdidroen an deenen hir Wichtegkeet duerch
d'Pandemie nach emol méi énnerstrach gouf, déi
sollen émmer manner daerfen un de Benefisser
deelhunn.

Fir eis ass dat wierklech ganz problematesch, well
déi waitreechend Konsequenzen huet: Konsequen-
zen op d’Kohéasioun vum Salariat, Konsequenzen op
d’Entwécklung vun der Groussregioun. Mat esou
Tricken déi europdesch Reegele vun der Netdiskri-
minéierung auszehiewele widdersprécht doriwwer
eraus dem Solidaritéitsgedanken. Mir kénnen ném-
men un d'Regierung appelléieren, sech doriwwer
nach emol Gedanken ze maachen.

D'CSL huet an eisen Aen dann och vollkomme
Recht, wa se vun der Regierung d'Opstelle vun
engem Plan de lutte contre la pauvreté et I'exclu-
sion sociale fuerdert. Genee ewéi am Klimaberdich
e Klimaplang opgestallt gouf mat sektoriellen Ziler
a Mesuren, esou muss och am soziale Beréich eng
prezis Strategie ausgeschafft ginn. An ech depo-
séieren dozou haut eng Motioun.

B M. Fernand Etgen, Président.- Merci, Madamm
Oberweis.

B Mme Nathalie Oberweis (déi Lénk).- O mei, nee!
Pardon, et ass déi falsch.

B M. Fernand Etgen, Président.- Nee. Dat ass déi
falsch.

B Mme Nathalie Oberweis (déi Lénk).- Déi falsch
Sdit, entschéllegt!

(Hilarité)

Elo, hei hu mer et.

(Interruption par M. Mars Di Bartolomeo)

B Mme Nathalie Oberweis (déi Lénk).- Voila!
B M. Fernand Etgen, Président.- Fein. Merci!

B Mme Nathalie Oberweis (déi Lénk).- Sou! Soss
hatt ech keng Ried méi gehat.

Motion 9
La Chambre des Députés,

- considérant la stagnation du taux de risque de pau-
vreté au Luxembourg a son niveau le plus élevé de-
puis 2019 ;

- considérant que les jeunes de moins de 25 ans et
les familles monoparentales sont les plus exposés
au risque de pauvreté au Luxembourg ;

- considérant que depuis 2016 le taux de travailleurs
pauvres (Working Poor) au Luxembourg continue a
figurer parmi les plus élevés des pays membres de
I'Union européenne ;

- considérant les objectifs de développement du-
rable de I'ONU qui visent entre autres ['élimination
de la pauvreté dans toutes ces formes et partout
dans le monde notamment en réduisant par 50 %
d’ici 2030 le nombre de personnes qui vivent en des-
sous du seuil de pauvreté ;

- considérant I'acceptation par le Luxembourg de la
disposition 4-1 de la Charte sociale européenne qui
engage les signataires a reconnaitre le droit des tra-
vailleurs a une rémunération suffisante pour leur as-
surer, ainsi qu‘a leurs familles, un niveau de vie dé-
cente;

- considérant le plan d’action du socle européen des
droits sociaux dont I'un des trois objectifs majeurs a
atteindre jusqu'en 2030 est la réduction d’au moins
15 millions du nombre de personnes en situation de
risque de pauvreté ou d'exclusion sociale en Union
européenne;

-considérant la stratégie Europe 2020 de la
Commission européenne adoptée en 2010 dans le
cadre de laquelle le Luxembourg s’est engagé de di-
minuer de 6.000 unités le nombre de personnes en
situation de risque de pauvreté ou d'exclusion so-
ciale jusqu’en 2020 et considérant le non-respect de
cet engagement (par rapport a 2070 le nombre de
personnes en situation de risque de pauvreté a aug-
menté de 42.000 unités en 2020) ;

- considérant qu’une action politique concertée en-
tre les autorités nationales et communales impli-
quant aussi bien les organisations de la société ci-
vile engagées contre la pauvreté et l'exclusion so-
ciale que les citoyen(ne)s dans I'ensemble est né-
cessaire pour éradiquer la pauvreté et lutter contre
I'exclusion sociale,

invite le Gouvernement a

élaborer un plan de lutte contre la pauvreté et I'ex-
clusion sociale qui comporte les éléments suivants :

- une analyse historique de la situation actuelle au
Luxembourg en termes de facteurs de pauvreté et
leur évolution dans le temps ;

- une évaluation des mesures et instruments déja en
place pour lutter contre la pauvreté et I'exclusion so-
ciale;

- une évaluation budgétaire de ces mesures et ins-
truments ;

- la fixation d'objectifs chiffrés en matiére d'éradica-
tion de la pauvreté et de I'exclusion sociale ;

- la fixation de dates butoirs pour atteindre ces ob-
jectifs ;

- une réadaptation ou extension du catalogue de
mesures et d'instruments politiques pour la lutte

contre la pauvreté et [exclusion sociale le cas
échéant ;

- une évaluation budgétaire de ces mesures et ins-
truments politiques ;

- un budget a la hauteur des objectifs a atteindre ;

- une évaluation d'impact pour chaque mesure avant
et aprés son entrée en vigueur.

(s.) Nathalie Oberweis, Myriam Cecchetti.

Béid Erausfuerderunge verdéngen a verlaangen -
souwuel d’Klimakris wéi eeben och d'sozial Kris -
déi selwecht politesch Opmierksamkeet, an d'Géi-
gemoossname mussen iwwregens, an dat ass eis
fest Convictioun, enk matenee verbonne sinn. Déi
Thematik vun den Energieprdisser ass dofir eng
ganz gutt lllustratioun.

Esou engem Plang fir d’Aarmutsbekampfung misst
dann eng prezis Analys vun der Situatioun viraus-
goen, mat enger Identifikatioun vun deene verschid-
denen Zilgruppen an den énnerschiddleche Proble-
mer, mat deene se konfrontéiert sinn. E misst na-
tierlech an Zesummenaarbecht mat de wichtegsten
Acteuren aus dem soziale Berdich ausgeschafft
ginn an e kloren Timing an och kloer Mesuré bein-
halten, an natierlech och mat den néidege bud-
getdre Ressourcen dotéiert sinn. Eng méi stratee-
gesch Approche un de Problem kéint eng vill méi
geziilte politesch Aktioun erméiglechen an och
deene Betraffenen endlech eng konkreet Perspektiv
bidden.

Ech kann op déser Plaz net op déi ganz vill Baustel-
len am soziale Berdich agoen, mee ech wéll der
awer némmen e puer nach kuerz ernimmen. Zu
deenen Elementer, déi eiser Meenung no dréngend
missten op de Leescht geholl ginn, gehéieren: eng
grondleeénd Reform vun der sozialer Inklusiouns-
politik an natierlech vum REVIS, eng strukturell
Erhéijung vum Mindestloun, d’Aféiere vun enger
staatlecher Jobgarantie fir Laangzditchdmeuren,
d'Unhiewe vun der Mindestpensioun an natierlech
eng Logementspolitik, déi désen Numm verdéngt,
souwéi eng Reform vun der Individualbesteierung.

Har President, léif Kolleegen a Kolleeginnen, Har
Finanzminister, zu deene gréisste Versaumnisser
vun déser Koalitioun gehéiert ouni Zweifel hir On-
faegkeet, sech op eng Steierreform ze eenegen, a
mir bedaueren dat wierklech ganz, ganz déif. Mat
deem Constat, datt mer an désem Land e grousse
Problem mat der Steiergerechtegkeet hunn, stoun-
ge mir laang als Lénk, bis virun e puer Joer, zimm-
lech eleng do.

Am Walkampf 2018 ware mir praktesch nach déi
eenzeg Partei, déi dat stdnneg thematiséiert huet.
Emsou méi freet et eis elo, datt de Constat méttler-
weil vun émmer méi Deputéierten a Parteien hei-
banne gedeelt gétt an och vun Experten dobaussen,
déi net onbedéngt dem Iénke Spektrum ugehéieren.

Fir et klipp a kloer ze soen: Déi Krokodillstréinen,
datt d’Pandemie leider eng déifgrdifend Steierre-
form onméiglech gemaach hatt, hale mir fir net im-
mens glaubhaft. Mir versti schonn, datt een 2020
an enger Situatioun, wou een net richteg wousst,
wou et géif higoen, keng esou strukturell Reforme
konnt lancéieren. Dat ass fir eis eng Evidenz. Mee
ndischt hatt verhénnert, datt een d’Aarbechten am
Hannergrond weiderlafe gelooss hitt, fir elo, wou
ee schonn eng vill besser Siicht op d'Zukunft huet,
kénnen Neel mat Kapp ze maachen. Donieft brauch
een och net zwangsleefeg budgetare Spillraum do-
fir. Eng Reform, déi virun allem op Steiergerechteg-
keet ausgeriicht ass, kann duerchaus och akom-
mesneutral konzipéiert ginn.

De Grond, firwat datt an déser Legislaturperiod
keng Steierreform méi soll kommen, gesi mir vill-
méi an der Onfdegkeet vun déser Koalitioun, sech
op e gemeinsamen Nenner ze eenegen. Dat ass eis
Analys. Déi ass vlaicht net ganz originell, mee dés
Koalitioun huet warscheinlech kee gemeinsame Ge-
sellschaftsprojet méi. Dat heescht dann och, datt
elo nach zwee Joer soll viru sech hi gewurschtelt
ginn - dése Budget ass iwwregens eng gutt Illustra-
tioun dovun - an datt d'Ongerechtegkeeten, déi jo
strukturell sinn, op d’mannst bis 2025 weiderlafe
gelooss ginn.

D'Multimillionare kénne sech dann also weider drai
Joer freeén iwwer en niddrege Spétzesteiersaz an
all méiglech Exoneratioune bei de Kapitalrevenuen,
déi weiderhin déi nachst dréi Joer esou wéerte wei-
der bestoen, warend bei den niddregen a méttlere
Léin all Indexupassung zu enger Steiererhéijung
féiert. Dat ass e politesche Choix - dat ass och net
neutral! -, fir deen dés Koalitioun bei den nachste
Wale muss riichtstoen.

Zumindest hatt een awer kénnen am Kader vun dé-
sem Budget punktuell Upassunge maachen. De
Gilles Roth hat dat de Moien och schonn zum Deel
ugeschwat. Beim Budget d'lescht Joer war do och
den Niveau un Ambitioun zumindest am Usaz ze er-
kennen.

Beispill: d'Monoparentallen. 40 % vun den Alenger-
zéiende liewen an der Aarmut oder si vum Aarmuts-
risiko betraff, a mat hinnen natierlech och d’Kanner.
Mir kennen dés Zuele séit Joren. Se si schockant

an ech mengen och éierlech, datt se kengem hei-
bannen egal sinn. Dofir verstinn ech och net, firwat
Der net zumindest emol de Crédit d'imp6t monopa-
rental nei ausriicht. Mir wéssen alleguer, datt en net
wait genuch grdift, well de Montant net héich ge-
nuch ass an ze vill schnell erofgeet, well d’Alimen-
ter géigegerechent ginn. An zemools och, well grad
déi en net kréien, déi en am meeschte brauchen,
well Leit mat niddregem Akommes ganz oft guer
keng Steiererkldrung maachen.

Fir esou dréngend steierlech Mesuré wéi déi heiten -
ech kéint der nach e puer opzielen - brauch ee kee
risege budgetare Spillraum. An et ass net immens
komplizéiert. Trotzdeem fénnt een esou Mesuren
an désem Budget net erém, well et dofir manifeste-
ment keng politesch Volontéit vun déser Regierung
gétt.

Har President, wann ee vun Aarmut a sozialer Ex-
klusioun schwatzt, dann ass den Elefant am Raum
natierlech de Logement. Ganz vill Problemer am
Land dréie sech ronderém déi katastrophal Situa-
tioun um Wunnengsmarché oder hanken direkt oder
indirekt mat hir zesummen. D'Wunnengspraisser an
d'Loyere klamme mat enger dramatescher Vitess,
bei dar d'Salairen an d’'Pensioune scho laang net
méi nokommen.

Téschent 2009 an 2019 ass de Mindestloun ém
ronn 25 % geklommen an d'Duerchschnéttsloyeren
ém iwwer 40 %. Am selwechten Zditraum hu sech
d'Wunnengspraisser verduebelt. D'Rechnung ass
schnell gemaach. Hei gi ganz Bevélkerungsschich-
ten, virun allem déi, déi loune mussen, carrement
enteegent duerch e Phenomeen, dee si net verur-
saacht hunn, mee deem si schutzlos ausgesat sinn.

An désem Budget si méi Moyenen - dat stémmt! -
fir den éffentleche Wunnengsbau virgesinn. D'De-
pensé vum Logementsfong solle vun 173 Milliou-
nen dést Joer op 327 Milliounen 2022 bal verdue-
belt ginn a laut Pluriannuel och an deenen nachste
Joren op deem Niveau bleiwen. Mir erkennen dat
un. Mir begréissen dat natierlech, esou wéi mir et
och an enger rezenter Initiativ vum Logements-
minister begréisst hunn, dass dat an déi richteg
Richtung geet. Mee och eng Verduebelung wéllt net
vill heeschen, wann den Ausgangspunkt ganz nidd-
reg ass. Laut de Berechnunge vun der Regierung
solle mat deene Moyenen ongeféier 800 éffentlech
Wunnengen d'Joer gebaut ginn. Dat heescht, datt
an deem Rhythmus den aktuelle Bedarf vun 30.000
Wunnengen, déi elo gebraucht ginn, eréischt 2060
ofgedeckt wier.

Generell géllt: Déi zaghaft Schrétt an déi richteg
Richtung - jo! - vum Logementsminister kommen 20
Joer ze spéit. Ufank den 2000er-Jore ware mer
nach vldicht an enger Situatioun gewiescht, wou
eng konsequent a kontinuéierlech Steigerung vum
géffentleche Wunnengsbau hatt kénnen en Afloss
hunn an hatt kénnen eppes wierklech bewierken.
Elo, nodeems d'Politik dem frdie Marché joerzéng-
telaang nogekuckt huet an d’Kand schonn am Pétz
lait, wéert den Impakt viraussiichtlech ganz, ganz
iwwerschaubar sinn.

Ee Problem &nner villen ass, datt déi &ffentlech
Hand beim Bau op de Privatsecteur ugewisen ass.
Dir kénnt mat deene Suen aus dem Fonds spécial
och nach Bauland kafen, mee iergendwann eng
Kéier musst Dir den Terrain viabiliséieren. An dat
geet am Moment just mat Héllef vu private Baufir-
men, déi Baufirmen, déi an der Reegel och genee
déi selwecht sinn, déi de Wunnengsmarché insge-
samt beherrschen. Ouni éffentlech Baugesellschaft
kritt Dir de Prozentsaz vun éffentleche Wunnengen
net substanziell an d'Luucht. Och dat fuerdere mir
scho sait Joren.

Mee d’Baue vun &ffentleche Wunnenge geet souwi-
sou net duer. D’Kar stécht esou déif am Dreck, datt
mer just nach mat radikale Mesuren do erauskom-
men. A wat mer méi laang waarden, wat d’Kar ém-
mer méi déif am Dreck stieche bleift a wat mer ém-
mer méi radikal Mesuré brauchen. D'Regierung
muss schnellstens e Paradigmewiessel bei der Be-
steierung am Berdich vum Logement alauden an
d'Spekulatioun wierksam ausbremsen. Am Joer
2021 geet et net méi duer, just einfach eng Reform
vun der Taxe fonciére unzekénnegen, déi da mat vill
Chance soll ab 2024 gréifen. D'lescht Joer hate
mer op d’'mannst nach eng timide Baisse vum
Amortissement accéléré. An désem Budget feelt
souguer do jeeglech Mesure.

An dann zur Situatioun vun deene Leit, déi musse
lounen. Et muss ee keen Hellseeér si fir ze wéssen,
dass d'Zuel vun de Locatairen an den ndchste Jo-
ren nach waert staark klammen. Dat sinn net méi
just Beruffsufanger, déi voriibergeeénd lounen, bis
datt se sech eppes kénne kafen. Dat si ganz Bevél-
kerungsschichten, fir déi et scho reng mathema-
tesch onméiglech ass, mat hirem Salaire jeemools
un eng Wunneng ze kommen. An ech mengen, dat
hunn ech och schonn oft hei gesot, dass déi
mannst vun eis warscheinlech an esou enger Situa-
tioun sinn. A wann dat esou war, da géife mer
vldicht ganz aner Mesuren ergraifen.

Dat si wierklech déi Leit, déi vun der Wunnengskris
betraff sinn an erstéckt ginn. Ze wéssen, dass du

dai ganz Liewe muss lounen an déin disponibelt
Akommes waert mat all Loyerserhéijung reduzéiert
ginn, ze wéssen, dass du dir keng Kanner kanns er-
laben, well s du hinne keen ZEmmer kanns bezue-
len, dat schaaft eng Perspektiviosegkeet, déi dra-
matesch ass. An och déi, mengen ech, kennen déi
meescht vun eis net. Mir brauche ganz dréngend en
effektive Mieterschutz a virun allem eng substan-
ziell Reduzéierung vun de Loyeren!

Joerzéngtelaang sinn d'Proprietdren hei am Land
beschiitzt a geheemelt ginn. An elo ass et endlech
Ziit, eppes fir d’Locatairen ze maachen. Dir kénnt
do garen eis Proposition de loi iwwerhuelen oder en
eegene Virschlag maachen. Mee, wannechgelift,
maacht eppes!

Har President, e Paradigmewiessel ass och am Be-
raiich vum Emweltschutz batter néideg. De Ver-
loscht vu Biodiversitéit an de Klimawandel repre-
sentéieren eng existenziell Gefor fir d’'Ménschheet,
an d'Zit leeft!

D'Landwirtschaft, wuelverstanen net den indivi-
duelle Bauer, mee de System, dee vum Staat mat
senger Subventiounspolitik geférdert gétt, ass den
Haaptausléiser vum Verloscht vun Aarten an der
Verschlechterung vum Zoustand vun eise Gewds-
ser. D'Regierung verdnnert hir Politik awer net a
spdert d'Bauere weiderhin an enger wirtschaftlech
wéi ekologesch net méi tragbarer Logik an. D’Stra-
tegie an der Landwirtschaft fir den Zaitraum 2023-
2027 weist ganz daitlech, dass d’'Regierung sech
laanscht d'Verantwortung zitt, hire politesche Spill-
raum net notzt an einfach beim Status quo bleift an
do weiderfiert. D'Zil, bis 2025 20 % Biolandwirt-
schaft ze erreechen, wéert héchstwarscheinlech
och net erreecht ginn, esou wéi et ausgesait. Haut
leie mer bei ronn 5 %.

De Klimawandel da representéiert eng existenziell
Gefor fir d'Ménschheet an och do leeft d'Zait. An
d'Ménschheet deet sech immens schwéier, do-
robber eng adequat an effikass Antwert ze fannen.
Firwat? Mee well d’Grondpremisse vum kapitalis-
tesche Wirtschaftssystem, an deem mir déif dra
sinn, dem Klima- an Naturschutz diametral géigen-
iwwerstinn. Dat kann een net oft genuch soen!

Fossill Energietrager am Buedem loossen, d'Res-
sourcé schounen, de Konsum senken a Flachen der
Natur iwwerloossen, dat alles si Moossnamen, déi
mat dem Konzept vun der Profitt- a Wuesstums-
maximiséierung net vereinbar sinn. Déi Illusioun
vum grénge Kapitalismus, dee jo weéllt d'Profitt-
striewe vu privaten Acteure mat dem Emweltschutz
verbannen, ass eiser Meenung no dann och zum
Scheitere verurteelt.

Wa grénge Kapitalismus tatsdchlech géif fonc-
tionéieren, missten eigentlech hei zu Létzebuerg
d'CO,-Emissiounen am fréie Fall sinn. Dat si se
awer net. Et ass éischter dovunner auszegoen,
dass se weider waerte klammen.

Wat awer dann nach eng Kéier zousdtzlech Ueleg
op d'Feier géisst, ass, wann de grénge Kapitalismus
dann och nach déi besteeénd Inegalitéiten t€scht
de Biergerinnen a Bierger verstaerkt an de Gruef
téscht aarm a rdich verdéift. All Initiativen am
Klimaschutz, déi iwwert d'Subsiden an indirekt
Steiere lafen, héllefen deenen, déi eppes hunn a be-
strofen indirekt déi, déi ndischt hunn.

Mir verstinn de Rasonement vun der Regierung mat
der CO,-Steier. Mir hale se awer trotzdeem fir
kontraproduktiv. Fir d'éischt menge mir, datt de
Crédit d'imp6t als sozial Offiederung ongeniigend
ass, émsou méi, wann en net lafend ugepasst gétt.
Mee dee Problem kéint ee mat e bésse guddem
Wellen nobesseren a behiewen.

Déi eigentlech Schwaachstell Idit enzwousch
anescht. Fir datt déi Steier tatsachlech eng Lenk-
wierkung huet, esou wéi dat u sech vun der Re-
gierung geduecht ass, muss se jo an de Portmonni
schloen. A well se beim Geréngverdénger méi an de
Portmonni schléit wéi bei deem grousse Verdénger,
agéiert déi potenziell Lenkwierkung vun der CO,-
Steier virun allem bei deene mam niddregen
Akommes, warend d'Lenkwierkung bei den héijen
Akommesse géint null tendéiert. D'Geréngverdén-
ger sinn awer net déi, déi am meeschten Emis-
sioune produzéieren a sinn och net déi, déi hir
Emissiounen nach vill no énne kénnen drécken.
Deene Ménschen hir Emissioune sinn aktuell net
oder wéineg kompressibel.

Emgedréit ginn déi, déi am meeschten Emissioune
produzéieren an och eigentlech déi néideg Viraus-
setzungen hunn, hir Emissiounen effektiv a massiv
ze drécken, am mannste vun der CO,-Steier énner
Drock gesat. D’'Resultat ass, datt een domadder déi
sozioekonomesch Inegalitéite verschaerft, ouni eng
entscheedend Wierkung op d’Emissiounen ze hunn,
an datt een zousdtzlech dozou eventuell nach
staarke Widderstand géint de Klimaschutz an der
Bevélkerung produzéiert. A wann Dir déi Steier net
wéllt grondsitzlech a Fro stellen, dann huelt se op
d'mannst an den Index eran, wéi mir dat och
schonn e puermol gefuerdert hunn.

Mee zréck zu de Bugetsdepensen. Wat steet dann
eigentlech am Staatsbudget a Saache Klima-

schutz? Wann ee sech de Klimafong ukuckt, da
muss ee fir d'éischt emol festhalen, datt seng Avoi-
ren iwwert d'Joren émmer weider geklomme sinn.
2013 waren 366 Milliounen am Fong, Ufank 2021
knapp 750 Milliounen. An anere Wierder: Warend
d'Bekdmpfung vun der Klimakris international zu
enger absolutter Prioritéit ginn ass, huet eis Re-
gierung déi dofir virgesinne Moyene wéi an enger
Spuerbéchs gesammelt. Elo, wou mer scho bal
mam Réck widdert der Mauer stinn, huet se dann
decidéiert, déi Suen och ze notzen an an den
nachste Joren d’Avoiren dann och ofzebauen. Mol
kucken, ob hir dat geléngt! Well dat alles anescht
wéi sécher. Vun deenen 262 Milliounen un Ausga-
ben, déi de Fong viraussiichtlech soll 2022 maa-
chen, sinn 126 Millioune virgesi fir national Mesu-
ren an 80 Millioune fir international Mesuren.

Obwuel bei den nationale Mesuren nach émmer e
groussen Deel an dusserst kritikabel Subventiou-
nen a Primme gestach gétt, erkenne mer awer
duerchaus d'Volontéit vum Emweltministére, méi
an d'Produktioun vun erneierbaren Energien ze in-
vestéieren, an dat ass och gutt esou. Op deem
Poste sinn amplaz vu 7 Millioune fir d’ndchst Joer
30 Millioune virgesinn. Mee eng Energietransitioun
wdert ee mat deene Montante relativ schwéier
hikréien.

Et ass scho richteg, datt een d'Klimapolitik vun der
Regierung net kann eleng op d’Ausgabe vum Klima-
fong reduzéieren. Et muss een natierlech all d'In-
vestitioune vum Staat kucken, och wann do net ém-
mer richteg ze erkennen ass, wat dann elo Klimapo-
litik ass a wat net. Do spillen eran: d'Depensé vum
Klimafong, vum Emweltfong, vum Fonds du rail, vun
Deeler vum Fonds des routes an Depensé vun
deenen eenzelne Ministeren. Mir hunn agreéiert
Zuelen, déi d'Regierung ouni Detail avancéiert, Zue-
len, déi am PNEC genannt ginn an Zuelen, déi am
Kader vun den ESG-Emprunte kommunizéiert ginn.
A wann een duerno wéllt novollzéien, wat dovunner
émgesat gouf, geschweige dann, wat déi eenzel
Deeler tatsdchlech un Emissiounen agespuert
hunn, ass dat relativ schwéier nozevollzéien an
dann ass ee schnell verluer.

D'CSL weist do effektiv mam Fanger op déi richteg
Plaz, well dat alles schaaft Verwirrung a mécht,
datt déi einfach Biergerinnen a Bierger net méi wés-
sen, wat se solle vun der nationaler Klimapolitik ha-
len. Déi eng reege sech doriwwer op, datt angee-
blech phenomenal Zommen an de Klimaschutz
fléissen, an déi aner reege sech doriwwer op, datt
alles just Greenwashing ass an datt d'Regierung
ndischt mécht.

Mir géifen alleguerten dorunner gewannen, wa mer
méi Kloerheet hatten. Et ass e kruziaalt Theema.
Dofir muss een Transparenz schafen, fir den &éffent-
lechen Debat ronderém de Klimaschutz op eng méi
objektiv an transparent Basis ze stellen.

Fir eis bleift bei der Lektiir vun désem Budget awer
kloer, datt d’Regierung den Eescht vun der Klima-
kris nach net genuch wouerhélt. Fir eis bleift och de
Constat valabel, datt d’'Regierung hir Verantwortung
nach émmer net wéllt iwwerhuelen an de Kampf
géint de Klimawandel nach émmer ze vill als indivi-
duell Responsabilitéit gesdit an net als kollektiv a
politesch Aufgab.

Mir géifen eis zum Beispill wénschen, datt d’Regie-
rung déi energeetesch Renovatioun mol endlech
géif staatlech organiséieren. Der Regierung dam-
mert jo esou lues a lues, datt hir Politik an deem
Berdich versot huet. Mee déi ugekénnegt Reforme
ginn eis do net wadit genuch. Mir waerten als déi
Lénk bei désem Theema weider um Ball bleiwen a
Virschléi maachen, déi d'Energieaspuerung mat der
sozialer Fro verbannen.

Mir géifen eis och wénschen, datt net just d'Foto-
voltaik bei Privathaiser subventionéiert gétt, mee
datt och de Staat op all sengen Diecher esou An-
lagen installéiert an datt d'Produktioun an d'Distri-
butioun vun der Energie iwwerhaapt zréck un déi
éffentlech Hand ginn.

Mir géifen eis zemools och wénschen, datt all d'Mi-
nistéren de Klimaschutz als eng transversal Priori-
téit ugesinn, well a Saache Politikkohdrenz fir de
Klimaschutz ass do nach immens vill Sputt no
uewen.

Har President, datt d'Regierung déi éffentlech In-
vestitioune generell ganz héichhalt, begréisse mir
natierlech voll a ganz. Onofhangeg vun der konjunk-
tureller Situatioun muss ee jo och feststellen, datt
mir do enormen Nohuelbedarf hunn.

Anlech wéi beim Klimafong sollen och bei deenen
anere Fongen d'Reserven ofgebaut ginn. Och dat
begréisse mir, well de Staat ass jo kee Spuerverdin.
Seng Zukunft ldit a sengen Investitioune vun haut.
Déi Projektioune vun Depensé sinn awer aus Erfa-
rung ze relativéieren, well se jo generell Emmer ze
vill héich ageschat gi par rapport zu deem, wat
duerno och tatsachlech realiséiert gétt.

Feststelle muss een awer och, datt mat désem Bud-
get ganz wéineg transnational Investitioune getéa-
tegt ginn. Dat ass zwar net nei, et kann een et awer
trotzdeem bedaueren. Virun allem bei de Verkéiers-

infrastrukturen ass dat e grousst Versaumnis, mee
och an anere Beraicher kéint ee wichteg Synergié
mat den Nopeschregioune schafen. Notamment
misst Létzebuerg déi ugrenzend Gemengen am
noen Ausland méi proaktiv énnerstétzen. Dorunner
huet jiddwereen en Interét, och d’Ménschen hei
am Land. An dat géif déi ,coquille vide" vun der
Groussregioun mol e wéineg mat Inhalt féllen.

Har President, wann een iwwer Investitioune
schwatzt, komme mir als Lénk natierlech och net
derlaanscht, fir iwwert déi onsdglech a stdnneg
steigend Militdrausgaben ze schwitzen. Och hei
huet een am Budgetsentworf jo keng wierklech
Transparenz, well do schlussendlech all méiglech
Ausgaben zesummegerechent ginn. Warscheinlech
wdert de Militarbudget 2022 awer 450 Milliounen
Euro iwwerschreiden. Als Rappell: 2014, wou déi
heiten Draierkoalitioun ugetruede war, louche mer
bei ongeféier 200 Milliounen Euro.

Et ass schonn erstaunlech, wéi einfach ee kann am
Staatsbudget Honnerte vu Milliounen Euro fannen,
wann den néidege politesche WEllen do ass. Sait
Ufank vun der Pandemie goufen hei am Parlament
militaresch Uschafunge vu ronn 1,5 Milliarden Euro
votéiert. Wat eis awer am meeschte schockéiert,
ass, datt et fir déi riseg Budgetsausgabe keng Zil-
setzung ouni Rechtfertegung gétt an datt se in fine
och nach kontraproduktiv sinn.

Mir als Lénk sinn net der Meenung, datt een d'Ver-
teidegungsausgabe soll op null erofsetzen, dofir
kenne mer d'Geschicht némmen allze gutt. Mee mir
si fir eng Verteidegungspolitik, déi deen Numm och
verdéngt: namlech eng Politik, déi ausschliisslech
op Verteidegung vum europaeschen Territoire aus-
geriicht ass an deementspriechend dann och mat
engem Verteidegungsbudget ausgestatt ass, deen
eenzeg an eleng op dést Zil ausgeriicht ass.

Mir leenen all Form vu militdreschem Interventio-
nismus of, mat der Ausnam vldicht vu Blohelm-
Friddensmissiounen énnert der Autoritéit vun de
Vereenten Natiounen. Des Weidere leene mir déi
aktuell Opréschtungspolitik vehement of, dat
heescht, déi kontinuéierlech a rasant Steigerung
vun de Militdrausgaben, déi als eenzegt Resultat
huet, datt aner Natiounen a Regiounen och waerte
massiv opréschten. Méi sécher gétt d'Welt domad-
der net! Verléierer si mer am Endeffekt alleguerten.
Obwuel, et gétt net just Verléierer, et gétt och
Geweénner, namlech d’Aktionare vun de Réschtungs-
konzerner!

Déi aktuell Politik ass absurd. D’'NATO erfénnt oder
exageréiert Bedroungspotenzialer, fir hir eegen
Existenz an d'Opréschtung ze justifiéieren. A mir
lafen do mat!

(Brouhaha général)

Och d’EU-Politik an deem Beréich ass net op Vertei-
degung ausgeriicht, mee op den Opbau vun Inter-
ventiounscapacitéiten.

B M. Fernand Etgen, Président.- Hei, wannechgelift,
e bésse méi roueg.

B Mme Nathalie Oberweis (déi Lénk).- Et geet
dréms, mat Militdrasdtz op anere Kontinenter wirt-
schaftlech Interessien duerchzesetzen, wéi mer dat
an der Lescht och e puermol konnten hei themati-
séieren.

Ech zitéieren an deem Kontext d’Kommissiounspre-
sidentin von der Leyen am rezenten Etat de I'Union:
,Man kann die am weitesten entwickelten Streit-
krafte der Welt haben, doch wenn man nie bereit ist,
sie einzusetzen, wozu sind sie dann gut? Was uns
bisher zuriickgehalten hat, sind nicht nur fehlende
Kapazitaten, es fehlt auch der politische Wille."

(Brouhaha)
B Une voix.- Trés bien!

B Mme Nathalie Oberweis (déi Lénk).- Dat ass ...
Trés bien? Dat fannt Dir gutt? Dat fanne mir abso-
lutt net gutt! Well dat ass keng Verteidegungs- ...

B M. Fernand Kartheiser (ADR).- Mir sinn eis eens.

B Mme Nathalie Oberweis (déi Lénk).- A! An der
Rei. Dann ass et gutt. Mir sinn eis jo oft net eens.

B M. Fernand Etgen, Président.- Har Kartheiser, just
d’Madamm Oberweis huet d'Wuert.

B Mme Nathalie Oberweis (déi Lénk).- Et ass an
der Rei. Mir sinn eis jo eens.

(Hilarité)

Op jidde Fall ass dat fir eis keng Verteidegungspoli-
tik. Dat ass fir eis eng imperialistesch Militarpolitik,
wat si do undeit. An dés Regierung riicht eis Arméi
genee dorobber aus. Dat leene mir kategoresch of,

an zu Recht, wann ee kuckt, wéi e ménschleche
Misar dat an der Reegel provozéiert.

Wien d'Welt wierklech wéllt méi sécher maachen,
deen investéiert an Entwécklungszesummenaar-
becht, an d’'Bekampfung vum Klimawandel, an den
Emweltschutz an an d'Vereenten Natiounen an net
a Spionagesatellitten an an Tankfligeren.

Hér President, ech wéll dann och nach eppes zu
der Gesondheetspolitik soen. Berechtegterweis

steet am Moment alles am Zeeche vun der Covid-
pandemie. Mee dat soll eis awer net drun hénneren,
och déi strukturell Froe vun der Santé ze gesinn an
am An ze halen. An do gesi mir e ganze Koup vun
Erausfuerderungen a Feelentwécklungen.

Et ass kee Geheimnis, datt déi kapitalistesch
Acteuren d'Gesondheet scho méi laang als Profitt-
geschaft am Viséier hunn. Bis zu 20.000 Milliarde
schwéier soll dat Geschaft mat der Gesondheet
weltwdit laut OCDE sinn, a virum Appetitt vu priva-
ten Acteuren ass och Létzebuerg net geschiitzt.

Gesondheetsdésch nennt sech déi pseudodemo-
kratesch Struktur, déi jo d'Conférence nationale de
santé ersat huet, an déi soll deen neie Plan de
santé ausschaffen a begleeden. Am Géigesaz zu
der Virgangerstruktur presidéiert hei net méi déi
demokratesch legitiméiert Gesondheetsministerin
d’Aarbechten, mee de facto d’AMMD, d'Associa-
tioun vun de liberalen Dokteren. Hei gétt da vun der
AMMD a mat Héllef vu private Consultingfirmen ...

B M. Fernand Etgen, Président- Madamm
Oberweis, Dir musst esou lues zum Schluss kom-
men.

B Mme Nathalie Oberweis (déi Lénk).- Ech hat eng
Motioun eraginn.

(Interruption)
Da misst ech jo méi Z&it hunn.
B Une voix.- Da musst Dir zur Motioun schwatzen.

B Mme Nathalie Oberweis (déi Lénk).- Ech hunn zu
der Motioun geschwat.

B M. Fernand Etgen, Président.- Probéiert, fir esou
lues zum Schluss ze kommen, ech mengen, dat ass
dat Einfachst.

B Mme Nathalie Oberweis (déi Lénk).- An der Rei,
ech gi mer Méi. Ech hat gemengt, ech kéint mol eng
Kéier e bésse méi lues sinn.

Bon, elo sinn e puer Sekonne fort, gell, Har Pre-
sident?

B Une voix.- 0!
(Hilarité)
B Mme Nathalie Oberweis (déi Lénk).- Dann, bon,

ech iwwersprangen dann e wéineg hei, ech kom-
men dann einfach zur Konklusioun.

Sdit dem Fréijoer 2020 kampfe mir mat der Covid-
pandemie, déi zu Létzebuerg elo bal 900 Persounen
d'Liewe kascht huet a bei Dausende Leit zu
schlémme gesondheetleche Problemer gefouert
huet. Eist Gesondheetspersonal stoung vun Ufank
un énner groussem Drock a vill politesch Energie
huet missen an de Kampf géint de Virus gestach
ginn an och vill budgetar Moyenen. Et ass eng aus-
sergewéinlech Situatioun, déi eis alleguerte ganz
vill ofverlaangt huet.

Mee mir daerfen als Politiker an och als Biergerin-
nen a Bierger ni vergiessen, datt dat net déi eenzeg
Erausfuerderung ass, mat dar mir hei konfrontéiert
sinn. Fir ganz vill Leit hei am Land ass Covid just
eng weider Suerg, déi sech zu villen anere Suergen
derbaigesellt.

De Premierminister Xavier Bettel huet a sengem
Etat de la nation gesot, datt d'Erausfuerderunge ron-
derém de Klimawandel, déi héich Wunnengspraisser
an d'sozial Problemer émmer méi akut ginn. En huet
och gesot, datt mer musse Léieren aus der Pande-
mie z&ien an datt mer mussen nei Weeér goen. Mir
waarden nach émmer op déi Léieren aus der Pande-
mie. Ech waarde ganz gespaant dorop!

Wou mer him nogelauschtert hunn, huet dat bal
geklonge wéi eng Kopie vun eiser Analys, well dat
soe mir Lénk sdit Joren esou. Mee beim Premier
sinn dat manifestement éischter locker Kommuni-
katiounsexercicer mat eidele Floskelen, well u sen-
gen Uspréch gemooss ass dése Budget 2022 ganz
wait ewech vun deem, wat mer brauchen. Dofir
stémme mir och dergéint.

Ech wéll awer net hei fortgoen, ouni trotzdeem
nach eng Kéier dem Rapporter Merci ze soen an
och dem Minister Merci ze soen. A Bravo nach eng
Kéier fir sd@in Engagement, och wa mir mam
Contenu net émmer averstane sinn. Trotzdeem e
Bravo an alles Guddes och fir seng Zukunft.

Merci.

B M. Fernand Etgen, Président.- Merci villmools,
Madamm Oberweis. An deen nachste Riedner steet
scho prett. An dat ass den honorabelen Har Sven
Clement. Har Clement, Dir hutt d'Wuert.

B M. Sven Clement (Piraten).- Merci, Har President.
Léif Kolleeginnen a Kolleegen, haut ass et erém un
der Z4it, fir no vir ze kucken an ze decidéieren, wéi
mir als Deputéiert an als Regierung d'Joer 2022
gestalte wéllen. Och ech wéll dann als Eischt nach
dem Rapporter Dan Biancalana Merci soe fir seng
vill Aarbecht déi lescht Wochen a fir désen exzel-
lente Rapport, deen an zwee Méint d’Aarbecht vun
engem ganze Regierungsjoer probéiert ze resu-
méieren.

An da wéll ech awer och direkt mat de positiven
Aspekter ufanken.

Mir Piraten begréissen et, datt Létzebuerg Masken,
Schnelltester an Impfungen akaf huet an der Bevél-
kerung zur Verfligung gestallt huet. Och wa mer et
inakzeptabel fannen, datt Dausende Vaccinen zer-
stéiert goufen, well mer se virum Oflafdatum net un
aner Lanner weiderginn hunn, si mer awer frou, datt
mer se kaf haten. Dofir wéll ech dann och nach
eemol d'Leit opruffen, vun déser wichteger Offer
vun der Impfung ze profitéieren. Well anescht, wéi
en honorabele Kolleeg haut de Moien um Radio ge-
sot huet, soe mir: D'lImpfung ass d'Léisung, fir aus
déser Kris erauszekommen. Et gétt vill Leit, déi
sech esou eng Offer wénsche géifen, mee leider a
Lanner liewen, wou et dat net gétt.

Des Weidere begréisse mir Piraten et als digital
Partei, datt de Budget fir d'Digitalisatioun ém 50 %
par rapport zu 2020 klamme soll an och datt den
Tourismussecteur vun enger Hausse vu weidere
50 % ka profitéieren. Mir ginn awer ze bedenken,
datt et net némmen op d'Suen ukénnt, mee och do-
robber, wat mat dése Sue konkreet gemaach gétt.

Mir Piraten begréissen et iwwregens och, datt Re-
novatioune gradewéi de Bau vu Fotovoltaik- a War-
meanlagen elo kénne mat den Epargne-Logemen-
ten, also mat de klassesche Bauspuervertrag finan-
zéiert ginn. Mir erhoffen eis doraus eng nei Dyna-
mik, well an enger Zait, wou d'Zénsen esou niddreg
sinn, waert dést d’Leit hoffentlech motivéieren, fir
nei Bauspuervertrdg ofzeschléissen oder, falls se
schonn een hunn, fir en direkt ze notzen, fir hiert
Doheem méi energiespuerend voire souguer ener-
gieproduzéierend émzegestalten.

Schlussendlech kénne mer der Regierung dann och
gratuléieren, datt se endlech op méi Demokratie
setze wéllt an e Biergerrot wéllt aféiere fir Klima-
froen. Mir Piraten hu schliisslech 2019 schonn eng
Proposition de loi deposéiert, fir Biergerréit zu L&t-
zebuerg anzeféieren, dat Ganzt nom Beispill vun
eise belschen Noperen. Mee do krute mer nach ge-
sot, dat wier Quatsch, énner anerem och vun engem
Member, deen elo am Staatsrot sétzt an deen dann
elo sécher sdi Spaass hat, fir de Biergerrot zum
Klima ze aviséieren.

Leider musse mer awer soen, datt dése Klima-Bier-
gerrot vill ze spéit kénnt. D'Fuerscher hunn eis op
de Kilo genau ausgerechent, wat mer als Ménschen
nach un CO, ausstoussen dierfen, an dat ass alles
anescht wéi vill. An déser Klimakris ass et elo Zait
fir ze handelen, elo direkt! Et bleift keng Zait méi fir
ze diskutéieren. A mir fuerdere vun déser Regie-
rung, datt se dése Biergerrot net notzt, fir Decisiou-
nen, wat de Klima- a Biodiversitéitsschutz ugeet, no
hannen ze verréckele mam Verweis, datt jo als
Alleréischt mol nach alles a Rou mam Rot misst be-
schwat ginn. Mir Piraten si kloer fir basisdemokra-
tesch Participatioun, mee d'Biergerinnen an d'Bier-
ger dierfen hei net fir e Greenwashing benotzt ginn,
wou zwar schéi geschwat, mee net gehandelt gétt.

An domat wier ech dann elo och scho bei deene
Budgetspropositiounen, déi mir Piraten net kénne
matdroen.

No groussen Ukénnegungen um Niveau vum Klima-
schutz a méi sozialer Gerechtegkeet falt de Bilan
dach awer méi erniichternd aus, wéi d'Kolleege vun
der Majoritéit dat haut presentéiert hunn. D'Regie-
rung muss ophalen, fir d'éischt mat groussen Zuele
ronderém ze werfen, fir dés Zommen da spéiderhin
net ze mobiliséieren. De Finanzminister huet am
Oktober warend senger Ried viru genau zwee Méint
hei vun 100 Millioune fir d’lwwerschwemmungsaf-
fer geschwat. Dés Zomm ass awer bei Waitem net
mobiliséiert ginn - gottseidank kann ee soen. Ném-
me ronn 6 Milliounen Euro un Aiden hu missen aus-
bezuelt ginn. Am Oktober dann awer nach weider
vun 100 Milliounen Euro un Aiden ze schwitzen,
ass e béssen Aewéscherei.

Genee déi selwecht Kritik musse mer dann och all
Joer erém um Klimafong dusseren. Jo, et si vill
Suen an désem Fong, awer némme wéineg gétt
dann och tatsdchlech ausginn. Et sinn Honnerte vu
Milliounen an deem Fong, déi net mobiliséiert
goufen. Certes, d'Regierung huet méttlerweil e
Plang virgeluecht, wéi se déi wéllen iwwert déi
nachst Joren ofbauen. Mee trotzdeem stellen ech
mer d'Fro, wéi dat konkreet herno ausgesdit. Well
d'Zuel x Millioune fir Fotovoltaikanlage kléngt ganz
gutt, mee d'Fro ass herno: Wien installéiert se? Wou
gi se installéiert a wéi séier kénne se installéiert
ginn?

A bei de Suen aus der CO,-Steier gétt et dann en
anleche Problem. Mir wéssen nach émmer net, wat
fir Projeten dann elo konkreet duerch d'Steier finan-
zéiert solle ginn, warend d’Einnamen duerch d'CO,-
Steier 8m weider 30,9 % klamme sollen. Mee wouhi
ginn déi Sue genau? Dést ass net némmen eng Fro,
déi mir eis stellen, mee och d’Cour des comptes an
d'Salariatskummer. Ech mengen, d’Akzeptanz vun
déser Mesure wier vill méi héich, wann d'Leit kloer
géife gesinn, wat mat deene Sue gemaach gétt. Do-
fir hoffen ech, datt d'Regierung deemnéchst hei
nach hir Kaarten op den Désch leeé& waert.

Déi aktuell Klimapolitik geet eiser Meenung no net
wdit genuch op d'ménschlecht Verhalen an. Ent-
weeder et gétt ee vun der Subventiounspolitik be-

lount, well een eppes Neies a Besseres keeft, oder
et gétt ee bestrooft, well een nach en alen Diesel
fiert oder mat Pétrol hétzt an dofir méi CO,-Steier
bezuele muss.

Eis Piraten ass déi CO,-Steier sécherlech net on-
sympathesch, mee wat an dar ganzer Politik hei
feelt, ass eng Motivatioun fir d'Leit, op eppes ze
verzichten. Mir maachen de Planéit net méi prop-
per, wa mer mengen, datt mer mat émmer méi
Technologien an émmer méi Produiten eppes géint
de Klimawandel maache kéinten.

A verschiddene Berdicher wier et souguer besser,
mir géifen elo verzichten amplaz op technologesch
nei Errungenschaften ze waarden, déi eis dann
iergendwann an der Zukunft vldicht eventuell hél-
lefe waerten. Mir sollte pragmatesch sinn: Wat haut
net mat den aktuellen Technologien ze Iéisen ass,
dat sollte mer fir eng Z&it si loossen, bis datt déi
Technologien an deen domadder anhiergoenden Ef-
fizienzgewénn Realitéit sinn.

Mir haten dowéinst schonns virun désen Debatten
d’lddi vun enger negativer CO,-Steier opgeworf a
mir denken, datt dést de richtege Wee wier, fir
d'Biergerinnen an d'Bierger ze motivéieren, mat
géint de Klimawandel ze kdampfen.

Am Géigesaz zu der aktueller CO,-Steier, déi de Ver-
brauch bestrooft, géif eng negativ CO,-Steier den
Netverbrauch belounen. Eng Iddi wier et, datt d’Leit
hire Verbrauch unhand vun Aktivitéite bei der Steier-
erklarung uginn. Esou kéint de Staat ganz einfach
novollzéien, wie méi respektiv manner CO, produ-
zéiert huet.

Eng aner Méiglechkeet wier d'Verfuere vun engem
automatesche Steierkreditt, deen engem Duerch-
schnéttsjoresverbrauch, also engem CO,-Budget
entsprécht, an datt een dann d'CO,-Steier weider
unhieft. Wie manner verbraucht, well en zum Bei-
spill nEmmen eemol d'Joer oder vldicht guer net -
well e sech et net leeschte kann - an d'Vakanz flitt,
dee bezilt netto gesi manner Steier wéi een, deen
draimol am Joer flitt fir de Pleséier.

B M. Fernand Kartheiser (ADR).- Eng Vakanze-
steier. Tipptopp!

B M. Sven Clement (Piraten).- Nee, Har Kartheiser,
et ass keng Vakanzesteier. Et ass eng Klimasteier.
Et ass eppes, wat d'Klima rett. A jo, Dir waert de
Klimawandel oder déi Klimakatastroph warschein-
lech net méi erliewen. Mee ech wdert et warschein-
lech erliewen. Meng Kanner wéerten et erliewen a
spéitstens meng Enkele waerten et erliewen! An
ech fannen et ganz schrecklech, wa Leit wéi Dir hei
émmer erém esou maacht, wéi wa mer net an enger
Katastroph géife stoen, well genau dodranner si
mer a mir mussen elo d’Hiewelen usetzen.

B M. Fernand Kartheiser (ADR).- Ech stellen ...

B M. Sven Clement (Piraten).- An Dir verpasst
d’'Chance.

B M. Fernand Kartheiser (ADR).- Jo, jo.

B M. Sven Clement (Piraten).- An nee, ech ginn
lech net d’Recht, fir eng Fro ze stellen.

B M. Fernand Kartheiser (ADR).- Nee, nee, mee ...
B M. Marc Goergen (Piraten).- Ganz gutt!
B Une voix.- 0 Mamm!

B M. Fernand Kartheiser (ADR).- Dat Eenzegt, wat
Dir maacht, ...

B M. Sven Clement (Piraten).- Mir Piraten propo-
séiere fir den Ufank ...

B M. Fernand Kartheiser (ADR).- ... ass méi Steie-
ren. Dat ass alles!

B M. Fernand Etgen, Président.- Har Kartheiser, ech
hunn lech d'Wuert nach net ginn!

B M. Sven Clement (Piraten).- Mir Piraten propo-
séiere fir den Ufank e Seuil vun 8 Tonnen CO, pro
Joer. Dat ass daitlech méi, wéi den IPCC virgesit.
Dat ass awer manner, wéi haut de Pro-Kapp-Ver-
brauch ass, deen all Biergerin a Bierger dierft ver-
brauchen, a jiddereen, deen énnert désen 8 Tonne
géif bleiwen, behilt netto méi iwwreg.

Natierlech wier dést eng enorm Emstellung fir eise
Steiersystem. Mee mir mengen, datt d'Virdeeler, déi
sech aus esou engem System kéinten erginn, an
ugesiichts der Urgence vun der Klimakris, déi eis
bevirsteet, an dar mer sinn, et wéert wieren, dés
Emstellung ze envisagéieren.

A puncto Klimawandel wélle mer och drop opmierk-
sam maachen, datt et net méi domat gedoen ass,
just manner CO, ze verbrauchen, mee datt och
muss den CO, aus der Atmosphar erausgeholl ginn,
dee schonn do ass. ,Carbon Capture” ass hei
d'Schlésselwuert. Den CO, muss agefaangen an
dann entweeder stockéiert oder mat Stroum, Waas-
ser a Loft a Brennstoff émgewandelt ginn. Den CO,
kann esou Millioune vu Jore gelagert oder als
klimaneutrale Brennstoff agesat ginn.

A mir hunn hei net vill Choix. Mir mussen et maa-
chen, well och den IPCC seet kloer, datt mer just
mat enger Reduktioun vum CO,-Ausstouss an der
Reduktioun vum CO, an der Loft eis Klimaziler er-

reeche kéinten. Mir musse kucken, fir den CO,, dee
mer ausstoussen, och erém anzeféanken. Dést géif
eis erméiglechen, eng wierklech zirkuldr Ekonomie
opzebauen.

Mir Piraten gesi wéi den IPCC am Carbon Capture
de Wee, fir d’Aerderwsermung énner 1,5 Grad ze ha-
len, a mir fannen, datt Létzebuerg hei sollt eng
Schlésselroll anhuelen. Domat géife mer éischter
an eis Zukunft investéieren, wéi wa mer eis Gelder
an de Weltall schéissen.

Har President, 1éif Kolleeginnen a Kolleegen, aner
Budgetsposten, bei deene vill Geld hatt sollen an
d'Hand geholl ginn, sinn déi vum Logement an der
Kannerbetreiung. Hei huet d’Regierung sech, wat
hiert Budgetsgesetz ugeet, awer blaméiert.

Huet de Premier bei sengem Etat de la nation nach
dovu geschwat, datt éffentlech Promoteuren 2022
géifen 8.200 Wunnenge bauen, huet de Wunnengs-
bauminister Kox du kuerz drop awer mussen an der
Kommissioun zréckrudderen an d’Aussoe vum
Premier dach awer némme liicht verbesseren, voire
nuancéieren. Also et war sécher e Verspriecher,
anescht kann ee sech et net erklaren. Well dés Uni-
téite sollen net gebaut ginn, wéi de Premier dat am
Etat de la nation gesot huet, dés Unitéite sollen elo
mol 2022 geplangt ginn. Also zwésche plangen a
bauen, wie schonn eng Kéier mat engem Bauprojet
ze dinn hat, dee weess, datt dat net vun haut op
muer geet, datt do net ee mam Zauberstaf steet a
seet: ,Abrakadabra Simsalabim®“, a scho stinn déi
8.200 Unitéiten. Esou séier geet dat net. Vun
deenen 8.200 Wunnenge waerten 2025 also déi
wéinegste stoen.

Wann ee bedenkt, datt mer laut Zuele vum Statec
vun 2018 un all Joer misste 5.600 bis 7.500 Wunn-
enge bauen, dann ass dés Regierung also nach
wdit, ganz wdit ewech vun deem, wat se misst
leeschten, fir d'Wunnengskris an de Gréff ze kréien.

Eng weider Blamage war dunn de Fait, datt d'Kanner
elo awer net wéi ugekénnegt kénnen ab dem 1. Ja-
nuar an de Schoulen an am Precoce gratis iessen.
Dést ass eng Mesure, déi d'Piraten prinzipiell géife
begréissen. Awer, an dat wéll ech ganz kloer soen,
net mat deem Seuil, deen d’Regierung hei propo-
séiert hat. D'Regierung hat an hirem Text erklaert,
datt dést eng Mesure fir Familljen an enger prekarer
Situatioun wier. Leit, déi bis zu - haalt lech un - véier-
mol de Mindestloun verdéngen, sinn awer net onbe-
déngt an enger prekarer Situatioun. Se si souguer,
laut den Zuele vum Gilles Baum, déi en am RTL-
Kloertext genannt huet, net méi d’Méttelschicht. Hei
muss ee sech also eens ginn: Entweeder et soll eng
sozial Mesure sinn, fir e puer cibléierte Familljen, déi
finanziell méi schlecht gestallt sinn, ze héllefen,
oder et ass eng Géisskanpolitik; entweeder - oder.
Béides gldichzditeg kann et jo bal net sinn.

Mir Piraten si generell der Meenung, datt et u so-
ziale Mesuré bei der Regierung kloer feelt. Et feelt
schliisslech nach émmer un enger Steierreform, déi
alengerzéiend Elteren, Wittfraen a Wittmanner ent-
laascht. Fir den alengerzéienden Elteren awer op
d'mannst e béssen entgéintzekommen a well
d'Steierreform sine die vertaagt ass, wélle mir Pira-
ten dofir dann hei awer wéinstens eng Motioun de-
poséieren, fir de Crédit d'imp6t monoparental erém
un den Index ze bannen. Har President.

Motion 10
D’Chamber vun den Deputéierte stellt fest:

- D’Fondation IDEA huet an hirem Aarbechtsdoku-
ment N° 7 ,Quelques réflexions sur le budget 2022 1"
eng Rétsch Verbesserungsvirschléi fir de Budget
2022 virgestallt.

-Am Punkt N° 1 steet geschriwwen: « Avec le taux
de risque de pauvreté le plus important dans le pays
(40,3 % en 2019 selon le Statec), les familles mono-
parentales sont les ménages les plus exposés a la
précarité. [...] Leurs revenus sont imposés en classe
1a ce qui remet en question la reconnaissance de
leur foyer comme une famille (qui elle est imposée
en classe 2 dans le cas d’'un mariage ou d’un parte-
nariat) et cela contribue a aggraver des inégalités
déja existantes et notamment d’'un point de vue fis-
cal. Introduit en 2008 puis révisé en 2017, le crédit
d'impét monoparental (CIM) visant a prendre en
compte cette situation est le seul type de crédit
d'imp6t aux ménages a étre accordé sur demande. Il
est fixé a 1.500 euros si le revenu imposable ajusté
(RIA) est inférieur a 35.000 euros, il séléve a 750
euros lorsque le revenu imposable est supérieur a
105.000 euros et il décline linéairement entre ces
deux seuils. De plus, dés lors que I'enfant ou les en-
fants bénéficie(nt) dallocations (pension alimen-
taire, frais de garde, etc.) dépassant 2.208 euros an-
nuellement, ce CIM est réduit de moitié. Dans ['at-
tente d’une réforme fiscale qui, idéalement, suppri-
merait la classe d'imp6t Ta et permettrait aux fa-
milles monoparentales de bénéficier de la méme
classe d'imposition qu'un couple marié ou pacsé
(classe 2), rendre le CIM automatique comme tous
les autres types de crédit d’impéts existants au
Luxembourg semble étre une nécessité. »

- D'Regierung huet net wélles, bis déi ndchst Walen
déi am Koalitiounsaccord festgehale Steierreform,

bei dar d’Elengerzéiend entlaascht sollte ginn,
duerchzeféieren.

Aus dése Grénn invitéiert d’‘Chamber vun den Depu-
téierten d’Regierung:

1. der Propositioun vun der Fondation IDEA Rech-
nung ze droen an de Steierkreditt automatesch un
d’Contribuabel ze attribuéieren an net méi wéi bis
elo op Demande bei der Steiererkldrung;

2. d’Reduzéierung vum Steierkreditt net méi un d’Al-
locatiounen ze bannen, mee eenzeg an eleng un
d’besteierbaart Akommes (Revenu imposable) vun
den Elengerzéienden;

3. de Steierkreditt ze reindexéieren, fir der Inflatioun
Rechnung ze droen.

(s.) Sven Clement.
B M. Fernand Etgen, Président.- Merci, Har Clement.

B M. Sven Clement (Piraten).- Létzebuerg huet laut
Sozialpanorama haut deen héchsten Aarmutsrisiko
zanter 2005, an dat trotz Milliardenausgaben, wat
d'sozial Héllefen ugeet. Hei muss ee sech also
d'Fro stellen, wat mer falsch maachen, well eis so-
zial Emverdeelungsmechanisme schiitzen nach
laang net jiddereen an et falen émmer erém Leit
duerch d’'Netz. Enner anerem wéinst den héijen
Energieprdisser waerten de REVIS an de RPGH vun
der Regierung ém 2,8 % erhéicht ginn an d'Alloca-
tion de vie chére klémmt ém 200 Euro. Mee dat
geet nach laang net duer. Fir d'alleréischt muss ee
soen, datt och dés 200 Euro net mol dat ausglai-
chen, wat d'Leit, déi dés Héllef kréien, sdit der Lass-
kopplung vum Index verluer hunn. Mir ginn hinnen
also hei némmen dat, wat hinne souwisou misst
zoustoen.

Zweetens wier et an eisen Ae besser, datt een déi
Aiden net extra ufroe misst, mee automatesch pro
Mount erhale géif, hei och erém a Form vun engem
Steierkreditt. Well et ass jo schéin, eemol am Joer
eng Primm ze kréien, mee d'Leit kénne sech awer
besser organiséieren, wann dést Akommes monat-
lech disponibel wier.

Dréttens komme vill ze wéineg Leit fir dés Suen a
Fro. D’Allocation de vie chere kann een eréischt
kréien, wann ee manner wéi 2.200 Euro verdéngt.
Fir e Stot vu véier Leit si mer da bei 4.630 Euro. Eng
Persoun, déi de qualifizéierte Mindestloun, de Sa-
laire social minimum qualifié, kritt, kann also
schonn net méi heivunner profitéieren, obwuel et fir
si alles anescht wéi einfach ass, mat de steigende
Préaisser hei am Land iergendwéi nach iwwert
d'Ronnen ze kommen. Mee hei huet d’'LSAP jo ge-
sot, se ware fir eng Upassung vum Bareme, an ech
hoffen, datt d’LSAP sech dann hei duerchzesetze
weess an dés Upassung nach dés Legislaturperiod
komme wdert. Duerch déi weiderhi steigend Infla-
tioun waerte vill Stéit an der Zukunft namlech nach
op méi Héllef an net op manner Héllef ugewise
sinn, fir hir Kafkraaft ze erhalen.

Har President, d’Reforme vun den Ausbildungen am
Berdich vun der Santé sinn dréngend néideg. Do
sinn d'Parteie sech heibannen alleguerten eens.
Mee der Regierung hir aktuell Proposen, no dar
duerno Bachelor a BTS-Ausbildunge fir déi selwecht
Beruffer existéieren, sinn net zilféierend. Dése Sys-
tem géif némme fir Verwirrung suergen an d’Ausbil-
dung vun den Infirmiéré méi oniwwersiichtlech am-
plaz méi attraktiv maachen.

A grad elo brauche mer eng attraktiv Aushildung.
Hei muss mat de concernéierte Personalvertriedun-
gen a Gewerkschaften e System ausgeschafft ginn,
deen duerno um Terrain net fir méi Duerjernee
suergt, well onkloer ass, wéi d'Attributioune solle
verdeelt ginn, an e beemol déi falsch Leit op deene
richtege Plaze sétzen oder déi richteg Leit op
deene falsche Plazen.

A wann ech soen, datt hei mat de Gewerkschafte
soll zesummegeschafft ginn, da mengen ech net
eng Flichtveranstaltung, bei dar een zesummen um
Désch sétzt fir ze sétzen an d’Regierung dono awer
just genee dat mécht, wat se souwisou virhat. Nee,
da mengen ech e richtegen Dialog, wou een den
Terrain och eescht hélt, wou een net scho mat
engem faerdege Projet de loi higeet, mee vldicht
just mat engem Avant-projet de loi.

Mir Piraten setzen eis a fir eng Ofschafung vum
BTS-System. Mir wéllen e Bachelorstudiegang fir
Infirmieren an e Masterstudiegang fir Spezialisa-
tiounen. Dat erlaabt et de Jonken a manner Jonken,
sech och méi spéit nach fir dés Beruffer ze ent-
scheeden, an dés Beruffer och akadeemesch a fi-
nanziell méi interessant ze maachen.

Dést ass an eisen Aen ee vu ville Schrétt, dee muss
geholl ginn, fir d'Fleegeberuffer erém méi attraktiv
ze maachen, an esou eis Gesondheetsversuergung
ofzesécheren. Jidderee vun eis ka vun engem Mo-
ment op deen aneren op eng gutt Gesondheetsver-
suergung ugewise sinn. Heiansdo geet et méi séier,
wéi ee mengt!

A jo, dozou gehéiert och e gudden a performante
Rettungsdéngscht. Wéi onerwaart een an eng Situa-
tioun komme kann, an dar een Héllef brauch, hunn
eis dést Joer da leider och erém d'lwwerschwem-

mungen am Juli gewisen. An ech wéll dofir hei
d'Chance och nach eemol notzen, fir all deene
Merci ze soen, déi hei hire Matménsche gehollef
hunn, fir Ménsch an Déier a wichteg Erénnerungs-
stécker virum Waasser, virun enger Naturkatas-
troph ze retten. A mir musse leider dovun ausgoen,
datt mer nach weider Naturkatastrophen zu Létze-
buerg waerten erliewen an datt dés méi schlémm,
warscheinlech méi schlémm waerte si wéi dat, wat
mer am Juli erlieft hunn.

(M. Mars Di Bartolomeo prend la présidence.)

De Premier sot a senger Ried zum Etat de la nation,
datt et sech net méi ém Joerhonnertkatastrophen
handelt, mee datt dés extreem Wiederphenomeener
wderten zouhuelen. A mir Piraten ginn him Recht:
Eréischt elo spiere mer d’Konsequenze vum CO,,
dee virun 20 Joer an d'Loft gesat gouf. Wéi soll dat
dann an 10 bis 20 Joer ausgesi mat deem, wat ak-
tuell un CO, produzéiert gétt?

B M. Marc Goergen (Piraten).- Richteg!

B M. Sven Clement (Piraten).- Wa mer eis elo net
um Rimm rappen, wat de Klimaschutz ugeet, waer-
te mir an eis Kanner méi wéi eng sougenannte
Joerhonnertkatastroph bis 2100 erliewen. Mir mus-
sen eis op méi esou Krisen astellen. Dat huet de
Marc Goergen och schonn am Oktober erkldert, wéi
et eng éischte Kéier hei am héijen Haus ém d'lw-
werschwemmunge gaangen ass. Mir mussen eis
op weider Iwwerschwemmunge virbereeden. An do-
fir musse bei den nachste Budgeten och méi Sue fir
den Noutfall als Reserv ageplangt ginn. De Biiro
vun de Vereenten Natioune fir Emweltkatastrophen,
den UNISDR, huet ausgerechent, datt Emweltkata-
strophen eis weltwait schonn iwwer 2,2 Milliarden
Euro kascht hunn. De Schued huet sech an deene
leschten 20 Joer quasi verdrdifacht.

Mir Piraten proposéieren dofir - a mir sinn net aleng
domadder -, e Fong op d'Been ze stellen, an deen
all Joer Suen abezuelt ginn, a mat deenen net ném-
me soll den Affer séier gehollef ginn, wann d'Waas-
ser erém d'lwwerhand gewénnt, mee och d'Preven-
tiounsmoossname solle bezuelt ginn. An dést ass
eng Fuerderung, déi och vun der Cour des comptes
an hirem Rapport opgeworf gouf. Do, wou et geet,
sollen Dadicher gebaut ginn, weider Réckhaltebe-
cken an och Renaturéierunge finanzéiert ginn.
Némmen esou ka Létzebuerg sech fir déi nachst
Iwwerschwemmunge prett maachen. An an désem
Sénn well ech dann eng weider Motioun hei depo-
séieren, déi d’Erstellung vun engem sougenannte
Fonds des calamités zu Létzebuerg virgesait.

B Une voix.- Trés bien!

B M. Sven Clement (Piraten).- Har President.
Motion 11

D’Chamber vun den Deputéierte stellt fest:

- D'Fondatioun IDEA huet an hirem Aarbechtsdoku-
ment N° 7 ,Quelques réflexions sur le budget 2022 1"
eng Rétsch Verbesserungsvirschléi fir de Budget
2022 virgestallt.

-Am Punkt N° 8 pladéiert d’Fondatioun fir d’Scha-
fung vun engem ,Fonds des calamités au Luxem-
bourg”: « Celui-ci permettrait de garantir des ré-
serves mobilisables rapidement en cas dévéne-
ments climatiques graves. Dans son objet, il pourrait
s'inspirer du Fonds belge des calamités, qui prévoit
une aide a la réparation aux sinistrés. Le but de ce
dernier n‘est pas “de remplacer ou de compléter les
indemnités octroyées par les compagnies d'assu-
rance” mais plutét “de permettre aux sinistrés de re-
trouver une vie normale et de recouvrer des biens de
premiére nécessité.” »

- Och d’Cour des comptes recommandéiert an hirem
Budgetsavis 2022 d’Opstelle vun engem Spezialfong
fir Naturkatastrophen: « La Cour encourage le Gou-
vernement a considérer la création d’'un fonds spé-
cial dédié au financement des dommages occasion-
nés par les catastrophes naturelles susceptible de
renforcer la capacité d'absorption de notre écono-
mie face a des événements liés au changement cli-
matique. Il s'agit également de mobiliser des fonds
permettant de soutenir les victimes rapidement
sans pour autant trop impacter le budget étatique.
La création de ce fonds de soutien aux victimes de
la crise climatique aurait en outre l'avantage de
rendre les codts liés au changement climatique plus
transparents et de simplifier le suivi et I'évaluation
de ces dépenses. »

Aus dése Grénn invitéiert d’Chamber vun den Depu-
téierten d’Regierung,

1. den Observatioune vun der Cour des comptes an
der Fondatioun IDEA Rechnung ze droen an e Spe-
zialfong fir Naturkatastrophen opzebauen.

(s.) Sven Clement.

B M. Mars Di Bartolomeo, Président de séance.-
Merci villmools!

B M. Sven Clement (Piraten).- Gldichzditeg wéll
ech och eng weider Motioun virleeén, fir verschidde
Fongen, déi scho sdit Joren net méi gebraucht ginn,
endlech opzeléisen, och als Konsequenz vum Rap-
port vun der Cour des comptes.

Motion 12
D’Chamber vun den Deputéierte stellt fest:

-D'Cour des comptes huet an hirem Budgetsavis
2022 follgend Observatioun gemaach: « Vu le nom-
bre croissant de fonds spéciaux et vu les faibles dé-
penses annuelles de certains fonds, la Cour est
davis que le bien-fondé de certains fonds spéciaux
doit étre revu et que le nombre de fonds spéciaux
doit étre réduit en inscrivant les dépenses dans un
article budgétaire du budget de I'Etat. Ceci concerne
notamment le Fonds de la péche, le Fonds des eaux
frontaliéres, le Fonds spécial d’indemnisation des
dégéts causés par le gibier, le Fonds social culturel
et le Fonds d'assainissement en matiere de suren-
dettement. »

Aus désem Grond invitéiert d’Chamber vun den De-
putéierten d’Regierung:

1. der Observatioun vun der Cour Rechnung ze droen
an déi uewe genannte Fongen ofzeschafen.

(s.) Sven Clement.

B M. Mars Di Bartolomeo, Président de séance.-
Merci.

B M. Sven Clement (Piraten).- Har President, |éif
Kolleeginnen a Kolleegen, ech wéll dann nach
eemol op en Theema ze schwatze kommen, wat
ech virdru just kuerz ugeschnidden hat: d’Loge-
mentskris.

De Budget fir de Logement gétt weider erhéicht, lait
awer weider hanner eisen Erwaardungen zréck. Fir
de Logement sinn 2022 255 Millioune virgesinn, bei
Matériels ferroviaires sinn et der 610. Dat beweist,
datt eis Regierung wuel Sue kann op den Désch
leeén, wann et ém fir si prioritdar Projete geet. Mir
géifen eis hei dann awer wénschen, datt net ném-
men d’Mobilitéit, mee och de Logement endlech als
Prioritéit vu Blo-Rout-Gréng géif ugesi ginn.

De Staat wdert 2022 nach erém eemol 9,7 % méi un
Droits d'enregistrement anhuele wéi d'lescht Joer a
wéi dést Joer. De Grond heifir ass kloer: Duerch
steigend Wunnengspraisser gétt och den Akt ém-
mer méi deier! Den Enregistrement derbai gétt ém-
mer méi deier. A mir Piraten fuerderen dofir ganz
kloer, datt de béllegen Akt dréngend muss gehéicht
ginn, fir Primo-acquereuren ze schiitzen. Et kann
net sinn, datt de Staat um Réck vun désen duerch
Immobiliespekulatioun nach de Budget sanéiert!
D’Politik muss insgesamt hei méi couragéis ginn,
wat de Kampf géint d’Logementskris ugeet. Ném-
men esou kénne mer eise Kanner hei am Land déi
nammlecht Chancé ginn, wéi eis Eltere se haten.

Mir Piraten waarden dann hei ganz gespaant op
d'Propose vun der Regierung, wat eng Grondsteier
an eng Spekulatiounssteier ugeet. Mir hunn eis Ge-
setzespropos fir eng Grondsteier jo schonns age-
reecht an hoffen elo op e konstruktiven Debat
téscht eiser Propos an dar vun der Regierung, wa
se da virlait.

D'Politik zu Létzebuerg dierf keen op der Streck
loossen. Dat géllt fir de Logement, dat géllt awer
och fir d'digital Inklusioun.

Wéi scho ganz am Ufank gesot, begréisse mir, datt
de Budget fir digital Projete weider klémmt. Et
bleift awer nach vill ze maachen. Fir all d'Bierger
mat an d'Boot ze huelen, musse mer eise System
esou opstellen, datt d'Leit net wélle matzéien, mee
matgezu ginn. Datt jidderee gehollef kritt! Datt keen
ausgeschloss gétt!

Némmen een Dréttel vun de Leit, Awunner gradewéi
Frontalieren, notzen zum Beispill haut myguichet.
lu. Hei bleift also nach e gudde Sputt no uewen,
virun allem wann ee bedenkt, datt gldichzaiteg, wou
een Dréttel myguichet.lu benotzen, 70 % awer On-
linebanking benotzen.

Mir hunn, wéi d'EU-konform Covidzertifikater lan-
céiert goufen, eng Well vu Leit gehat, déi net
woussten, wéi se elo un dése Certificat géife kom-
men. D'Biergerinnen an d'Bierger kruten eng Kopie
heemgeschéckt. Mee wa se kee Printer doheem
hunn, dann ass et bei dar enger Kopie bliwwen. A
mir wéssen, datt émmer méi Leit hautdesdaags just
nach iwwer Smartphone online sinn oder iwwer
Smartphone digital Servicer benotzen an net méi de
klassesche Computer op engem Biiro mat Auszieh-
tastatur stoen hunn, wou dann och nach de Printer
niewendrusteet.

Wann een also dése Certificat op Pabeier verléiert,
ass een eventuell domm drun, wann een dann net
och nach iergendwéi un eng nei Kopie kénnt. Na-
tierlech, mir begréissen, datt d'myguichet-App dat
huet an datt ee se do kann eroflueden. Ech bedaue-
ren nach émmer, datt mer et net faerdegbruecht
hunn, an eis CovidCheck-App eng Walletfunktioun
anzebauen. Ech mengen, datt dat méi einfach
gewiescht war, wéi de Leit ze soen, datt se nach
eng App sollten eroflueden. Ech mengen, datt och
do d’Kommunikatioun vun der Regierung net fonc-
tionéiert huet. A virun allem verstinn ech net, datt
mer déi nammlecht Sue fir verschidde Projete beim
Staat ausginn, wann een och Saache kéint inte-
gréiert ubidden.

B Une voix.- Trés bien!

B M. Sven Clement (Piraten).- Mee well et Leit gétt,
déi net eens ginn, déi net wéllen eens ginn, déi net
kénnen eens ginn oder déi tout court d'Moyenen
net hunn, fir sech ze connectéieren, méin Appell u
jiddereen dobaussen: Wann Der esou eng Persoun
kennt, hélleft hir! Hélleft hinnen, hire Covidzertifikat
an hir Wallet ze kréien! Heélleft hinnen dobdi, hire
Covidzertifikat erauszeprinten! Hélleft hinnen do-
bai, digital Demarchen ze maachen! Well némme
wa mer zesummen a Richtung vun engem digitali-
séierte Staat ginn, kann dat Ganzt och richteg fonc-
tionéieren. Et ass dofir un eis all zesummen, fir an
d'Zukunft ze blécken.

Har President, léif Kolleeginnen a Kolleegen, ier ech
zum Schluss kommen, wéll ech nach op e weidert
Theema ze schwiatze kommen, warscheinlech d'Li-
blingstheema vun eisem Finanzminister: d’Finanz-
plaz.

Létzebuerg gétt émmer als Virreider presentéiert,
wat d'gréng Finanzen ugeet. De grénge Waibierg
um Budget war jo némmen ee Beispill derfir. Mee
leider handelt et sech hei, esou wéi dee grénge
Wues an der Formel 1, ém Greenwashing, wou
eppes, wat bal ofgestuerwen ass, nach gréng uge-
moolt gétt.

Greenpeace Létzebuerg an d'Schwaiz hu fir Létze-
buerg schonn iwwerpréift: Eis Finanzplaz schaaft
net genuch Incentives, fir wierklech a gréng Ener-
gien an a gréng sozial Projeten ze investéieren. Si
hunn eis Finanzplaz iwwerpréift a festgestallt, datt
d’Fongemanager kaum Gelder a gréng Fonge steie-
ren an datt némmen de Finanzement an déi ganz
kontroverste Firmen, wéi zum Beispill Uelegpro-
duzenten, déi scho fir Uelegpeschte responsabel
waren, reduzéiert gouf. Dat ass natierlech schonn
net schlecht. E béssen ass besser wéi ndischt! Mee
just déi ganz schwaarz Schof erauszeféschen an
op Emweltkatastrophen ze verzichten, mécht awer
nach keng wierklech okologesch Finanzpolitik aus!

Greenpeace pladéiert aus désem Grond derfir, datt
d'Transparenz ganz dréngend muss an d’'Luucht ge-
sat gi bei eise Fongen, soudatt de Client an, jo, och
d’Fongemanager besser verstinn, a wat déi eenzel
Firme wierklech investéieren. Well némmen esou
kénne mer Greenwashingsskandaler wéi deen, deen
elo an Daitschland bei DWS festgestallt gouf, ver-
hénneren. Esou Skandaler kaschten eis eréischt nei
agefouert Labelen elo schonns hir Kredibilitéit a re-
duzéieren doduerch staark d'Vertrauen an hir Effek-
tivitéit.

Jee manner transparent dés Labelen a Fonge sinn,
desto manner Leit wéerten hir Suen an esou Fon-
gen investéieren, well se eeben net dru gleewen,
datt se domat wierklech eppes fir de Schutz vun ei-
sem Planéit maachen.

Do héllefen dann och der Regierung hir 0,01 % Taxe
d’abonnement op - énner Ganseféisercher - ,gréng"
Fongen ndischt méi, déi mam leschte Budgetsge-
setz agefouert goufen. Datt Fonge schonn als
,gréng" - erém énner Anfilihrungszeichen - agestuuft
kénne ginn, soubal se zu 50 % aus grénge Produite
bestinn, ass an eisen Aen naischt anescht wéi
Greenwashing. Ech hat et schonns d’lescht Joer hei
gesot an ech widderhuelen et hei erém: Dat si keng
gréng Finanzen, dat ass just Greenwashing an och
alt nees e Steierschlupflach fir déi Raich a soss
ndischt!

Zum Schluss muss een de schéinen Zuele vun der
Regierung vu klammende grénge Fongen an engem
klammende PIB dann och nach eis klammend
Staatsschold entgéintsetzen, och wa sech dés an
désem Moment nach a Grenzen hilt. Emmerhi si
mer nach wait vun de 60 %, mir si souguer nach e
gutt Stéck vun den 30 %, déi d’'Regierung sech sel-
wer gesat huet, ewech.

Esou sinn d'Piraten - an och dat ass e béssen e
mofe Fuedem, deen ech allkéiers, all Joer hei erém
widderhuelen - der Meenung, datt et wierklech Zit
géif ginn, sech d'Fro ze stellen, wéi mer dés Schold
laangfristeg begleeden. Jo, am Moment ass et inte-
ressant, eis Staatsschold mat Staatsschold ze refi-
nanzéieren, well mer negativ Zénse kréien. Ech
schwatze bewosst vu refinanzéieren; ech schwat-
zen net dovunner, nei Scholden opzehuelen. Dat In-
teressantst war u sech, eis ganz Staatsschold ze
refinanzéieren an domadder keng Zénshelaasch-
tung fir déi ndachst Joren ze hunn. Dat ass natier-
lech bei Papiers a terme net onbedéngt méiglech.
Mee et gétt Ziit, fir net némmen driwwer nozeden-
ken, wéi d'Staatsschold par rapport zum PIB gema-
naged gétt, mee och d'Staatsschold en volume tout
court.

Mir mussen, well mer net wéssen, wéi laang dés
sanitdr Kris nach undauert an ob déi nachst Krisen
eis net eventuell erwaarden, virsiichteg bleiwen.
Dofir musse mer méttelfristeg e Plang opstellen, fir
aus der Scholdespiral erauszekommen. An dat geet
net, wa mer all Joer émmer weider iwwer eise Li-
mitte liewen.

An ech hunn et interessant fonnt haut, wéi de
Finanzminister eis sdi Graphique gewisen huet, datt
an dar éischter Period vun déser Regierung ném-
men 0,1 % Staatsverscholdung bdikoum. Et war e

béssen irreféierend ... Also, intellektuell ginn ech
him absolutt Recht, en huet dat och schéi propper,
transparent duergeluecht, datt dat par rapport zum
PIB war. Mee ech muss awer soen, mir hunn déi
Diskussioun all Joer hei erém gehat, Har Gramegna,
ech sinn nach émmer der Meenung, datt een do
besser hatt, och déi absolutt Zuelen ze kommuni-
zéieren an net némmen ze soe ,par rapport zum
PIB". Mir haten d'Chance déi Joren, datt de PIB gutt
gewuess ass an doduerch eis Staatsverscholdung
par rapport zum PIB eeben net esou séier gewuess
ass.

Har President, Iéif Kolleeginnen a Kolleegen, ech
kommen zum Schluss.

Dése Budget hatt kénne genotzt ginn, fir strukturell
Verannerungen unzegrdifen. Mee dés Chance gouf,
wéi och all déi lescht Jore schonns, alt nees eng
Kéier verpasst. Mir wéssen, datt och dése Budget
erém énner ganz spezielle Konditiounen entstanen
ass. Jo, d'Welt huet nach émmer mam Coronavirus
ze kampfen, an dat ass en unhalenden Ausname-
zoustand. An dat ass net einfach.

Mee grad virun désem Hannergrond hétte mer eis
dofir gewénscht, datt d'sozial Gerechtegkeeten hei
am Land nach méi ambitionéiert ugaange gi wieren,
datt de Logement als gradesou eng Prioritéit fir
d'Politik ugesi gi wier wéi aner Infrastrukturprojeten
an datt mer méi fir eist Klima gemaach hatten, wéi
mer hei maachen.

Well och wa mer d’Gesetzesupassungen énnerstét-
zen, datt een elo soll eng energeetesch Renova-
tioun a seng Fotovoltaik- a Warmepannoe mam
Bauspuervertrag finanzéiere kénnen, esou geet eis
dat nach laang net duer. Souguer eng CO,-Steier,
déi sécher wichteg ass an déi mir och sdit Laan-
gem fuerderen an och matdroen, ass méttlerweil ze
kuerz gegraff, fir d'Defie vun der Klimakris elo nach
aktiv an de Gréff ze kréien.

Mir mussen hei méi wéit goen! Mir mussen eis méi
trauen! Mir hu guer keen anere Choix méi! Mir brau-
che méi Initiativ. An ech hoffen, datt deen nachste
Budget dann endlech de Courage erémspigelt, dee
mer brauchen, fir eist Zil vu maximal 1,5 °C Aerder-
wiermung dach nach ze erreechen.

Har President, 1éif Kolleeginnen a Kolleegen, ech
hunn haut ugefaange mat enger Rei positive Punk-
ten, déi an désem Budget ze fanne sinn. An ech
bleiwen derbdi: Déi si ganz gutt! Mee bei esou villen
anere Punkte geet et eis einfach just ém Aewésche-
rei, ém eng schéi Fassad, warend hannendrun ein-
fach iergendwéi alles beim Ale bleift. Et ass e Po-
temkinscht Duerf. Dat ass en Emstand, deen de
villen Erausfuerderungen, deenen eist Land aktuell
géintiwwersteet, sief et d'Klima, de Logement,
wuessend Ongldichheeten oder e Gesondheetswie-
sen, an dat dréngend investéiert muss ginn, einfach
net gerecht gétt.

An, jo, dofir musse mir leider soen: Dés Budgets-
propos gétt eiser Gesellschaft an eisem Land net
gerecht. Et feelt de Courage, fir déi grouss Defien
unzegoen an en Emdenken anzeleeden. Dofir wéer-
te mir Piraten dése Budget haut och net mat-
stémme kénnen.

Ech soen lech dofir Merci.

An, Har President, wann Der mer erlaabt, nach e
ganz kuerzt perséinlecht Wuert.

De Finanzminister huet haut de Moien e ganz flot-
ten Appell gemaach fir de Pouvoir vun der Cham-
ber, fir ,dés Parel op désem Planéit”, wéi e Létze-
buerg genannt huet, a sécher ...

(Interruption par Mme Stéphanie Empain)

D’Land. En huet Pérel ... D’Land ass d'Pérel um Pla-
néit, hat en, mengen ech, gesot.

B Mme Stéphanie Empain (déi gréng).- Nee, ech
hat net verstanen, Dir hutt gesot, d’Chamber war
d'Pérel ...

B M. Sven Clement (Piraten).- Nee, nee, ech hu ge-
sot, fir datt d’'Chamber déi soll a gudden Hann ha-
len. Ech si mer sécher, Har Finanzminister, datt Der
Ar Pensioun genéisse kénnt. Dir wésst, datt déi 60
hei, och wa mer net émmer averstane si mateneen,
wa mer aner Visiounen hunn, wéi een et soll upa-
ken, dach alleguerten ee gemeinsaamt Zil hunn, an
dat ass, fir Létzebuerg besser no vir ze bréngen.

Ech soen lech Merci.
B M. Marc Goergen (Piraten).- Ganz gutt!

B M. Mars Di Bartolomeo, Président de séance.-
Merci och. An de Gilles Baum wéllt ...

B M. Gilles Baum (DP).- Merci, Har President. Just
fir e Fait personnel, deen den honorabelen Har
Clement elo soulevéiert huet. En ass zréckkomm
op eng Emissioun, déi op RTL gelaf ass, wou mer
am ,Kloertext” effektiv geschwat hunn iwwert dee
Seuil, dee soll gesat gi fir d'Méttegiessen an de
Schoulkantinnen.

An ech hunn effektiv do gesot, dass dee Seuil, dee
virgesinn ass, dee Seuil vu véiermol de Mindest-
loun, wat dann ongeféier 9.000 Euro brutto ass,
dass dat am Stot - ech wéll dat nach eng Kéier ganz

kloer hei soen, an dat kénnt Der och am Film noku-
cken, Har Clement, well ech hunn et och nogekuckt,
éier ech mech elo hei zu Wuert gemellt hunn -, ech
soe ganz kloer: 9.000 Euro brutto am Stot, dat
heescht 4.500 Euro brutto pro Persoun, dass dat zu
Létzebuerg als méttelst Akommes kann ugesi ginn.

An dofir wéll ech och ganz kloer soen, dass mir als
Demokratesch Partei hannert deem Seuil vu véier-
mol de Mindestloun, fir kénnen an de Genoss ze
kommen och fir eng Erliichterung fir d’Kanner, déi
an d'Kantin ginn, dass mir do ganz kloer hannen-
drustinn.

Et kann een net Emmer och hei d'Wuert ergréifen a
soen: ,déi Leit mat klengem Akommes an och déi
Leit mat engem méttelen Akommes"; hei gétt ganz
kloer eppes och gemaach, wou d’Leit mat engem
klengen Akommes an de Genoss kénne kommen.
An ech wéll hei ganz kloer nach eng Kéier énner-
strdichen, dass mir als Demokratesch Partei zu
100 % hannert deem Seuil do stinn, véiermol de
Mindestloun brutto am Stot! Am Stot! Wann zwou
Paien do sinn, ass et zweemol 4.500 Euro brutto.

B Une voix.- Trés bien!

B M. Mars Di Bartolomeo, Président de séance.-
Merci dem Gilles Baum. An ech ginn dann dovun
aus, dass de Sven Clement eng Prezisioun nach
wéllt maachen.

B M. Sven Clement (Piraten).- Merci, Har President.
Ech hunn de Video a ganz gudder Erénnerung. Ech
weess och, datt de Gilles Baum dat gesot huet. Ech
well just drop hiweisen, datt d'Fro, déi gestallt war,
war: ,Har Baum, wat ass da fir lech e méttelt
Akommes?“ An dunn huet den Har Baum dorobber
eeben dat geantwert, wat en elo hei duergeluecht
huet.

Ech wéll awer drop hiweisen, datt ech a menger
Ried nach émmer der Meenung sinn, datt 9.000
Euro, egal ob an deem Stot een, zwee, drdi oder
véier Leit liewen, datt dat net sozial selektiv ass.
Sozial selektiv ass, wa mer et un d'Unzuel vun de
Leit am Stot koppelen, wat den Har Baum jo am
zweeten Deel vu senger Interventioun gesot huet,
namlech ze soen: Bei zwee Erwuessene sinn dat
nach 4.500 Euro brutto op de Kapp. Wann awer en
Elengerzéiende mat engem Kand 9.000 Euro de
Mount brutto huet, da weess ech net, ob dat zu
engem méttleren Akommes ze zielen ass. Ech ge-
sinn op alle Fall do keng sozial Selektivitéit. Da soll
een et einfach gratis fir jidderee maachen an net vu
sozialer Selektivitéit schwatzen.

B M. Mars Di Bartolomeo, Président de séance.-
Merci.

(Hilarité)
B M. Gilles Baum (DP).- Domat kann ech och lie-
wen.

B M. Mars Di Bartolomeo, Président de séance.-
Merci fir déi zweet Folleg vum ,Kloertext".

B Une voix.- Merci och, Har President.
(Brouhaha)

B M. Mars Di Bartolomeo, Président de séance.- Et
¢a promet fir aner Gesetzesprojeten, zum Beispill
am Logement.

Ech géif dann d'Wuert weiderginn un den André
Bauler.

B Plusieurs voix.- Aa! 0o!
(Brouhaha et hilarité)

B M. Mars Di Bartolomeo, Président de séance.-
Har Bauler, Dir hutt d'Wuert.

B M. André Bauler (DP).- Merci, Har President. Dir
Dammen an Dir Haren, Kolleegen Deputéiert, jo, fir
d'alleréischt wollt ech emol dem Kolleeg Dan
Biancalana Merci soe fir sai pertinente Rapport
zum Staatsbhudget 2022.

An Ziite vum Embroch, vun der Transitioun énner-
wee an eng méi nohalteg Gesellschaft, awer och an
Zaite vu Spannungen an Onzefriddenheeten ass
d'Theema vun der existenzieller Sécherheet ouni
Zweifel eng treffend Manéier, fir de Budget trans-
versal ze liesen an ze studéieren.

D'Ménschen, mir Ménschen, sichen émmer Sécher-
heet. Mir sinn op Sécherheet beduecht, net némme
materiell Sécherheet, mee doriwwer eraus och mo-
raleschen Halt a psychologesch Begleedung, wann
et dann noutwendeg ass. D’'Ménsche sichen émmer
sozial Ofsécherung, besonnesch an den Noutsitua-
tioune vum Liewen, ob an hiren Dierfer oder urbane
Wunnvéierel.

Sécherheet reimt natierlech och mat gesellschaftle-
chem Zesummenhalt. An d’Pandemie stellt désen
Zesummenhalt sécherlech op eng ganz schwéier
Prouf.

Meng Komplimenter un de Budgetsrapporteur fir
seng Flaissaarbecht an och seng Beméiungen, fir
an all Kommissioun ze kommen, op Visitt ze sinn a
besonnesch och gutt nozelauschteren.

Jo, d'Sécherheet, am breede Sénn, ass en Theema.
An de Staat kann, d’éffentlech Hand ka ganz villes
dozou bdidroen. An dat ass och an de leschte
Méint a Jore geschitt!

Denke mer némmen un déi Hellewull u sozialen
Heéllefstellungen an och un déi vill gratis Déngscht-
leeschtungen oder Sachleeschtungen, wéi am Fach-
jargon gesot gétt, déi mer de Ménschen hei am Land
zoukomme loossen. An dat ass och de Moie vum
Finanzminister a vum Kolleeg Gilles Baum prezi-
séiert ginn an nach eng Kéier an Erénnerung geruff
ginn. Jo, vun de Steiererliichterungen am Joer 2017
bis iwwert de gratis &ffentlechen Transport bis hin
zur Eropsetzung vun der Allocation de vie cheére.

Dat léist net all finanzielle Problem! Ma nennt mer
emol ee Land an Europa, dat awer esou geziilt op
déi ageet, deenen et materiell am Liewen net esou
gutt geet an déi wierklech d'Héllef vun der Effent-
lechkeet brauchen!

A fir datt mer dat alles organiséieren a besonnesch
finanzéiere kénnen, brauche mer eng dynamesch a
soutenabel Wirtschaft. Mir brauche Kreativitéit an
Innovatioun. Mir brauche fldisseg Ménschen, déi all
Dag d'Aermel eropstréppen, fir dést Land weiderze-
bréngen an déi Ressourcen ze sécheren, op déi mer
ugewise sinn, fir grad deene baizestoen, déi net op
der Sonnesdit vum Liewe stinn. Schliisslech baut
ee kee staarke Sozialstaat op eng ugeschloe Wirt-
schaft op.

An eis Konkurrente schlofen net. Si beneiden eis. Si
schenken eis ndischt. D'wirtschaftlech Geschicht
kennt keng ugestaamte Rechter, si kennt keng
Droit-acquisen. Wie Sécherheet wéll, dee muss och
bereet sinn ze schaffen, muss bereet sinn, fir sech
net dem Fortschrétt ze verschléissen, dee muss
och nei a munchmol onkamoud Weeér goen. Sech
Sécherheet leeschten ze kénnen heescht och a
grad, émmer waakreg a virsiichteg ze bleiwen, fir
d’Erausfuerderunge vun der Ziit ze erfaassen an
dat Bescht dorauser am Déngscht vun all Ménsch
an eiser Gesellschaft ze maachen.

Ech géif garen e Bild vun engem jonke Bauer ge-
brauchen. En ierft den Haff vun engem gudde
Monni, e konventionellen Haff, an en huet elo de
Choix: Entweeder e fiert an de Fueren an den aus-
getréppelte Pied vum ale Monni weider, annert
ndischt a mierkt ganz séier, datt e Problemer huet,
fir seng Méllech eventuell ofzesetzen a korrekt,
anstanneg seng Wuere bezuelt ze kréien. Och kritt
e sdi Fleesch a soss Wueren net korrekt bezuelt,
well anerer, déi an der Liwwerkette sinn, sech
d'Ram vun der Méllech schiffelen. Oder de jonke
Bauer lauschtert gutt no a seet sech: ,Ech bauen e
klengen Haffbuttek op a verkafe meng Wueren, fir
déi ech schwéier schaffe muss, selwer an ech liw-
were se selwer bei d’Clienten a menger Géigend.”
Oder déi komme se bei hie sichen.

(Interruption)

,Da bleift de Méiwdert, deen ech normalerweis un
en Téschefournisseur oder un de Grousshandel ver-
léieren, a mengem Betrib. E Betrib, deen ech even-
tuell och méi diversifizéiert kann opstellen.”

Dir gesitt: Wien an Zukunft méi materiell Sécher-
heet sicht a wéll, dee muss heiansdo gewinnte
Weeér, scheinbar sécher Weeér, verloossen.

(Interruption par M. Carlo Back et hilarité)
Wat sot Dir, Har Back?

B M. Carlo Back (déi gréng).- Ech krut vun engem
Bauer gesot, en hatt zwee Standbeen.

B M. André Bauler (DP).- Ben, et steet ee besser op
zwee Bee wéi op engem!

B M. Carlo Back (déi gréng).- Ganz richteg!
(Brouhaha et hilarité)

B M. André Bauler (DP).- Kreativitéit an Innova-
tioun loune sech duerchaus. Si sinn d'Virausset-
zung fir méi Sécherheet.

(Brouhaha général et hilarité)

Ech froe mech, wat et do ze laache gétt. Et soll een
émmer diversifizéieren. Et soll een ni op ee Péerd
setzen. Mee et soll een Emmer besser ...

(Brouhaha général et hilarité)

B M. Mars Di Bartolomeo, Président de séance.-
Nee, Har Bauler, et ass Aren ...

B M. André Bauler (DP).- ... seng Eeér net an dee
selwechte Kuerf leeén. Léif alleguer, ...

B M. Mars Di Bartolomeo, Président de séance.-
Har Bauler, Har Bauler, ...

B M. André Bauler (DP).- ... wéi mer haut ...

B M. Mars Di Bartolomeo, Président de séance.-
... et ass Are sagenhaften Humor!

(Hilarité)

B M. André Bauler (DP).- Merci, Har President, fir
Aert Vertrauen!

Léif alleguer, wéi mer haut virun engem Joer de
Budget fir 2021 gestémmt hunn, waren eis Perspek-
tiven effektiv net déi allerbescht. D’'Situatioun an de
Klinicke war dramatesch.

(Interruptions)

Eis Beweegungen a Kontakter waren ageschrankt.
Mir haten eis agestallt op en Defizit fir d’'Joer 2020

vu ronn 5 Milliarden Euro - mir erénneren eis
alleguer heibannen - an e Réckgang vum PIB vu
6 %. Mir hunn et awer glécklecherweis gepackt, fir
d'Joer besser ze meeschtere wéi geduecht. Finale-
ment ass de PIB just ém 1,8 % zréckgaang. Eisen
Defizit ass mat 3,2 Milliarden Euro och manner
héich ausgefall wéi gefaart, och wann dat alles,
mee net gutt ass!

Am Verglach dozou, fir dat och nach eng Kéier an
Erénnerung ze bréngen, ass de PIB an der Eurozon
ém 6,4 % gefall. An domat huet Létzebuerg d'Kris
europawait mat am beschten iwwerstan. Och wann
een dobai dat ménschlecht Leed an de finanzielle
Misar net aus den Ae verléieren daerf, deen Een-
zelner erlieft an erdroen hunn, och a grad beson-
nesch heiheem.

De wirtschaftleche Constat, deen ech elo just ge-
maach hunn, geet aus der leschter Konjunkturnott
vum Statec ervir. Dés Nott erkldert déi positiv
Entwécklung vun der ekonomescher Relance op
d'Staatsfinanzen. D'staatlech Héllefen hunn d'Ver-
loschter vun de Betriber 2020 begrenzt a si hu ronn
zwee Dréttel vun den Entreprises a risque virun der
lliquiditéit geschiitzt. D'Wirtschaft entwéckelt sech
de Moment gutt weider, och wann natierlech nach
émmer pandemiebedéngt Risike bestinn. Denke
mer némmen un déi nei Omikron-Variant!

D'Inflatioun mécht eis Suergen. Vill Kolleeginnen a
Kolleegen hunn et virdru gesot. Si schéngt einstwei-
len éischter en temporairé Phenomeen ze sinn. A si
wdert dést an dat nachst Joer ém 2,5 % leien. Hei
géif ech awer roden, virsiichteg ze bleiwen. Ech si
ganz zefridden, datt mer an der Cofibu konnten en
Echange an deem Kontext och mam Zentralbank-
chef féieren, fir genee deen do Sujet eng Kéier méi
genee énnert d'Lupp ze huelen.

D'Croissance vum PIB gétt fir dést Joer op 7 % a fir
dat ndchst Joer op 3,5% geschat. D’Entreprisen
hunn de Moment Vertrauen an d’Relance. De Ché-
mage geet weider erof an dat op de Virkrisenni-
veau.

D’éffentlech Finanze sinn amgaangen, sech ze
erhuelen. Dést, well eeben déi staatlech Recetten
dank der wirtschaftlecher Relance erém klammen.
Am Verglach zu eisen Nopeschlanner sinn eis
staatlech Recetten elo méi héich ewéi virun der
Kris. Déi wirtschaftlech Perspektive sinn also am
Moment besser wéi virun engem Joer. Domat sinn
eis Staatsfinanzen um Wee, fir kénne lues a lues
sanéiert ze ginn. Defiziter sinn do. Si waerten na-
tierlech manner héich ausfalen. A moins, wéi gesot,
datt de Virus eis nach eng Kéier géif e Stréch
duerch d’'Rechnung maachen.

Mee, dat muss een awer éierlecherweis soen, mir
wderten am Zentralstaat nach eng Zait Defiziter
schreiwen. Dat sinn engerséits d’Konsequenze vun
der Kris, ma dat huet awer och domat ze dinn, datt
mer eebe grad keng Austeritéitspolitik fueren, déi
de Wuesstum géif ofwiergen an d’Investissementer
an d’Zukunft erofsetze géif. Dat géif, denken ech,
eiser Wirtschaft méttelfristeg schueden, och wa
mer kuerzfristeg natierlech a puncto Defizit besser
dostéingen.

Et gétt der Politik jo émmer virgehait, si géif némme
vu Walecheance zu Walecheance denken. Abee, hei
denke mer iwwer 2023 eraus, well mer eeben eis
Ekonomie op e ldngeren Zaitraum hi fit fir de Wan-
del wélle maachen.

Mir sollten d’Defiziter am Zentralstaat dofir och am
Liicht vun all deenen Erausfuerderunge kucken. De
Staat ass massiv intervenéiert, huet musse Scholde
maachen, fir laangfristeg e gigantesche Schued ze
vermeiden, deen eis vill méi deier gi wier wéi dat,
wat et eis elo kascht.

Déi positiv Entwécklung vun eiser Wirtschaft an de
Staatsfinanzen de Moment, déi och de Statec hei
zeechent, déi geet och aus enger Rei Avisen ervir,
déi am Kader vum Budget 2022 verfaasst goufen.
Ech wéll also fir d'alleréischt op e puer Aspekter
vun deenen Avisen agoen.

D'Chambre de Commerce erkldert an hirem Avis,
datt déi gutt Resistenz vun eisem Land an der Kris
zu engem groussen Deel op déi gutt Ausgangsposi-
tioun vun de Staatsfinanzen zréckzeféieren ass.
Ech erénneren drun: 2018 an 2019 hate mer keng
Defiziter am Zentralstaat, trotz ganz héijen Investis-
sementer vun ém déi 2,5 Milliarde pro Joer. Risiken,
déi mat der Pandemie zesummenhanken, bleiwe
bestoen. Trotzdeem entwéckele sech d'Staatsrecet-
ten de Moment ganz favorabel!

D'Finanzsprétze vun der Regierung, déi mir och hei
am Parlament guttgeheescht hunn, droen hir Friich-
ten. Déi Létzebuerger Zentralbank énnerstrdicht
sou zum Beispill, datt den Taux d’emploi 2020 um
selwechten Niveau bliwwen ass wéi 2019. Dat na-
tierlech wéinst den Heéllefsmesuré vun der Regie-
rung.

D'Handwierkerkummer begréisst hirersdits déi
héich Investissementer an d’Zukunft. Grad d'Volete
Soziales, Emwelt, Logement, Energie ginn am Bud-
get 2022 prioriséiert. An deem Kontext betount
dann och d’Chambre des Métiers, datt dés Héllefen

e strammen Defizit - stramm Defiziter: Dat erénnert
e béssen un eise Kolleeg Gast Gibéryen, deen ém-
mer vum ...

(Hilarité)
... stramme Wuesstum geschwat huet-, mee e
strammen Defizit geschaf hunn. Eng exzeptionell
Situatioun, déi natierlech net ze laang unhalen
dderf, wéi d'Chambre des Métiers zu Recht &nner-
stréicht.

Och d'Chamber vun de Staatsheamten an &ffent-
lechen Employéen énnerstétzt d’Mesuren, déi de
Staat geholl huet, fir d’Konsequenze vun der sani-
tarer Kris ofzefiederen. Gldichzditeg begréisst
d'Staatsbeamtekummer déi héich éffentlech Inves-
titiounen, ouni déi mer eis net op d'zukiinfteg Defie
kéinte virbereeden.

De Conseil national des finances publiques, deen
émmer soll e ganz kritesche Bléck op eis Staatsfi-
nanze geheien, erkldert - gradewéi de Statec -, datt
den Impakt vun der Covidkris méi niddreg ass wéi
gefaart an eis Relance heiheem méi staark ass wéi
am Rescht vun der Eurozon. D'makroekonomesch
Previsioune sinn aktuell besser wéi nach am Ufank
vun der Pandemie ugeholl. Och wann d’Héllefs-
moossnamen natierlech Defiziter mat sech bruecht
hunn, waert de Sold an den nachste Joren erém po-
sitiv ginn. De Plan pluriannuel gesiit vir, datt den
Defizit am Gesamtstaat ofgebaut gétt, soudatt mer
ab 2024 erém e positive Sold verbuche kénnen.

De CNFP stellt och fest, datt eis Schold nach ém-
mer kloer énnert dem Regierungszil vun 30 % vum
PIB ldit, sou wéi et am Koalitiounsaccord fest-
gehalen ass.

De Conseil national erkldert sech déi vergldichbar
gutt Situatioun duerch d’Gewiicht vun der Létze-
buerger Finanzplaz an eiser Wirtschaft, déi natier-
lech eng atypesch Ekonomie ass! Eng kleng oppen
Ekonomie huet émmer en atypesche Charakter.
Meeschtens dominéiert ee Secteur. Net necessaire-
ment, mee villfach ass dat de Fall. Bei eis hei zu
Létzebuerg ganz sécher!

Am Fall vun der Viruskris, am Fall vun deem externe
Schock, dee mer erlieft hunn an deen d’Pandemie
nun emol ass, huet de Finanzsecteur - an do hate
mer Chance, jo! - eis gehollef, fir weesentlech bes-
ser duerch d'Kris ze komme wéi aner Lanner.
Gldichzditeg ass dés Dominanz, an heibannen hunn
och verschidde Politiker dat énnerstrach, e Risiko,
am Fall wou mer enges Daags e Schock hatten,
deen eis Finanzplaz géif treffen. Och dat hu mer
schonn e puermol an der Cofibu diskutéiert.

Mir verschléissen och als Majoritéit, denken ech -
an net némmen d’'Majoritéit -, kengesfalls d'Ae virun
déser Gefor! Ma et soll een awer och net den
Ddiwel un d’Mauer molen. Fir de Moment echap-
péiere mer gutt. An dat huet och mat der Diversifi-
catioun vun der Finanzplaz ze dinn, déi haut,
contrairement zu 2008, also warend der Bankekris,
weesentlech méi diversifizéiert an domadder méi
breet opgestallt ass!

Mir hunn also eng Diversificatioun innerhalb vun
der Spezialiséierung, innerhalb vun deem speziali-
séierten Ekosystem, deen eise Finanzsecteur nun
emol duerstellt.

D’Avise vun de Kummeren an aneren Organer wei-
sen op jidde Fall, an do gétt et e breede Konsens,
datt den Defizit aus reng vollekswirtschaftlecher
Siicht justifizéiert ass a war. D'Héllefsmoossname
waren néideg, fir der Kris eebe besser Meeschter ze
ginn! Well soss wieren eng ganz Rétsch Betriber a
Privatberuffler d'Baach agaang. Vum Impakt op de
Chdmage net ze schwétzen.

Ech erénnere mech selwer - an ech hoffen, Dir erén-
nert lech och - un déi Méint Maerz, Abréll, Mee
d'lescht Joer, wéi mer gesinn hunn, wéi d'Boursse
sech entwéckelt hunn, wéi mer gesinn hunn, wéi
d'Staaten hu missen intervenéieren, wéi mer gesinn
hunn, wat fir eng Angschte sech och fir déi ver-
schidden Ekonomié breetgemaach hunn, datt keen
esou richteg wousst, wou d'Rees kéint oder géif hi-
goen. A grad dowéinst war et wichteg, datt de Staat
seng Responsabilitéit iwwerholl huet.

Wéi de Conseil national des finances publiques er-
kldert, huet grad d'Finanzplaz, déi 25 % vun der ge-
samter Valeur ajoutée ausmécht, déi eis Ekonomie
generéiert, a besonnesch d'Innovatioun op déser
Finanzplaz eis méi sécher duerch d'Kris bruecht! De
Finanzsecteur beschaftegt haut méi wéi 50.000
Leit, ronn 53.000 Leit, wa meng Souvenire gutt
sinn. Dat sinn der méi, wéi zu Létzebuerg Schiiler a
Studenten am Precoce, am Lycée an op der Uni
ageschriwwe sinn. Ilwwer 50.000 Ménschen, déi
hire Liewensénnerhalt fir sech a fir hir Familljen op
der Finanzplaz verdéngen!

Eis Fongenindustrie ass d’Nummer zwee an der
Welt. Am Grand-Duché ginn iwwer 5.600 Milliarden
Euro Avoiren an de Fonge verwalt. Dés Avoire kann
ee mam jarlechen nominale PIB vu Japan verglai-
chen, der dréttstderkster Ekonomie weltwéit! An
ech denken, Har Finanzminister, datt Der déi Ekono-
mie gutt kennt.

D'Wichtegkeet vum Finanzsecteur fir eis Steierre-
cetten ass enorm. Ee Véierel vun de Recetté vum

Zentralstaat kommen aus dem Finanzsecteur. An
als klenge Rappell: De Finanzsecteur mécht 24 %
vun der Lounsteier aus. 75 % vun der kommunaler
Gewerbesteier. lwwer 75 % vun der Kierperschafts-
steier an 100 % vun der Taxe d’abonnement eviden-
terweis.

D'Recetté vun der Taxe d’abonnement sinn iwwert
déi lescht Joren net just eng positiv Finanzquell fir
d'Staatsrecetté gewiescht, mee d'Tendenz geet
erop. De Projektiounen no waert dés Kategorie vu
Recette vun enger Milliard Euro 2019 op annerhallef
Milliard Euro 2025 klammen. Dat huet natierlech
och mat der positiver Entwécklung oder grad mat
der positiver Entwécklung op de weltwaiten Ak-
tiemdert ze dinn.

D'Steierrecetté vun der Finanzplaz sinn also bedei-
tend fir Létzebuerg. Mee et muss ee sech awer och
bewosst sinn, datt mer eebe staark vun désem Sec-
teur ofhanken. A wann d'Aktivitéiten op eiser
Finanzplaz erofginn, wéerten och eis Steierrecetten
deementspriechend méi kleng ausfalen.

Sech op de Status quo ze behaapten an ze hoffen,
datt et och an Zukunft émmer esou weidergeet an
esou géif weidergoen, dat wier eng schlecht Iddi.
Dofir spillt eeben d'Diversificatioun innerhalb vun
der Spezialiséierung, innerhalb vum Okosystem
Finanzplaz eng essenziell Roll! Si dréit zu méi Sta-
bilitéit, zu méi Widderstandsfaegkeet bdi. An do-
riwwer eraus muss et eis Ambitioun generell blei-
wen, fir eis Wirtschaft méi ze diversifizéieren. An
ech mengen, do kennt Der d'Beispiller alleguer.
Loosse mer eis Industrie net vergiessen, eist Hand-
wierk, eist Konschthandwierk, d'Kreativwirtschaft a
vill kleng a méttelstanneg Betriber, déi zu dar Diver-
sifizéierung, déi zanter de 60er-Jore bedriwwe gétt,
baidroen.

Léif alleguer, de Luxembourg Green Exchange
erlaabt, datt déi Létzebuerger Finanzplaz déi zweet-
gréngst an der Europdescher Unioun ass. D’Hall-
schent vun allen nohaltegen Obligatioune weltwait
ass hei cotéiert. Déi nohalteg Transitioun geet just
mam private Secteur zesummen, Hand an Hand.
Den &ffentleche Secteur huet weeder d’Ressourcen
nach d'Méttel, fir dat eleng unzegoen.

Mir sinn deementspriechend bereet, fir op Recetté
vun der Taxe d'abonnement ze verzichten, wann et
&m d'Bekdmpfung vum Klimawandel geet. Konkreet
erhieft de Létzebuerger Staat méttlerweil just nach
0,01 %, amplaz 0,05 %, op nohaltege Waertpabeie-
ren. Déi Suen huet de Staat manner an der Keess,
mee dat ass et awer derwdert! Et ass derwdert fir
eis Emwelt, et ass derwdert fir d'Bekampfung vun
der Klimakris, fir d’Zukunft besonnesch vun deene
jéngere Generatiounen.

Ech si ganz dankbar fir dee rezenten Echange, dee
mer an der Finanzkommissioun hate mat de Spe-
zialisten, mam CEO vum Luxembourg Green Ex-
change, mat de Verantwortleche vun der Bourse,
déi eis Erklarunge geliwwert hunn iwwert déi nohal-
teg Finanzen an och d'Kontroll vun den Acteuren,
déi do énnerwee sinn, an och déi Taxonomie, déi an
deem Kontext ugewannt gétt an déi weider evo-
luéiert, grad eebe fir e Greenwashing ze vermeiden.

Ech soen alle Kolleeginnen a Kolleege Merci, vun
alle Saiten, déi an ddr Reunioun do derbai waren, fir
datt mer eis eebe grad e bessert Bild kénne maa-
chen a fir datt mer och Virurteeler an deem Berdich
kénnen ofbauen.

Krypto: Dat ass net grad meng Spezialitéit, hein,
mee ech soen awer eppes dozou. Dat ass e Wuert,
dat eis méttlerweil all e Begréff ass, mee déi
mannst kénne sech dacks dobausse virstellen, ém
wat et do geet. Als Privatpersoun kann ee sech och
nach soen, datt een deem léiwer nach e béssen op
Distanz nokuckt, et op Distanz suivéiert an ofwaart.
Als Staat kénne mer eis awer déser Technologie net
verschléissen! D'Kryptosphar huet Potenzial, an dat
wélle mer notzen, andeems mer och an désem Fall
en transparenten a séchere Kader bidden. Alterna-
tiv Fongen dierfen, énner gewésse Konditiounen, a
virtuell Avoiren investéieren. Den 29. November
déses Joers huet d'CSSF e Guide zu de virtuellen
Avoire veréffentlecht. D'Investisseure kréien also e
stabille legale Kader, dee Vertraue schaaft an esou
eis Finanzplaz staerkt.

Har President, Kolleeginnen a Kolleegen, meng
Fraktioun kuckt trotz allem ...

(Interruption)

.. zouversiichtlech an d'Zukunft. Mir hu laang fir e
Level-Playingfield pladéiert, also en internationaalt
Steierklima, an deem d’Reegele vum Spill, virun
allem wat d’'Mindesthesteierung betréfft, déi sel-
wecht sinn. Ouni dése Level-Playingfield war d'Dis-
kussioun ém d'Steiergerechtegkeet émmer och eng
strateegesch Fro: Wien erhéicht d'Steieren also fir
d'éischt? Wessend, datt déi Lanner, déi net direkt
oder guer net matzéien, da géife vun esou enger Si-
tuatioun profitéieren.

Elo sinn op OCDE- an EU-Niveau politesch Accorde
fonnt ginn, fir endlech op de Wee vum Level-
Playingfield ze goen. Steierlech Differenze sollen
émmer manner eng Roll spillen. Dofir ginn eis aner
Stéerkten elo méi wichteg an d'Finanzplaz Létze-

buerg huet vill dar Staerkten, huet sech am Laf vun
de Joerzéngten e Knowhow, Kompetenzen ugéee-
gent. Mir sinn also an deem Sénn gutt opgestallt.

Mir hunn, ech hunn et just gesot, en Knowhow, zum
Beispill exzellent Juristeberoder a Finanzexperten.
Mir hu sécher a performant Datenzenteren; de
MeluXina-Supercomputer zu Biissen ass zum Bei-
spill ee vun de séierste Computeren op der Welt.
Mir hunn eng effikass Kontroll. Zanter der Finanz-
kris am Joer 2008 huet sech den Effectif bei der
CSSF vu ronn 308 op 932 Employéen d’lescht Joer
méi wéi verdrdifacht. Dat weist, wéi serio mer zu
Létzebuerg d’Anhale vun der Legislatioun kontrol-
[éieren.

Létzebuerg huet also e leeschtungsfdegen, innova-
tiven Ekosystem! Et huet een hei zu Létzebuerg
ganz villes, wat ee brauch, fir als Entreprise Erfolleg
ze hunn. Well: Wat wier en Investmentfong ouni
Acces op den europdesche Maart? Wat wier eng
zolidd Gesetzgeebung ouni spezialiséiert Affeko-
ten, déi se weiderentwéckelen, upassen an émset-
zen héllefen? Wat wier e kompetitive Steiersaz ouni
politesch a sozial Stabilitéit? Wat wier eng Obliga-
tioun ouni Kredittwierdegkeet?

An eisem Ekosystem kommen zeg Facteuren ze-
summen, déi ee brauch, fir kénnen ze schaffen! Dat
mécht Létzebuerg als Land an als Standuert méi at-
traktiv. An trotzdeem bleiwen dés Virdeeler, déi mer
de Moment genéissen, net éiweg. Aner Lanner sinn
net némme Partner. Et ass dacks gesot ginn: Létze-
buerg a London sinn net némme Konkurrenten, si
sinn och Partner, wat d'Finanzplaz ugeet. Jo. Mee
aner Lanner sinn net némme Partner op désem
Punkt, si sinn och Konkurrenten!

Denke mer némmen u Groussbritannien. Ech soen
et hei och énnert der Kontroll vum Laurent Mosar,
dee sech a Saache Groussbritannien, Finanzplaz
London a Brexit och gutt auskennt an hei schonn
divers Kéieren zu deem Theema intervenéiert ass.

B M. Laurent Mosar (CSV).- Trés bien!

B M. André Bauler (DP).- Nei Technologié kommen
op de Marché.

(Hilarité et interruption)

A mir mussen also och hei weiderhin no vir kucken.
Eis Haaptstaerkt ass also eise Wéllen an eis Capa-
citéit, fir eis émmer erém nees nei ze erfannen. Mir
adaptéieren eis Legislatioun permanent, fir eeben
den Acteuren e passenden, e fortschréttleche Ka-
der an esou déi gréisstméiglech Rechtssécherheet
ze bidden.

Har President - ech gesinn, en huet och net gewies-
selt, dat ass gutt, da verschwatzen ech mech och
net -, dank eiser Finanzplaz si mer besser duerch
d'Covidkris komm wéi gefaart. Dat eeben, well d'Fi-
nanzplaz diversifizéiert ass. Si ass innovativ, kuckt
no vir. Mir hunn an der Vergaangenheet émmer eis
Gesetzgeebung kénnen adaptéieren, fir mam Fort-
schrétt matzehalen an och matzegoen. Wann eng
Spart ewechgefall ass, dann huet eng aner se kom-
penséiert. D’Innovatioun vun eiser Plaz garantéiert
also grad eis Kontinuitéit.

(Interruptions)

Mir kénnen a waerten eis net ausrouen, mee mir ku-
cken no vir an investéieren an d’Zukunft, an d'Diver-
sificatioun an an d'Nohaltegkeet vun eise Struk-
turen. Eisen Ekosystem, deen dauernd evoluéiert,
waert de Létzebuerger Wuelstand och weiderhin
héllefen ze schiitzen.

Wa mer scho bei Sécherheet sinn: Zur Sécherheet
gehéiert eebe grad och de Sujet Schutz!

Léif alleguer, haut stémme mer de leschte Budget,
deen de Pierre Gramegna hei am Plenum ...

B M. Mars Di Bartolomeo, Président de séance.-
Awer net méi haut!

B M. André Bauler (DP).- ... am ...
B Une voix.- Haut net!
B Une autre voix.- Haut oder muer!

B M. André Bauler (DP).- Haut stémme mer ... Haut
nach net, et ass wouer.

B M. Mars Di Bartolomeo, Président de séance.-
Haut nach net!

B M. André Bauler (DP).- Jo, ech hat ...

B M. Mars Di Bartolomeo, Président de séance.- Dir
sidd Arer Zdit viraus, Har Bauler.

B M. André Bauler (DP).- Ech si menger Ziit vldicht
ausnamsweis viraus. Nee. Ech hunn, ...

(Hilarité)

Ech hat dat emol esou virgesinn! Et ass wouer. Ech
hunn et vergiess, Har President. Ech duecht, mir
kéimen haut op en Enn, mee et ass gutt, dass mer
muer de Moie mat klorem Kapp de Budget nach eng

Kéier betruechten, ier mer dann zu de Votte kom-
men.

B Une voix.- Hutt Der haut nach eng wélles, Har
Bauler?

(Hilarité)

B M. André Bauler (DP).- Haut stémme mer net de
leschte Budget, mee muer stémme mer awer de
leschte Budget, deen de Pierre Gramegna hei am
Oktober virgestallt huet! An dowéinst wéll ech him,
wéll ech dem Har Finanzminister villmools Merci
soe fir d'Ustrengungen, déi hien déi lescht aacht
Joer gemaach huet. Hien huet, fir et kuerz a gréffeg
ze soen, d'Reputatioun vun eisem Land verbessert,
andeem hie mat eis zesummen, mat der Chamber,
international Standarden &mgesat huet, mat der
Steierreform vun 2017 d’Persounen an d’Famillje
mat klengem a méttlerem Akommes entlaascht
huet. An him lait a louch émmer och d'Stabilitéit
vun eise Staatsfinanzen um Héerz!

Merci, Har Minister, lech, a merci och Are Beamte
fir déi gutt Zesummenaarbecht an der zousténne-
ger Kommissioun an och nach eng Kéier merci dem
Rapporteur fir seng waertvoll Aarbecht. D'ndchst
Joer trétt dann d’'Madamm Yuriko Backes d'Funk-
tioun als Finanzministesch un. D’'Madamm Backes
huet als fréier Diplomatin extra gutt Kenntnisser
vum Létzebuerger Staat an der Europdescher
Unioun.

B Une voix.- Trés bien!

B M. André Bauler (DP).- Si huet eng professionell
a geweéssenhaft Aart a Weis an ech sinn iwwer-
zeegt, datt si eng exzellent Finanzministesch waert
sinn!

Merci fir Ar Opmierksamkeet.
B Plusieurs voix.- Tres bien!

B M. Mars Di Bartolomeo, Président de séance.- A
merci lech, Har Bauler. Nachsten agedroene Ried-
ner ass den Har ...

B Plusieurs voix.- Frangois Benoy.

B M. Mars Di Bartolomeo, Président de séance.-
.. Frangois Benoy. Har Benoy, Dir hutt d'Wuert.

B M. Frangois Benoy (déi gréng).- Merci, Har
President. Dir Dammen an Héren, jo, d'Aarbecht vun
engem Budgetsrapport ass bei mir och nach relativ
frésch. Dofir weess ech, wat et heescht, dat ze
maachen. An dofir wéll ech ufdnken an dem Dan
Biancalana Merci soe fir déi Aarbecht an him och
felicitéieren dofir an him och speziell Merci soen,
dass en dat Theema vun der Sécherheet, an zwar a
senger Ganzheetlechkeet, thematiséiert huet. Ech
mengen, dass dat eppes ass, wat der aktueller
Debatt ganz gutt gedoen huet.

Da wéll ech awer och dem Finanzminister, dem
Pierre Gramegna, villmools Merci soen. Hien huet
namlech, an dat verbénnt eis, mengen ech, ...

(Interruptions)

... Theemen, déi him ganz wichteg waren a fir déi e
sech engagéiert huet, an déi si mir och ganz wich-
teg. Ech nennen do zwee Beispiller: De Klimaschutz
op dar enger Sdit an op dar anerer Sdit och d'Sus-
tainable Development Goals. An dat hunn ech - net
fir d'éischt, awer op jiddwer Fall ganz staark och -
gespuert, wéi mer virun zwee Joer op der COP wa-
ren zu Madrid. An ... Voila! Ech hunn do net esou vill
Finanzministere begéint an dofir muss ech soen,
dass ech dat wierklech appreciéiert hunn an dass
ech mengen, dass eng ganz Rei aner Finanzminis-
tere sech an dér Hisiicht vum Pierre Gramegna kén-
nen eng Scheif ofschneiden.

B Plusieurs voix.- Trés bien!

B M. Frangois Benoy (déi gréng).- De Moien huet
den Har Gramegna hei och nach eng Kéier gesot,
dass am Ufank vun der Legislaturperiod, wéi hie
Finanzminister ginn ass, Lé&tzebuerg op enger
Schwaarzer Léscht war wéinst der Steierpolitik an
dass mer wierklech alles musse maachen, fir dass
mer net méi op esou enger Schwaarzer Léscht sinn.
Ech mengen, méttlerweil si mer wierklech Virreider
a mir schaffe ganz engagéiert fir méi Transparenz,
Antiblanchiment an esou weider.

An ech wéll dann awer och iwwer eng aner Léscht
schwatzen, namlech de Climate Change Perfor-
mance Index, an deem Létzebuerg ndmlech dést
Joer sech ém drdi Plaze verbessert huet, fir op der
18. Plaz ze si beim Leadergrupp. An dat weist och
nach eng Kéier ganz kloer, awéifern déi heite Koali-
tioun wierklech de Klima- an Emweltschutz ganz
eescht hélt an och zu gudde Resultater kénnt.

An ech mengen, mir mussen ... Mir sinn trotzdeem
nach laang net do um Schluss ukomm a mir
mussen alles maachen, fir dass mer eis do nach
besser placéieren. An ech zitéieren dann erém de
Pierre Gramegna: ,Wo ein Wille ist, ist ein Weg." A
mir waerten op jidde Fall ganz engagéiert an déi
Richtung weiderschaffen als Gréng!

B Une voix.- Trés bien!
(Interruption)

B M. Frangois Benoy (déi gréng).- Ech fanken dann
u mat menger eigentlecher Ried. Wa mer iwwert
d’'Létzebuerger Ekonomie schwatzen, da stelle mer
eigentlech fest, wa mer déi klassesch makroekono-
mesch Indicateuren huelen, dass mer ganz gutt do-
stinn. Mir si gutt duerch déi Kris komm, énner ane-
rem well mer e staarke Service- an och Finanz-

secteur haten. Mir hunn nei Aarbechtsplazen och
an der Kris geschaf a mir stinn och, wat d'Previ-
siounen ugeet, am europdesche Verglach ganz gutt
do. A mir sinn natierlech als klengt Land ugewisen
op Investissementer aus dem Ausland. Mir musse
kompetitiv sinn an d'Fro ass natierlech: Wéi stelle
mer onst Land fir d'Zukunft op?

A verschidde Facteure spillen do, mengen ech, mat,
fir attraktiv ze sinn. Et ass op alle Fall net esou,
dass de steierleche Kader fir d'Entreprisen aleng de
Facteur war vun der Attraktivitéit. Ech mengen,
dass och grad mat deene ganz wichtegen Efforte
vun de leschte Joren, dass mer eng weltwait Min-
destbesteierung hunn, an der Steierfro och eebe
grad déi aner Facteure fir d'Zukunft méi wichteg
ginn.

An dat ass och ganz richteg esou, well dee ,race to
the bottom" net gutt war, dee mer déi lescht Jore
kannt hunn. Well mer namlech wierklech e staarke
Staat a staark Staate brauche fir déi Investissemen-
ter, déi mer eebe fir d'Zukunft brauchen, sief et an
der sozialer Fro oder och an der Klimafro.

A fir ons Gréng ass kloer: Fir dass mer als Land
kompetitiv sinn, musse mer och als Land attraktiv
sinn. An dofir musse mer attraktiv si fir Entreprisen,
fir dass déi sech hei néierloossen, fir dass se hei
investéieren, fir dass se hei Recherche maachen, fir
dass hei Betriber gegrénnt ginn. A mir mussen awer
och attraktiv sinn, dass d’Leit heihinner schaffe
kommen! Dass se sech hei weiderbilden. Dass se
hei opwuessen, dass se hei al ginn. Bref, mir brau-
chen en attraktiivt an e kompetitiivt Land, fir hei
gutt ze liewen.

Har President, Dir Dammen an Haren, en attraktiivt
Land also mat enger zukunftsfaeger a klimaneutra-
ler Ekonomie. An dofir musse mer d’'Grondviraus-
setzunge schafen, dass eis Ekonomie net just
kuerzfristeg, mee och laangfristeg sech nohalteg
entwéckelt. An zwar, dass mer an Zukunft klima-
neutral sinn. Mir hunn eis d’Zil ginn, fir dat 2050 ze
sinn. Mee ech soen: Mir mussen dat méi séier maa-
chen. Mir mussen dat esou séier wéi méiglech
maachen!

An dat ass eng ganz déifgraifend Transitioun, déi
do op ons duerkénnt vun der fossiller Energie bis
op 100 % erneierbar. A just déi Entreprisen, déi elo
schonn déi richteg Weiche stellen an déi Transfor-
matioun anticipéieren, waerten och, mengen ech,
d'Gewénner sinn an Zukunft um Niveau vun der
wirtschaftlecher Entwécklung. Déi aner wderten
ofgehaange ginn an dofir musse mer elo als Land
Vollgas ginn a Richtung Klimaneutralitéit. Dat ass
eng zentral Fro vun der Kompetitivitéit vun onser
Ekonomie a vun der Attraktivitéit vun onsem Land!

Létzebuerg hélt dés Erausfuerderungen awer scho
sdit Joren eescht. An och an deem heite Budget
erém ass de Klimaschutz eng Prioritéit. Mir hunn
héich Depensen, wat de PNEC ugeet, vu knapp 2
Milliarden, an dee Montant wéert och am Plurian-
nuel weider klammen.

An e weidert wichtegt Instrument - an eng ganz Rei
Experte seet dat och-, fir dass mer eebe klima-
fréndlech Technologié férderen, ass, dass mer eng
Besteierung maache vun den Emissiounen no dem
Verursaacherprinzip. An ech sinn domat bei der
CO,-Steier, déi mat deem heite Budget d’'nachst
Joer waert ém 5 Euro an d'Luucht goen, op 25 Euro
d'Tonn. Domadder schafe mer e konkurrenziellen
Avantage fir d'Acteuren, déi an der ekologescher
Transitioun sinn. Duerch d'Hausse awer parallell
vum Steierkreditt an d'Hausse, déi mer jo och mat
deem heite Budget maachen, vun der Allocation de
vie chere gétt déi heite Steier awer och gutt ofgefie-
dert fir d'Menagé mat klenge Revenuen.

Déi rezent Nott vun dem Statec huet gesot, dass eis
Klimapolitik graift. Well mir wéerten dést Joer och
énnert der Trajectoire, déi mer bis 2030 hunn, lan-
den. Mir mussen dat natierlech awer émmer am
Bléck halen, well de Gros vun eisen Emissioune
geet op den Transport zréck, zum groussen Deel
och den Tanktourismus. An, bon, och do sinn
d'Venté par rapport zu 2019 erofgaangen. Mee, an
dat seet d'Zentralbank an hirem Avis: Et geet awer
net duer an den nachste Joren, fir dass mer déi Tra-
jectoire hale kénnen.

Dofir musse mer eis elo och scho Gedanke maa-
chen, wéi mer déi CO,-Steier weélle weider ent-
wéckelen, wéi mer mat deem Instrument no 2023
weidermaachen. Dat ass och eppes, op dat eis a
verschiddenen Avisen opmierksam gemaach gétt,
vun der Zentralbank, der Handelskummer, der Fedil
an esou weider. Well d'Entreprisé brauche juste-
ment Previsibilitéit, fir dass sech eeben hir klima-
fréndlech Investissementer loune kénnen. A mir
mengen op alle Fall, dass mer déi CO,-Steier .. A
mir mengen, dass kee Wee derlaanschtféiert, dass
mer an déi heite Richtung, déi mer elo ugefaangen
hunn, weidermaachen an dat Ganzt och natierlech
sozial offiederen.

Et kann een awer och vlaicht iwwer aner Modeller
diskutéieren. Zum Beispill eng automatesch Evolu-
tioun vun der CO,-Steier par rapport zum Erreeche
vun Téschenziler ...

B Une voix.- Trés bien!

B M. Frangois Benoy (déi gréng).- ... an doru gekop-
pelt natierlech dann och eng automatesch Upas-
sung un de Crédit d'impét, fir dass mer d’sozial Ge-
rechtegkeet garantéieren.

Positiv Incentiven an Héllefe sinn natierlech wich-
teg fir d'Leit, awer och fir d'Entreprisen. Mat deem
heite Budget ginn d'Primme verldngert an uge-
passt. Sief et am Berdich vun der Mobilitéit, am
Berdich vum Heizen, vun der Effizienz vum Bauen,
awer och wat erneierbar Energien ugeet. An och déi
kleng Revenue sollen et an Zukunft hei nach méi
einfach gemaach kréien, fir vun deene Primmen ze
profitéieren.

Eng Mesure och, déi am Budget steet, ass ... An ech
sinn och speziell frou, dass déi kénnt, well ech
virun zwee Joer namlech eng Question parlemen-
taire an deem Sénn gestallt hat, an de Pierre
Gramegna hat mer dunn och geantwert, si géifen
dat kucken, fir dass dat iergendwann eng Kéier géif
kommen. An d'Waarden huet sech gelount. Et geet
hei dréms, dass een d'Bauspuervertrag och an Zu-
kunft kann notzen, fir an eng Fotovoltaikanlag ze in-
vestéieren. Dat ass wierklech eng ganz gutt Me-
sure, déi mat deem heite Budget kénnt. Gradewéi
och, dass d'Revenuen aus klengen Anlagen net méi
besteiert ginn. Dat sinn zwou Mesuren, déi wierk-
lech eeben héllefen, fir dass mer déi Transitioun
weiderbréngen.

B Une voix.- Trés bien!

B M. Francois Benoy (déi gréng).- Wat dann d’Hél-
lefen ugeet fir d’Entreprisen: Am Kader vun all de
Covidgesetzer hu mer nei Héllefen och gemaach,
wat nohalteg Investissementer ugeet. Bon, mir
mierken awer, dass déi verschidden Héllefsregim-
mer net émmer honnertprozenteg oder komplett
ausgenotzt gi vun den Entreprisen. Also musse mer
kucken, dass mer och déi Héllefe fir d’Entreprisé
vlaicht nach méi effikass opstellen.

Wa mer namlech wélle kompetitiv bleiwen, da
musse mer aus Létzebuerg wierklech e Land maa-
che vun de Klimasolutiounen. Mir mussen d’Entre-
prisé wierklech ,fit for climate” maachen an dofir
brauche mer, an dorunner gétt och geschafft, e rich-
tege Klimapakt och mat den Entreprisen. A mir
musse kucken, eeben och steierlech Avantagen
nach weider auszebaue fir d’Entreprisen, déi an
d’Energietransitioun investéieren, a parallell dozou
och d’Chancé wierklech vun der Digitalisatioun a
vun der Fuerschung voll ze notzen. An och mat
deem heite Budget ginn d'Depensen an der Digitali-
satioun weider an d’Luucht.

Wa mer iwwer eng zukunftsfaeg a klimaneutral Eko-
nomie schwatzen, musse mer natierlech och iw-
wert d'Finanzplaz schwatzen! Mat engem Dréttel
vun dem PIB wésse mer einfach, dass et en im-
mens wichtege Secteur eeben ass an dass mer e
wierklech an dar heiter Hisiicht och nach méi fit fir
d'Zukunft musse maachen.

De Pierre Gramegna huet de Moie gesot - an ech
wéll eeben nach eng Kéier op eng Ausso vun em
zréckkommen, déi ech och énnerstétzen -, dass
mer haut, wat d'Finanzplaz ugeet, besser dostéinge
wéi am Ufank vun dar heiter Koalitioun. Mir hatte se
gutt opgestallt. Si géif gestaerkt an hatt och besser
Perspektiven. Gldichzditeg sot de Finanzminister
awer och, an dat deelen ech och, dass mer déi Tran-
sitioun trotzdeem an Zukunft nach besser organi-
séiere missten, fir dass mer eebe méi Kapital an déi
gréng Transitioun mobiliséiert kréien, also déi Dy-
namik, déi mer hunn, oprechterhalen, awer nach
weider denken.

E wichtegt Instrument, dat mer §agefouert hu mat
dem leschte Budget, war d'Taxe d’abonnement ré-
duite, wat e gudde Schrétt war. Bon, elo hu mer na-
tierlech déi ganz Diskussioun ronderém d'Taxono-
mie. Et ass gutt, dass fir de Moment, wann een et
positiv gesdit, Gas an Atom net dra sinn, well dat
sinn eebe grad och keng nohalteg an och keng Zu-
kunftstechnologien!

E Punkt, deen awer, mengen ech, wichteg ass, ass,
dass mer déi Klimafinanzrisiken an den néachste Jo-
ren nach méi eescht huelen. D'Zentralbank huet
och an hirer ,Revue de stabilité financiére” gesot,
dass do nach Loft no uewe war. Si huet gesot, dass
eeben eng Etiid vun de Banken an och de Fongen a
puncto Strategien, fir d’'Secteuren a Richtung nid-
dregen CO, ze dirigéieren, nach ,timide, voire
inexistante” war (veuillez lire: dass eebe laut enger
Etiid zu de Banken an och de Fongen d’Entwéck-
lung a puncto Strategien, fir d'Secteuren a Richtung
niddregen CO, ze dirigéieren, nach ,timide, voire
inexistante” war), an dass do eeben och e Risiko
war fir ons Finanzplaz.

Also: Klimarisike musse mer nach méi genau analy-
séieren a musse wierklech dem Finanzsecteur,
mengen ech, och dobdi héllefen.

Am Moment kenne mer virun allem déi eng Etiid vu
Greenpeace, déi et gétt, déi déi 100 gréisste Fongen
analyséiert huet mat dem Resultat, dass mer do bei
deenen 100 gréisste Fonge bei engem 4-Grad-Zena-
rio landen. A mir wéssen alleguerten, mir misste

bei engem 1,5-Grad-Zenario sinn. Do musse mer
also nach dru schaffen.

Mee et feelt eis awer do eigentlech un Donnéeén.
An dofir mengen ech, dass et och duerchaus am
Kader vun der Sustainable Finance Strategy vlaicht
sénnvoll war fir ze kucken, dass een do méi e kom-
plett Bild dervu kritt, eeben am Sénn, dass mer méi
Transparenz an och méi Risikoidentifikatioun hunn.
Well ech mengen, dass dat gekoppelt och u méi In-
centive fir ...

(Interruption)
... wierklech gréng Investissementer ...

A wann ech soe ,wierklech grénger, da mengen
ech wierklech grénger a kee Greenwashing. Ech
mengen, dass déi Fro vun der Transparenz, der Risi-
koidentifikatioun zesumme mat de richtegen Incen-
tiven dee weidere Boost ass, dee mer brauchen, fir
dass mer déi Transitioun och op der Finanzplaz
nach besser hikréien.

Wann ech iwwert d’Ekonomie schwatzen, wéll ech
och kuerz op d’Landwirtschaft agoen, wou ech och
mengen, dass et immens wichteg ass, dass mer se
an Zukunft nach besser opstellen. Mir hunn an der
Pandemie gewise kritt, wéi wichteg de Konsumente
regional a qualitativ héichwéerteg Liewensméttel
sinn. Dat kann een illustréieren un dem Beispill vun
dem Bio, wou mer bei den Haushalter am Moment
Depensen hunn, déi bei 12 % leien. E Berdich, wou
mer awer nach vill op Importer ugewise sinn.

Gradsou gutt mierke mer, dass mer immens vill im-
portéiere mussen, wat Geméis an och Uebst ugeet;
wat zum Deel och normal ass, quitte dass ech
mengen, dass et do nach Sputt no uewe gétt. Bei
der Méllech a beim Fleesch si mer wierklech op déi
ganz Exporter ugewisen. Dat si Marchéen, déi awer
volatill sinn, déi zum Deel emol esou, emol esou
ausgesinn. An et gétt och Ennerscheeder bei de
verschiddene Produiten. Op alle Fall mierke mer,
dass mer iwwert de Wee vum Export net déi Prais-
ser garantéiert kréien, déi mer brauchen, fir dass
eis Bauere wierklech gutt an uerdentlech dervu
liewe kénnen.

Mir mussen elo bei der Emsetzung vun der gemein-
samer Agrarpolitik an och dem nationale Strategie-
plang respektiv de Gesetzer, déi mer duerno waer-
ten doraus maachen, kucken, dass mer d'Land-
wirtschaft zukunftsorientéiert opstellen, dass mer
déi Intensivéierungstendenzen émdréien, esou wéi
d'’Kommissioun eis et och mat op de Wee ginn huet
an eisen Hausaufgabe fir den nationale Strategie-
plang.

Mir musse kucken, nach méi op d’Qualitéit ze goen
an op d'Regioun ze goen, ze diversifizéieren a man-
ner op den Export ze goen. Mer mussen d'Prioritéit
wierklech op eng buedemgebonne Landwirtschaft
leeén, déi mat der Natur schafft, mat dar Natur
schafft, déi hir zur Verfiigung steet, am Kreeslaf, a
kucken, dass mer Narstoffbilanzen hunn, déi an der
Rei sinn. An esou stelle mer och eis Betriber besser
fir d'Zukunft op.

Har President, Dir Dammen, Dir Haren, en attraktiivt
Land heescht awer och e Land, wou mer eis séier,
praktesch an nohalteg vun A op B beweegt kréien,
mat engem gudden éffentlechen Transport, enger
gudder Vélos- a Foussgangerinfrastruktur. Och dat
sinn namlech Facteure fir d'Kompetitivitéit vun ei-
sem Land. Do musse mer investéieren, investéie-
ren, investéieren!

An dat maache mer jo och. Dat maache mer och
erém mat deem heite Budget. Mir hunn en héijen In-
vestissement an d’'Schinn. Mir si souguer op euro-
paeschem Niveau dat Land mat den héchste Pro-
Kapp-Schinnen-Investissementer. An déi Depensé
klamme bis d'Joer 2024 op 600 Milliounen d'Joer.
Mir hunn dést Joer, a mir passe se nach weider un,
Elektroprimmen, déi mer och elo nach méi cibléiert
maachen, och méi sozial gerecht maachen, plus de
gratis éffentlechen Transport. An et gétt weider dru
geschafft, den Tram an all Himmelsrichtungen
auszeweiden.

En attraktiivt Land mat enger kompetitiver Ekono-
mie heescht awer och, dass mer de sozialen Ze-
summenhalt an onser Gesellschaft garantéieren.
Well just e Land mat enger politescher a sozialer
Stabilitéit kann och okonomesch kompetitiv sinn.
Allerdéngs si mer konfrontéiert mat enger Situa-
tioun, wou mer klammend Onglaichheeten hunn. An
ech mengen, dass dat och zum Deel d'Stabilitéit a
Gefor bréngt.

Mir gesinn, dass d'Revenuen an d’Revenuen aus
dem Patrimoine &mmer méi wdit auserneeginn.
Den Aarmutsrisiko, dee klémmt och. Quitte dass
dése Budget och dorop natierlech Antwerte gétt.
Mee mir stellen awer fest, dass d'Effikassitéit vun
onsem Steier- a Sozialsystem ofhélt. An do musse
mer dru schaffen.

Mir Gréng soen op alle Fall: ,Mir mussen déi kleng
Revenuen entlaaschten!” An de Pierre Gramegna
sot et och de Moien. Hien huet een Instrument er-
virgestrach, an do deelen ech och seng Aschat-
zung: Dat ass namlech de Steierkreditt. Dat ass
wierklech e gutt Instrument, wou een och ganz ci-

bléiert Saache ka maachen, och notamment wat
d’Entlaaschtung ugeet. A mir hunn dat op verschid-
dene Plaze gewisen.

Wou een dat dann onser Meenung no och muss
maachen, ass &nner anerem bei de Monoparental-
len. Et soll een och driwwer nodenken, fir och d’Al-
location de vie chére an Zukunft nach méi breet op-
zestellen. En anere Punkt ass, e bessert Glaich-
gewiicht téscht der Besteierung, déi aus der Aar-
becht an dem Kapital kénnt, hinzekréien.

Mee alles dat sinn och Punkten, déi mer méi detail-
|éiert bei dar schonn e puermol ugekénnegter
Steierdebatt waerte beschwitzen. Ech hoffen, si
|éisst net allze laang op sech waarden a mir kénnen
dann och wierklech dat doten am Detail eng Kéier
hei an der Chamber maachen, an net eréischt Mo-
kuchsdag, mee éischter an den nachste Méint.

(M. Fernand Etgen reprend la présidence.)

Woubdi ech da géif bei de Logement kommen. Och
do hu mer festgestallt, dass an dem Krisejoer
d'Prdisser weider an d'Luucht ..., d’Hausse weider-
gaangen ass, trotz Pandemie. Am leschte Joer war
et ém 15 %. Bon, mir mierken, dass einfach ver-
schidde Leit dofir net hei wunne bleiwen, op
d'Grenz plénneren oder vldicht och emol guer net
op Létzebuerg kommen. Also mierke mer: Och de
Logementsproblem, d’Logementskris beantrachtegt
ons Kompetitivitéit.

Quitte dass mer natierlech och an deem heite Bud-
get wierklech weiderhin en héijen Invest hunn an
d'éffentlech Wunnengen. Also, de Paradigmewies-
sel vun dem grénge Logementsminister gétt och
mat deem heite Budget erém weidergefouert. Am
nachste Joer soll jo och eng Besteierung vun net
bebautem Terrain an dem Perimeter kommen,
gradewéi eng Besteierung vum Leerstand. Déi Ins-
trumenter sollen op alle Fall emol op de Wee
bruecht ginn. Mir kénnen als gréng Fraktioun just
d'Regierung derzou motivéieren, fir dass se do esou
séier wéi méiglech schaffen.

Also am Logement, wéi gesot, un de Steierschrau-
wen dréien an anersdits och kucken, dass mer an
den nachste Joren dee Budget garantéiert kréien,
dee mer brauchen.

Bon, mir hunn natierlech och zu Létzebuerg eng
ganz Rei Steierbegénschtegungen. Bon, déi heizen
d’'Demande weider un an d’Préisser ginn doduerch
weider an d'Luucht gedriwwen. Dat seet ons
d'0OCDE och. Mir mengen, dass een déi éischter
sollt reduzéiere respektiv ofschafen. Ech sinn do
also net mat jiddwerengem d'accord, deen déi zum
Deel weider wéllt aushauen. Besser ass, dass mer
kucken, amplaz dass mer nach méi Steierbegénsch-
tegunge ginn, dass de Staat déi Suen investéiert an
abordabele Wunnraum, deen och langerfristeg do
bleift.

Beim Amortissement accéléré hu mer mat dem
leschte Budget scho liicht en éischte Schrétt ge-
maach. Mir mengen awer, dass een do sollt méi
wdit goen. Et kann een och nach aner Beispiller
nenne vun deene Steierbegénschtegungen, wou
een an onsen Aen an den nachste Jore sollt dru-
goen: d'Ofschreiwung vun den Zénse bei Loca-
tiounswunnengen, wou et am Moment kee Plaffong
gétt, respektiv wéineg Besteierung vun de Plus-
value-immobiliéren.

Déi Steierbegénschtegungen namlech muss een
och, mengen ech, émmer an de Kontext setzen do-
vun, dass dat Avantagé sinn, déi aner vldicht méi
sénnvoll Steieravantagé bremsen. Ech soe Steier-
avantagen, déi een huet, wann ee sdin Haus an eng
Gestion locative sociale gétt, respektiv den Amor-
tissement accéléré bei den energeetesche Renova-
tiounen.

Also musse mer kucken, dass mer d’Investissemen-
ter, déi mer an de Logement maachen, méi gerecht
besteieren, an eeben och kucken, dass mer dee
Shift och hikréien, dass net némmen am Moment
dat Onglaichgewiicht do ass vun de Renditen, déi
een huet, wann een an de Logement investéiert,
mee dass mer kucken, dass mer och déi Investisse-
menter nach méi an dat produktiivt Kapital era-
kréien an dass mer esou och d’Klimatransitioun
besser énnerstétzen.

Déi Iddi, déi de Moien och nach eng Kéier opkomm
ass vum Gilles Roth, ech nennen et dann eng ,0ko-
logesch Loi Rau®, ass op alle Fall eppes, wat mir als
Gréng och énnerstétzen an eng sénnvoll Saach fan-
nen.

B M. Laurent Mosar (CSV).- Trés bien!

B M. Frangois Benoy (déi gréng).- Har President,
Dir Dammen an Haren, en attraktiivt Land mat en-
ger kompetitiver Ekonomie heescht awer och, dass
mer e Bildungssystem garantéieren, dee béid Profil-
ler férdert, déi eis Ekonomie brauch, an dass mer
all de Kanner déi selwecht Chancé ginn. Mir liewen
zu Létzebuerg an eng vun eise Stderkten ass déi
multikulturell Gesellschaft, déi mer hunn. Gldichzai-
teg brauche mer also awer och e Bildungssystem,
deen deem nach méi Rechnung dréit.

Eng kompetitiv Ekonomie ass eebe grad och ugewi-
sen dorop, dass de Bildungssystem och déi Leit liw-

wert, soen ech, déi gebraucht ginn. Mir hunn ein-
fach e Mangel am Handwierk. Mir hunn e Mangel u
Spezialisten. Mir hu vill Leit, déi awer net zu deem
Ofschloss kommen, dee se brauchen. Dat hélleft
eis och net, fir eis Ekonomie besser opzestellen
oder méi kompetitiv ze sinn.

Ech begréissen natierlech déi Investissementer, déi
an de Bildungsberaich gemaach ginn, déi och nach
weider mat deem heite Budget an d’Luucht ginn.
Mir mussen awer och gesinn, dass d'sozioekono-
mesch Facteure wierklech d'Resultater vun de
Schiiler a Schiilerinnen determinéieren, dass mer
Sproochebarridren hunn an onsem Bildungssystem
vu Kanner mat Migratiounshannergrond, dass mer
Schwieregkeeten hu fir d’Leit fir d'Insertion profes-
sionnelle.

Och dee rezenten nationale Bildungsbericht
schwatzt an deenen heite Punkten nach eng Kéier
vun enger Verstderkung. Also gesi mer, dass eise
Bildungssystem eigentlech net déi Antwerte gétt,
déi mer braichten, fir der sozialer Diversitéit vun ei-
sem Land gerecht ze ginn.

Vldicht zwee, drédi Elementer, déi ech beim Liese
vum Bildungsbericht bemierkt hunn. E seet eebe
grad och, dass d'Inegalitéite grad beim Passage an
de Secondaire sech nach eng Kéier verschierft
hunn. A si soen do, dass gréisser Reformen néideg
sinn. Mir Gréng pladéieren do fir eng méi laang
Scolaritéit.

E seet genausou gutt, dass déi vill Sproochen, déi
am Bildungssystem musse geliwwert ginn, en Han-
dicap ass. A se soen am Bildungsbericht, dass mer
do méi Souplesse a méi Diversitéit brauchen an
dem Choix vun de Sproochen. Ech mengen, dass ee
Problem, dee mer hei hunn, wierklech d’Alphabeti-
séierung op Dditsch ass, wou mer mussen driwwer
kucken, ob dat émmer nach dat ass, wat wierklech
passt zu dar Situatioun, déi mer zu L&tzebuerg
hunn.

Har President, Dir Dammen an Haren, selbstver-
standlech brauche mer och, an dat ass den A an 0,
gutt Staatsfinanzen, fir dat alles ze finanzéieren. Do
ass et virun allem wichteg, dass mer kloer Prioritéi-
ten an eisen Investissementer setzen a Richtung
Zukunft, also: Klimaschutz, Emweltschutz, Loge-
ment, Bildungspolitik. An ier een elo iwwert d'Kier-
ze vun Depensé schwatzt, mengen ech, dass et
wierklech wichteg ass, an ech hunn dat och a men-
gem Budgetsrapport d'lescht Joer gesot, dass mer
iwwert d'Steiervirdeeler schwiétzen an déi wierklech
genau am Detail analyséieren.

Am Budget sinn eng ganz Rei Dépense-fiscallen op-
geléscht a chiffréiert op Gréisstenuerdnung vun 1
Milliard. Mee et muss een einfach soen, dass se
och do net alleguerten derbdi sinn. An ech mengen,
dass et wichteg ass, dass mer déi nach besser eva-
[uéieren an émmer erém drop evaluéieren, ob se hi-
ren Zweck nach erféllen, a se, le cas échéant, och
upassen.

Well et geet hei, wéi gesot, ém vill Suen. Ech hunn
de Chiffer vun 1 Milliard genannt. Wa mer aleng
vum Amortissement accéléré schwatzen, geet et
hei ém en Déchet fiscal vu 50 Milliounen. Et ass jo
och en Instrument .. Ech mengen, wann een haut
de Leit hei nolauschtert, ginn eng ganz Rei Leit
awer och dervun aus, dass dat en Instrument ass,
wou een an Zukunft soll driwwer nodenken, wéi een
domadder nach émgeet.

Wann een iwwert d'Budgetisatioun schwatzt, da
mengen ech, dass et wichteg ass, dass een émmer
erém iwwert d'Budgetisatioun no den Objektiver
schwatzt. Well een awer trotzdeem zu Létzebuerg,
wann een de Budget liest, net Emmer genau er-
kenne kann, awéifern ... fir déi eenzel Zilsetzungen
ze evaluéieren.

Mir hunn am Budget zwar kloer ... De PNEC zum
Beispill. Do gesi mer genau, wivill Suen drafléissen.
Et ass awer vldicht och interessant ... Zum Beispill
d'Digitalisatioun ass och e Schlagwuert, wat Emmer
méi fdlt. Ech mengen awer, mir hu keng genau
Opléschtung, wou een alles dat zesumme wierklech
genau gesdit a virun allem och, fir et an der Pers-
pektiv vun de Jore kénnen ze analyséieren.

Am leschte Budget, wann ech mech richteg erénne-
ren, stoung och dran, dass géif gekuckt ginn, fir
d’Indicateure vum PIB bien-étre do eranzehuelen.
Ech mengen nach wie vor, dass dat eppes ass, wat
immens wichteg ass, wann et ém d'Budgetisatioun
no Objektiver geet, dass ee sech déi Krittaren nach
méi systematesch an d'Budgetspolitik eranhélt.

Eng Saach, déi ech och ganz spannend fannen, déi
a Frankrdich gemaach gétt, ass, dass se all Joer e
Rapport maache wierklech iwwert d'Klimafrénd-
lechkeet vun de gesamte Staatsfinanzen, hein. Well
et geet jo just ém méi wéi déi reng PNEC-Ausgaben,
wann een eng komplett Evaluatioun mécht vun der
Klimafréndlechkeet vun dem Budget.

Da kréie mer jo och elo endlech hoffentlech den
Nohaltegkeetscheck. An ech mengen, dass et
natierlech och grad an de Steierfroen oder an de
Budgetsfroe wichteg ass, dass mer do deen Nohal-
tegkeetscheck dann och notzen.

D’budgetar Moyenen, Dir Dammen an Haren, Har
President, ginn ons d'Méiglechkeeten, fir d'Defien,
déi ech genannt hunn, unzegoen, fir e Kader ze
schafen, fir dass onst Land méi attraktiv an och
méi kompetitiv ass. An de Staat huet eeben do
wierklech e grousse Roéle. Voila, mir kénnen déi De-
fien net dem fraie Marché iwwerloossen, well mir
brauchen hei eebe grad déi Investissementer, déi
néideg sinn. Mir mussen och kucken, dass mer déi
Recetten erakréien, fir se ze finanzéieren. Mir brau-
chen hei e Staat, deen e staarke Role iwwerhélt, fir
dass mer esou zesumme méi staark aus dar Kris
erauskommen, wou mer eigentlech ganz gutt als
Land derduerchkommen.

Mir schaffen engagéiert un engem attraktive Land,
mat enger héijer Liewensqualitéit fir d'Bierger a
gudden Opportunitéite fir d’Entreprisen; mat enger
Ekonomie, déi sech a Richtung Zukunftsfaegkeet
opstellt, Richtung Klimaneutralitéit opstellt, sief et
an der Industrie, am Finanzsecteur oder och an der
Landwirtschaft; mat enger Mobilitéit, déi jidderee
sécher, séier an nohalteg vun A op B bréngt; mat
engem Steier- a Sozialsystem, deen Ongladichheeten
ofbaut an déi geziilt €énnerstétzt, déi et och brau-
chen; mat engem Wunnengsmarché, dee jidderen-
gem bezuelbare Wunnraum garantéiert, a mat en-
gem Schoulsystem, deen all Kand d'Chance gétt,
sech ze entfalen, an déi Profiller férdert, déi d'Eko-
nomie och brauch.

Dése Budget ass an der Kontinuitéit vun alleguerten
deenen Ziler. An et géllt elo, iwwert dése Budget
eraus awer och dat Ganzt weiderzedenken. Wa mer
dat alles hikréien, da bleiwe mer kompetitiv an at-
traktiv a mir bereeden d’Land zesummen op d’E-
rausfuerderunge vun der Zukunft vir.

Mereci fir d’'Nolauschteren.
B Plusieurs voix.- Trés bien!

B M. Fernand Etgen, Président.- Merci villmools,
Har Benoy. An nachsten ageschriwwene Riedner,
dee leschten ageschriwwene Riedner fir haut, ass
den honorabelen Har Max Hahn. Har Hahn, Dir hutt
d'Wuert.

B Une voix.- Trés bien!

B M. Max Hahn (DP).- Merci, Har President. Fir
d'zweete Kéier schonn hannerenee steet de Staats-
budget am Zeeche vun der sanitérer Kris. Eng Kris,
déi eist Liewen elo scho warend bal zwee Joer fest
am Gréff huet. Eng Kris, déi emol méi, emol manner
akut war, mee ni wierklech fort war. D’Infektiouns-
zuele klammen nees op en Neits, d'Spidolsbetter
félle sech an et verbreede sech nei Varianten, mat
deenen een net gerechent hat. Mir sinn nach net
iwwert de Bierg.

Net iwwert de Bierg si mer och bei Waitem nach net
a munch aneren Dossieren. Ob mer vun der Kli-
makris schwiatzen, déi sech Emmer méi staark, och
bei eis, bemierkbar mécht, oder vum Logements-
problem, duerch deen émmer méi grouss Deeler
vun der Bevélkerung sech den Dram vun den ee-
gene véier Wann net oder bal net méi leeschte kén-
nen.

Och dést si wichteg Sujeten, déi den Diskussioune
vun haut hire Stempel opdrécken. Och dést si Pro-
blemer, déi eist Liewe fest am Gréff hunn a mat
deene mer dagdeeglech konfrontéiert sinn. Och
dést sinn Defien, déi d’Leit Emmer méi konkreet ze
spiere kréien. Defien, déi d'Leit belaaschten an déi
e groussen Impakt op d’'Liewensqualitéit hei zu Lét-
zebuerg hunn.

D'Erausfuerderunge si grouss. Ni war et esou wich-
teg, de Leit Léisungen ze bidden a konkreet Pisten
opzeweisen, wéi mer dés Erausfuerderunge
meeschtere weéllen. Ni war et méi wichteg, dass
d'Politik engagéiert Decisiounen hélt, fir d'Zu-
kunftschancé vun den nachste Generatiounen ze
garantéieren, an ni war et méi wichteg, dass d'Re-
gierung de Wee zeechent, wéi mer de Wuelstand
vum Land ofséchere kénnen.

Domat mengen ech net just de materielle Wuel-
stand, mee och dat, wat ee generell als Liewens-
qualitéit versteet, also d'Work-Life-Balance, d'Zait
fir sech a seng Famill, Zouversiicht a Vertrauen,
dass et eis muer och nach gutt zu Létzebuerg geet.
Kuerz: de Bien-étre vu jidderengem. Dat alles ass
elementar fir eis als Demokratesch Partei.

De Budget ass dat wichtegst Gesetz vum Joer. Hei-
madder setze mer d'Jalonen, wéi mer konkreet viru-
komme wélle bei de wichtege Froen, déi d'Bierger
beschaftegen an déi bestémmen, a wat fir engem
Land mir och an den nachste Jore liewe wéllen. Hei
weist sech, wou d'Regierung d'Prioritéite setzt a
wéi déi verschidden Iddien an Annoncé reell émge-
sat ginn.

An engem Kontext, an deem eis Staatsfinanze lues
ufanken, sech ze erhuelen, quitte dass se nach ém-
mer um wirtschaftlechen Abroch vun der Pandemie
ze knaen hunn, géllt et dowéinst, déi éffentlech Gel-
der geziilt anzesetzen. Mat engem Defizit am Zen-
tralstaat dést Joer vun 1,4 Milliarden an dat nachst
Joer vun émmerhin nach 1,2 Milliarden ass et net,
fir mat der Strenz iwwert d’Land ze fueren. Et ass,
fir eng responsabel an equilibréiert Budgetspolitik

ze maachen, ouni awer op deene falsche Plazen ze
spueren.

D'Investitioune gi weider konsequent héichgehalen,
fir eis Gesellschaft méi nohalteg ze gestalten, déi
sozial Gerechtegkeet an de sozialen Zesummenhalt
ze staerken an d'Suerg Nummer eent vun de Létze-
buerger endlech besser an de Gréff ze kréien: de
Logement.

Har President, de Klimawandel ass virun eiser
Hausdier ukomm. Kee kann dat bestreiden. Et
brauch ee sech némmen déi lescht puer Joer unze-
kucken: ee Wiederextreem nom aneren - Dréchen-
ten, Iwwerschwemmungen, Canicullen, Bésch-
brann -, heiheem an iwwerall op der Welt. De sech-
ste Rapport vum IPCC, deen dése Summer virge-
stallt gouf, énnerstrdicht nach eemol op dat Dait-
lechst, dass et eng Minutt virun zwielef ass. Dat,
wat warend Joerzéngte leiegelooss gouf, muss elo
a Rekordtempo erreecht ginn. Wat an der Vergaan-
genheet verpasst ginn ass, kréie mer net réckgan-
geg gemaach. Et ass elo, wou et zielt! Et bleiwen
eis nach 10, 15 Joer, fir wierklech substanziell Re-
duktiounen an eisen Emissiounen hinzekréien.

Dat ass keng kleng Aufgab. De Klimawandel stellt
eis komplett Aart a Weis ze liewen, eis fortze-
beweegen, ze wunnen an ze schaffen a Fro a ver-
laangt nei Léisungen. Mee dat ass kee Grond, de
Kapp an de Sand ze stiechen. D'Léisunge si be-
kannt, de Wee hin zu enger klimaneutraler Welt ass
gewosst. Als DP hu mer émmer gesot: ,Mir mussen
d’'Leit mathuelen. Mir mussen eng Klimapolitik mat
de Leit maachen, net géint d'Leit.” Ma déi grouss
Majoritéit vun de Leit ass bereet, mat op dee Wee
ze goen. D'Emfroe weisen: Emmer méi si sech dar
grousser Aufgab bewosst, virun dar mir als Gesell-
schaft stinn. Net just déi Jonk maache sech Suer-
gen &m hir Zukunft. Och émmer méi Eltere froe
sech: ,A wéi enger Welt waerten eis Kanner grouss
ginn?*

D'Regierung huet an de leschte Jore vill Efforte ge-
maach. Mir hunn zu Létzebuerg e Klimagesetz, dat
den institutionelle Kader setzt fir sécherzestellen,
dass dés Transitioun geléngt. Eis Klimaziler si ge-
setzlech verankert an och fir déi eenzel Secteure
gétt et ganz kloer Virgaben.

En zentrale Volet am Kampf géint de Klimawandel
ass den Ausbau vun den erneierbaren Energien.
Sonn a Wand stinn onbegrenzt zur Verfiigung, mir
brauche se just ze notzen. An de leschten aacht
Joer huet sech d’Energie, déi op deem Wee zu Lét-
zebuerg produzéiert gouf, bal verdradifacht. Dat
lescht Joer hunn déi erneierbar Energié fir déi
gischte Kéier den Energiebedarf vun alle Stéit zu
Létzebuerg gedeckt.

Dat ass awer eréischt den Ufank. D'Regierung huet
e Solarkadaster erstallt. Zu Létzebuerg hu mer
namlech nach e ganz grousst Potenzial, wat d'Foto-
voltaikanlagen ugeet.

Fir dést Potenzial ze mobiliséieren, énnerstétzt de
Staat d'Installatioun vu Fotovoltaikanlage vu Privat-
leit mat Subventiounen. Glaichzaiteg kritt een eng
attraktiv Einspeisevergiitung gebueden, wann een
de Stroum an d'Netz aspeist. Wie sdin erneierbare
Stroum selwer consomméiere wéll, kann dat maa-
chen. Och hei ass en neie gesetzleche Kader ge-
schaf ginn, fir dést ze vereinfachen.

Dob&i kommen eng ganz Partie grouss Fotovoltaik-
projeten, déi déi éffentlech Hand ausgeschriwwen
huet. Dés Efforte sollen an Zukunft weidergefouert
an intensivéiert ginn. Allerdéngs ass et esou, dass
mer besonnesch bei der Wandenergie Emmer nees
mat Retarde konfrontéiert sinn, déi op ze laang an
émstéandlech Prozeduren zréckzeféiere sinn. Fir
beim Ausbau vun erneierbaren Energien nach eng
Schépp dropzeleeén, huet de Premierminister uge-
kénnegt, dass d'Geneemegungsprozeduren daitlech
acceleréiert solle ginn. Dat kénne mer als DP na-
tierlech némme begréissen.

D'Regierung énnerstétzt a begleet d'Leit beim Em-
klammen op klimafréndlech Alternativen am All-
dag. Si mécht dat bei den erneierbaren Energien, si
mécht dat awer och bei der Mobilitéit. Sou gétt et
eng ganz Rei Primmen, fir d'Leit ze encouragéieren,
op eng méi nohalteg Form vun der Mobilitéit
émzeklammen, sief dat déi aktiv Mobilitéit wéi
VElo oder Pedelec oder den Elektroauto. De Staat
bitt generéis Primmen, déi och deementspriechend
Succes bis elo haten.

Zousitzlech dozou kann een och nach vun enger
Ennerstétzung fir d’Installatioun vun enger Luedsta-
tioun bei sech doheem profitéieren. Fir eis ass dat
kloer dee richtege Wee, deen och an Zukunft wei-
derverfollegt muss ginn. Well och wann an Zukunft
méi op Multimodalitéit gesat waert ginn an den
Auto net méi eleng ,das MaR der Dinge" soll sinn,
ass et an eisen Aen evident, dass d'Individualmobi-
litéit och weiderhin eng ganz zentral Roll spillt a fir
vill Leit den Auto onémganglech bleift.

Als éischt Land weltwdit huet Létzebuerg iwwer-
deems dee gesamten éffentlechen Transport op
sengem Territoire gratis gemaach. Domadder hu
mer e staarkt Zeeche gesat: Mir hunn &nnerstrach,
wéi e Waert mer Bus, Zuch an Tram ginn, wéi eng



v W

itqi SEANCE 23 | Compte rendu n° 07 | 2021-2022
IZR

Mercredi 15 décembre 2021

324

wichteg Roll dés Transportméttel fir eis an der Mo-
bilitéitswend spillen. Dés Mesure ass zousatzlech
zum konsequenten Ausbau vun der Mobilitéitsin-
frastruktur am ganze Land. An dofir gétt dat eent
net géint dat anert ausgespillt, mee mir maache
béides zaitglaich.

D'Erweiderung vum Tramsreseau geet mat grousse
Schrétt virun. Aus der haiteger Linn vum Kierch-
bierg op d'Gare gétt an den nachste Joren d'Récke-
muerch vun der Mobilitéit an a ronderém d’'Stad
mat Antenne bis op de Findel, op Esch an op d'Are-
ler Strooss.

Donieft ginn och d'Investitiounen an d’'Schinn wei-
der héichgehal. Bis 2025 sinn net manner wéi 1,5
Milliarden Euro virgesinn, fir nei Infrastrukturen ze
schafen, wéi zum Beispill déi nei Zuchstreck vu
Beetebuerg an d'Stad, oder fir bestoend Infrastruk-
turen auszebauen an ze moderniséieren. Ech den-
ken hei un d'Garen an der Stad an zu Ettelbréck,
mee och den Ausbau vun de Parkingen zu Rodange,
Miersch a Kaerjeng-Suessem, fir némmen déi ze
nennen.

Har President, et wieren nach ganz vill Mooss-
namen an deem Kader ze nennen. De Kampf géint
de Klimawandel beschrankt sech net op déi eng
oder déi aner Mesure, déi een hélt, an de Problem
ass geléist. De Kampf géint de Klimawandel erfuer-
dert, dass a ganz ville Berdicher geschafft gétt, vill
eenzel Mesuré geholl ginn, déi aneneegrdifen an ze-
summegeholl eréischt hire vollen Impakt entfale
kénnen. Huele mer némmen d'Waasserstoffstrate-
gie, déi rezent virgestallt gouf, den Ausbau vun na-
tionalen a kommunale Vélospisten oder nach de
Klimapakt 2.0 mat de Gemengen an de Klimapakt
mat de Betriber. Dést alles si wichteg Puzzlesté-
cker, ouni déi d'Transitioun net gelénge kann.

Ech wéll just nach op e leschte Punkt agoen: De Lo-
gement ass zu Létzebuerg dee Secteur, deen am
zweetmeeschten Emissioune verursaacht. Och hei
musse mer an den nachste Jore komplett vu Ma-
zout a Gas fortkommen. Létzebuerg huet schonn
zénter Joren ee vun den héchsten Energiestan-
darde fir nei Gebaier, ab 2023 gétt dést nach eemol
verschaerft. Doduerch hu mir et faerdegbruecht,
dass iwwert d'Joren de Bestand geklommen ass,
d’Emissiounen awer gldichzaiteg erofgaange sinn.

Technesch gesinn ass et net komplizéiert, klima-
neutral ze wunnen an ze heizen. Eng gutt Isola-
tioun, eng Warmepompel an am beschten nach So-
larpannoen um Daach, fir de Stroum fir d'Warme-
pompel selwer ze produzéieren. An dat gétt, wéi ge-
sot, deemndchst Standard fir Neibauten.

Dee gréisste Chantier lait éischter bei den alen Hai-
ser. Och hei griift de Staat de Leit énnert d’Aerm,
an zwar mat engem ganze Katalog u Mesuren. Mat
de Subventioune vu ,Clever wunnen” a ,Clever hét-
zen" énnerstétzt de Staat souwuel d'lsolatiounsaar-
bechte wéi och d'Uschafe vu klimafréndlechen
Heizsystemer. Wann een en plus eng al Mazout-
oder Gasheizung ersetzt, kritt een nach eemol eng
extra Primm.

Wa mer eis Ziler wéllen erreechen, muss jidderee
sdin Deel leeschten. Mir musse jidderee mat an
d'Boot kréien. Némmen esou kénne mer sécherstel-
len, dass mer och an Zukunft an engem Land lie-
wen, an deem et eis gutt geet.

Létzebuerg huet seng Klimaziler fir 2020 agehalen.
Eis Emissioune sinn ém 22 % par rapport zu 2005
erofgaangen, woumat mer d'Zil vu minus 20 % lar-
gement erreecht hunn. Op déser Trajectoire musse
mer déi nachst Jore virufueren.

De PNEC definéiert d'Ziler, déi sech d'Regierung ge-
sat huet, souwuel méttel- wéi och laangfristeg. Et
sinn ambitiéis Ziler, déi e groussen Effort fuerde-
ren. Mee de PNEC proposéiert och konkreet Pisten,
weéi mer dés Ziler erreeche kénnen. De Budget 2022
ass e Budget vun der Nohaltegkeet. D’Zuele
schwatzen hei fir sech: Louche mer 2019, also
virun der Pandemie, scho bei 445 Milliounen Euro
un Investissementer eleng an der Klima- an Emwelt-
politik, sou geet dése Chiffer zénterhier kontinuéier-
lech an d’Luucht. De Budget fir dat nachst Joer
gesdit 765 Millioune vir, fir 2023 sinn 859 Milliou-
nen agerechent a schliisslech 2024 komme mer op
de Rekordmontant vun 975 Milliounen, also bal eng
Milliard.

Dat weist méi wéi androcksvoll, dass Klimaschutz
net just eng ganz grouss Erausfuerderung ass, déi
et eeben net zum Nulltariff gétt, et weist virun
allem, dass dés Regierung bereet ass, als Létze-
buerg Verantwortung ze iwwerhuelen an eise Bai-
trag voll a ganz ze leeschten, jo, eng Virreiderroll
anzehuelen an alles drunzesetzen, eis Klimaziler ze
erreechen.

B Une voix.- Trés bien!

B M. Max Hahn (DP).- D'Wéssenschaft seet eis: Mir
mussen déi Ziler sou séier wéi méiglech erreechen.
Kuerzem ausgaange sinn, am sechste Rapport vum
Weltklimarot méi kleng ginn. Mir kommen net der-
laanscht, nach e weidere Gang eropzeschalten.
D'Regierung ass sech dders och vollkomme be-

wosst. De PNEC bitt en zolidd Fundament fir eng
ambitiéis Klimapolitik.

Dorop opbauend mussen awer weider Schrétt fir
déi nachst Joren decidéiert ginn. Schrétt, déi vun
engem gesellschaftleche Konsens gedroe solle
ginn, a wou d'Bevélkerung ganz direkt matage-
bonne soll ginn, fir dés Schrétt auszeschaffen.

De Premier huet dowéinst a senger Ried zur Lag
vun der Natioun d'Schafe vun engem Klima-Bierger-
rot annoncéiert. Dése Gremium wdert aus 100 Bier-
ger bestoen, déi representativ fir eis Gesellschaft
sinn. Seng Roll waert et sinn, iwwer Mesuren, déi
iwwert de PNEC erausginn, ze diskutéieren an dés
an der Chamber ze presentéieren. Dést ass fir
Létzebuerger Verhiltnisser eppes ganz Neies, dat
et an dar Form och nach net gouf.

Fir eis als Demokratesch Partei ass et awer dee
richtege Choix, well mir et wichteg fannen, dass
esou kruzial Froen och vun de Bierger matgedroe
ginn. D'Regierung dekretéiert net vun uewen erof,
mee lauschtert op d’Leit an hélt si mat.

D'Bekampfung vun der Klimakris ass eng gesamt-
gesellschaftlech Aufgab, eng Aufgab, déi eis alle-
guer bis an de leschte Wénkel vun eisem Liewe be-
tréfft. An dofir si mer als DP der Meenung, dass
d'Moossname géint de Klimawandel och vun en-
gem breede Konsens an enger breeder Akzeptanz
an der Populatioun gedroe musse ginn.

Har President, ouni sozial Gerechtegkeet ass et
schwéier, dass et eng Akzeptanz vun der Klimapoli-
tik gétt. Dat eent geet net ouni dat anert. Mir hunn
zu Létzebuerg, wéi a villen anere Lanner op der Welt,
decidéiert, dem CO, e Préis ze ginn, nom Motto:
,Wie verknascht, muss och derfir bezuelen.” Dat ass
dee klassesche Prinzip vum Pollueur-payeur.

Mir sinn als DP do dernieft der Meenung, dass mer
net derlaanscht kommen, fossill Energié méi deier
ze maachen, fir dass Alternative matzaite konkur-
renzfaeg ginn. Némme wa gewéssen Technologié
prdislech net méi attraktiv sinn, entsteet genuch
Drock, fir dass et sech rentéiert, aner Weeér ze si-
chen an nei Léisungen ze entwéckelen. Mir stinn
dowéinst vollkommen hannert dem Prinzip vun
enger CO,-Besteierung, mee et ass wichteg, dass
dés sozial vertraglech gestalt gétt.

Aus deem Grond hu mer hei zu Létzebuerg lues
ugefaange bei 20 Euro d'Tonn am Joer 2021. E
Montant, deen 2022 op 25 Euro an 2023 op 30 Euro
waert klammen. Am Verglach mam Ausland ass
dat duerchaus ze vertrieden. An Déitschland lait
dee Prdis aktuell bei 25 Euro, a Frankrdich bezilt ee
bal 45 Euro an den absolutte Spétzereider ass
Schwede mat ronn 120 Euro.

Vun Ufank un ass awer gekuckt ginn, fir déi nei CO,-
Beprdisung och sozial gerecht ofzefiederen. DZil
vun déser Mesure ass et namlech net, dass déi
Stéit mat engem klenge Revenu nach zousétzlech
belaascht ginn. Grad déi Stéit mussen énnert
d'’Aerm gegraff kréien, fir net op der Streck ze
bleiwen. D'Regierung huet dofir de Crédit d'impot
ufanks vun désem Joer ém 96 Euro eropgesat.
Glaichzaiteg ass d'Allocation de vie chere, déi 2020
scho verduebelt gi war, nach eemol €ém 10 % ge-
héicht ginn. Domadder, dat huet de Statec ausge-
rechent, gétt de finanziellen Impakt vun der CO,-Be-
prdisung fir sozial schwaach Haushalter vollkom-
men neutraliséiert.

Aarmut oder de Risiko, an d’Aarmut ze rutschen,
sinn och zu Létzebuerg en Theema, onofhdngeg
vun der Klimakris. Mir brauchen dofir e soziaalt
Netz, dat enk genuch gestréckt ass, dass kee fale-
gelooss gétt. Mir mussen derfir suergen, dass déi
Leit, deenen et net esou gutt geet, nees op hir eege
Bee kommen. Mir si generell zu Létzebuerg gutt op-
gestallt. Dat heescht awer net, dass net nogebes-
sert kann oder muss ginn.

D'Sozialpolitik ass a bleift eng vun de Prioritéite
vun déser Regierung. Duerch geziilt Geld- a Sach-
leeschtungen huet d'Regierung deene Stéit, déi et
am néidegsten hunn, déi lescht Joren &nnert
d’Aerm gegraff, sief dat d’Reform vum REVIS, d'gra-
tis Schoulbicher, 20 Stonne gratis Kannerbetreiung,
d’Erhéijung vum Mindestloun, d’Subvention loyer,
de gratis éffentlechen Transport an net zulescht
d'Steierreform, mat dar virun allem kleng a méttel
Revenuen entlaascht gi sinn.

Warend der Kris huet d’Regierung séier reagéiert an
derfir gesuergt, dass keen am Ree stoe gelooss
ginn ass. Sou konnt verhénnert ginn, dass aus der
sanitarer Kris eng sozial Kris ginn ass. An och wa
mer d'Pandemie nach net hanner eis hunn, konnt
d'Wirtschaft sech an deene leschte Méint erhuelen
an d’Chomagezuele sinn erofgaangen.

Domat si mer awer nach net um Zil ukomm. Et
bleift nach vill ze maachen an d’Regierung huet och
schonn eng Rei nei Moossnamen ugekénnegt, fir de
Leit weider ze héllefen. De REVIS ass ufanks déses
Joers zesumme mam Mindestloun an dem RPGH
ém 2,8 % an d'Luucht gaangen. D'Allocation de vie
chere ass 2021 ém 10 % gehéicht ginn a waert dat
nachst Joer nach eemol ém mindestens 200 Euro
eropgesat ginn.

Esou kommen d'Héllefen direkt an onkomplizéiert
bei deenen un, déi se am meeschte brauchen. Do-
nieft stoungen d’Kanner vun Ufank un am Zentrum
vun der Regierung hiren Efforten, fir sozial Inegali-
téiten ze bekampfen. All Kand soll an désem Land
déi selwecht Chancen hunn, egal wat sa@in Hanner-
grond ass. All Kand soll d’'Méiglechkeet hunn, a
sengem Liewen ze reusséieren a sai Liewen esou
ze gestalten, wéi et dat wéll. Dat dierf keng Fro vu
Sue sinn.

Dofir huet d'Regierung decidéiert, d'Efforten, déi an
der Vergaangenheet gemaach goufen, nach eemol
ze verstderken. Zu de Sachleeschtungen, déi
schonn agefouert goufen, wéi gratis Schoulbicher
an 20 Stonne gratis Kannerbetreiung, kommen
zousatzlech Mesuren, fir d'Stéit finanziell ze ent-
laaschten an d’Familljen ze staerken.

Eischtens: Op den 1. Januar gétt d’Kannergeld
erém un den Index gebonnen, wéi de Koalitiouns-
accord dat virgesdit. Dobdi gétt och d'Indextranche,
déi den Oktober erfall ass, matberécksiichtegt.

Zweetens: Well kee Kand aus finanzielle Grénn soll
mussen op e waarmt a gesond Méttegiesse verzich-
ten, gétt d'lessen an de Schoule fir déi nachst Ren-
trée gratis. Dés Annonce huet deen een oder deen
anere vlaicht erstaunt, mee och hei zu Létzebuerg
gétt et dat, dass Schiiler méttes ndischt z'iessen
hunn oder eventuell just eng Tut Chipsen, well d'Sue
feelen. Als DP fanne mer: Dat kann an esou engem
raiche Land wéi Létzebuerg net sinn! Dowéinst én-
nerstétze mer déi Mesure och voll a ganz. D'Famillje
spueren esou pro Joer bis zu 846 Euro.

Dréttens: Ab der nachster Rentrée sinn d'Maison-
relaise warend de Schoulwoche komplett fir
ndischt.

All dés sinn Héllefen, déi déi betraffe Stéit direkt
spieren. Et sinn Héllefen, déi direkt grdifen a maa-
chen, dass d’Leit méi um Enn vum Mount am Port-
monni iwwreghunn.

Har President, fir dass et sech gutt liewe léisst, ass
finanziell Sécherheet déi éischt Viraussetzung. Do
gétt et keen Zweifel. Et ass der Regierung dowéinst
e besonnescht Uleies, d'’Aarmut ze bekampfen a sé-
cherzestellen, dass zu Létzebuerg keen duerch dat
soziaalt Netz fdlt. D'Beméie vun der Regierung, déi
niddreg a méttel Akommess ze entlaaschten
duerch déi énnerschiddlechst Moossnamen, duerch
Geld- a Sachleeschtungen, zitt sech wéi e roude
Fuedem duerch d'Sozialpolitik vun de leschte
Joren.

Et ass awer och wouer, dass Liewensqualitéit sech
net op dat Materiellt eleng beschrankt. Ziit fir sech
a seng Famill, d'Flexibilitéit, Aarbecht a Beruff én-
ner een Hutt ze kréien, d'Frdiheet, sdi Liewen esou
ze gestalten, wéi ee wéll, dat alles ass genau esou
wichteg a si genau esou wichteg Viraussetzunge fir
eng gutt Liewensqualitéit.

De klassesche Liewensentworf, bei deem deen ee
schaffe geet an deen aneren doheem bei de Kanner
bleift verbonne mat enger strikter Rollenopdeelung
téscht de Geschlechter, interesséiert hautdesdaags
déi wéinegst. D'Frae wéllen a sollen och schaffe
goen, fir selwer onofhdngeg am Liewen ze sinn. An
der Vergaangenheet war et namlech dacks esou,
dass, wa Koppelen auserneegaange sinn, d’Fra
mam Fanger am Mond dostoung, well si net ge-
schafft huet a sech ém de Stot gekémmert huet.
Mee och émmer méi Pappe wéllen net just d'Roll
vum Erndrer spillen, dee seng Kanner just seelen zu
Gesiicht kritt. D’Pappe vun haut wéllen do si fir hir
Kanner, si wélle sech bedeelegen un der Erzéiung
an Zait mat hire Kanner verbréngen.

Als DP si mir der Iwwerzeegung, dass ee sech net
soll téscht Beruff a Famill mussen entscheeden. Et
dierf keng Fro si vum ,Entweeder-oder”, mee vum
»Souwuel-wéi-och”.

Dés Regierung huet dowéinst de Pappecongé
erhéicht, deen zénterhier en immense Succés kannt
huet. An och vill Elteren an och vill Pappe profi-
téiere vum neie flexibele Congé parental, fir sech
esou ze organiséieren, wéi et hinnen am beschte
passt. Zdit ass dat Wichtegst am Liewen: Zait fir
mat senge Léifsten ze verbréngen, mat der Famill,
mat de Kolleegen oder Ziit fir sech selwer.

Mee Zait ass och eng vun deene Saachen, déi, wa
se bis fort sinn, een net méi erémkritt. Dofir géllt et,
seng Zait gutt ze notzen. Als DP wélle mer do-
wéinst, dass d'Leit nees méi Zait hunn. Dat geet vi-
rop iwwer eng gutt Work-Life-Balance. D'Aarbecht
ass wichteg. An et ass wichteg, eng Aarbecht ze
hunn, déi engem Spaass mécht an een erféllt.

Mee mir liewen awer net just fir ze schaffen. An do-
fir begréisse mer ausdrécklech, dass d’Regierung
wélles huet, d’'Work-Life-Balance weider ze stder-
ken. De Premier huet ugekénnegt, dass e Work-Life-
Balance-Pak op d'Bee gestallt soll ginn, fir et de
Leit ze erméiglechen, Beruff a Famill nach besser
énner een Hutt ze kréien. Dése soll énner anerem
eng méi gerecht Rollenopdeelung an de Famillje
férderen.

Zousdtzlech dozou ass virgesinn, e Recht op Deel-
zdit anzeféieren. Ech hunn et gesot: D’Liewensmo-

deller sinn haut anescht wéi an der Ziit. Vill Eltere
wéilten zum Beispill gar alle béid just 75 % schaf-
fen, fir méi Zait doheem kénnen ze verbréngen. An
dann ass et och eng Fro vum Liewensofschnétt:
Wann d’Kanner méi kleng sinn, wéll ee vldicht méi
doheem sinn. Wann d'’Kanner aus dem Haus sinn,
wéll ee vldicht erém ganz schaffe goen. E Recht op
Deelzdit ass an eisen Aen dofir némmen zéitge-
méiss an och sénnvoll, dat émsou méi well jo de
Staat d'Cotisatiounen an d’Pensiounskeess iwwer-
hélt an och d'Leit d'Garantie kréien, warend enger
geweéssener Zdit erém zréck an hir voll Tache kén-
nen ze kommen.

Méi Zdit hunn oder seng Zait méi sénnvoll notzen,
dat bedeit och manner Zdit duerch onnéideg Saa-
chen ze verbétzen. Ech denken do notamment un
déi Zait, déi een all Dag onnétz am Stau steet. Mir
hunn an der Pandemie gesinn, dass den Teletravail
fir vill Leit fonctionéiert an eng gutt Ergdnzung zum
normale Schaffen um Biiro duerstellt. Wuelge-
mierkt, ech soen Erganzung! Well eleng vun do-
heem ze schaffen ass och keng Léisung. De soziale
Kontakt, dat Téscheménschlecht an de séieren, in-
formellen Informatiounsaustausch zum Beispill bei
der Kaffismaschinn sinn e wichtege Bestanddeel
vum Aarbechtsliewe fir deen eenzelne selwer awer
och fir d’Produktivitéit vum Betrib generell.

Dowéinst soe mer als DP kloer Jo zum Teletravail,
Jo zum Ausbau vum Teletravail, mee mir wéssen
och, dass den Teletravail seng Limitten huet.

Wunnen a Schaffe méi no beienee bréngen, dat ass
eng vun de Prioritéite vun déser Regierung, fir de
Leit hir Liewensqualitéit ze verbesseren. D'Dezentra-
liséierung vun Aarbechtsplazen an d'Schafe vu
Coworkingspaces an de verschiddene Regioune vum
Land si weider Pisten an deem Sénn. Als DP énner-
stétze mir dat a mir si frou, dass d'Regierung wélles
huet, an Zukunft verstaerkt op dee Wee ze goen.

Har President, ech hu vu Wunnen a Schaffe ge-
schwat. An do ass den Deel Wunnen e ganz wichte-
gen Aspekt! Mir wéssen et alleguer: De Logement
ass dat gréisste Suergekand vun de Létzebuerger.
D’Prédisser klammen an enger Vitess, dass et en-
gem dronke gétt. Fir émmer méi Leit mat engem
och duerchschnéttlechen Akommes riskéiert den
Dram vum Eegenheem net méi erreechbar ze sinn.

De Problem vum Logement begleet eis scho laang
zu Létzebuerg a bis elo ass et der Politik net ge-
longen, d'Prdisspiral nohalteg ze bremsen. Et wier
illusoresch ze mengen, dass mer de Problem an
den nachste puer Jore geléist kréichen. Et gétt ein-
fach net déi eng Léisung, fir der Saach mat engem
Coup Meeschter ze ginn. Et ass eng komplex Ma-
tiere an et géif vill dozou ze soe ginn. Ech wéll
mech op déser Plaz op e puer Punkte beschranken.

Als DP si mer der Meenung, dass den Haaptpro-
blem beim Logement doranner l3it, dass d'Offer der
Demande net nokénnt. Et wéllen einfach méi Leit
kafen, wéi Objeten um Marché sinn. Dat lait awer
net drun, dass keng Bauterrainen oder Wunnengen
do wieren. An enger Etiid huet den Observatoire de
I'habitat festgestallt, dass ronn 3.750 Hektar Bau-
terrain am Perimeter leien, op deenen ém déi
142.000 zousdtzlech Unitéite gebaut kéinte ginn.
Dovunner ass de Gros a Privathand.

D'Fro, déi ee sech dofir stelle muss, ass: Firwat
ginn déi Terraine broochleie gelooss? An: Ass et an
enger Logementskris vertrietbar, dass déi souge-
nannte ,GroRgrundbesitzer” einfach Bauland leie
loossen an ndischt domadder maachen, wéarend
d'Préisser duerch de Plaffong schéissen an et fir
vill Leit, besonnesch déi Jonk, émmer méi schwéier
gétt, eppes Eegenes ze kafen?

D'Regierung huet annoncéiert, an deenen néchste
Méint eng Reform vun der Grondsteier presentéie-
ren ze wéllen. Dobai soll de Fokus kloer op Ter-
rainen am Perimeter leien, déi net bebaut sinn.
Duerch eng progressiv Steier, déi mat der Z&it an
d’Luucht geet, sollen d'Proprietdren esou incitéiert
ginn, eppes mat hirem Terrain ze maachen an
zousdtzleche Wunnraum ze schafen.

Als DP soe mer awer hei ganz kloer: Mir wéllen net,
dass déi Leit, déi een, zwee Terraine fir hiren No-
wuess halen, penaliséiert ginn!

(Interruption)

Déi Distinctioun ass fir eis ganz wichteg! Gradewéi
de Bien, an deem ee selwer wunnt, net soll zousatz-
lech besteiert ginn, si mir och géint Steiermesuren,
déi den normale Bierger treffen. Et soll net d'office
jiddereen énner Generalverdacht gestallt ginn, e
Spekulant ze sinn!

B Une voix.- Tres bien!
B M. Max Hahn (DP).- Par contre si mer der Mee-

als Spekulatiounsobjet gesinn, och e méi staarke
Bditrag un d'Allgemengheet leeschte sollen. Déi
Persounen, déi zeg Hektar Land hunn, dat muer be-
baut kéint ginn, an decidéieren, dat net ze maa-
chen, sollen an Zukunft méi staark Ureizer kréien,
eppes mat hirem Terrain ze maachen.

Dat muss net heeschen, dass se hiren Terrain ver-
kafen. An eisem Walprogramm vun 2018 hate mer

als éischt Partei schonn d'lddi lancéiert, d'Terraine
fir e bestémmten Zaitraum ze verlounen. Warend
zum Beispill 5, 10, 15 Joer kénne Wunnengen oder
Haiser um Terrain gebaut ginn, wou Leit da wéarend
dar Period kénne liewen, an de Proprietdr vun deem
Terrain kritt da warend dar Zait e Loyer an duerno
sdin Terrain erém zréck.

Hautdesdaags gétt et ganz flott modular Bauten,
déi séier opgeriicht sinn ...

B M. Fernand Etgen, Président.- Har Hahn, erlaabt
Der, datt den Har ...

B M. Max Hahn (DP).- ... an och séier ...

B M. Fernand Etgen, Président.- ... Roth lech eng
Fro stellt?

B M. Max Hahn (DP).- Jo.

B M. Gilles Roth (CSV).- Erlaabt mer, dat just kuerz
ze maachen. Ech hunn lech elo nogelauschtert.
Mee erklaert awer elo der Chamber an dem Land,
wou Der déi Steier, déi Der wéllt aféieren, iwwer-
haapt dann nach applizéiert? Well Dir hutt elo just
Ausnamen opgezielt, ...

B M. Max Hahn (DP).- Nee, dat hunn ech guer net!

B M. Gilles Roth (CSV).- ... bei deene se sech net
applizéiert.

B M. Max Hahn (DP).- Dat hunn ech iwwerhaapt
guer net, Har Roth! Dann hutt Der mer net gutt no-
gelauschtert. Ech hunn lech just gesot, dass déi,
déi mer net wélle viséieren, dass dat déi sinn, déi
een oder zwee Terraine fir hir Kanner oder Enkel-
kanner halen. Ech hu gesot: All déi aner, déi méi
Terrainen hunn ... An dat si jo genau déi, déi mer ci-
bléieren. Dat gouf och bei der Presentatioun, den-
ken ech, méifach gesot, dass déi solle penaliséiert
ginn an dass déi eppes solle bezuelen.

B Plusieurs voix.- Trés bien!
(Interruptions)

B M. Max Hahn (DP).- Op alle Fall: Hautdesdaags
gétt et ganz flott modular Bauten, déi séier opge-
riicht sinn an och séier erém ofgeriicht sinn an awer
qualitativ héichwaertege Wunnraum bidden.

Op alle Fall hatt de Proprietdr en duebelen Notze
vun esou engem Arrangement. Zum enge braicht en
némmen eng niddreg Grondsteier ze bezuelen. Zum
anere kréich en och nach e klenge Loyer fir sdin
Terrain.

Eng weider DP-Iddi, fir d’Spekulatioun ze limitéie-
ren, ass de Baulandvertrag, e weidert wichtegt Ins-
trument, fir Wunnraum ze schafen an Terrainen ze
mobiliséieren. Terrainen, déi nei an de Perimeter
kommen, mussen an enger gewéssener Zdit bebaut
ginn, soss gi se erém zréckklasséiert. Op deem
Wee gétt evitéiert, dass nei Bauliicken entstinn.

Nieft onbebauten Terraine gétt et awer och vill
Wunnengen am Land, déi net bewunnt sinn. Laut
enger Héichrechnung vum Statec vun 2011 stéin-
gen 10.000 bis 20.000 Wunnengen eidel. Dat ass
natierlech némmen eng ganz graff Schatzung. Fir
méi e kloert Bild vun der Situatioun ze kréien, huet
de Premier ugekénnegt, dass e Regéster fir eidel
stoend Wunnenge geschaf soll ginn. Dorop baséie-
rend sollen eidel stoend Wunnengen an Zukunft
och méi staark besteiert kénne ginn.

Fir eis als DP ass et u sech net novollzéibar, firwat,
wann de Chiffer da stémmt, esou vill Wunnengen

eidel stinn. D'Spekulatioun eleng kann et jo bal net
sinn, well och wann een e Locataire a senger Wun-
neng huet, hélt een d'Praisentwécklung um Marché
jo awer mat. Vlaicht ass et d'Suerg, dass engem
seng Wunneng net disponibel ass, wann ee se
vldicht brauch, dass een de Locataire dann net
erauskritt. Mee d'Gestion locative sociale vun der
AIS ass hei e flotte Modell, mat deem een eebe
grad dés Garantie kritt an d'Wunneng an drdi bis
sechs Méint erémkritt.

Esou oder esou, duerch déi genannte steierlech
Ureizer solle méi Wunnengen op de Marché kom-
men an d'Offer gehéicht ginn. Wann een als Pro-
prietar decidéiert, net op dee Wee ze goen, sou be-
deelegt ee sech an Zukunft finanziell méi staark um
Staat sengen Efforten, fir Wunnraum ze schafen. Et
geet ndmlech net duer, drop ze waarden, dass um
private Marché méi Wunnengen entstinn. Et ass
och un der éffentlecher Hand selwer, eng méi aktiv
Roll ze spillen a Wunnengen ze bauen.

D'Regierung waert och hei, zousatzlech zu den Ef-
forten, déi an der Vergaangenheet scho gemaach
goufen, eng Schépp baileeén. Eischt Jalone si ge-
sat mam neie Pacte Logement 2.0, duerch deen
automatesch bei all neiem PAP 10 % bis 20 % vum
Wunnraum an déi éffentlech Hand iwwerginn. Op
déi Manéier kréien d'Gemengen eng zolidd Upak, fir
an deenen nachste Joren déitlech méi bezuelbar
Wunnengen ze schafen.

Et ass duerchaus e Paradigmewiessel! Warend ville
Joren ass den éffentleche Wunnengsbau zu Létze-
buerg némme lues virukomm. Den Undeel un &f-
fentleche Wunnengen zu Létzebuerg lait wait én-
nert deem op ville Plazen am Ausland. An Zukunft
annert dat. An Zukunft gétt d'Schafe vun abordabe-
lem éffentleche Wunnraum bei grousse Projete kon-
sequent matgeduecht. Déi &ffentlech Hand gétt
konsequent gestderkt!

Zousatzlech zum Pacte Logement 2.0 realiséiert de
Staat duerch déi éffentlech Bautrdger awer och eng
ganz Rei eege Wunnprojeten, wéi zum Beispill zu
Kielen, Mamer, Wolz, Diddeleng, Schéffleng an
Esch, fir just déi ze nennen. D'Efforten an dar Hi-
siicht ginn an nachster Z&it awer nach eng Kéier
eropgeschrauft.

2020 ass de Fonds spécial de soutien au dévelop-
pement du logement geschaf ginn, dee speziell fir
d'Schafe vun éffentlechem Wunnraum geduecht
ass. 2021 sinn iwwert dee Fong 165 Milliounen
Euro (veuillez lire: 171 Milliounen Euro) an d'Kons-
truktioun vun neie Wunnenge gefloss. Mam Budget
2022 gétt nach eng zolidd Schépp dropgeluecht. Et
sinn iwwer 300 Milliounen Euro Depensen eleng fir
d'Schafe vu Wunnraum virgesinn. Dat ass bal dat
Duebelt wéi nach d'Joer virdrun. Dése Montant geet
iwwert déi nachst Jore konsequent erop op 320
Milliounen 2023 an 340 Milliounen 2024.

Har President, dés Regierung huet gewisen, dass si
a Krisenzdite Verantwortung iwwerhélt. D'Pande-
mie stellt eist Land nach émmer op eng haart
Prouf. D’Regierung huet vun Ufank u séier rea-
géiert. Si huet déi néideg Mesuré geholl, fir keen
am Ree stoen ze loossen, an dat richtegt Glaich-
gewiicht téscht sanitdre Restriktiounen engersaits
an dem Respekt vun der Fréiheet anerersdits fonnt.

Gradesou decidéiert geet d’'Regierung déi aner vill
grouss Erausfuerderungen un, virun deene mir als
Land stinn. Mir liewen a kengen einfachen Zaiten.
Net just d’Pandemie belaascht vill Leit, och d'Pers-
pektiv vun enger Aerderwiermung, déi mer net an
de Gréff kréien, mécht ville Leit suergen.

Gradesou ass de Wonsch no enger besserer Work-
Life-Balance e wichtegt Uleies an der Bevélkerung,
ouni de Logement ze vergiessen. Als DP setze mer
eis a fir eng Politik, déi op d'Suerge vun de Leit ageet
an hiert Wuelbefannen an de Méttelpunkt stellt. Mir
wéllen, dass et sech gutt zu Létzebuerg liewe léisst.
Nohaltegkeet, Sozialpolitik, de Logement: De Budget
fir d'Joer 2022 weist schwaarz op wiiss, dass d'Re-
gierung net just versprécht, mee och liwwert. E
weist, dass dés Regierung grouss Efforte mécht, fir
d'Defien, virun deene mer stinn, proaktiv unzegoen.
E weist, dass d'Regierung konsequent weider an
d'Zukunft vum Land investéiert, a seng Bierger an an
d’'Liewensqualitéit zu Létzebuerg.

Ech soen lech Merci.
B Plusieurs voix.- Trés bien!

B M. Fernand Etgen, Président.- Merci villmools,
Har Hahn.

B M. Roy Reding (ADR).- Déerf ech dem Har Hahn
eng Fro stellen?

B M. Fernand Etgen, Président.- Dann huet den Har
Roy Reding eng Fro.

B M. Max Hahn (DP) - Jo.

B M. Roy Reding (ADR).- Villmools merci, Har
President. Merci, honorabele Kolleeg Hahn. Mir
sinn net an der Debatt vun der Ried Hahn. Do ware
vill Usdtz dran, déi ganz interessant waren. Vill Saa-
chen, déi diskussiounswierdeg waren.

Ech hu just eng Fro. Dir hutt an Arer Ried geschwat
vu klimaneutralem Wunnen. Wéi soll ech mer dat

elo virstellen? Ech mengen, ech liewe mat menger
Famill an engem Haus. Mir mussen am Wanter hét-
zen. Moies dusche mer eis. Mir hu waarmt Waas-
ser. Wéi ass et ménscheméiglech, oder wéi denkt
Der lech dat, ...

(Interruption)

... datt e Ménsch kéint klimaneutral, dat heescht
mat null Belaaschtung fir de Klima, wunnen?

Mereci.

B M. Max Hahn (DP).- Ab 2023 gétt dat bal Stan-
dard hei zu Létzebuerg. Firwat? Ma well Der mat
enger Warmepompel, dat heescht elektresch, hétzt
an Dir kénnt Elektresch produzéieren op Arem
Daach, ...

(Interruption)

... andeems Der eng Fotovoltaikanlag installéiert.
Dat ass eigentlech d'Zil, deem ee muss nogoen, fir
klimaneutral ze ginn. Dat heescht, ewech vu Gas an
ewech vu Mazout. Dat ass decidéiert, dass dat
2023 de Fall ass.

B Une voix.- Trés bien!
B M. Roy Reding (ADR).- Et ass net laang. Merci.

B M. Fernand Etgen, Président.- Merci villmools,
Har Hahn. Mir fuere muer de Moien um aacht Auer
mat den Debatten iwwert de Budget weider.

3.7915 - Proposition de modification
des Annexes 4 et 5 du Reglement de la
Chambre des Députés

Mir kommen elo zum Annerungsvirschlag vum
Chambersreglement 7915, eng Ofannerung vun den
Annexe 4 a 5. An d'Wuert huet elo de Rapporter
vum Annerungsvirschlag vum Chambersreglement,
den honorabelen Har Roy Reding. Har Reding, Dir
hutt d'Wuert.

Rapport de la Commission du Réglement

B M. Roy Reding (ADR), rapporteur.- Merci, Har
President. Léif Kolleegen, ech maachen elo warend
20 Minutten en Historique iwwer all d’Annerunge
vum Chambersreglement.

B Une voix.- Tres bien!

B M. Roy Reding (ADR), rapporteur.- Nee. Dat, ...
B Une voix.- Tres bien!

(Hilarité)

B M. Roy Reding (ADR), rapporteur.- ... dat war e
Witz.

Also déi heiten Annerung ass deposéiert ginn de
24. November vun eisem Har President, Fernand
Etgen. De 7. Dezember hu mer den Text an der
Kommissioun analyséiert an ech sinn als Rappor-
teur genannt ginn. An dése Projet de rapport ass
den 9. Dezember unanimement akzeptéiert ginn.

Wat dnnere mer hei? Et sinn e puer Punkten.

Dat Eischt ass d’Aféierung vun engem Compte
épargne-temps fir d’Fonctionnairé vun der Cham-
ber. Dat heescht, och si kénnen Ziit epargnéieren,
accumuléieren a se esou differéieren, wéi si et ga-
ren hatten. Den Temps de présence gétt gednnert
an deem Sénn, datt eis Fonctionnairé kénnen ab
6.30 Auer present sinn. Dat inspiréiert sech un
deem, wat haut scho gang und gdbe ass an der
Fonction publique.

Da kreéiere mer e Groupe de traitement D3, well de
Bureau decidéiert huet, datt an Zukunft eis Botz-
ekippe vun der Chamber agestallt ginn an net méi
sous-traitéiert gétt. Duerfir war dat doten néideg.

Da gétt et eng Adaptatioun am Calcul vun der Boni-
fication d'ancienneté. Och do alignéiere mer eis
dem Statut vun der Fonction publique.

(Interruption)

Dann hu mer e véierte Punkt, dat ass d'Definitioun
vum Traitement de base. Do integréiere mer d’Majo-
ration d'échelon pour postes a responsabilités par-
ticulieres et pour fonctions dirigeantes. Och do eli-
minéiere mer domat d'Diskriminatioun, déi haut be-
steet téscht der Administration parlementaire an
der Administration des fonctionnaires de I'Etat.

E fénnefte Punkt ass, datt mer eis Administratioun
autoriséieren, en Echange ze hu vun Donnéeé mat
aneren Administration-publicken.

A schliisslech maache mer e Mécanisme tempo-
raire vu Changement de groupe.

Mir hunn u sech um Text vum President naischt
geannert, ausser engem eenzege Punkt: « Dans la
catégorie de traitement D, il est créé trois groupes
de traitement, a savoir le groupe de traitement D1,
[.]D2][.]»an «D3 .»

Dat war déi eenzeg Adaptatioun, déi eis Kommis-
sioun virgeholl huet.

(Interruption)

Dee Rapport ass unanimement ugeholl ginn an ech
bieden lech, deem dann och zouzestémmen, a soen
lech Merci.

B Une voix.- Trés bien!

B M. Fernand Etgen, Président.- Merci villmools
dem Har Rapporter Roy Reding.

An als éischte Riedner ass den honorabelen Har
Léon Gloden agedroen. Har Gloden, Dir hutt
d'Wuert.

Discussion générale

B M. Léon Gloden (CSV).- Merci, Har President. Ech
soen dem Rapporteur Merci fir sdi schréftlechen a
méndleche Rapport a ginn den Accord vu menger
Fraktioun.

B M. Fernand Etgen, Président.- Merci villmools,
Har Gloden. An da wier et um honorabelen Har
Gilles Baum.

(Interruptions)

B M. Gilles Baum (DP).- Majo, ech soen dem
Rapporteur och Merci an ech schléisse mech dem
Har Gloden sengen ...

B Une voix.- Trés bien!

B M. Gilles Baum (DP).- ... ganz interessante Wier-
der un a ginn och den Accord.

B Plusieurs voix.- Trés bien!

B M. Fernand Etgen, Président.- Merci villmools,
Har Baum. An dann ass als nachste Riedner den
honorabelen Har Mars Di Bartolomeo agedroen.

B M. Mars Di Bartolomeo (LSAP).- Merci, Har
President. Bon, et ass eigentlech net vill baizefiige
bei deenen Dispositiounen, déi d'Transpositioun
vun Neierunge beim Staat uginn. Et ass némmen
normal, dass eis Mataarbechter déi selwecht
Konditioune kréien, wéi se beim Staat existéieren.

(Interruptions)

Nach muss een awer op een Duerchbroch hiweisen,
deen eis als Chamber ganz gutt zu Gesiicht steet.
An ech wollt dofir dem Bureau e ganz grousse
Merci soen, dass mer déi Decisioun konnten ze-
summen huelen, fir eisen Hygiénesdéngscht, eis
Botzekippen ze integréieren an de Staff vun der
Chamber.

Elo kann ee soen, jo, dat war normalerweis jo just
eng Formalitéit. Ass et awer net, well déi Leit, déi
derfir suergen, dass eist Haus esou propper ass
ewéi némme méiglech, déi stounge bis elo &nner
anere Konditiounen der Chamber zur Verfiigung,
wéi dat an Zukunft de Fall waert sinn.

(Interruptions)

Déi Leit kréien hiren eegene Statut a ginn doduerch
vill besser behandelt, wéi dat an der Vergaangen-
heet de Fall war.

D’Chamber huet d'Beispillfonctioun. Déi Beispill-
fonctioun erféllt se hei an ech wollt dofir nach eng
Kéier dem President an dem Bureau an de Kollee-
gen hei alleguer e grousse Merci soen, dass mer
deen dote Schrétt gemaach hunn an dass mer vill
méi wait gaange sinn, wéi mer dat am Ufank ge-
duecht haten. Quasi eis ganz Ekipp gétt integréiert.
Wann natierlech Picken do sinn, loosse mer eis hél-
lefen. An ech mengen, deen dote Schrétt, dat soll
net de leschte sinn. Mer sollen eis och iwwerleeén,
wéi mer aner Servicer erém kénne rapatriéieren. De
President gradewéi ech selwer hunn op deene
jeeweilege Plazen, wou mer aktiv waren, émmer
derfir gesuergt, dass déi Klengst vergldichbar Sta-
tuten hu wéi déi mat méi breede Schélleren.

B Une voix.- Trés bien!

B M. Mars Di Bartolomeo (LSAP).- Ech wéll dofir
soen, dass mir dat ausdrécklech &nnerstétzen a
selbstverstandlech wdert eis Fraktioun déi doten
Neierungen ...

B Une voix.- A!

B M. Mars Di Bartolomeo (LSAP).- ... maténnerstétzen.
Merci.

B Plusieurs voix.- Tres bien!

(Interruptions)

B M. Fernand Etgen, Président.- Merci villmools,
Har Di Bartolomeo. An da ginn ech d'Wuert un déi
honorabel Madamm Josée Lorsché.

B Mme Josée Lorsché (déi gréng).- Villmools
merci, Har President. Ech maachen et da bal esou
laang ...

B Une voix.- Jo.

B Mme Josée Lorsché (déi gréng).- ... wéi mai Vir-
riedner.

(Hilarité et interruptions)
Also och mir als Gréng begréissen ...
(Interruption)

... ausdrécklech, dass mer dése Wee ginn an dass
de Bureau mat op de Wee gaangen ass.

Et geet jo dréms, dass déi ganz Organisatioun an
der Chamber e béssen nei organiséiert gétt, virun
allem wat dann de Statut vum Personal ubelaangt.
An der Fonction publique hu mer beispillsweis
schonn d’Comptes épargne-temps, déi ganz gutt



